
Sarrera

Energia da gure bizi-ereduaren eta gizartearen, oro har, oinarrietako bat. Egungo ener-

gia-eredua da —zentralizatua, erregai fosilen erabilera intentsiboan oinarritua eta inpor-

tazioen mendekoa—, aldi berean, planetak pairatzen duen ingurumen- eta klima-krisia-

ren eragile nagusietako bat. 

Premiazkoa da energia-sistemaren egiturak eta egungo ereduaren xedea (irabazia, hain 

zuzen ere) sakonki aldatzea. Premiazkoa da bizitzaren jasangarritasuna lehenetsiko 

duen kultura baterako urratsa ematea; alegia, pertsonen beharrak muga biofisikoen ba-

rruan lehenetsiko dituen kultura batera. Premiazkoa da eraldaketa bat egitea, eta horre-

tan biztanleriak bere bizimoduak sortzen dituen inpaktuez arduratu behar du trantsizio 

ekosoziala sustatu behar du, bizitza guztiak errespetatuak eta zainduak izan daitezen. 

Datorkiguna ezin da aurreikusi, baina jakin badakigu energia-eskasia erabateko baldin-

tzatzailea dela. Azken mendean ezagutu dugun petrolio “merke” eta ugariaz oso bes-

telako mundua izango da. Mundu horren ezaugarriak, besteak beste, ezegonkortasun 

klimatikoa eta horren ondorioak izango dira. Hortaz, gure inguruneak eta bizimoduak 

egokitzeko, energia ekoizteko sistemak eraldatu behar ditugu, besteak beste. Horretara-

ko ez da nahikoa teknologia berriak ezartzea, energiaren inguruko gizarte- eta ekono-

mia-harremanak ere aldatu behar dira.

Izan ere, energiaz hitz egiten dugunean, ez gara energiaz soilik ari, bizitzaren arlo guztie-

tan ekintza errazten digunaz baizik. Energia ekonomia, erosotasuna, boterea, zerbitzuak, 

eskubideak eta bizi-kalitatea da. Kontrako muturrean, segurtasun-baldintzetan behar 

adina energia ez egoteak berarekin dakartza prekarietatea, desberdintasuna, hotza eta 

gaixotasuna. 

Aurreikus daitekeen energiaren eta materialen krisiaren aurrean, egungo energia-kon-

tsumoaren eredua eraldatu behar dugu; izan ere, eredu horrek oinarri ditu baliabideak 

xahutzea. Hortaz, eredu horretatik nahikotasunean, oinarrizko beharren estalduran, 

erantzukidetasunean, tokiko baliabideen aprobetxamenduan eta baliabide horien ku-

deaketa demokratikoan zentratutako batera igaro behar dugu. Egungo baliabideekin bat 

etorriko den eredu berriztagarria eta lokala, etorkizuneko belaunaldien aukerak arris-

kuan jarriko ez dituena. 

Energia ekoizteko, banatzeko eta kudeatzeko modua eraldatzea erronka handia da, ez 

dugu ukatuko, pertsonen artean eta parte garen ingurunearekin harremanetan jartzeko 

moduan eraldaketa sakona baitakar. 

Testuinguru horretan, toki-administrazioak funtsezkoak dira oinarrizko eskubideak 

bermatzeko eta datozen erronkei erantzungo dien baliabide komunen kudeaketa susta-

tzeko. Funtsezkoak ingurumen-jasangarritasuna eta gizarte-justizia uztartuko dituzten 

ekimenak gauzatzeko. Funtsezkoak arlo publikoaren eta komunitarioaren arteko zubiak 

eta loturak ehuntzeko. Eta funtsezkoak udalerri erresilienteagoak eraikitzeko.

Dokumentu hau udal-esparruan energia kudeatzeko gida praktiko bat da, eta asmoa da 

eztabaidarako laguntza-puntu bat izatea, energiaren eredu-aldaketa sakon bat lortzeko 

katalizatzaile gisa balioko duen tresna bat izatea. Bertan, ordezkari gisa edo udal-langile 

gisa egiten dugun lana erraztu diezaguketen ideiak, iradokizunak daude. 

Gida hau hiru ataletan banatuta dago: lehenengoa energia-horniduren inbentarioari, 

kontabilitateari eta kontratazioei buruzkoa da; bigarrena, energia-plangintzari buruz-

koa; eta hirugarrena, energia-komunitateei buruzkoa. 

Lehen zatian, energiaren kudeaketa nondik hasi behar den azaltzen dugu, zer jakin behar 

dugun energia-kontsumoaz, energiaren prezioez, eta energia erosteko gako batzuk eman-

go ditugu. Ondoren, energia ekoizteari, banatzeari eta merkaturatzeari dagokienez, udalek 

eta kontzejuek ezar ditzaketen edo kobra ditzaketen tasa eta neurri fiskal nagusiak jaso 

ditugu. Autokontsumoa sustatzeko neurri fiskal batzuk ere azaldu ditugu. Fiskalitatearen 

ondoren, energia aurreztearen funtsezko zereginari heldu diogu, eta energia-efizientziako 

neurriak bigarren urrats gisa proposatu ditugu. Zati honi amaiera emateko, energia be-

rriztagarriak ekoizten dituzten instalazioetarako kontuan hartu beharreko irizpideez hitz 

egingo dugu kapitulu batean. 

Bigarren zatian, udalaren energia-plangintza landu dugu, eta eraikinak, mugikortasuna, 

argiteria publikoa eta energia sortzeko instalazioak jorratu ditugu. Udal-eremuan na-

barmen hedatzen ari diren sorkuntza elektriko fotovoltaiko motak azaltzen dira: isola-

tuak, sarerako konexioa, eguzki-baratzeak edo instalazioak, autokontsumo indibiduala 
eta kolektiboa. Hurrengo epigrafeetan, proiektuak diseinatzeko eta legeztatzeko gako 
batzuk jaso ditugu. Era berean, aprobetxa eta gara daitezkeen beste energia-iturri eta 
teknologia batzuk jorratu ditugu: biomasa, minihidraulikoa y mikro eolikoa. Sorkuntza 
berriztagarriari buruzko epigrafeen ondoren, karbono-hustubideen gaia jorratu dugu, 
eta haien konplexutasuna interpretatzeko hainbat gako aztertu ditugu.

Gida honen hirugarren zatia energia-komunitateei buruzkoa da. Horien sustapena eta 
herritarren zein toki-erakundeen parte-hartzea landu ditugu, eta Nafarroan identifika-
tutako ereduak azaldu ditugu, kudeaketari buruzko epigrafe bat barne. Ondoren, ener-
giaren gizarte-dimentsioa jorratu dugu, zehazki, energia-pobretasuna. Azkenik, lan ho-
nek hainbat gomendio jaso ditu.

Ildo horietako asko Nafarroako udalerrietatik eta kontzejuetatik hurbilen dagoen errea-
litatetik idatzita daude. Tonuak eta jasotako adibide edo esperientzia batzuek asmoa 
dute ahalik eta ikaskuntza handiena lortzea, egon diren akatsak baliatuz. Gure iritziz, 
akatsak ezagutzea oso tresna baliagarria izan daiteke aurrera egiteko, eta horiei buruzko 
analisiak eta hausnarketak aukera eman diezaguke leku berean bi aldiz ez iraultzeko.

Gure iritziz, halaber, gida honetan hautatutako edukiak lagungarria izan daitezke tokiko 
energia-baliabideak hobeto ulertzeko eta kudeatzeko, egungo egoerarekin eta aurre-
ra begira energia-erabilgarritasunaren inguruan datorren murrizketarekin koherenteak 
izanen diren neurrien adibideak zabaltzeko, eta energia-politika demokratikoak eta bi-
dezkoak sustatzeko. 





Inbentarioa, 
kontabilitatea eta energia 
kontratazioak

1. Energia-kontsumoak

1.1. Energia-kudeaketa: nondik hasi?

Herri batek duen edo nahi duen gizarte-eredua bere energia-ereduari estuki lotuta dago, 
eta alderantziz. Aldaketak sustatzeko, lehenik eta behin, ezinbesteko kontzeptu batzuk 
barneratu behar ditugu, aurre egin behar diogun errealitate konplexua interpretatzeko.

Energia-eredua

Energia-eredutzat hartu behar da energia lurralde batean ekoizteko, eraldatzeko eta 
erabiltzeko modua. Energia funtsezko faktoreetako bat da gizarte-, ekonomia- eta ingu-
rumen-arloen arteko orekan. Garrantzi handiko zeregina du herri baten sare ekonomi-
koaren eta, ondorioz, lortu nahi den gizarte-ereduaren ezaugarriak zehazteko orduan. 
Gainera, ingurumenari sortzen zaion inpakturik handienetako bat da. 

Energia-autohornikuntza

Autohornikuntzak adierazten duen egoeran lurralde bat bere buruaren mende dago, eta, 
beraz, ez du kanpoko laguntzarik, babesik edo elkarrekintzarik behar bizirauteko. Era-
bateko autonomia- edo independentzia-modu bat da. Energiari dagokionez, lurralde 
baten energia-autohornikuntzaren mailak soilik erakusten du lurraldean erabilitako 
energiatik zenbat datorren iturri propioetatik. 

Egia bada ere, energiaren % 100eko autohornikuntza eduki daitekeela, aldi berean % 
100ean egon liteke urrutiko lurraldeetan ateratako material edo sortutako teknologia 
jakin batzuen mende. Horrela, mendekotasunak % 100ekoa izaten jarraituko luke, eta 
elementu baten mendekotasuna beste batekiko mendekotasunarekin bakarrik ordezka-
tuko litzateke.

Gaur egun, inoiz baino gehiago, esan daiteke eraikin edo udaletxe batek edo udalerri ba-
tek % 100eko energia-autonomia edo -independentzia duela, barneratu gabe edo hitzez 
adierazi gabe beharrezkoak dituen materialekiko % 100eko mendekotasuna duela edo 
% 100eko mendekotasuna duela ekipamendu teknologiko jakin batzuekiko (erabateko 
lan-egoera prekarioetan fabrikatuak). 

Nafarroak energia-autohornikuntza baxua du, kontsumitzen duen energia gehiena eta 
hura kudeatzeko behar diren materialak kanpotik inportatu behar baitira. Ezinbestekoa 

da, hortaz, kontzeptu horiek argi izatea eta ahalik eta argien helaraztea udalerri bateko 
bizilagunei. Kontzeptualki, ez goaz poliki, urrutira baizik. 

Energia-subiranotasuna

Hala ere, energia-subiranotasuna askoz gai gehiago hartzen dituen kontzeptua da, lu-
rralde bateko energia-autohornikuntzaz edo materialen autohornikuntzaz haratago. 
Erraza da ulertzen honako adibide honetatik abiatuta: petrolio asko duen lurralde ba-
tek, edo orain eguzki eta haize asko duen lurralde batek, eta material asko erabilgarri 
dituen lurralde batek, % 100eko energia-autohornikuntza eta materialen autohornikun-
tza izan dezake, baina horrek ez du esan nahi energia-subiranotasun handia duenik. 
Energia-subiranotasuna baliabideen kontrolari (energetikoak eta materialak), ener-
gia kudeatzeko ereduari eta horrek pertsonengan dituen ondorioei (hemengoak eta 
hangoak) buruzko eztabaida bat ezartzen duen kontzeptua da. Inguruneari eta gai ho-
rietan guztietan erabakitzeko ahalmena izango duenari buruzko eztabaida. 

Hortaz, energia-subiranotasunerantz aurrera egitea planteatzen denean, ulertu beharra 
dago ez garela energia-autohornikuntzari edota materialen autohornikuntzari buruz ari; 
aitzitik, energia-eredua plangintza demokratiko baten ondorio izatea proposatzen da.

Ildo horretan, egungo energia-subiranotasunaren maila aztertuta, esan daiteke azken 
hamarkadetan etengabe galdu dela energia-subiranotasuna. Noranzkoa aldatzeko, ez 
soilik energia-autohornikuntzako eredu baterantz, baita energia-eredu demokratiko eta 
subirano baterantz ere, nahitaezkoa da herritar arduratsuak izatea eta dauden erronkez 
jabetzea herritar horiek, eta eskura dituzten tresnak eskuratzea. 

Deslokalizazioa eta inpaktu ikusezinak

Deslokalizazioaren gizartean bizi gara. Ez dakigu nondik datorren darabilgun energia, 
ezta zer ondorio dituen ere. Ez dakigu nondik datozen erabiltzen ditugun materialak 
eta ekipamendu teknologikoak, ez dakigu nora doazen gure hondakinak. Natura-in-
gurunearekiko loturarik ezaren edo hari buruzko ezagutzarik ezaren adibide gisa, hiri 
handietako haurren adibidea jartzen da batzuetan; esnearen jatorriari buruz galdetzean, 
tetrabriketik datorrela erantzuten dute. Gauza bera gertatzen zaie pertsona heldu askori 
energiari eta teknologiari dagokienez; halakoetan, ondorio askoz ere negatiboagoak dira 
ahientzat. 

Espezializazioak eta gauzak (ez bakarrik energia) deslokalizatzeak ez digu ekoizpen-ka-
tearen kate-maila batzuk ikusten uzten. Bestelako energia-eredu bateranzko bidearen 
hasierak egoera honi buelta ematea eskatzen du. Horrek esan nahi du pertsonok ezagutu 

behar dugula zer ondorio eta inpaktu dituen energiaren eta teknologia-ekipamenduen 
kontsumoak beste gizaki batzuengan, tokian tokiko ingurumenean eta ingurumen glo-
balean, osasunean, ekonomian eta bestelakoetan; horrek esan nahi du, halaber, gure gi-
zarte-eredua ezagutu behar dugula eta horren erantzule izan behar dugula. 

Aukerak ezagutzen dituenak bakarrik aprobetxatzen ditu aukera horiek. Eta ondorio 
negatiboak ezagutzen dituena bakarrik saia daiteke errealitatea eraldatzen ondorio 
horiek saihesteko. Ezin da bestelako emaitza bat espero gauza bera egiten jarraitzen 
badugu.

Energia-proiektu komun bat ezagutu eta horretan inplikatu 

Erabakiak hartzeko gaitasuna funtsezko zutabea da energia- eta gizarte-eredua aldatze-
ko. Demokrazia parte-hartzailea deiturikoa ezinbestekoa da eredua eraldatzeko, hortaz, 
milaka konplize behar dira, aldaketaren apustua babestuko duten milaka egoera, eta mi-
laka horiek herritarren parte-hartzetik soilik etor daitezke. 

Horregatik, energiaren arloko sentsibilizazioa funtsezkoa da. Pertsonen sentsibiliza-
zioaz hitz egiten denean, nahitaezkoa da jardun horretan informazioa, prestakuntza eta 
hezkuntza sartzea. Kontua ez da arazoa herritarren bizkar uztea, baizik eta haien beha-
rrekin eta interesekin konektatuko duen pedagogia bat sortzea, pertsonak zeharkatuko 
dituena eta murgilduta dauden ingurumenarekin eta gizartearekin berriro konektatuko 
dituena, nahiz eta indibidualismoak eta kontsumo-ereduak gizabanako independente 
eta autonomo erakusten digun.

Eta sentsibilizazioaren ondoren, herritarrei parte hartzeko bidea eman. Gure iritziz, ga-
rrantzitsua da kontzeptuak ez inbertitzea udalerri bateko energia-azpiegiturak aldatzea 
ekarriko duten prozesuetan. Lehenik eta behin, informazioa, prestakuntza eta hezkun-
tza; horiek beraiekin dakarte gizartea sentsibilizatzea eta, azkenik, herritarren parte-
-hartzea. Ezin da planteatu erabakiak modu parte hartzailean hartzea, aldez aurretik 
sentsibilizazio-lanik egin ez bada. Energiaren arloan, herritarren parte-hartzearen ar-
loan ona den horren etsaia da inprobisazioa.

Hainbat sektoretatik nahiz ikuspuntutatik bestelakoa iruditu badezake ere, sentsibiliza-
zioa lurra prestatzeko eta lurra lantzeko lan zail eta nekeza da, herritarren parte-har-
tzea ernatu eta fruitua emanen badu.

Herritarren parte-hartzea lortzeko prozesuan gizarteak sentsibilizatuta, motibatuta eta 
mobilizatuta egon behar du. Eta mobilizazio hori, existitzen denean, nabari egiten da. 
Hala gertatzen da jendeak proiektu edo helburu komuna argi duenean eta horretan la-
guntzen duenean. 

1.2. Energia-kontsumoaren inbentarioa

Beharko ditugun hainbat kontzeptu gako: energia primarioa, azken energia eta energia 

erabilgarria.

Energia primarioa

Energia primarioa beste energia modu finagoak lortzeko erabiltzen den hura da; horiek 

azken puntuan erabiltzen dira. Alegia; ez dugu energia primarioa zuzenean erabiltzen. 

Adibiderik argiena petrolioa da (energia primarioa): zuzenean gasolioa erabiltzen dugu 

(azken energia); berau petroliotik lortu eta eraldatu da.

Azken energia

Azken energia-kontsumoaren azken puntuetan erabiltzen dena da, nagusiki xede termi-

koekin (beroa edo hotza sortzea), elektrikoekin edo mekanikoekin (mugimendua sortu).

Energia erabilgarria

Energia erabilgarria azken kontsumo-puntuetan benetan aprobetxatzen den energia da. 

Hala deitzen zaio, energia primarioa ateratzen den puntutik erabiltzen den punturaino 

doan bidean eta energia hari egiten zaizkion eraldaketetan galerak daudelako. 

Adibidez, gas naturala (energia primarioa); elektrizitatea ekoizteko erabiltzen da (azken 

energia). Elektrizitate horren zati bat goi tentsioko lineen bidezko garraioan galdu egiten 

da (hori galerak lirateke). Benetan erabiltzen dugun energia kantitatea ‘energia erabilga-

rria’ da.

Udalaren energia-kudeaketaren lehen urratsetako bat da udal-instalazio eta -erai-
kinetan kontsumitutako azken energia-kontsumoaren inbentarioa egitea eta konta-
bilizatzea. Zenbat energia kontsumitzen den, zer motako, non, nola eta abar kontabili-

zatzea, ekonomikoki horrek zer dakarren ikustea eta horri lotutako emisio kutsatzaileei 

edo jarduera horrek ingurumenean sortzen dituen ondorioei buruz hausnartzea. 

Funtsezkoa da xumeenetik hastea. Hau da: herri batean dauden zerbitzu publikoen 
energiaren, ekonomia-gastuaren eta energiaren berotegi-efektuko gas-emisioen in-
bentarioa egitea.

Behar bezala diagnostikatzea, monitorizatzea eta interpretatzea da toki-erakunde batek 

eman behar duen lehen urratsa, ondoren ibilbide-orri bat planteatu ahal izateko; alegia, 

zer den zentzuzkoa egitea definitu ahal izateko. Udal-plan energetiko bat dei geneza-

keenaren abiapuntua da, eta horrek estrategikoki eraldaketa bat beste agertoki baterantz 

bideratzeko ekintza zehatzak barne hartu beharko ditu. 

Beti al da beharrezkoa udalaren energia-plana?

Arreta jarriko dugun herriaren dimentsioaren araberakoa izanen da. Dimentsio han-

dikoa bada, agian ezinbestekoa izanen da udalaren energia-plan hori urteetan zehar 

neurriei jarraipena ematea ahalbidetuko duen ibilbide-orri argi bat izateko, nahiz eta 

ordezkari politikoak aldatu. Aitzitik, beste errealitate txikiagoak eta hurbilagoak dituzten 

udalerri edo kontzejuetan, beharbada ez da beharrezkoa izanen plan hori idaztea, baizik 

eta beharrak eta tresnak ulertzea eta etorkizunerako ezinbestekoak izanen diren hiruz-

palau ekintzak argi izatea.

Ideia hori eraikinei ere aplika diezaiekegu. Eraikina eta haren instalazioak handiak edo 

konplexuak badira, auditorium edo igerileku klimatizatu bat, kasurako, oso litekeena 

da energia-auditoretza bat egitea eta idaztea egokia izatea, beste agertoki bateranzko 

estrategia-eraldaketa ahalbidetuko duten ekintza zehatzekin. Baina eraikin txikiagoetan 

edo xumeagoetan, agian nahikoa izanen da zer egin behar den ulertzea eta ekintza egoki 

gutxi batzuk zehaztea. 

Bai udalen energia-planak, bai energia-auditoretzak egoera bat eraldatzeko tresnak 

dira, helburu bat lortze aldera. Ezjakintasunaren edo moden ondorioz, tresna horiek ba-

tzuetan helburua bera ordezkatzen dute: plan bat dago, baina ez plan hori abian jartzeko 

baliabide teknikoak eta materialak, eta ez dira aintzat hartzen dauden baliabideekin bat 

etor daitezkeen ekintzak. 

Hemen proposatzen dugu testuinguru bakoitzean beharra zein den identifikatzea eta da-

gokion tresna erabiltzea inplementatzea zentzua duten ekintzak ahalbidetzeko.

2. Kontratazioak energiaren arloan

Energiaren prezioa

Udal edo kontzeju baten energia-faktura honela defini daiteke: eraikin, instalazio eta 
zerbitzu publikoen azken energiaren kontsumoak dakarren kostu ekonomiko osoa. 

Jakina, energia-faktura handiago batek edo, nahi izanez gero, energiaren erabilerari 
lotutako ekonomia-mendekotasun handiago batek edozein herri-erakunderen aurre-
kontua murrizten du. Horrenbestez, epe luzera eta modu estrategikoan, energiaren era-
bilerarekin lotura duen ekonomia-mendekotasuna murrizten saiatzeak aurrekontu-as-
katasun handiagoa dakar zerbitzu publikoak bermatu eta/edo hobetu ahal izateko. 

Eguneroko erabakietan, helburu hori hainbat modutan nola gauzatzen den ikus de-
zakegu, prezioa ez ezik, jatorria ere, besteak beste, kontuan hartuta. Adibidez, pellet 
biomasa-erregaia ehunka kilometrora garraia daiteke, eta, beraz, hura eskuratzea eta 
prezioaren fluktuazioa ezpela biomasa-erregaia baino askoz aldakorragoa da; azken ho-
rren logistika kilometro gutxi batzuetara mugatuta dago eta energia gutxiago behar du 
prozesatzeko, eta, horregatik, prezio egonkorragoa du. 

Beraz, energiaren erabilerari lotutako ekonomia-ziurgabetasuna eta mendekotasuna 
murrizteko estrategiari begira, eraginkorragoa eta egokiagoa da tokiko produktu bat 
erabiltzen saiatzea, prezio egonkorrarekin, inportatutako eta aurreikus ez daitekeen 
prezioa duen produktu bat baino. Kasu honetan, hobe litzateke ezpala erabiltzea pelleta 
erabili ordez.

Aurreikus al dezakegu udalaren energia-faktura? 

Ba al dakigu zenbat diru suposatuko digun energia horrek, demagun, bost urte barru? 
Energiaren prezioaren bilakaera historikoaren esperientziak eta ezagutzak agerian uzten 
dute zaila dela energia-fakturaren etorkizuneko aurreikuspenak kalkulatzea. Hurrengo 
grafikoetan petrolioaren, gas naturalaren eta elektrizitatearen prezioak azken urteetan 
izan duen bilakaera erakusten da. Kasu guztietan, prezioak gora edo behera egiten du 
bat-batean eta ezin da aurreikusi. 

Historiak azaltzen digu prezioak % 300 igo daitezkeela hilabete gutxi batzuetan, eta, 
beraz, ondoriozta daiteke inportatutako erregai fosil batzuekiko energia-mendekotasu-
naren ondoriozko ekonomia-kalteberatasuna benetakoa dela.

PETROLIOAREN PREZIOAREN BILAKAERA LPEE 2022

GASAREN PREZIOAREN BILAKAERA ESPAINIAN. Datuak: Gasaren Iberiar Merkatua

ELEKTRIZITATEAREN PREZIOAREN BILAKAERA ESPAINIAN. Datuak: OMIE

Q  2021. URTEA          Q  2022. URTEA

Ia guztiek hauteman dute energia merkearen aroa amaitu dela. Hala ere, pentsa dai-

tekeenaren kontra, aurreikuspena ez da prezio altua, ziurgabetasun eta hegakortasun 

egoera iraunkorra baizik; horretan, ezinezkoa izanen da igoera eta jaitsiera ziklikoak au-

rreikustea. 

Energiaren prezioak ezegonkortasunaren aroan sartu dira; ezegonkortasun hori berez 

arazo bat da. 2022. eta 2023. urteetako udal-kudeaketan eta -aurrekontuetan bizitako 

izuak eta tentsioak azaldu beharrik ez dago, baina aipatu beharra dago horiek energia 

ugariko testuinguruan gertatu zirela (nahiz eta prezioa igo) eta, partikularrei hornidura-

-mozketa masiboak saihesteko, ezohiko neurriak onartu zirela familia askorentzat or-

daindu ezin ziren ordainagiriak ordaintzeko. Estatu espainiarrean, administrazioek lortu 

zuten energia-fakturen igoera arintzea. Hala ere, Europar Batasunean bertan, udalerri 

batzuek funtsezko zerbitzu publikoen energia-kontsumoa nabarmen murriztu behar 

izan zuten; besteak beste, argiteria publikoarena (prezioen krisi horrek eraginda). 

https://www.omie.es/es/market-results/daily/daily-market/daily-hourly-price

Nolabaiteko aurrekontu-egonkortasuna eta -aurreikuspena izan nahi duen udal edo 

kontzeju bat behartuta dago haren energia-kontsumoa eta kontsumo horri lotutako eko-

nomia-mendekotasuna murriztera. Betebehar hori planifika eta antola daiteke gutxi go-

rabehera trantsizio-aldia onargarria izan dadin. Edo, aitzitik, erabaki horiek bat-batean 

iritsiko dira, presaz eta kontrolik gabe, eta, ondorioz, ezusteko egoerak sortuko dituzte, 

berriki, 2022an, gertatu zen bezala.

Oso garrantzitsua da udal edo kontzeju bakoitzak, herritarrengandik hurbilen dagoen 
erakunde publikoa den aldetik, errealitate horiek ezagutzeko eta horiei aurrea har-
tzeko erantzukizuna izatea.

Energiaren erosketa

Gizarte baten barneko sektore estrategiko gisa, komenigarria litzateke energia ekoiztea, 

banatzea eta merkaturatzea instantzia publikoek kudeatzea edo, gutxienez, arlo horre-

tan jarraitu beharreko ildo estrategikoak eta plangintza interes publikoaren eta soziala-

ren arabera ezartzea. 

Ideia hori begien bistatik galdu gabe, lehen urratsa arreta energia publikoaren erabile-
raren ekonomia-kudeaketan jartzea da, energiaren erabilerari lotutako ekonomia-
-efizientziaren optimizazio gisa defini daitekeena. 

Kontratazioari buruzko xehetasunetan sartu gabe, gomendagarria da, zalantzarik gabe, 

energia elektrikoa eta/edo gas naturala merkaturatzen duen konfiantzazko enpresa ba-

tekin kontratatzea. Energia-merkaturatzaile jakin batzuekin lotuta Nafarroako udalerri 

askotan izandako esperientzia zailak ikusita, gomendatzen da udalaren energia-horni-
durak ahalik eta konfiantza (tratu pertsonalizatua barne) handieneko erakundearekin 
kontratatzea. Gerta daiteke aukeraketa hori prezioarekin bat ez etortzea. Konfiantza eta 

hurbiltasun handienekoa ez da beti merkeena, eta hori erronka bat da kontratazio-ar-

loan. Hala ere, energia-merkaturatzaile baten tratu txarrak edo arreta txarrak, arazo bat 

konpontzeko eraginkortasunik ezak edo egoera kritikoetan aholku eskasak emateak 

denbora, energia eta dirua galtzea ekar dezakete, eta horiek oso esanguratsuak izan dai-

tezke. 

Gaur egun, energia merkaturatzeko kontratuak urtebeterako sinatu ohi dira. Hori 
igarota, baldintzak eguneratu eta aldatu egin daitezke. Beraz, badirudi estrategia era-

ginkorragoa dela epe luzera konfiantza sortuko digun enpresa bat kontratatzea, epe la-

burrerako prezio hobea izatea baino; izan ere, horrek berarekin ekarriko luke urtea igaro 

ondoren kontratu guztien baldintza guztiak berrikusi beharra.

Adibide gisa, Sakanako eraikin eta instalazio publikoen energia-diagnostikoa jaso dugu. 
Ibar bereko hamabi udalerritan egin zen, eta hamabi udalerri horien energia-kontratu 
guztien energiagatik urte batean ordaindutako prezio errealak aztertu ziren. Oso dei-
garria da energia-unitate batek (baita udalerri beraren barruan ere) prezio desberdinak 
izatea, nahiz eta produktu bera izan: elektrizitatea. 

Izan ere, desberdintasun esanguratsuak aurkitu ziren haien artean. Energia-kontratu 
bakoitzak kontagailu bat eta erreferentzia-zenbaki bat ditu (HPKU, elektrizitatearen 
eta gas naturalaren kasuan). Erosketa-prezio desberdinak ordaintzea tarifa beraren ba-
rruan energia elektrikoaren unitate batengatik (kWh), gas naturaleko energia termikoko 
unitate batengatik (m3) edo gasolio bolumen unitate batengatik (litro), a priori ez du ino-
lako zentzurik. 

Hori ez da salbuespena Nafarroako udaletan eta kontzejuetan; badirudi araua dela, lan-
bide-esperientzian bertan egiaztatu ahal izan den moduan. 

Hurrengo grafikoan, 2014an indarrean zeuden 2.0A tarifen faktura guztien termino al-
dakorrak ageri dira. Zutabe bakoitzak udalerri jakin bateko kontratu bat adierazten du; 
ardatz bertikalean, urteko batez besteko prezioa kontratu bakoitzerako. Irudikapen gra-
fikoaren ordena handienetik txikienera da; horrela, erabilitako energia elektrikoaren 
unitate bakoitzeko (€/ kWh) gehien ordaindu zuten kontratuak ezkerrekoak dira. 

PREZIOEN ALDERAKETA (2014): “ENERGIA TERMINOA”, 2.0A TARIFA (€/kWh)

Iturria: Sakanako eraikin eta instalazio publikoen energia-diagnostikoa, Xabier Zubialde Legarreta.

Hurrengo grafikoan termino finkoak adierazten dira; alegia, potentzia-terminoaren kos-

tuak. Gauza bera aurkitu genuen: hainbat erosketa-prezio produktu bera ordaintzeko, 

hori justifikatuko duen arrazoirik gabe.

PREZIOEN ALDERAKETA (2014): “POTENTZIA TERMINOA”, 2.0A TARIFA (€/kW)

0,120

0,100

0,080

0,060

0,040

0,020

0,000

AR
AK

-3
AL

TS
-7

LI
ZA

R-
4

U
H

AR
T-

2
IR

AÑ
-1

ET
XA

-1
0

ET
XA

-2
0

ET
XA

-2
4

ET
XA

-2
5

ET
XA

-6
BA

KA
-2

AR
RU

-2
LA

KU
-9

BA
KA

-3
AR

B-
1

IR
AÑ

-5
IT

U
R-

5
M

AN
K

U
N

A-
3

U
N

A-
2

IT
U

R-
3

O
LA

Z-
21

LA
KU

-5
IT

U
R-

4
O

LA
Z-

16
U

RD
I-

1
U

RD
I-

4
U

H
AR

T-
7

U
H

AR
T-

8
AR

B-
12

ET
XA

-2
7

O
LA

Z-
12

AR
B-

4
AR

AK
-1

O
LA

Z-
4

O
LA

Z-
10

IT
U

R-
2

IT
U

R-
1

O
LA

Z-
20

BA
KA

-4
BA

KA
-5

BA
KA

-1
ET

XA
-1

5
ET

XA
-1

7
ER

GO
LI

ZA
R-

6
IR

U
R-

16
O

LA
Z-

11
O

LA
Z-

13
IR

U
R-

5
D

O
RR

A-
2

D
O

RR
A-

3
D

O
RR

A-
4

D
O

RR
A-

1
ET

XA
-1

4

Iturria: Sakanako eraikin eta instalazio publikoen energia-diagnostikoa, Xabier Zubialde Legarreta.

Sakanako energia-diagnostikoak ezagutzera eman zigun, halaber, hainbat kontratuk 

oso energia-prezio lehiakor zutela (€/kWh), baina, aldiz, potentzia terminoaren kostua 

oso altua zela (€/KW), eta alderantziz. Ildo horretan, kontsumo handiko instalazio batek 

energiaren prezio baxuaren onura jasoko luke, potentziaren prezio finkoa hain baxua 

ez balitz ere; edo kontsumo gutxiko instalazio batek potentzia-terminoaren prezio ba-

xuaren onura jaso lezake, baina ez energia terminoarena. Hala ere, baliteke energiaren 

prezio altuak kontsumo handiko instalazio bat nabarmen kaltetzea.

Itxuraz, posizio onuragarrian bi baldintzak zein kontratuk jasotzen zituzten bistaratzeko 

(energia-prezioa eta potentzia-prezioa), hurrengo grafikoan irudikatu ziren. Bi termi-

noak desberdinak direnez, eta beraz, batu ezinak, irudikapen grafikoa ez daiteke unitate 

komun batean adierazi. Hala ere, bistaratze hori oso baliagarria izan daiteke jakiteko zer 

kontratuk duten preziorik baxuenak bi terminoetan. 

Hurrengo grafikoak energia erostearen ekonomia-efizientzia jasotzen du. Eskuinaldean, 

ekonomia-efizientzia handieneko energia-kontratuak ageri dira (prezio baxua energian 

eta kontratatutako potentzian).

“POTENTZIA TERMINOA”REN PREZIOA (finkoa) + “ENERGIA TERMINOA” (aldakorra). 2.0A TARIFA (€/kWh)

Iturria: Sakanako eraikin eta instalazio publikoen energia-diagnostikoa, Xabier Zubialde Legarreta.

Energia garestiagoa edo merkeagoa den alde batera utzita, komenigarria da udalerri 
guztietan argitzea hornidura kontratuak ondo planteatuta ditugun ala ez. Zerbitzura-
ko potentzia eta tarifa egokiak kontratatzen ditugun ala ez. Kontratu horiek berrikus-

ten diren ala ez. Norbaitek energia-fakturazioaren jarraipena egiten duen ala ez. 

Izan ere, ematen diren zerbitzuen energia-beharrak eta energia-prezioak aldatu egiten 

dira denboran, eta komenigarria da horiek berrikustea, gutxienez, inguruabar garran-

tzitsuetako bat aldatzen bada. Adibidez, teknologia-aldaketa bat gertatzen denean, eta 

horren ondorioa eskatutako potentzia murriztea denean, pilotaleku edo udal-igerileku 

bateko foku halogenoen bidezko argiztapena led argiekin ordezten denean.

Udal gisa, halako galderak egin behar dizkiogu gure buruari. A priori, baiezta genezake 

(kudeaketa sinplifikatze aldera) energia-kontratu kopuru oso handia badugu eta, hor-

taz, nolabaiteko konplexutasuna eta giza baliabide edo baliabide tekniko gutxi badugu, 

gomendagarria litzatekeela prezio finkoen baldintza adostuak izatea. Horrek, behintzat, 

aukera emango liguke prezio horiek ezagutzeko eta gastuaren nolabaiteko kontrola era-
mateko. 

Kontratu-kopuru txikiagoa badago edo horien kudeaketa xehatua egiteko baliabide tek-
nikoak badaude, esperientziak, oro har, esaten digu epe luzera baldintza ekonomiko ho-
beak lor daitezkeela, baldin eta kontratuek energia-prezioaren bariazioaren araberako 
baldintza ekonomiko aldakorrak ezarrita badituzte. Alegia, prezio indexatuak kontrata-
tzen badira.

Udalerrien energia-kontratazioa hobetzeko plantea daitekeen beste aukeretako bat 
energia erosteko atari bat abian jartzea da, inplikatutako udalerriaren edo ibarraren di-
mentsioen arabera.

Egokia da udal edo kontzeju bakoitzak ezagutzea eta ulertzea energia merkaturatzen 
duten enpresek zer prezio eta baldintza eskaintzen dizkieten erakunde publikoei. Hortik 
aurrera, kontratazioetan baldintza hobeak lortzeko, hobekuntzak lortzeko aukera plan-
tea daiteke, behar horri beste udal edo kontzejuekin modu kolektiboan eta koordinatuta 
helduz. Litekeena da kontratuak batuta baldintza hobeak lortzea bakoitza bere kabuz 
joanda baino. 

Azkenik, energia-horniduren kontratazioari dagokionez, egokia da kontsumorik gabeko 
kontratuak aipatzea. Hori da udalaren energia-fakturazioaren kontrolik eta jarraipenik 
ez egitearen beste ondorio negatiboetako bat. Askotan, elektrizitate-hornidurako kon-
tratuei alta ematen zaie, bai ekitaldietarako, bai erabiltzeari uzten zaien eraikinetarako; 
erabilera amaitu ondoren ez zaie baja ematen. Kontratu horiek, energia-kontsumorik ez 
badago ere, hileko gastu finkoa dakarte, kontratatutako potentziaren araberakoa. Kome-
ni da begiratzea zenbat kontratu dauden, baita guztiek kontsumoa duten eta alta emanda 
egon behar duten ere.

2.1. Energiaren udal-zergak

Gure iritziz, udal edo kontzeju batek ulertu behar duen funtsezko beste elementueta-
ko bat da udalak energiari dagokionez daukan zerga-esparrua. Bestela esanda: ener-
giari lotuta udalek ezar ditzaketen zergak. 

Bereizi egin behar dira nahitaezkoak direnak (ondasun higiezinen gaineko zerga -OHZ-, 
ekonomia-jardueren gaineko zerga -EJZ- eta trakzio mekanikoko ibilgailuen gaineko 
zerga -TMIZ-, kasurako) eta ezartzeari dagokionez hautazkoak direnak (eraikuntzen 
gaineko zerga, instalazioen eta obren gaineko zerga -EIOZ- eta hiri-lurren balio-gehi-
kuntzaren gaineko zerga -HLBGZ-, kasurako). Nahitaezko zergei dagokienez, udalek ez 

dute ordenantzarik behar horiek exijitu ahal izateko; hautazko zergen kasuan, ordea, 

nahitaezkoa da zerga horiek kobratzea arautuko duen ordenantza bat onartzea.

Tributuak, tasak eta kontribuzio bereziak hautazkoak dira. Alegia, udal batek tasa edo 

kontribuzio berezi bat kobratu nahi badu, ordenantza fiskal bidez arautu behar ditu. 

Tasak bi eratakoak izan daitezke: 

•	 Udalaren eskumenekoak diren zerbitzuak eman edo administrazio-jarduerak bu-

rutzeagatik kobratutako tasak, zerbitzu edo jarduera horiek subjektu pasiboei bere-

ziki dagozkiela, eragiten dietela edo onura dakarkietela.

•	 Tokiko jabari publikoaren erabilera pribatiboagatiko edo aprobetxamendu bereziaga-

tiko tasak. 

Bi modalitateetan, exijitu nahi dituzten tasa guztiak bilduko dituen ordenantza bat edo 

batzuk landu ditzakete udalek.

Jarraian, gure iritziz garrantzitsuenak diren aukerak jaso ditugu. Garrantzitsuena ez da 

udal batek zer planteatu behar duen zehaztea (toki bakoitzean erabaki beharreko afe-

ra), baizik eta jakinaraztea aukera dagoela energia ekoiztearekin, garraiatzearekin edo 

kontsumitzearekin lotutako hainbat jardueren ondorioz udal sarrerak sortzeko. Udal 

asko ez dira aukera horretaz baliatzen ari, askotan, ezjakintasunagatik. 

Energia ekoizten duten instalazio handietarako fiskalitatea

Ekarpen zehatz bat egiteko asmorik gabe, jarraian instalazio handietarako energia-fis-

kalitateari buruz interesgarriak iruditzen zaizkigun ideia batzuk azaltzen dira, udalari 

dagokionez. 

•	 Lankidetza-hitzarmenak energia-ekoizleekin

Lankidetza-hitzarmenak udalen eta energia ekoizten duten enpresen artean sinatzen 

dira, gehienak eguzki-poligonoak edo poligono eolikoak. Hitzarmen horiek ezartzen du-

tenaren arabera, enpresek aldian-aldian hainbat ordainketa egin behar dizkietela udalei, 

obren hasieran zein instalazioen funtzionamenduan ordaindu beharko lituzketen tokiko 

tributuen ordez, indarrean dauden ordenantza fiskaletan xedatutakoa edozer dela ere.

Udalerriari dagokionez energia-sektoreari eragiten dioten ohiko zergak konpentsa-

zio-prestazioengatiko kanonak dira. Horien artean daude ondasun higiezinen gaineko 

zerga (OHZ), ezaugarri berezidun ondasun higiezinen kategoriarekin (EBOH); ekonomia-

-jardueren gaineko zerga (EJZ); eraikuntzen, instalazioen eta obren gaineko zerga (EIOZ); 

hirigintza-lizentzia emateagatiko tasa; eta udal-jabari publikoa okupatu eta aprobetxa-
tzeagatiko tasa. 

•	 Konpentsazio-prestazioengatiko kanonak

Zenbait autonomia-erkidegok (besteak beste, Andaluziak, Extremadurak eta berriki Ka-
nariek) udalek kudeatzen duten konpentsazio-prestazioa izeneko kanona sortu dute, 
lurzoru urbanizaezina erabiltzeagatik ezartzen dena. Haren helburua da lurzoru urbani-
zaezinaren salbuespenezko erabilera eta aprobetxamenduagatik dagokion konpentsa-
zioa gertatzea, eta horrek berekin ekarriko lituzke besteak beste eguzki-poligono edo 
poligono eoliko bat ustiatzeko emakida.

Autonomia-erkidegoko araudiaren arabera, konpentsazio-prestazio horren xedea da 
nekazaritzako, abeltzaintzako, basogintzako edo antzeko ustiapenekin lotuta ez dauden 
eraikingintza, eraikuntza, obra edo instalazioak zergapetzea araubide urbanizaezina du-
ten lurzoruetan.

Halakoetarako dagozkien baimen- eta emakida-egintzak sustatzen dituzten pertsona fisi-
koek nahiz juridikoek ordaindu beharko dute, eta lizentzia ematearekin batera sortuko da.

Prestazio edo kanon horien zenbatekoa jarduera efektiboki ezartzeko inbertsioa-
ren zenbateko osoaren % 10erainokoa ere izan daiteke, makinei eta ekipoei dago-
kiena izan ezik. Udalerriek ezarri ahal izanen dituzte, dagokion ordenantzaren bidez, 
zenbateko txikiagoak, jarduera-motaren eta hori ezartzeko baldintzen arabera.

Araudi hori autonomia-erkidegoari badagokio ere, udalerriei dagokie zergak biltzea eta 
tasak finkatzea. Beraz, autonomia-erkidegoen eta udalerrien arteko erantzukidetasun 
fiskalaren adibide bat da, garrantzi handikoa energia-sektorean.

•	 Ondasun Higiezinen gaineko Zerga (OHZ)

Energia-fiskalitatearen barnean, azpimarratzekoa da udalek ordenantza bidez OHZren 
kuota osoaren % 90eraino ere arautu dezaketen aukerako hobari bat dagoela, ezau-
garri berezidun ondasun higiezinen kategoria (EBOH) bakoitzaren alde. 

EBOHak erabilera espezializatuko ondasun-multzo bat dira (lurzoruz, eraikinez, insta-
lazioz eta urbanizazio- eta hobekuntza-obrez osatua), izaera bateratukoa eta funtziona-
menduarekin behin betiko lotutakoa. Ondasun-talde honetan energia ekoizteko direnak 
sartzen dira. 

EBOHak arautuko dituen eta energia ekoizteko ondasunei tasa bat ezarriko dien 
udal- ordenantzan zehaztu behar dira hobariaren iraupena, urteko zenbatekoa eta 
gainerako alderdi substantibo eta formalak.



30

TOKI-ERAKUNDEETAN ENERGIA KUDEATZEKO GIDA

Hori % 0,4 eta % 1,3 artekoa izan daiteke, udalek aukeratzekoa. Horrek esan nahi du udal 

batek beste batek baino % 300 zerga-karga handiagoa edo txikiagoa ezar dezakeela. 

Horrez gain, araudiak ezartzen duenaren arabera, udal batek % 0,4 eta % 1,3 arteko zer-

ga-tasa hori finkatuta eduki ezean, aplikatu beharreko tasa % 0,6 izango litzateke. Azken 

horren arrazoia da OHZ nahitaezkoa dela, eta, beraz, udalak dagokion ordenantza onar-

tzen ez badu, % 0,6ko tasa hori eskatu behar dela.

Era berean, EBOHen parte izan beharko dute instalazioetan integratutako makineriak, 

fisikoki instalazio horien parte direnek edo horiei lotuta daudenek. Energia elektrikoa 
ekoizteko ondasun higiezinak EBOH kategorian sartzeak esan nahi du katastro-ba-
lioa esponentzialki biderkatzen dela, baita energia berriztagarrien kasuan ere. 

Adibide gisa, parke eolikoen eta eguzki-baratzeen kasuan, berrikuntza nagusia da aero-

sorgailuak eta eguzki-plakak baloratzen direla, katastro-ondorioetarako, ez soilik obra 

zibila. Fiskalitate hori orain dela hogei urte baino gehiago Nafarroako Erriberako zenbait 

eguzki-baratzerekin egin zenaren kontrakoa da; izan ere, orduan, Arguedasen, Milagron, 

Cintruenigon eta beste hainbat udalerritan obra-lizentziak ordaintzerakoan modulu fo-

tovoltaikoen balioa baztertzen zen. Hala ere, orain bistakoa dirudi instalazio eta makine-

ria horiek higiezinaren beraren parte direla.

•	 Ekonomia Jarduera gaineko Zerga (EJZ)

1175/1990 Errege Dekretuak epigrafe-zerrenda bat ezartzen du udalerri baten barrutian 

garatzen diren enpresa-jarduera guztiak jasotzeko. Horretan, gas naturala fabrikatzeare-

kin eta banatzearekin lotura duten enpresetarako eta jardueretarako epigrafea agertzen 

da, 152. multzoa izenarekin, baita 151. epigrafea ere, energia elektrikoa garraiatzearekin 

eta banatzearekin lotura duten enpresetarako eta jardueretarako. Multzo eta jarduera 

bakoitzerako berariazko prezio bat ezarri da kW-ko. 

Energia elektrikoaren ekoizpenaz gain, EJZk energia horren banaketa eta merkatura-
tzea ere zergapetzen ditu, nahiz eta gaur egun merkaturatzeak ez duen horretarako 
lekurik.

1175/1990 Errege Dekretu horretan bertan, berariazko hainbat epigrafe daude elektrizi-

tatea kudeatzearekin lotutako jardueretarako.

-	 151.1 epigrafea - Energia hidroelektrikoa ekoiztea. Energia hidroelektrikoa ekoizteko 

“ponpaketa-zentral” deiturikoek epigrafe honetako kuotaren % 50 ordainduko dute 

zergetan.

-	 151.2 epigrafea - Energia termoelektriko konbentzionala ekoiztea. 

-	 151.4 epigrafea - Aurreko epigrafeetan zehaztu gabeko energia-ekoizpena, mareetatik, 

eguzki-energiatik eta bestelakoetatik sortutako energia barne hartuta. 

Era berean, garraiolariaren eta banatzailearen kasuan, kuotak honako hauek lirateke:

-	 151.5 epigrafea - Energia elektrikoa garraiatzea eta banatzea. 

•	 Eraikuntzen, Instalazioen eta Obren gaineko Zerga (EIOZ)

Zerga honek dagokion obra- edo hirigintza-lizentzia lortzea nahitaezkoa duen edozein 

eraikuntza, instalazio edo obra udalerri barruan egitea zergapetzen du. Karga-tasa udal 

bakoitzak finkatzen du, eta normalean gehieneko tasa hori kostu errealaren eta efekti-

boaren % 4 izaten da.

2010. urtera arte, haize-sorgailuak eta haize-parkeetako gainerako makinak EIOZaren 

zerga-oinarritik kanpo zeuden, baina Auzitegi Gorenak 2010eko maiatzaren 14an eman 

zuen epai batetik aurrera, sartu egin dira zerga-oinarrian. Doktrina hori aplikatzeak par-

ke eolikoetarako eta energia berriztagarrien gainerako instalazioetarako EIOZaren zer-

ga-oinarriak nabarmen handitzea dakar.

•	 Hirigintza-lizentzia emateagatik ordaindu beharreko tasa

Tasa hori, zergapetzen den udalerri bakoitzeko ordenantzek arautzen dute.

Eztabaidagarria iruditu dezake tasa horren zerga-elementu gehienak EIOZaren elemen-

tuekin guztiz bat etortzeak. Berez, zergapetze bikoitzeko balizko bat ote dagoen eztabai-

datzera irits gaitezke. Hala ere, Auzitegi Gorenak ebatzi du bi zergak guztiz bateragarriak 

direla, zerga-egitatea desberdina baita. Tasa horri dagokionez, zerga-egitatea sortzen du 

proiektatutako obraren legezkotasuna egiaztatzeko administrazio-zerbitzuak emateak, 

dagokion lizentzia eman aurretik. EIOZaren kasuan, berriz, zerga-egitatea sortzen du 

dagokion obra- edo hirigintza-lizentzia lortzea eskatzen duen edozein eraikuntza, ins-

talazio edo obra udalerri barruan egiteak, lizentzia hori lortu den ala ez kontuan hartu 

gabe.

•	 Tokiko jabari publikoa okupatzeagatik eta aprobetxatzeagatik ordaindu beharreko 
tasa

Energia-sektoreari dagokio, halaber, jabari publikoaren erabilera pribatiboagatik edo 

aprobetxamendu bereziagatik ordaindu beharreko tasa, eta horren kuantifikazioa Toki 

Ogasunak arautzen dituen Legearen testu bateginean (TOLTB) zehazten da. 

Bi zerga-modalitate daude, eta biek ala biek eragin handia dute energia-sektoreko kon-

painietan:

Oro har eskatzen den tasa, erreferentzia gisa hartuta erabilera edo aprobetxamendu 
horretatik eratorritako erabilgarritasunak merkatuan izanen lukeen balioa, eragin-
pean dauden ondasunak jabari publikokoak ez balira; ordenantzek balio hori muga-
tzeko irizpideak eta parametroak definitu ahal izanen dituzte.

Kuantifikazio-araubide berezia duen tasa. Tasaren zenbatekoa, nolanahi ere, jabari 
publikoaren aprobetxamendua egiten duten konpainiek udalerri bakoitzean urtero 
lortzen duten fakturaziotik datozen sarrera gordinen % 1,5 izanen da. Halaber, ber-
din dio enpresak sareen titularrak diren ala ez, baldin eta, ez izanda ere, sare horiek 
erabiltzeko, haietara sartzeko edo interkonektatzeko eskubideen titularrak badira.

Energia garraiatzeko eta/edo banatzeko instalazioetarako fiskalitatea

Udal-jabari publikoko ondasunen, alegia espazio publikoaren erabilera pribatiboa-
gatik edo aprobetxamendu bereziagatik ordaindu beharreko tasak daude. Horrek 
maniobra-tarte handia uzten die toki-erakundeei; izan ere, eremu horretan zergak or-
daintzeko eskubidea erabil dezakete, okupatutako jabari publikoaren merkatu-balioa 
agerian jartzen duten txosten tekniko-ekonomikoetan oinarrituta.

Tasa horien zenbatekoa konpainia horiek udalerri bakoitzean urtero lortzen duten 
fakturaziotik datozen sarrera gordinen % 1,5 da. Halaber, berdin dio enpresak sareen 
titularrak diren ala ez, baldin eta, ez izanda ere, erabilera-eskubideen titularrak badira.

Energia banatzea eta merkaturatzea araubide bereziaren zergapekoak dira, eta haien 
diru-sarrera gordinen % 1,5 hori ordaindu behar dute beren jarduerek bide publikoa oku-
patzen duten bitartean, garraio-sarearen titulartasuna edonorena dela ere; kasu askotan 
ez dira erakunde merkaturatzaileena. Horrek elektrizitaterako, gas naturalerako eta te-
lekomunikazioetarako balio du.

Hornidurak egiteko besteren sareak erabiltzen dituzten enpresek beren fakturazio-
-sarrera gordinetatik kenduko dituzte beren sareetarako sarbide- edo interkonexio-
-kontzeptupean beste enpresa batzuei ordaindutako zenbatekoak. Sare horien titular 
diren enpresek beren fakturazio-sarrera gordinen artean zenbatu beharko dituzte kon-
tzeptu horrengatik jasotako zenbatekoak.

Alegia, gasaren zein elektrizitatearen instalazioetan, enpresa banatzaileek (kable elek-
trikoen eta gas-hodien jabeak eta kudeatzaileak edozein udalerritan) haien diru-sarrera 
gordinen % 1,5 ordaindu behar diote udalari. 

Enpresa merkaturatzaileek (energia fakturatzen dutenak, baina kableatu elektrikoaren 
eta gas-hodien jabe edo kudeatzaile ez direnak) beren diru-sarrera gordinen % 1,5 or-

daindu behar diote udalari, enpresa banatzaileei instalazioak erabiltzeagatik bidesaria 
ordaindu ondoren. Azken batean, udalak energian (elektrizitatea eta gasa) fakturatutako 
sarrera gordinen % 1,5 jaso behar du, baina zati bat enpresa banatzaileek ordaindu behar 
dute, eta bestea, merkaturatzaileek. 

Gas naturala nahiz elektrizitatea banatzen duten enpresak udalerri bakoitzean enpresa 
bakarrak dira, eta horiek jabetzan dituzte instalazio fisikoak. Europar Batasuneko beste 
herrialde batzuetan ez bezala (Alemanian, kasurako), ez dirudi erraza instalazio horiek 
jabetzaz aldatzea, eta, beraz, banatzaileen jabetza eta erantzukizunak argiak eta iraun-
korrak dira. Bai elektrizitatea, bai gas naturala banatzen duten enpresak, bestalde, aska-
tasunez aukeratzen dituzte kontsumitzaileek eta erakunde publikoek.

Egoera horrek garrantzi handia hartzen du garen honetan; izan ere, eskuarki enpresa 
banatzaileek automatikoki ordaintzen baitute dagokien % 1,5. Halaxe egiten ari dira, 
etengabe, urte luzez. Hala ere, maiz ez da hala gertatzen enpresa merkaturatzaileen ka-
suan. Horietako batzuek kontratu berri bat ezar dezakete udalerri batean, eta gerta dai-
teke, udalak zerga-eskubide hori ezagutzen ez badu eta dagokion % 1,5 erreklamatzen 
ez badu, tasa hori ez ordaintzea. 

Nola egin jarraipena jakiteko gas naturala eta elektrizitatea merkaturatzen duten en-
presa guztiak tasa hori behar bezala ordaintzen ari diren ala ez?

Abenduaren 29ko 1634/2006 Errege Dekretuko 6. artikuluak honela dio, hitzez hitz:

Zerbitzu publikoak ustiatu eta tasa ordaintzera beharturik dauden enpresek hiru hi-
lean behin aurkeztu beharko dute udal-mugartean erdietsitako diru-sarrera gordi-
nen aitorpena, aurreko hiruhilekoari dagokiona hain zuzen ere. Aipatutako aitorpen 
horretan kalkulatu beharko da tasaren zenbatekoa, arau honetan ezarritakoaren 
arabera. 

Alegia, banaketa-enpresek hiru hilean behin zehaztu behar dituzte zenbat energia 
fakturatu den, prezioak eta fakturazio osoa. Hala ere, ez gutxitan, enpresa horiek ez 
dituzte hiruhileko txostenak entregatzen. Horrek garrantzi berezia hartzen du txosten 
horietan jaso behar dituztelako udalerrian bezero gisa dituzten enpresa merkaturatzai-
leen zerrenda, kontratu-kopurua, saldutako energia eta horien fakturazioa. 

Hiruhileko txosten horiek gabe oso zaila da tasa horren fiskalizazio egokia egitea. Hala 
ere, hiru hilean behingo txosten hori energia banatzen duten enpresei eskatzen bazaie, 
merkaturatzaileek erregistratutako diru-sarreren jarraipen egokia egin daiteke.

Nafarroaren kasuan, Nafarroako Udal eta Kontzejuen Federazioak (NUKF) hitzarme-
nak sinatuak ditu elektrizitatea eta gasa banatzen eta merkaturatzen dituzten enpresa 

batzuekin. Horietan, enpresek tasa NUKFri ordaintzen diote, eta gero horrek dagokion 

udalari sartzen dio. 

Tasa hori NUKFren bidez edo zuzenean kobratzen den alde batera utzita, garrantzitsua 
da udalek exijitzea energia banatzen duten enpresen ordainketa-gutunak puntual-
ki jasotzeko; ordainketa-gutun horiek fakturatutako energia, ekonomia-fakturazio 
gordina eta % 1,5eko tasaren kalkulua jaso behar dituzte, eta informazio hori enpresa 

merkaturatzaileetatik jasotakoarekin kontrastatzea. Esperientziak erakusten digunez, 

enpresa merkaturatzaile guztiek ez dute hitzarmen bat sinatuta, eta guztiek ez dute 
dagokien tasa ordaintzen. Lerro hauek idazten ari garen bitartean, a priori Nafarroako 

edozein udalerritan elektrizitatea saltzen ahal duten 500 enpresa merkaturatzaile ingu-

ru daude alta emanda.

Autokontsumorako instalazioetarako fiskalitatea

Autokontsumoa, alegia, energia sortzen den lekuan edo inguruan erabiltzeko ekoiz-
teak abantaila handiak dakartza, bai tokiko ekoizpena zuzenean aprobetxatzen duten 
erakundeentzat nahiz pertsonentzat, bai gizarte osoarentzat, besteak beste, garraioan 
gertatzen diren energia-galerak saihesten direlako. 

Gomendagarria da udal batek ulertzea soberakinen konpentsazioa duten autokontsu-

morako instalazioen bidez energia aurreztera edo energia berriztagarria sortzera bide-

ratutako ekintzen onurak; alegia, helburu esklusiboa izanik energia ekoiztea modu loka-

lizatuan eta kontsumitzen den leku berean integratuta.

Udalek udalerri bateko estalkien eta teilatuen gainean autokontsumoa ezartzea erraz-

teko gaitasuna dute, baina baita hainbat modutan oztopatzekoa ere. Ildo horretan, gerta 

daiteke, ezjakintasunagatik, interes orokorrarekin zerikusi gutxi duten murrizketak edo 

hobariak mantentzea. Aurreko kapituluetan bezala, abiapuntu gisa proposatzen dugu 

zertaz ari garen ulertzea, testuinguruari eta ditugun helburuei egokitutako erabakiak 

hartu ahal izateko. 

Instalazioak dituen ezaugarrien arabera, udal-araudiak zehaztu dezake ea nahikoa 
den obraren erantzukizunpeko adierazpena eta/edo obraren aurretiazko jakinaraz-
pena egitea, edo obra lizentzia eskatu behar den. 

Obra-lizentzia eskatzeak izapide arrunta edo sinplifikatua ekar dezake, baina, edonola 

ere, udal-baimenaren erantzuna eta emakida eskatzen ditu. Obra txikitzat edo handitzat 

jotzea instalazio motaren eta udal-araudiaren araberakoa izanen da; eta, hala badago-

kio, teknikari eskudunak sinatutako proiektu teknikoa aurkeztu beharko da.

Toki Ogasunak Arautzen dituen Legeak (TOAL) aukera ematen die administrazioei 
beren ordenantza fiskaletan hobariak onar ditzaten bi zergatan energia berriztaga-
rriak instalatzeagatik: 

•	 Eraikuntzen, Instalazioen eta Obren gaineko Zergaren likidazioa (EIOZ): legeak dio % 
95eko hobaria ere izan dezakeela. 

•	 Ondasun Higiezinen gaineko Zergak (OHZ) ezartzen du udal-ordenantza fiskalek 
kuota osoaren % 50erainoko hobaria eman ahal izanen dutela aprobetxamendu ter-
mikorako (eguzki-kolektore termikoak) edo aprobetxamendu elektrikorako (modulu 
fotovoltaikoak) edo aprobetxamendu eolikorako (mikroturbinak) sistemak instalatu 
dituzten higiezinetan. 

OHZren hobaria arautzen duen ordenantzak hobariaren ehunekoa ezar dezake (gehie-
nez ere % 50), baita hobaria zenbat urtez emanen den, zein higiezin-motari aplikatuko 
zaion (etxebizitza, lokalak nahiz biak), mugaren bat dagoen (adibidez, energia-kontsu-
moaren ehuneko bat gutxienez estaltzea, instalazioaren gutxieneko edo gehieneko ta-
maina -kWp- edo gehieneko ekonomia-hobaria duten).

Instalazio berriztagarrietarako OHZren hobaria da, agian, udal batek autokontsumoa 
ezartzea sustatzeko duen tresnarik ezagunena, baina ez da bakarra eta ez du zentzurik 
zerga-salbuespen bat onartzeak horrek eraginen dituen inpaktu askotarikoak kontuan 
hartu gabe. 

Azken urteetan agertu diren zenbait ranking-etan OHZk instalazio berriztagarriei eman-
dako hobarien puntuazioaren arabera, hobari horiek hobeak dira hobaria zenbat eta 
handiagoa izan eta mugak zenbat eta txikiagoak izan; horrek “zenbat eta gehiago hobe” 
horretara garamatza. Horrelako balorazioak, gure iritziz, kaltegarriak izan daitezke; izan 
ere, “zenbat eta gehiago beti da hobe?”. Ez du zertan. Jarraian, ordenantza hau nola bi-
deratu daitekeen erakusten duten bi adibide, Majadahondakoa eta Cadizkoa. 

Majadahondako udalerriak, Madrilgo Erkidegoko aberatsenetako batek, familia baka-
rreko etxebizitza ugari ditu, eta OHZren % 50eko hobaria du zortzi urtez. Hobari horren 
onuradun izateko aurreikusten duen baldintza bakarra da egiaztatzea beroa sortzeko 
instalazioen kasuan kolektore homologatuak daudela, eta bai bero-instalazioetan, bai 
elektrizitate-instalazioetan, instalatutako sistemak gutxienez energia-hornidura osoa-
ren % 40 direla egiaztatzea. 

Kontrako muturrean, Cadizko Udalak, Estatuan langabezia handien duen probintzia-hi-
riburuetako batek, 2020an onartu zuen OHZren % 50eko zerga-salbuespena zuzeneko 
kontsumorako (autokontsumorako) energia berriztagarriak aprobetxatzeko teknologiak 

instalatuko zituzten etxebizitzei edo lokalei (bai eguzki-energia termikoko instalazioei, 
bai instalazio fotovoltaikoei -banakakoei zein partekatuei-). Ordenantza hori herrita-
rren parte-hartzearekin egin zen, Cadizko Energia Trantsiziorako Mahaiaren bidez, eta 
autokontsumoa sustatzea zuen xede, errenta handien zutenek horretaz aprobetxatzea 
edo gehiegizko finantzaketa publikoa jasotzea saiheste aldera. Aldi berean, gutxieneko 
kontsumoa eta instalazio partekatuak izanen zituzten instalazioak sustatzen saiatu zen. 
Hainbat eztabaida-saioren ondoren eta politikarien, teknikarien eta herritarren iritzia 
jaso ondoren, OHZren hobari bat proposatu eta onartu zuten osoko bilkuran. Udalak 
hobari hori lau zergaldiz (lau urte, Majadahondako adibidean jasotakoaren erdia) eta bi 
mugarekin (hobariaren zenbatekoari dagokionez) ezarri zuen: hobariaren zenbatekoa 
ezin da urtean 300 eurotik gorakoa izan (1.200 € guztira), eta hobariaren batura osoa ere 
ezin da izan instalazio-kostuaren edo inbertsio partikularraren kostuaren % 30 baino 
handiagoa, instalazio partekatuen kasuan.

Zer ordenantza da hobea? Udal-talde bakoitzak ezarriko dituen helburuen, udalaren di-
ru-sarreren eta dituen aurrekontu-beharren araberakoa izanen da. Egokia da kontuan 
izatea OHZ udalen finantzaketa-iturri nagusietako bat dela, eta haren diru-bilketa, 
neurri handi batean, tokiko zerbitzu- eta azpiegitura-gastuak estaltzera bideratzen 
dela. OHZk udalerriari ongizatea dakarkio. 

Autokontsumoa udalerrika eta auzoka ezartzeari buruzko datuek mapa oso desberdina 
erakusten dute instalazioak dauden eta ez dauden tokietako per capita errentari erre-
paratuta. Autokontsumoa batez ere errenta ertain eta altuak dituzten familia bakarreko 
etxebizitzetan instalatzen ari da, eta, hortaz, erosteko ahalmen handien duten pertsonak 
eta enpresak jasotzen ari dira zerga-salbuespen horien onura. Egokia da, horrenbestez, 
gogoan izatea errenta ertain eta altuko etxebizitzei OHZaren hobariak emateak (eta gai-
nera mugarik gabe) berarekin ekar dezakeen zerga-politikak, berriztagarriak nolabait 
ere ezartzea lortu badezake ere, izaera atzerakoi nabarmena izan dezakeela eta trantsi-
zio-asmo benetan justuaren aurkakoa izan daitekeela. 

Iruñearen kasuan, urrats bat eman da ildo horretan, errenta-muga bat gehituta: Subjektu 
pasiboaren errentek (salbuetsitakoek izan ezik) ez gainditzea Lanbide arteko Gutxiene-
ko Soldataren (LGS) halako lau. Hobariaren ehunekoa OHZren % 50 izanen da, urteko 
hobariak ezin izanen du instalazioaren egikaritze materialaren kostuaren % 30 gainditu, 
eta 3 urtez soilik. 

Adierazi behar da errenta-irizpidea sartzeak (eta hori egiaztatzeak) beste zailtasun bat 
gehitzen diola hobari hori izapidetzeari. Horretarako, azken ekitaldiko PFEZaren aitor-
penaren edo likidazioaren kopia bat edo jasotako errenten justifikazioa aurkezteko es-

katzen da, eta, ofizioz egiazta badaiteke, egiaztapen hori egiteko baimena emanen dela 
gehitzen da. 

Esan beharrik ez dago, edozein administrazio-egintzatarako bezala, bitartekoak behar 
direla; alegia, kasu honetan, kudeaketa horiek egiteko teknikariak. Ez daiteke ordenan-
tza on bat edo hobari on bat egon, hobaria ezarriko den testuinguru zehatzera egoki-
tzen ez bada.

2.2. Lehentasuna: energia aurreztea

Energia-ekonomia behar bezala maneiatzeaz gain (energiarekin lotutako kontratazioa, 
prezioak eta fiskalitatea), udalaren energia-kudeaketak lehentasunezkotzat energia 
aurreztea duen ikuspegia edo planteamendua izan behar du abiapuntu. Energia-kon-
tsumoak murrizteko, ezer baino lehen, aurreztea izan behar dugu abiapuntu. 

Energia-kontsumoa murrizteak esan nahi du udalerriak egoera aldakorrekiko izan de-
zakeen kalteberatasuna murriztea. Ekonomia-fakturak murriztea esan nahi du. Aurrez-
tea da, bai pertsonentzat, bai administrazio publikoen diru-kutxentzat. Eta, aldi berean, 
gizarte kultu, moderno eta eboluzionatu baten sinboloa da edo izan behar du, gainerako 
gizakiekiko harremanak eta gertuko gizartearekiko eta ingurumenarekiko harremanak 
ulertzen eta errespetatzen dituena. 

Energia aurreztea aberastasuna sortzeko tresna boteretsu gisa interpretatu behar da. 
Energia aurrezten badugu, egonkortasuna irabazten dugu eta, horrez gain, dirua aurrez-
ten dugu. Eta diru hori tokian tokiko ingurunean geratzen da, gure udalerrian izan ditza-
kegun lehentasunetako edozeinetan erabiltzeko moduan.

Oraintxe bertan, udal-eremuan zerbitzua ematen duen edozein pertsonak (dela langile 
gisa, dela ordezkari gisa) energia-kontsumoa murrizteko agertoki jakin baterako bidea 
errazteko ardura historikoa duela esan liteke, eta, hortaz, agertoki berri horretara heltze-
ko ekintzen plangintza planteatzeko erronka.

Kontsumo arduratsua bi zutabetan oinarritzen da: lehena, beharren arabera kontsumi-
tzea (beharrak definitu behar dira, eta ez da batere erraza); eta bigarrena, dauden inpak-
tu guztiak kostuetan sartzea: ekonomiakoak, ingurumenekoak, soldata-baldintzetarako 
arrazoizko kostuak, osasunekoak eta abar.

Abiapuntuko galdera partekatzea proposatzen dugu; horri erantzuteko ez dago bide ba-
kar, erraz eta itxirik. Nola areagotu dezakegu nabarmen herri batek energia-, mate-
rial-, klima- eta ingurumen-krisiaren ondorioak minimizatzeko duen gaitasuna? 

Horrekin esan nahi dugu Tuterak (adibide bat jartzearren) eginen duen trantsizio-bideak 
(biztanleria, ingurune geografiko eta aukera zehatz batzuekin) Orbaitzetak eginen duen 
trantsizio-bidearen desberdina izan behar duela nahitaez, errealitate erabat desberdina 
baitu. Eta, hala eta guztiz ere, planteatuko diren ekimenek koherenteak izan behar dute 
beste agertoki baterantz eginen duen bide bat hasteko helburuarekin eta asmo nagusia-
rekin (aurrerantzean, bide horri energia-trantsizioa deituko diogu, sinplifikatze aldera, 
baina energiaz haratagoko beste ardatz batzuk barne hartzen ditu). 

Trantsizio-bide horrek denbora-tarte nahiko garrantzitsua behar du. Batzuek hamabost 
edo hogei urte, gutxienez, aipatzen dute. Batzuek gehiago eta besteek gutxiago plan-
teatzen dute, baina, nolanahi ere, argi dago legealdi bat baino gehiago hartuko dituen 
begirada bat eta plan bat behar direla. Presek ez dute izan behar helburua, baizik eta 
proposatutako aldaketen anbizioa.

Energia aurrezteko lehen lehentasun gisa, argi izan behar dugu energia termikoaren es-
karia murriztu behar dugula. Udalerri baterako urrats garrantzitsu eta oinarrizkoenetako 
bat da. Urrats errazagoa ulertzen, egiten baino, baina ezinbesteko urratsa.

Ildo horretan, ulertu behar da etengabe galtzen ari den energia bat erabiltzen (eta or-
daintzen) ohituta gaudela, eta horrek ez digu arretarik deitzen. 

Horregatik, energia hori edukitzeko behar den teknologia-sistemaz hitz egin aurretik, 
garrantzitsua da gure buruari galdetzea ea benetan beharrezkoa den exijitzen ari garen 
eskaria.

Pentsa dezagun edozein motatako argiztapenetan, benetan beharrezkoa da? Eskaria za-
lantzan jartzeak energia-aurrezpenean eragiten du. 

Ura alferrik galtzea deigarria egiten zaigu, baina, tamalez, energia xahutzea ez zaigu ia 
batere deigarria egiten, eta zaratarik ez egitea du desabantaila. Hustubide batera ura bo-
tatzen ari den txorrota irekita edo hodi bat hautsita ikusten dugunean, kezkatu egiten 
gaitu, eta litekeena da alferrik galtzea saihesteko zerbait egitea. Hala ere, energia bota-
tzen duten ‘txorrota’ ugariz inguratuta gaude, baina ez dugu arazo gisa ikusten.

Estrategikoki, energia-trantsizioaren bideari heltzeko jarraitu beharreko ildoa ener-
gia aurreztearena da: energia-eskaria murriztuko duten erabakiak hartzen eta ekin-
tzak abiarazten saiatzea. 

Energia-eskaria murrizteak benetako egitura-aldaketa dakar berarekin. Aldaketa hori 
nola egiten den erabaki daiteke eta batera erabaki beharko litzateke. Egungo energia-
-ugaritasunak, nolabaiteko gizarte-lasaitasunak eta ingurumen-kontzientzia han-
diagoak atea irekitzen diote beharrizana zer den eta zer ez den eztabaidatzeari. 



39

KONTRATAZIOAK ENERGIAREN ARLOAN

Hobe orain gero baino, heldu diren hamarkadetan ziurgabetasuna eta muturreko klima-
-gertakariak ohikoak izanen dira. Beraz, egokia da lehentasunezkotzat jotzen ditugun 
zerbitzuei buruz pentsatzea. Edozer gertatzen dela ere, ziurtatu nahi ditugun energia-
-zerbitzuak. Zeintzuk diren negoziagarriak eta zeintzuk ez diren nahitaezkoak. Gabone-
tako argiak, adibidez, piztu behar ote diren, zenbat argi edo zenbat orduz; horiei buruzko 
eztabaida edo hausnarketa ezin da izan duela 20 urteko bera. Oso bestelako testuingu-
ruan gaude; alabaina, horrek ez du esan nahi eztabaidatu eta ados jarri behar ez dugu-
nik. Hori guztia energia aurreztearen kontzeptuari lotuta dago, eskari bat murriztearen 
ondorioz.

2.3. Energia-efizientzia

Hamarkadak daramatzagu galdaren, autoen, modulu fotovoltaikoen, argien eta abarren 
errendimendua optimizatzen. Eta, hala ere, pertsona eta urteko energia-kontsumoa han-
ditu besterik ez da egin. Udal-mailan gauza bera gertatzen da: hamarkadatan udal-erai-
kinetako energia-efizientziaz hitz egiten, baina kontsumoek gora egiten jarraitzen dute. 
Izan ere, energia-efizientzia askotan beharrezkoa da, baina ez nahikoa. Ikus dezagun 
zergatik.

Lehen begiratuan begi-bistakoa iruditu ez arren, energia-efizientziak ez du nahitaez 
energia aurreztea ekarriko, energia-efizientziaren errebote efektuaren edo Jevonsen pa-
radoxaren ondorioz.

William Stanley Jevons ekonomialariak XIX. mendearen bigarren erdian ohartu zen lu-
rrun-makinaren efizientzian izandako hobekuntzek Ingalaterrako ikatz-kontsumoa 
handitzea ekarri zutela. Alegia, teknologia-efizientzia handiagoak ez zuen, oro har, 
energia-kontsumoa murriztu; aitzitik, igotzea eragin zuen. Berrikuntzei esker, ikatza, 
kostuarekin alderatuta, efizientzia handiagoz erabiltzen zen baliabide bihurtu zen, eta, 
ondorioz, lurrun-makinaren erabilera areagotu egin zen industria-sorta zabal batean. 
Eta horrek, aldi berean, ikatz kontsumo osoa handitzea ekarri zuen, nahiz eta aplikazio 
zehatz bakoitzerako behar zen ikatz-kopurua nabarmen murriztu. 

Komeni da ideia hori ulertzea eta kontuan hartzea energia-trantsizioko prozesu batean; 
prozesu horretan, gainera, ekonomiaren beherakada energetiko eta materialera goaz 
ezinbestean. Ikuspegi tekno-baikorretik, energia-eredua birformulatzeko erantzukizuna 
teknologia-aurrerapenen esku uzten da; gainera, gizarte-, ekonomi- eta ekologia-krisia 
larriagotzen ari dela ikusita, gure iritziz nahikoa esperientzia dugu horrela ez goazela 
ondo ulertzeko, eta energia-efizientzia urratsen segida gisa ikusi behar dugula ulertzeko; 
segida horretan, urratsen ordena garrantzitsua da berriro ere. Energia-eskaera murriz-

tu eta aurreztea lortu ondoren, energia-efizientziak eskari horri lotutako kontsumoa 
murriztu dezake. Energiaren erabilera aprobetxatzearen eta optimizatzearen ondorioz, 
galera gutxiago izan ditzakegu bidean. 

Ideia hori irudikatzeko, imajina dezagun ibilgailu bat. Gurpiletan aire-presio egokia jar-
tzen badugu, gurpilen marruskadura murriztu dezakegu. Horrela, errodadura optimi-
zatuz, energia gutxiago kontsumituko dugu. Elementu bat hobetzen dugu helburu bera 
lortzeko, kasu honetan, helmugara iristeko. Hori efizientzia da. Kalitate oneko eta kon-
tsumo txikiko led bonbilla bat duela 25 urteko goritasun-lanpara bat baino efizienteagoa 
da, baina inola ere ez da efizientea edo zentzuzkoa izanen inor ez dagoen gela batean 
etenik gabe piztuta uztea. 

Hori ulertuta, esan daiteke energia-efizientziak udalerri bateko energia-eredua eral-
datzeko nahiko gaitasun txikia duela. Ezinbestekoa izanen da beste tresna bat bezala, 
baina teknologiek eta horien erabilerak optimizatzeak irismen mugatua dute sakoneko 
arazoak ebazteko orduan.

3. Energia ekoizten duten instalazioak

Energia-eredu berriztagarri deszentralizatu bat planteatzeak, non energia sortuko den 

erabiltzen den tokitik ahalik eta gertuen, abantaila garrantzitsuak ditu. Kontsumo-pun-

tutik gertu egoteak banaketan gertatzen diren energia-galerak murrizten ditu. Aldi 

berean, goi-tentsioko lineetan erabilera-ahalmena libratzen da. Aberastasuna eta lan-

postuak sortzen dira energia-eredu deszentralizatu horiek ezartzen diren udalerrietan. 

Erabakitzeko ahalmen handiagoa ere izan daiteke. Tokian-tokian ekoitzitako energiak, 

gainera, herritarrak sentsibilizatzeko eta prestatzeko osagai bat du; izan ere, hurbiltasu-

netik zuzeneko harremana dezakegu energia-ereduaren zati batekin. 

Energiarekin elikagaien ekoizpenarekin gertatzen den gauza bera gertatzen da: zen-
bat eta gertukoago, orduan eta galera gutxiago bidean. Zero kilometroko ekonomia 

esaten zaio horri. Eredua ongi etorria da, bai jaten ditugun barazkientzat, bai erabiltzen 

dugun energiarentzat.

Udal edo kontzeju batentzat egokia izan daiteke batzuetan udalerritik kanpoko enpre-

sez inguratzea, nolabaiteko konplexutasuna duten gai teknikoei dagokienez. Hala ere, 

energiari dagokionez, zentzua izan dezake ahal den neurrian tokiko energia-baliabideak 

lurraldean dauden ezagutzarekin eta gaitasunekin kudeatzen saiatzeak. Zentzua izan 

dezake energia ahalik eta modu publikoenean eta parte-hartzaileenean kudeatzeak. 

Nafarroako zenbait udalerrik bide hori egiten hasi dira. Horrela, ikasi egin daiteke, era-

bilera barneratu eta erakunde publikoetatik bertatik erabaki garrantzitsuak har daitezke, 

herritarren beharrak ezagutzen badira. Energiaren inguruan sortzen den ezagutzak uda-

lerri baten gizarte- eta kultura-ondarearen erresilientziarako tresnak batzen ditu.

Oro har, energia berriztagarriek eskulan handiagoa behar dute horiek instalatzeko, zehaz-

tasun handiagoa diseinuan, xehetasun handiagoa horien jarraipenean eta mantentze-lan 

handiagoa. Gainera, horiek kudeatzeak erronka teknikoak, politikoak eta sozialak eska-

tzen ditu. Hortaz, tokian tokitik ikasi behar da, bai arduradun politiko eta teknikoen arloan, 

bai erabiltzaileen arloan. Zentzu horretan, udal edo kontzeju batetik eginen diren ener-

gia-arloko ekintzek guztiontzako ikasketa izan behar dute. Eta horretarako, nahitaezkoa 

da informaziorako sarbide gardena eta aukerei buruzko eztabaida publiko bat sustatzea; 

eztabaida horretan, gizarte-taldeei ahotsa eman behar zaie.



42

TOKI-ERAKUNDEETAN ENERGIA KUDEATZEKO GIDA

Adibide inspiratzaile ugari aurki ditzakegu, bai Espainiako Estatuan, bai Europar Ba-
tasunean. Alemanian, esaterako, udal askok banaketa elektrikoko sareak berreskuratu 
dituzte multinazionalen eskutik, kudeaketa publikora edo irabazi asmorik gabeko koo-
peratibetara pasatu dira. Europako iparraldeko eta erdialdeko herrialde askok berokun-
tza-sare publikoak dituzte dagoeneko, eta, Danimarkan, kasurako, sare horiek gasa, 
gasolioa edo ikatza erretzetik aldatu dira energia berriztagarriak integratzera. Azken ha-
markadan, dozenaka herri kooperatiba sortu dira, horiekin bat egin nahi duten edonori 
irekita. Kooperatiba horiek jatorri berriztagarriko eta tokiko elektrizitatea ekoizten eta 
merkaturatzen dute. 

Hala ere, garrantzitsua iruditzen zaigu adieraztea, energia berriztagarriak edozein he-
rriren energia-trantsizioaren bidean protagonista izan badaitezke ere, askotan estra-
tegiarik onena energia berriztagarriak azken urratsean planteatzen saiatzea izanen 
litzatekeela, eta hori ez da horrela gertatzen ari.

Jar dezagun, ideia hori ilustratzeko, eraikin baten adibidea. Kanpoko inguratzailean iso-
lamendua hobetzeko aukera ematen duen eraikin bat, gasolio-galdarako gela ezpal-gal-
darako (biomasa) gela bihurtzeko aukera ematen duena. Lehenik inguratzaile termikoa 
hobetzen bada eta, horrela, energia-eskaria murrizten bada, ondoren galdara-gela bio-
masarantz eraldatzea planteatzen denean, biomasa-galdara bat, inertzia-depositu bat 
eta biltegiratzeko silo txikiago bat beharko dira. Ordena horretan, beharrezkoa den in-
bertsio ekonomikoa murriztuko dugu eta energia-efizientzia hobetuko dugu. 

Aitzitik, lehenik biomasan ardaztutako instalazio berriztagarria inplementatzen bada, 
hasierako inbertsio ekonomikoa handiagoa izanen da, eta, gero, funtzionamendu txa-
rragoa izanen du; izan ere, eraikina isolatu ondoren, bertan benetan beharko den es-
karirako gehiegizko dimentsionamendua izango duelako instalazioak. Argi dagoenez, 
faktoreen ordenak, kasu honetan, emaitza asko aldatzen du.

Ez da nahikoa berriztagarriak jartzea, are gutxiago kontsumoak murriztu ez baditugu eta 
xahutzea lehenago desagerrarazi ez badugu. Halaxe gertatzen da gure eraikinekin eta 
gure gizarteekin. Ondo ikusten diren berriztagarriak dituzten eraikinak, baina gero alde 
guztietatik xahutzen dute energia.

Energia berriztagarriak oraindik gutxi garatutako potentzial handia dira. Eraikin, herri, 
hiri eta bestelako bakoitzean aprobetxamendurako benetako aukerak daude, eta leku 
bakoitzean aukera horiek desberdinak izan daitezke. Hau da kontuan hartu beharreko 
gakoetako bat: energia berriztagarriak orografiara, gizartera, ekosistemetara, lurral-
dean sakabanatuta eta gizartean integratuta dauden leku bakoitzaren berezitasune-
tara egokitu behar ditugu. 



Energia-plangintza

4. Udal-plangintza

Planifikatu gabeko hirigintza-hazkundeak energia- eta ingurumen-ondorio negatiboak 
ekarri ditu, eta horiek konpontzea, gutxienez, konplexua da. Adibide gisa, urak har ditza-
keen eremuak urbanizatzea izaten ari den ondorio larriak aipa daitezke.

Hirigintza-plangintzak eta -diseinuak energia-kontsumo handiagoa edo txikiagoa da-
karte berekin inplizituki, bereziki kontsumorako (edo merkataritzarako) helburua duen 
hiri bat edo udalerri bat aurreikusten den, edo merkataritza tokikoago, txiki eta hurbila-
gorako planteatzen den kontuan hartuta. Edo lantokietatik urrun dauden eta pertsonak 
ibilgailuetan etengabe joan-etorrian ibiltzea eskatzen duten lo-udalerriak eraikitzen di-
ren kontuan hartuta. 

Energia-trantsizioaz hitz egiterakoan, agertoki jakin batetik abiatzen gara. Ez dugu hiri-
-espazioak birdiseinatzeko gaitasunik. Alegia, egindakoa, egina dago, eta baliabide ma-
terial eta energetiko ugari inbertitu dira horretan. Baina egokia da gaur egun gai honetan 
hartzen diren erabakietan energiaren ikuspuntua sartzea, biharko energia-eskaera eta 
-kontsumoa murriztuko badugu.

Deigarria da zenbat hirigintza-arau bideratzen diren udalerrien estetika babestera, eta, 
aitzitik, zein eskakizun gutxi energia- edo jasangarritasun-irizpideetarako. 

Energiaren erabilerari eta kudeaketari ematen hasi zaion arretan azken urteotan au-
rrerapausoak eman diren arren, gure iritziz, betebeharrak eta arauak ekonomia- eta 
gizarte-krisiaren egungo testuinguruan desiragarria litzatekeenaren oso gibeletik 
doaz, eta askoz ere motelago. Hala ere, udalek beren eskura dituzte nahierara aurre-
ra egiteko aukera ematen dieten tresnak. Udalerriek beren esku dituzte ordenantzak, 
hirigintza-arauak, tokiko energia-eredua planifikatzeko gaitasuna, udalerrian dagoen 
energia-ekoizpen berriztagarriaren potentzialaren inbentarioa egiteko gaitasuna, ener-
gia-kontsumo publikoa murrizteko gaitasuna, kaleen kudeaketa hobetzeko gaitasuna, 
mugikortasuna antolatzeko gaitasuna eta abar. Ildo horretan, udalaren hirigintza-plan-
gintza funtsezkoa da.

Udalaren hirigintza-planak eta -ordenantzak

Udalek Udal Plan Orokorra (UPO) onartuta izan ohi dute, Udalak Udalaren Hirigintza 
Plana (UHP) onartu aurretik. Hala ere, ohikoa da udalerri guztietan onartuta ez egotea. 

Udalaren Hirigintza Planean hirigintza-arauak proposatzen dira, eta, besteak beste, erai-

kingintzari eta hiri-antolamenduari nahiz mugikortasunari buruzko ordenantzak egon 

daitezke edo ez.

Lurraldearen Antolamenduari eta Hirigintzari buruzko Foru Legeko (LAHFL) 48. eta 58. 

artikuluetan zehazten denez, Nafarroako Foru Komunitatean udal-mugarte bakoitza-

ren hedadura osoari buruzko udal-plangintzako tresna Udal Plan Orokorra da, Lurral-

de Okupazioaren Estrategiak eta Ereduak (LOEE) eta Udalaren Hirigintza Planak (UHP) 

osatua.

Tamalez, eskakizun teknikoei dagokienez, plan horiek ez dute ezer zorrotzagorik edo 

desberdinagorik zehazten estatu-mailan indarrean dauden eraikuntza-arauetan (adibi-

dez, Eraikingintzaren Kode Teknikoan -EKT-) eskatzen direnetatik haratago.

Plan horien helburuen artean ingurumena zaintzea eta jasangarritasuna sustatzea ba-

daude ere, oso gutxitan garatzen da atal hori energiarekin lotutako eduki zehatzean.

Udal-esparruan, gero eta gehiago hitz egiten da klima-aldaketara egokitzeaz edo ener-

gia-trantsizioko prozesuez, baina hirigintza-arauak oso gutxitan egokitu dira errealita-

te berri batera, dagoeneko oraina den etorkizun batera. Horrela, ikus daiteke, askotan, 

arauak interes komunaren aurka doazela, adibidez:

•	 Ez daitezke eraikinak fatxaden kanpoaldetik isolatu, kalean espazio nahikoa egonda 

ere, eraikitako azalera handitzen ari dela irizten baita.

•	 Arrazoi estetikoak tarteko, kanpoaldean ez daiteke pertsiana veneziar modulagarririk 

jarri leihoetako beirei kanpoan itzala emateko, udan eguzki-erradiazioa saihestuz.

•	 Ez da ahalbidetzen zuhaitzak landatzea eta, horrela, kaleen, plazen, bideen edo herri-

-baratzeen edo baratze pribatuen itzal-azalera handitzea espazioak bero-boladetara 

egokitzeko.

Esandakoa gorabehera, gure iritziz, plan horiek potentzial eraldatzaile izugarria dute, 
eta udalaren hirigintza-eraldaketa bultza eta bizkortu dezakete, lerro hauetan hizpide 

dugun energia-trantsizioaren norabidean.

Adibide xume, asmo handiko eta interes handiko bat 2008an Tafallan energia-efi-

zientziari buruz onartu zen udalaren lehen hirigintza-ordenantza izan zen. Praktikan 

ezartzea gorabehera, hirigintza-ordenantzaren helburu orokorra eraikin berrietan edo 

birgaitzen ari zirenetan neurriak ezartzen saiatzea zen, erabileran energia-kontsumoa 

murrizte aldera. Garai hartako Estatuko araudiak eskatutakoak baino neurri zorrotza-

goak ziren. Alderdi hauek lantzen ziren:

•	 Berokuntzako, klimatizazioko eta ur bero sanitarioa sortzeko energia-beharrak muga 

jasangarrietara murriztea.

•	 Erregai fosilen edo energia elektrikoaren kontsumoa murriztea, energia berriztagarrien 

ekarpena areagotuz (bai sistema aktiboen bidez, bai pasiboen bidez).

•	 Energia gehiago aurreztea eta energiaren erabilera efizienteagoa sustatzea.

•	 Tafallako udalerrian eginen diren ekintza guztietan energiaren kudeaketa egokia ezar-

tzea eta ahalbidetzea.

•	 Udalerrian energia berriztagarriak erabiltzea bultzatzea eta sustatzea.

•	 Herritarrei energia-efizientziaren eta energia aurreztearen arloan ekintza publikoari bu-

ruzko beharrezko informazioa emanen zaiela bermatzea, haien parte-hartzea sustatzeko.

Horretarako, ordenantzak honako gidalerro hauek planteatzen zituen:

- Hiri-bilbeari eta bizitegi-erabilerako lurzatien antolamenduari dagokionez:

Gutxienez bizitegi-eraikinen % 80en kanpoko fatxaden % 30ek hegoaldera begira 

egon beharko dute lehentasunez, edo, bestela, Sampl = S - 45° arkuan.

Arkuan hegoaldera begira dauden fatxadak itzaleztatu ahal dituen eraikin ororen eta 

fatxada horien arteko gutxieneko distantzia honela neurtuko da: abenduaren 21eko 

eguzki-eguerdiko 12etan proiektaturiko itzalak ezin du fatxada horien beheko solai-

rua gainditu. 

Eraikinen barruan hegoaldera begira dauden fatxaden kasuan, barruko patioaren za-

balerak lehenago aipatu den tartea bete dezala gomendatzen da.

- Bizitegi-eraikinei dagokienez, honako hau planteatzen zen:

Eguneko gelek, ahal dela, hegoaldera egon behar dute, sukaldea iparraldera begira da-

goela. Hegoaldera jartzen bada, eguzki-babesa bermatuta izan beharko du urte osoan.

Leihoetan eta begiratokietan, itzal egiteko sistemek ez dute aireztapena eragotzi behar, 

eta leihoei dagokien puntuan adierazitakora egokituko da.

Etxebizitzak aireztapen gurutzatua ahalbidetzeko moduan antolatuko dira. Estalkiak 

eguzki-kolektoreak instalatzea ahalbidetuko du.

Eraikingintza-tipologiak: Hormarte bikoitzeko etxebizitza-bloke linealak erabiltzea ko-

meni da, edo bestela, hirigintza-proiektuaren ezaugarriek hala eskatzen dutenean, L eta 

U oinplanoko eraikinak, eta, salbuespen gisa, barne-patioa duen bloke angeluzuzena.

Isolamendua. Bizitegi-erabilera iraunkorrerako izanen diren eraikinetan, aukerarik 

onena isolamendua itxituren kanpoko aldean jartzea izanen da, zubi termikoak kentze-

ko eta eraikinen inertzia termikoa areagotzeko. Horma aireztatuak erabiltzea aukera 
baliokide bat izan daiteke.

Airea berriztatzea eta aireztapena. Infiltrazioak. Oro har, arotzeria estankoa erabil-
tzearekin batera, indarrean dagoen araudiak zehazten duen aire-berrikuntza bermatu 
behar da, aireztapen kontrolatuko sistemen bidez. Nolanahi ere, etxebizitzei dagokie-
nez, komeni da orduko 0,5 berritze-tasa bermatzea, gutxienez.

Leihoak. W - 51° orientazioen kasuan, itzal egiteko gailuak instalatzea gomendatzen da, 
leihoek zuzeneko eguzki-erradiazioa izan ez dezaten (kontraleiho-sistemak, veneziar-
-motako pertsianak, xafla-saretak edo antzekoak), eta, aldi berean, aireztapena ahal-
bidetzeko eta barnealdean aire gainberotua metatzea saihesteko.

- Eremu libreei eta bideei dagokienez: 

Landaretza ugari aurreikusi beharko da, bereziki tamaina handiko zuhaiztia, udan 
erabilera publikoko eremu libreetan eta bideetan (oinezkoentzako eremuak, espa-
loiak eta aparkalekuak barne) behar besteko itzala emanen duena. Berdeguneen ba-
naketak, horien kontzentrazioaren aurrean, irizpide nagusia izan behar du.

Neguan eraikinei itzala sor diezaieketen zuhaitzak hosto erorkorrekoak izanen dira. 
Gainerako eremuetan, hosto erorkor eta iraunkorreko espezieak tartekatu daitezke

Akabera argia duten zoladurak erabiltzea gomendatzen da, mikrokliman duen era-
ginaren ondorioz konfort termikoa hobetzeko. Nolanahi ere, azalera gogorretarako 
ahalik eta espazio txikiena bideratu behar da.

Aisialdirako eta jolaserako izanen diren berdeguneak udako tenperaturak murrizten 
lagunduko duten iturriekin eta/edo ur-xaflekin konbinatuko dira.

- Argiztapen-instalazioei dagokienez:

Arrazoizko argiztapen-maila ezartzen da, eta hori gainditzea ez da beharrezkotzat 
jotzen:

Ataria: 100 lux gauez.

Igogailuen eremua: 100 lux gauez.

Eskailerak eta korridoreak: 80 lux gauez.

Eskailera-buruak: 80 lux gauez.

Aipatutako ordenantzan benetan garrantzitsua da horren izaera eredugarria, neurri ba-
koitzaren berezitasunetatik haratago (neurri horiekin ados egon zaitezke neurri batean 
edo bestean). Horrekin ikusarazi nahi dugu ordenantza batean hainbat irizpide ezar dai-
tezkeela neurri desberdinek nolabaiteko koherentzia izan dezaten energia-kontsumoa 

murrizteko eta udalerrien ongizatea hobetzeko helburuekin. Edozein udalek energia-
-trantsizioan ekintza erabilgarriak bultzatzeko (kasu honetan, hirigintzari lotutakoak) 
bere esku duen tresna eraginkorra da.

Udalen Energia Planak

Ezinbestekoa izan gabe, berriranzko trantsizio horren lehen urratsetako bat sektore guz-
tietan energia-auditoriak egitea izan daiteke. Ahalik eta gizarte-adierazle gehien ikus-
katzea eta monitorizatzea, ez bakarrik energia-adierazleak. Gizartea kuantitatiboki eta 
kualitatiboki neurtzea. Energia-kontsumoaren berri izatea trantsizio-aldi honen abia-
puntua izan daiteke, baina egiteko dagoena mugagabea da, ez baitakigu gure etxeetan 
zenbat energia kontsumitzen dugun, are gutxiago udal-zerbitzu edo -eraikin jakin ba-
tzuetan.

Ondoren, galderak egiten hasi beharko genuke: nola handitu dezakegu nabarmen herri 
honen gaitasuna ingurumen- eta energia-krisiaren ondorioak minimizatzeko, eta horrez 
gain, aldaketetara egokitzeko gaitasuna eta erabakitzeko gaitasuna areagotzeko?

Ziurtzat jotzen da Buñuel edo antzeko udalerri baten trantsizio-bideak Jaurrietaren tran-
tsizio- bidearen desberdina izan behar duela, klimatologiengatik, energia sortzeko au-
kera oso desberdinak dituztelako (biomasa, eguzki-energia eta abar), hirigintza-dentsi-
tateengatik, biztanleriaren dimentsioengatik eta abar. Errealitate erabat desberdinetatik 
abiatzen dira; hortaz, planteamenduak ere erabat desberdina izan beharko du.

Hala ere, erakunde guztiek bi irizpide zehatz izan behar dituzte komunean: hasierako 
galdera eta planteatutako bidea egiteko behar den epe luzea antzekoak dira. Horrela, 
udal edo kontzeju batek legegintzaldi baten berehalakotasuna eta epe laburreko ekono-
mia-errentagarritasuna gaindituko dituen estrategia bat planteatu behar du. 

Antzina, EJEP-Energia Jasangarrirako Ekintza Planei buruz hitz egiten zen; orain, udal 
gehienek KEJEP-Klimaren eta Energia Jasangarriaren aldeko Ekintza Planak onartuta 
dituzte. Alabaina, era berean, horietako gehienetan ez da dokumentu hau garatu ekintza 
zehatzak modu erreal eta pragmatikoan inplementatzeko tresna gisa, helburu estrategi-
ko jakin bat lortzea pentsatuz. Ez kasu gutxitan, KEJEP onartu ondoren, partaidetzarik 
eta hausnarketa sozial edo publikorik gabe alde bakarretik garatuta, erabilgarritasun 
praktikorik gabeko tiradera batean gordetzen da. 

Aitzitik, pragmatismotik eta sinpletasunetik sortutako hainbat tresna daude eredu gisa; 
horiek, ordea, aldi berean, udal batek urratsez urrats hartu behar dituen erabakiak gi-
datzeko tresna izugarri erabilgarriak dira, bai aurrekontu-partiden eskuragarritasunean, 

bai aurreikusitako ekintzak inplementatzen, urratsez urrats, baina argitasun eta irmota-
sun osoz. 

Adibide interesgarri bat, bere xumean, baina aldi berean bere argitasunean, Artaxoako 
Udalaren 2018-2020 aldirako Energia Plana da. 53 orrialde baino ez dituen dokumentu 
bat. Horretan, lehenik eta behin, instalazio eta eraikin publikoen energia- eta diru-kon-
tsumoaren eta emisioen diagnostiko labur bat planteatzen da. 

Hurrengo grafikoan energia-kontsumoa ikus dezakegu, honela banatuta: argiteria publi-
koa, ibilgailuak eta eraikinak. 

KONTSUMOA INSTALAZIOEN ARABERA 2016

% 21 % 75

% 4

Q  ERAIKINAK
Q  IBILGAILUAK
Q  ARGITERIA PUBLIKOA

KONTSUMOA ENERGIA-ITURRIAREN ARABERA 2016

% 5

% 2

% 49
% 44

Q  ELEKTRIZITATEA
Q  ERREGAIA LIKIDOAK
Q  GAS NATURALA
Q  PGL - PETROLIO-GAS LIKIDOTUA

Iturria: Artaxoako Udalaren Energia Plana, 2018-2020.

Ondoren, estrategia modu sintetizatuan ardaztu nahian eta begirada tekniko, politiko eta 
sozialetara iristeko moduko lana planteatuz, azterketa xumea eta oso egokia egin zen, 
eraikinetan esku hartzeko ordena lehenesteko balio izan zuena. Hurrengo taulan ikus 
daiteke lehenespena. 1ek esan nahi du lehentasunezko eraikina dela neurriak ezartzeko 

orduan, eta 10ek ez duela lehentasun handirik. Lehentasunak ezartzeko, honako irizpide 
hauek ezarri ziren: erabileraren intentsitatea (EI), dagoen teknologia (DT), energia-kon-
tsumoa (EK) eta jarduera-adierazleak (JA).

ARTAXOAKO UDALAREN ENERGIA PLANAREN FITXA, 2018-2020

ERAIKINA kWh 
GUZTIRA

kWh/m2 
GUZTIRA EK DT JA EI LEHENTASUNA

Liburutegia 17.202 50,35 9,45 6,00 7,62 4,00 7,8

Erabilera anitzeko etxea 25.205 55,84 9,19 2,00 7,36 5,00 6,7

Udaletxea 35.066 61,81 8,95 8,00 7,08 3,00 7,8

Kiroldegia/Igerilekuak 160.144 97,57 4,99 5,00 5,38 5,00 5,1

Urraca Reina ikastetxea 235.648 102,82 3,60 5,00 5,14 3,00 4,1

0-3 eskola 44.569 105,52 8,81 6,00 5,01 2,00 6,9

Alameda futbol-zelaia 16.853 26,76 9,50 3,00 8,73 6,00 7,4

La Cruz kaleko biltegia 0 0,00 10,00 3,00 10,00 6,00 7,9

Silo biltegia 15 0,05 10,00 3,00 10,00 9,00 8,1

Erretiratuen zentroa 46.481 148,16 8,50 6,00 2,99 5,00 6,7

Virgen de Jerusalén zaharren egoitza 300.278 190,27 1,00 6,00 1,00 1,00 2,3

Mediku-kontsultategia 29.658 171,08 9,27 6,00 1,91 3,00 6,7

Foruen Plazako biltegia 13 2,86 10,00 4,00 9,86 9,00 8,4

Merkatu plaza 16.448 37,74 9,47 3,00 8,21 8,00 7,5

Bisitariaren etxea 3.270 67,64 9,76 4,00 6,80 8,00 7,7

Antzinako zapata-fabrika 930.850 0,00 10,00 10,00 10,00 10,00 10,0

Iturria: lanketa propioa.

Azkenik, lehentasunezko instalazioen eta eraikinen gaineko esku-hartzearekin hasi zi-
ren. Planean ekintza zehatz eta errazak planteatu ziren. Gomendioak eta neurriak behar 
bezain argiak izan ziren udalak honako hauek ziur izan zitzan: zein zen eman beharreko 
lehen urratsa, aurrekontu-beharrak eta horrek eskatzen zuen ahalegin pertsonala. Ja-
rraian ageri den hori bezalako fitxan jaso ziren:

Iturria: Artaxoako Udalaren Energia Plana, 2018-2020.

1.1 
neurria

INSTALAZIOAK
EGOITZA-EFIZIENTZIA

LEHENTASUNA

DESKRIBAPENA

Energia- eta finantza-analisia

ERTAINA ENERGIA-
OSAGAIA

BEROGAILUA URTEA 2019

BIZITEGI-ERAIKINA

Egoitzako galdara gela berritzea, teknologia efizienteagoarekin eta gutxiago kutsatzen duen 
erregaiarekin.

Esku-hartze horren bidez, galdara-gelako erregaia gasa izatera 
aldatu zen, egungo galdaren ordez kondentsazioko 2 horma-galdara 
eta emari aldakorreko berokuntza-ponpak jarrita. Honako esku-
hartze hauek egin ziren:
· Gasolioaren ordez gas naturala erabiltzea.
· Galdara-gelako instalazioak erabat isolatzea, Eraikinetako Instalazio 

Termikoen Erregelamendua (EITE) betez.
· Energia-kontagailuak instalatzea.

Aurreztutako elektrizitatea 0,00 kWh/urte Ekoitzitako energia berriztagarria 0,00 kWh/urte

Aurrezte termikoa 57.385,04 kWh/urte Saihestutako emisioak 26.340,74 kgCO2/urte

Aurreztutako energia 57.385,04 kWh/urte Urtean aurreztutakoa € 3.786,10 €

Kostua BEZik gabe 35.400,00 € Itzulera-denbora 9,35 urte

Finantzaketa % 0 CO2 tonaren kostua 1.343,93 €/t CO2

Energia termikoa (beroa-hotza) aurreztea

Gorputzaren tenperatura eta hezetasuna erregulatzeko, gizakiok lehenik eta behin gure 

larruazala erabiltzen dugu; gero, arroparen ehunak; ondoren, eraikinen inguratzailea 

(eraikinen azala litzatekeena); eta azkenik, atmosfera. Nahitaezkoa da horiek guztiak 

zaintzea eta optimizatzen saiatzea.

Eraikinetan energia termikoa kontsumitzen dugu (bereziki beroa, baina baita hotza ere), 

eta horrek hormetan, leihoetan, zirrikituetan edo arrakaletan barrena ihes egiten digu. 

Horregatik, energia eta ekonomia aurreztea eta emisio kutsatzaileak saihestea plantea-

tzeko, berokuntza-sistemaz edo aire egokituaz hitz egin aurretik, eraikin bat ondo janz-

teaz hitz egin behar dugu, eta, horretarako, eraikinaren inguratzailea optimizatu beharko 

genuke, bero- eta hotz-eskaera murrizteko, eta, aldi berean, pertsonen barneko konfort-

-baldintzak hobetzeko. Metafora bat jarrita: kubo batean ur-mailari eusteko, kubora ur 

gehiago botatzen dugu ala urak ihesbide dituen zuloak konpontzen saiatzen gara?

Nafarroan 190.000 etxebizitza daude. Posible al litzateke haien inguratzaileak birgai-

tzea, aipatu dugun kuboan bezala, energia gal ez dezaten? Hasteko eta behin, zenbaki 

batzuk egin ditzakegu. Etxebizitza bakoitzeko 7.000 euro inguruko batez besteko inber-

tsioa kontuan hartzen badugu, 1.300 milioi euro inguruko aurrekontua beharko genuke 

Foru Komunitateko etxebizitza guztien inguratzaile guztiak energetikoki birgaitzeko. 

Horrelako ekintza bat ezartzeak gaur egun kontsumitzen den berokuntzaren % 50 au-

rreztea ekar lezake, eta, horrez gain, etxebizitzen barne-konforta hobetuko litzateke, 

bai neguan, bai udan. Horrek, batez beste, urtean 650 € inguru aurreztea ekar liezaioke 

190.000 etxebizitza horietako bakoitzari. 

Plana amaituta, etxebizitzen energia termikoaren kontsumoa erdira murrizteaz gain, 

ekonomia-mendekotasuna ere murriztuko litzateke, eta, beraz, energia-prezioaren ba-

lizko igoera batek ez lieke hainbeste eraginen etxeko ekonomiei. 

Bestalde, tximinietatik ateratzen diren emisio kutsatzaileak ere nabarmen murriztuko 

lirateke; horrek arnasten dugun airearen ingurumen-kalitatea hobetuko luke. 

Hain asmo handiko ekintzarik planteatu gabe ere (horri buruz zenbat eta gehiago haus-
nartu, orduan eta zentzudunagoa), edozein udalek edo kontzejuk ekintza hori izan 
beharko luke kudeatzen dituen udal-eraikin guztietan eta bakoitzean ezarri beharreko 
lehentasunezko neurrien artean.

Energia elektrikoa aurreztea

Energia-kontsumoaren inguruko diagnostikoari eta monitorizazioari esker, zenbat ener-
gia erabiltzen dugun eta nola eta noiz erabiltzen dugun ezagutzen dugu eta ikus dezake-
gu. Energia-betaurrekoak jantzi eta gure bizimoduari eta gizarte ereduari erreparatzen 
badiegu, erraz ikus dezakegu energia-xahutze izugarria. 

Denbora guztian ari gara energia erabiltzen. Baita lotan gaudenean ere, alferrik kontsu-
mitzen dira milaka unitate-energia elektriko. Energia horren zati bat erabilera erabilgarri 
eta kontzientera bideratzen da; besteak beste, elikagaiak hoztera, adibidez, edo ura pon-
patzera. Beste zati bat, ordea, galdu egiten da ekoizpen-guneetik erabilerara garraiatzen 
den bitartean (elektrizitatearen kasuan); edo alferrik galtzen da, hutsik eta erabilerarik 
gabe dauden eraikinak argiztatzen, edo gauero bulegoetan eta ikastetxeetan piztuta ge-
ratzen diren milaka ordenagailu, inprimagailu edo pantailetan. Horrela, merezi du be-
reiztea energia erabilgarriaren (zerbitzu bat ematen digu) eta alferrikako energiaren 
artean (azken hori alferrik galtzen dugu eta, beraz, zentzuzkoa da alferrik galtzeari 
uztea).

Elektrizitate-kontsumoa isila da, ez da entzuten, ez da ikusten, ez du tantarik isurtzen eta 
ez du putzurik sortzen lurrean; halaxe eginen luke berogailu-sistema bateko ur-ihes batek. 
Tantaka hamarkadak daramatzaten eta antzeman ez diren ihesak dauden energia elek-
trikoan. Tanta-jario isil horrek berarekin dakar normaltzat hartzea hamarkadetan gertatu 
diren eta beharrezkoak izan ez diren kontsumoak. Horregatik da garrantzitsua kontsumo 
guztiei arreta jartzea (banan-banan) eta horiek interpretatzeko ahalegina egitea. 

Konparazioarekin jarraituz, entxufe bakoitza energia-txorrota bat da. Eta konektatuta 
dagoen guztia, korronte-etengailu bat ez badu behintzat, energia kontsumitzen egon 
daiteke, baita erabiltzen ez denean ere, ohartarazten gaituzten pilotuak edo stand by ar-
giak egon edo ez. Horregatik, kontsumo puntu ugari dauden eta beste bitarteko batzuen 
bidez kudeatzeko gaitasun mugatua duten testuinguru jakin batzuetan, interesgarria 
izan daiteke monitorizazio-sistema bat erabiltzea. Hala ere, komeni da nabarmentzea 
monitorizatzeak ez duela zertan esan nahi kontsumo bati behar bezalako arreta ematen 
zaionik, eta are gutxiago, energia galera bat monitorizatzeagatik, galera hori konpondu 
eginen denik.

Hainbat udalerrik energia-kontsumoa monitorizatzeko sistemak ezarri dituzte aplikazio 
informatikoen bidez. Sistema horiek udal-kontratu guztien kontsumoak biltzen dituzte, 
baina ez dituzte nahi diren emaitzak lortzen. Arrazoia erraza da: sistema horiek jarrai-
pena eta arreta behar dituzte, eta mantentze-lanen kostu ekonomikoa dute; halakoak ez 
dira beti aurreikusten aplikazio horiek kontratatzen direnean. 

Ez kasu gutxitan, monitorizazio sistemak, denborak aurrera egin ahala, bertan behera 
utzi izan dira. Izan ere, monitorizazio-sistema baten gibelean pertsona bat edo gehiago 
behar dira, jarraipen egokia egiteko eta datuak erabiltzeko eta erabaki egokiak hartzeko. 

Hortaz, energia elektrikoa monitorizatzea oso tresna erabilgarria izan daiteke tantaka 
ari diren txorrotak identifikatzeko, edo bete behar duten premiarako emari handiegia 
dutenak identifikatzeko. Baina, beste behin ere, garrantzitsuena ez da tresna bera, bai-
zik eta zerbitzuen ardura duten pertsonek nola erabiltzen duten tresna hori.

Daukagun lehen tresna arreta da. Lekua bisitatzea, kontsumoak moten arabera inben-
tariatzea, aparatuek behar dituzten potentziak, orduak eta erabilera-ohiturak jasotzea. 
Prestakuntza berezirik behar ez duen ariketa soil horrekin atera daitezke zentzuzko neu-
rriak. 

Izena kendu diogun udalerri batean, udal-kirolguneak kontsumitzen zuen, alde handiz, 
energia gehien, bai elektrikoa, bai termikoa. Kirol-gune horrek bi igerileku klimatizatu 
zituen, 80ko hamarkadaren amaieran eraikiak. Udalerria energia aurrezteaz kezkatzen 
hasi zenean, klimatizazio sistemak, ura ponpatu eta iragazteko sistemak eta argizta-
pena aztertzen hasi ziren. Urteetan instalazioak mantentzeko eta hobetzeko inbertsio 
gutxi egin ziren; ondorioz, inbertsio handiak egin behar ziren, eta, beraz, ez zirudien 
berehalakoa izanen zenik efizientzia-neurriak ezartzen hastea. Hala ere, instalazioeta-
ra halabeharrez egindako bisita batean, gunearen lurpeko solairu osoko argiztapenak 
etengailu bakarra zuela ikusi zuten; alegia, ehunka metro karratuko makina gela handi 
bat, dozenaka hodi fluoreszenterekin, etengailu bakarra zuen. Ez hori bakarrik. Guneko 
langileek beraiek esanda, hain espazio zabala zenez, etengailu hori ez zen inoiz itzaltzen, 
segurtasunagatik. 

Xahutzea eteteko ezarritako lehen neurria, bistakoa denez, makina-gela sektorizatzea 
eta erabileraren arabera egokia zen tokietan etengailuak jartzea izan zen. Egindako 
inbertsioaren kostua hilabete gutxitan amortizatu zen, hainbat hamarkadatan energia 
xahutzen egon ondoren, soil-soilik inork ez zituelako kontsumo horiek begiratzen eta 
begiratzen zuten pertsonek ez zutelako erabakitzeko gaitasunik, ezta proposamenak 
egiteko biderik ere. Esperientzia horretatik honako ikaskuntza hau atera zen: energia 
aurrezteko ezinbesteko tresnarik badago, horrek arreta eta entzumena eskatzen ditu. 

Energia-efizientzia

Eraikin bat berotzeko eta hozteko energia-eskaria % 50 murriztea nahiko erraza den 
bezala (inguratzailea optimizatuta), instalazioen energia-efizientzia optimizatzen bada, 
kasurik onenean, kontsumitutako energia termikoa % 20 murriztea lor daiteke. Hortaz, 
garrantzitsua da eraikinaren inguratzaile termikoa hobetzen hastea, gerora instalazioen 
energia-efizientzia optimizatzeko. Ordena horretan egiteak aukera ematen du energia 
beharra modu zehatzagoan eta doituagoan dimentsionatzeko.

Teknologia efizienteak erostearekin lotutako energia-efizientziaren inguruko nozio bat 
zabaldu bada ere, eraikin batean energia-kontsumoak murriztea ez dago teknologia 
jakin bat instalatzearen baitan, batez ere teknologiaren erabilera zuzenaren baitan 
baizik. 

Oso intuitiboa ez dirudien arren, energia-efizientziarako teknologia jakin bat instala-
tzeak energia aurreztea bezainbat eragin dezake kontsumoa handitzea. Nafarroako ins-
talazioetan eta udalerrietan barrena egindako ibilaldi batek horren adibide anitz erakus-
ten ditu. Zorupeko beroa xurgatzen duten baina kanpoko airearen beroa xurgatzen duen 
bero-ponpa normal batek baino energia gehiago kontsumitzen duten geotermia-insta-
lazioak. Edo eguzkitik xurgatzen duten energia baino energia elektriko gehiago kontsu-
mitzen duten eguzki-instalazio termikoak.

Buztintxuriko (Iruñea) etxebizitza-komunitate baten adibide zehatza. Sei altuerako etxe-
bizitza-bloke bat zen; bi igogailu eta eskailera komunitario bat zituen. Irudika dezagun 
pertsona bat, osasuna zaintze aldera, eskaileretan gora oinez igotzeko ohitura duena. 
Eskailera-buru bakoitzean leiho bat dago, kaletik datorren argiztapen naturalarekin. 
Etengailurik sakatu gabe igotzean, presentzia-detektagailu batek pertsona antzematen 
du eskaileran gora, eta automatikoki pizten du eskailera osoaren argiztapen artifiziala, 
behe-solairutik seigarreneraino. 

Pertsonak egiazki ez zuen argi artifizialik behar, nahikoa zuen argi naturalarekin, eta, 
beraz, ez zuen etengailua sakatu. Hala ere, energia-efizientziako gailuak argiak pizten 
ditu, eta horrela energia-kontsumoa alferrik areagotzen da eta, batez ere, argi horien 
balio-bizitza murrizten du, pizte-kopurua handitu delako. 

Kontrako muturrean, ahanztura bat zuzentzeko eta energia-kontsumoa murrizteko era-
biltzen diren presentzia detektagailuak ditugu; adibidez, udal-eraikin bateko gela ko-
mun batetik ateratzen garenean. Demagun udaletxe bateko osoko bilkuren areto bat. 
Pertsona batek argi artifiziala behar du lan egiteko, eta sartzean sakagailu bat sakatzen 
du, eta aretoko argiak pizten ditu; gelatik irtetean, argiak itzaltzea ahaztu bazitzaion, 

presentzia-detektagailu batek antzeman dezake aretoan ez dagoela inor, eta argiak au-

tomatikoki itzali ditzake, energia-kontsumoa saiheste aldera.

Hortaz, presentzia-detektagailu bat energia-efizientziarekin lotura duen edozein gailu 
edo teknologia izan daitekeenaren adibide bat da: hasiera batean, energia-kontsumoa 
murrizteko pentsatuta dago, baina instalatzeko moduaren eta erabiltzeko moduaren 
arabera, kontrakoa sor dezake. 

Eraikin baten energia-auditoretza, bai ala ez?

Eraikinaren energia-egoera diagnostikatzeko nahitaezkoa da, aipatu bezala, zenbat 

energia kontsumitzen den kontabilizatzea, zer motatakoa den, non erabiltzen den, nola, 

nondik datorren eta abar jakitea, eta, horrez gain, kontsumo horrek zer dakarren ekono-

mikoki ikusaraztea eta jarduera horrek ingurumenean eragiten dituen ondorioei buruz 

hausnartzea.

Diagnostikatzea egoeraren argazki finko bat ateratzea bezala da. Gero, informazioa 

behar bezala interpretatu behar da, eta azkenik eraikina eraldatzeko ibilbide-orri bat 

planteatu behar da, nahi dugun agertokira hurbiltzeko.

Batzuetan diagnostikoa izan daiteke urratsik azkarrena eta, aldi berean, ematen zailena, 

xedea ezkutuan dagoena ikusaraztea baita, beharrezkoak diren hausnarketekin jarrai-

tzeko. Hori eraikin batera eramanda, auditoria bati buruz ari gara, energiak nondik, 
nola eta noiz ihes egiten duen erantzuten duen azterketa bati buruz ari garenean. 

Energia-auditoretza funtsezko tresna izan daiteke erabakiak behar bezala hartzeko. 

Hala ere, berriro ere, ez ditugu tresna eta helburua nahastu behar. Udalaren esparruan, 

ugariak dira tiradera batean gordeta amaitzen duten energia-auditoretzak. Orduan, nola 

jakin dezakegu auditoretza bat egitea beharrezkoa den ala ez? Oro har, abiapuntuko 

irizpide gisa, esan genezake zentzua duela halakorik egitea, instalazioetan nolabaiteko 

konplexutasuna duten eraikinetan; ekipoekin eta energiaren erabilerarekin eraikinetan 

zer gertatzen den jakin behar dugunean (igerileku klimatizatu bat duen kiroldegi batean, 

kasurako). 

Hala ere, esan beharra dago edozein energia-auditoretzak ez digula balio. Oraingoa be-

zalako kasu batean, ez litzateke erabilgarria izanen soilik eraikuntza-elementuak azter-

tuko lituzkeen auditoretza bat; aitzitik, neurketak egin eta ekipo nagusien funtzionamen-

dua monitorizatu beharko genituzke (galdarak, hozteko makinak, ponpatze-sistemak, 

argiztapena eta kontsumitzen duten beste ekipo batzuk). 

Beraz, energia-auditoria egin behar den erabakitzearekin batera, horren irismena zehaz-
tu behar da. Auditoretza-eremua hartuko luke; alegia, eraikin baten instalazioen zati bat 
edo osoa izan daiteke. Halaber, eta batez ere, irismen teknikoa hartuko luke; alegia, zer 
gauza neurtu eta analisi horren sakontasuna. 

Bestalde, instalazioak nahiko errazak dituzten eraikinetan (udal-pilotaleku bat, kasura-
ko), agian ez litzateke beharrezkoa izanen energia-auditoretza bat egitea; izan ere aldez 
aurretik bagenekiena adieraz baitezakegu: adibidez, argiztatzen duten fokuek hainbat 
urte dituztela, beraz, potentzia handia dutela, eta agian horiek ordezkatzea pentsatu 
beharko dugula.

Logika bera aplika dakioke Udalaren Energia Plan bati. Tresna hori oso erabilgarria izan 
daiteke udalerri konplexuetan, edo neurriak lehenesteko orduan argitasun falta dagoen 
udalerrietan. Baina, era berean, alferrikakoa izan daiteke eta tiradera batean buka de-
zake, baldin eta plan hori, adibidez, ulertzen ez bada, edo udalerriak energia-trantsizioa 
egiteko bidea argi badu, nahiz eta inork ez jarri neurriak dokumentu batean. Testuingu-
ruaren baitan egonen da.

Adibide praktikoa: energia-auditoretza administrazio-eraikin batean

Kostu ekonomiko altuen eta konfort termiko ezaren aurrean, jabetzak kezka bat zuen. 
Eraikinaren eta bero-, hotz- eta elektrizitate-instalazioen konplexutasuna ikusita, ener-
gia-auditoretza bat egiteko aukera planteatu zen, informazioa lortzeko eta eraikinean 
gertatzen ari zenaren ideia nagusiak zentratzeko.

Informazioa lortzeko eta ordenatzeko prozesuaren amaieran, jakin nahi zuten zer ekintza 
inplementatu behar zituzten lehentasunez, zeintzuk izanen ziren eraldatzaileagoak edo 
ez hain eraldatzaileak barne-konfortari begira, zeintzuek ahalbidetuko ziguten eraikina 
klima-aldaketara egokitzea eta zeintzuk izanen ziren ekonomikoki errentagarriagoak edo 
ez hain errentagarriak, Horiek aintzat hartuta, auditoretza bat egitea erabaki zen. 

Lehen urratsa guztizko energia-kontsumoen datuak aztertzea izan zen. Horretarako, el-
karren segidako 24 hilabetetako energia-fakturak aztertu ziren (ziklo oso baten azterke-
ta), eta ereduzko urte bat definitu zen.

URTEA URTEA GUZTIRA

ELEKTRIZITATEA kWh GASA kWh ELEKTRIZITATEA € GASA € €

652.432 222.411 82.354 10.270 92.624

Lehen aldagai gisa eraikinaren energia-premiak hartu ziren; eraikinak energia-unitate 
kopuru bera erabiliko zuen urteetan zehar zerbitzuak bermatzeko, baldin eta ez eraiki-

nean eta ez instalazioetan aldaketarik egiten ez bada. Bigarren aldagai gisa, energiaren 
kostu ekonomikoa hartu zen, ustez, igo edo fluktuatu egingo zena, merkatuko prezioak 
aldatu ahala.

  ENERGIA-GASTUA (€/URTE)        ENERGIA-KONTSUMOA (KWH/URTE)               EMISIOAK (TCO2/URTE)

% 11

% 89

% 25

% 75

Q  ELEKTRIZITATEA     Q  GAS NATURALA

% 21
% 79

Iturria: lanketa propioa.

Hainbat energia-adierazle egin ziren antzeko erabilera zuten beste eraikin batzuekin al-
deratu ahal izateko: kontsumo elektrikoa 38 kWh/m2 urtean eta kontsumo termikoa 43 
kWh/m2 urtean. 

Eskuragarri dagoen informazio guztiaren zati teorikoa aztertu ondoren, bigarren zati 
praktikoago batera igaro zen, eremuko ahalik eta informazio gehiena biltzeko neurke-
ta- eta monitorizazio-ekipoekin. Horretarako, lehenik eta behin, inguratzaile termikoa, 
hormak, beirak eta bestelakoak aztertu ziren, transmitantzia termikoa termoflujometro 
batez neurtu zen. Lortutako balioak unean uneko eraikuntza-araudiaren barnean zeu-
den, eta, beraz, arazo gehienak elementu horretatik ez zetozela ondorioztatu zen.

                                 Iturria: lanketa propioa.

Ondoren landa-neurketak egin ziren, hobekuntza-tarte handiena zuten elementuak 
ezagutzen saiatzeko. Kontsumo elektriko orokorra ‘sare-analizatzailea’ izeneko neurke-
ta-ekipo batekin erregistratu zen (horren emaitzak hurrengo grafikoan ageri dira). Erpi-

nak eraikina erabiltzean kontsumitutako potentzia elektrikoari dagozkio. Ikus daitekeen 

gauzarik interesgarriena, eraikina erabiltzen ez denean gauez erabilitako potentzia elek-

trikoa da.

Ondoren, energia elektrikoa kontsumitzen zuten ekipo nagusi guztien kontsumo elektri-

koa etengabe eta aldi berean monitorizatu zen, ekipo bakoitzari zer kontsumo-zati zego-

kion identifikatu ahal izateko. Helburua zen eraikina erabiltzean eta gauean erabilitako 

potentzia elektriko horren gastua non gertatzen zen zehazten saiatzea. 

Hurrengo irudietan neurketa horien hainbat emaitza jaso dira. Lehenengoan, informati-

ka-zerbitzariak urteko 8.760 orduetan erabilitako 4 KW-ko potentzia elektrikoa ikusten 

da.

Iturria: lanketa propioa.

GALDARA-GELAREN KONTSUMOA

Galdara-aretoaren kontsumo elektrikoaren monitorizazioak gutxieneko gastu estatikoa 
erakutsi zuen, eraikinaren bero-eskaria edozein zela ere. Datuek erakutsi zuten erabi-
litako potentzia ez zela 3.800 W-tik jaisten; horrek instalazioen funtzionamenduaren 
zurruntasun-sintoma bat utzi zuen agerian. 

Eraikin baterako bero-eskaria malgua eta aldakorra da, klimatologia-baldintzek zehaz-
ten baitute, eta baldintza horiek malguak eta aldakorrak dira. Beraz, beroa hornitzen 
duten instalazioek ere, ahal dela, malguak eta aldakorrak izan beharko lukete, eta eska-
tutako beroa soilik hornitu beharko lukete. Ikusten dugunez, eraikin honetan egindako 
monitorizazioak galdara-sistemaren funtzionamendu oso zurruna erakutsi zuen, ener-
gia-efizientziarik ezaren sinonimoa.

Iturria: lanketa propioa.

Bulegoetako argiztapen-kontsumo handiena eguneko orduetan eta ordu egonkorretan 
gertatzen zen. Alegia, horiek ez ziren beharren arabera erregulatzen. Lanaldiaren ha-
sieran pizten ziren (07:30) eta lanaldiaren amaieran (19:00) itzaltzen ziren; horrek ere 
zurruntasun handia erakusten du energia elektrikoaren erabileran. 

Halaber, argiztapen-sisteman 650 Wh inguruko kontsumo-gerakina ikusi zen, egunez 
eta gauez, ziurrenik argiztapena piztuta uzteagatik.

Jarraian, erregistratutako informazio eta datu guztiak zehatz-mehatz jasotzen dituen 
grafiko bat ageri da, laburpen gisa. Horretan, instalazio edo kontsumo-tipologia bakoi-
tzari zer energia, diru eta emisio zegozkion ikus daiteke. Horrek aukera eman zuen ener-
gia-zerbitzu bakoitzak kontsumo elektrikoan duen pisua agerian uzteko: zenbat kon-
tsumitzen zuten ordenagailuek, zenbat galdara-gelako elektrizitateak, zenbat kanpoko 
argiztapenak eta abar.

ENERGIA ELEKTRIKOAREN ERABILERAREN %AREN LABURPENA

% 9

% 9

% 3

% 3

% 7

% 11

% 12
% 23

% 7

% 5

% 11

Q  KANPOKO ARGIZTAPENA
Q  INFORMATIKA-SISTEMA
Q  GALDARA-GELAKO ELEKTRIZITATEA
Q  SOTOKO KUTXA, MENDEBALDEKOA
Q  SOTOKO KUTXA, EKIALDEKOA
Q  BEHE-SOLAIRUKO KUTXA, MENDEBALDE/EKIALDEKOA

Q  BEHE-SOLAIRUKO KUTXA, IPARRALDEKOA
Q  LEHEN SOLAIRUKO KUTXA, MENDEBALDEKOA
Q  LEHEN SOLAIRUKO KUTXA, EKIALDEKOA
Q  LEHEN SOLAIRUKO KUTXA, IPARRALDEKOA
Q  HOZKAILUA

Iturria: lanketa propioa.

Energia-kontsumoa ezagututa, zerbitzu bakoitzaren kostu ekonomikoa kalkulatu zen. 
Honako taula honetan daude jasota:

KWH/URTE €/URTE

KANPOKO ARGIZTAPENA 20440 1.839 €

INFORMATIKA-SISTEMA 43888 3.949 €

GALDARA-GELAKO ELEKTRIZITATEA 14248 1.282 €

SOTOKO KUTXA, MENDEBALDEKOA 5928 533 €

SOTOKO KUTXA, EKIALDEKOA 5616 505 €

BEHE-SOLAIRUKO KUTXA, MENDEBALDE/EKIALDEKOA 17472 1.572 €

BEHE-SOLAIRUKO KUTXA, IPARRALDEKOA 17908 1.611 €

LEHEN SOLAIRUKO KUTXA, MENDEBALDEKOA 20654 1.858 €

LEHEN SOLAIRUKO KUTXA, EKIALDEKOA 9672 870 €

LEHEN SOLAIRUKO KUTXA, IPARRALDEKOA 14040 1.263 €

HOZKAILUA 24000 2.160 €

Iturria: lanketa propioa.

Antzeko zerbait egin zen eraikinean kontsumitutako energia termikoarekin (beroa eta hotza).

URTEKO KOSTU EKONOMIKOAK

% 1 % 2

% 5
% 4

% 11

% 5

% 8

% 3

% 6
% 21

% 5

% 7

% 6

% 3

% 4

% 5

% 5

Iturria: lanketa propioa.

Q  SOTOKO BEROKUNTZA
Q  BEHE-SOLAIRUKO BEROKUNTZA, EKIALDEKOA
Q  BEHE-SOLAIRUKO BEROKUNTZA, MENDEBALDEKOA
Q  LEHEN SOLAIRUKO BEROKUNTZA, EKIALDEKOA
Q  LEHEN SOLAIRUKO BEROKUNTZA, MENDEBALDEKOA
Q  KANPOKO ARGIZTAPENA
Q  INFORMATIKA-SISTEMA
Q  GALDARA-GELAKO ELEKTRIZITATEA
Q  SOTOKO KUTXA, MENDEBALDEKOA

Q  SOTOKO KUTXA, EKIALDEKOA
Q  BEHE-SOLAIRUKO KUTXA, MENDEBALDE/EKIALDEKOA
Q  BEHE-SOLAIRUKO KUTXA, IPARRALDEKOA
Q  LEHEN SOLAIRUKO KUTXA, MENDEBALDEKOA
Q  LEHEN SOLAIRUKO KUTXA, EKIALDEKOA
Q  LEHEN SOLAIRUKO KUTXA, IPARRALDEKOA
Q  HOZKAILUA
Q  BESTE BATZUK (ENERGIAKO FINKOAK, BESTE 

KONTSUMO BATZUK)



64

TOKI-ERAKUNDEETAN ENERGIA KUDEATZEKO GIDA

Neurketa anitzen ondorioz, diagnostiko zehatza atera zen, eta aurrera begira planteatu-
tako ekintza hipotetiko bakoitza zehaztasunez aztertu eta kontrastatu zitekeen erabaki 
bat hartu aitzin.

Eraikin baten edo instalazio konplexu batzuen energia-kontsumoen azterketa zehatza 
egitearen helburua da neurri baten emaitzak zenbatetsi ahal izateko behar den informa-
zioa izatea. Adibidez, norbaitek bigarren solairuko argi fluoreszenteen ordez led-tekno-
logiako beste batzuk jartzea planteatzen badu, zehatz zehaztu daiteke zenbat energia, 
diru eta emisio murriztuko liratekeen hori egitean, eraikinaren kanpoko argiak edo sa-
rrerako halleko argiak aldatzearekin alderatuta. 

Edo, adibidez, jabetzak horiek ordezkatzeko ekonomia-inbertsioa egiteko ahalmenik ez 
badu, edo, are hobeto, nahiago badu ekintzak lehenetsi aurrezki handiagoak lortzeko. 
Horrelako auditoretza baten bidez ikus dezakegu deskribatutako hiru esku-hartzeeta-
tik zeinek duen ekonomikoki amortizatzeko epe azkarragoa. Bestela esanda, kalkula 
daiteke proposatuko diren gainerako ideien aldean zein neurri edo ekintza amortiza 
daitekeen azkarren. 

Neurketa eta analisi zehatza izanen duen energia-auditoretza batek aukera emanen du 
sor daitezkeen galdera guztiei erantzuteko; izan ere, aurrez ezagutzen da azken egoera 
zein izanen den, eta horrek lehentasunezkoak ez diren erabakiak saihesten ditu, eta, 
beraz, ahalik eta erabaki onenak hartu ahal izatea errazten da.

6. Mugikortasuna

Pertsonak eta salgaiak garraiatzeak dakar energia-kontsumo handiena gizartean, bai 

taldeka, bai banaka. Garraio gehiago eta azkarragoa positibotzat hartzen da, baina per-

tzepzio hori arazoaren zati bat da.

Imajina dezagun Noainen bizi eta Ribaforadan lan egiten duen pertsona bat. Astean bost 

egunez lanera joanez gero, oporretako hilabete bat izan ezik, urtean 35.000 kilome-

tro inguru eginen lituzke. Ehun kilometroko batez beste sei litro erregai kontsumitzen 

baditu, urtean 2.100 litro gasolio kontsumituko dituzke. Energia-gastu horren arabera, 

pertsona horrek aldi berean erabiltzen duen berogailua edo elektrizitatea baino energia 

gehiago behar du. 

Energia-unitateetara ekarrita, urtean 21.000 kWh energiaz ari gara garraioan, gaso-

lioa gasolindegira ekartzeko erabilitako energia eta ibilgailuaren gurpilen aldaketa edo 

zeharkako beste kontsumo batzuk kudeatzeko logistika kontuan hartu gabe. 

Gure gizartean, garraioa energiaren azken kontsumoaren % 40 da. Ekologia-, gizarte- 

eta klima-krisiaren inguruko egungo egoeran, agerikoa dirudi ezinbestekoa izanen 

dela salgaien eta pertsonen garraio-eskaria murriztea. 

Ez dugu ukatuko oso gai konplexua dela, neurri handi batean, udal-eskumenak gaindi-

tzen dituena. Hala ere, premiazkoa da gai horri heltzea eta galdetzea: nola berrantolatu-

ko dugu ekonomia edo gizartea garraio-eskaria murrizteko?

Zenbait ingurunetan ibilgailu pribatua bizitzaren beraren berezko egitatetzat hartzen 

bada ere eta autoa gutxiago erabiltzeaz hitz egiteak errefusa bizia sortzen badu ere, nahi-

taezkoa da horri buruz hitz egitea eta ahots guztiak kontuan hartuko diren eta jendearen 

ondoezak sozializatuko dituzten eztabaidak abiaraztea. Nahitaezkoa da aukerak zuri-

-beltzetik haratago zabaltzea, eta jendearen beharrak erdigunean jarriko dituzten bes-

telako aukerak planteatzea. Lehenago edo geroago heldu beharko zaion aldaketa baita.

Nahiz eta pertsona batzuentzat garraio-beharrak koordinatzeaz hitz egitea fikzio-zien-

tziako kontua iruditu, elkarrizketak huts egiten duen lekuetan, aldaketa horien aldekoen 

diren pertsonekin has gaitezke praktikan jartzen. Autoa erabili behar ez izatearen aban-

tailak agerian jarriko dituzten adibideak sortu. Hasteko, eskoletako, institutuetako eta 

industrialdeetako garraioak koordinatu eta kudea daitezke administrazio publikoetatik, 
erkidegoko entitateen eta erakundeen laguntzarekin. 

Horretan pentsatzen badugu, ez du zentzu handirik erakunde bakoitzak bere garraio 
propioa antolatzeak. Horiek guztiek (pribatuak zein publikoak), modu batera edo beste-
ra laguntza publikoa jasotzen dute eta azpiegitura berberak partekatzen dituzte. Beraz, 
jardueren eta garraioen ordutegiak koordinatzen saia gintezke, sistemaren funtziona-
mendua optimizatzeko.

Garraio-eskaria murrizten eta zerbitzuak optimizatzen jardun beharrean, garraio-ere-
duaren arazoak ibilgailu pribatuak elektrifikatzearekin konpondu nahi dira.  

Abiapuntu horrekin, nola planteatzen ditugu udalerri eta lurralde jasangarriagoak ga-
rraioari dagokionez? 

Badakigu, historikoki, ibilgailu motordunen zirkulazioak hartu dituela baliabide eta 
bide espazio publiko gehien. Mugikortasun jasangarriak ari bagara, espazio publikoak 

OINEZKOAK

TXIRRINDULARIAK

GARRAIO 
PUBLIKOA 

ZAMA-
LOGISTIKA ETA 
-GARRAIOA

AUTOA 
PARTEKATZEA

IBILGAILU 
PARTIKULARRAK

Iturria IDAE.

eta mugikortasun-politikak taxutu dituzten lehentasun tradizionalei buelta ematea da 

kontua. Energia Dibertsifikatzeko eta Aurrezteko Institutuak, energia-efizientziako, in-

gurumeneko, gizarte-ekitateko, kalteberatasuneko, ezbeharretako eta hiri-bizitzaren 

kalitateko irizpideak kontuan hartuta, mugikortasun-politiketan kontuan hartu beharko 

den hierarkia berri bat jasotzen du egungo mugikortasun-politikaren inpaktuak minimi-

zatzeko, Hiri Mugikortasunaren Piramidean sintetizatuta.

Pertsonek (oinezkoak nahiz txirrindulariak) ibilgailu motordunek baino protagonismo 

handiagoa izan behar dute, horiek barne errekuntzakoak edo elektrikoak izan berdin. 

Horretarako, nahitaezkoa da hirigintzaren diseinua behar guztiak barne-zirkuluetan edo 

auzoetan integratzen saiatzea, eta, gainera, zirkulu horiek berriz konektatzea sarbide 

errazeko ibilbide seguruen eta erakargarrien bidez; bai sarrerakoak, bai irteerakoak. Lo-

gika horretatik, arrazoizkoa dirudi hirien eta udalerrien erdigunean aparkalekuak sus-

tatu beharrean, agian ahalik eta ibilgailu pribatu gehien urrundu beharko lirateke hiri-

gunetik; horretarako, garraio publikoa ez ezik, zenbait gizarte-taldek horri buruz duten 

pertzepzioa ere hobetu beharko litzateke.

Udal batzuk dagoeneko hasi dira haien hirigune osoa planifikatzen, eta energia gutxiago 

kontsumitzea eta pertsonen aldeko hirigintzaz birjabetzea dakarten neurriak ezarri di-

tuzte; horretarako, autoen presentzia, besteak beste, murriztu dute.

Garraio-ibilgailuak alokatzeko zerbitzua

Gero eta udalerri gehiago ari dira planteatzen hainbat ibilgailu-mota alokatzeko zerbi-

tzuak abian jartzea, horri lotutako trafikoa, zarata eta kutsadura murrizte aldera, eta, aldi 

berean, bizikidetza hobetze aldera. Ondoren, hainbat ekimen interesgarri: 

•	 Autoak edo partekatutako ibilgailua alokatzeko sistema: enpresa batek hainbat ibil-

gailu erosi eta zirkulazioan paratzen ditu; erabiltzaileek erreserbatu eta aloka ditzake-

te (beharren arabera) denbora-tarte laburretarako (orduak) edo egunetarako. Hainbat 

enpresa-eta ibilgailu-mota daude (elektrikoak edo errekuntzakoak). Elektrikoak badi-

ra, autoak gauez karga daitezke gaitutako aparkalekuetan.

•	 Bizikletak alokatzeko sistema: autoak alokatzeko zerbitzua bezala, partekatzean oi-

narritzen da sistema horren antolaketa. Erabiltzaileek erreserbatu eta aloka ditzake-

te (beharren arabera) denbora-tarte laburretarako (orduak). Bizikleta elektrikoak eta 

ohikoak eskaintzen dira. Zerbitzu horren kudeaketa publiko eta pribatuko adibideak 

daude.

Salgaien banaketa hobetzea

Udalerrian mugikortasuna hobetzeko funtsezko neurrietako bat azken miliako salgaien 

banaketa da. Paketeria eta mezularitza ibilgailu elektrikoen eta pedalei eragiteko trizi-

kloen bidez banatzen dira hirigunean barrena, tamaina jakin bateko udalerrietan. Ba-

natzaile handien eta saltokien eta ostalaritzaren arteko bitartekariak dira. Salgai guztiak 

modu zentralizatuan uzten dira lonja batean, ondoren banatzeko. Interesgarria litzateke 

neurri hori aztertzea Tuteran, Barañainen, Iruñean eta beste hainbat udalerritan.

Tamaina txikiko udalerrietan, ideia hori bera egokitu liteke, herrian bertan bidalketak 

jasotzeko puntu zentralizatua paratuta. Horrela, herri barruan etxez etxe banatzeak sor-

tzen duen trafikoa saihestuko litzateke, eta zeregin horretaz arduratzen diren pertsonei 

banaketa erraztuko litzaieke. Pertsonentzako arriskuak murriztuko lirateke eta energia 

aurreztuko litzateke. 

Hurrengo irudian, Zirizako (Etxauribar) postontzi komunitarioaren adibide bat ageri da, 

korrespondentziaren banaketa sinplifikatzen duena.

Produktuen eta salgaien banaketari dagokionez, udalerri-mailan lan egin daiteke, ez ba-

karrik banaketa sistemaren efizientzia hobetzeko eta CO2 emisioak eta zaratak murrizte-

ko, baita tokiko merkataritza sustatzeko ere, saltokiak eta negozioak eta etxeko sektorea 

zentzua duen estrategia bat sortzen inplikatuz. 

Ibilgailu elektrikoak kargatzeko puntua

Klima aldaketari eta energia trantsizioari buruzko 4/2022 Foru Legeak ezartzen du mila 

biztanle baino gehiagoko toki-erakunde guztiek, gutxienez, 22 kW-eko karga puntu bat 

izan beharko dutela haien udalerrian automobilentzat eta ibilgailu komertzialentzat, eta 

gutxienez 7,4 kW-eko beste bat ziklomotorrentzat, bizikleta elektrikoentzat eta mugi-

kortasun pertsonaleko beste ibilgailu batzuentzat. Ondorioz, udalak pentsatzen ari dira 

kargagailu horiek non instalatu eta zer kargagailu-mota jarri. Neurri horren inguruan sor 

daitekeen eztabaidan sartu gabe, halako kargagailu batek zerbitzu publiko gisa zentzurik 

ba ote duen eta zergatik pentsatzen jarrita, horren inguruan sortzen diren zalantza nagu-

siak argitzen lagunduko duten hainbat ideia ematen saiatuko gara jarraian.

Kokapena

Lehenengo kontua hauxe da: zein izan daiteke kokapenik egokiena auto elektrikoko 
kargagailu bat jartzeko? Ildo horretan, lehen gakoa litzateke, ahal izanez gero, udale-

rrian lehendik dagoen kontratu elektriko bat erabiltzea. Hartara, ez litzateke kontratu 

berri bat egin beharko, eta, beraz, horri lotutako kostu ekonomikoak saihestuko lirateke. 

Instalazioak berarekin dakar: BNK (Babeserako eta Neurketak egiteko Koadroa), har-

tunea, kontagailu elektrikoa, sarera lotzeko eskubideak, hartunerako eskubideak, mer-

katuratzailearen kontratuaren kostu ekonomiko finkoa (kontratatutako potentzia) eta 

abar. Hortaz, lehentasunezko irizpidea litzateke eraikin batean edo argiteria publikoko 

instalazio batean lehendik dagoen instalazio elektriko bat erabiltzen saiatzea, eta nahi-

taezkoak ez diren ekonomia-gainkostu horiek guztiak saihestea.

Bigarren kontua litzateke, kokapenari dagokionez, nahitaezkoa dela pentsatzea zer era-
bilera sustatu nahi diogun auto elektrikoari. Zein dira udalerriaren lehentasunak? 
Izan ere, kokapenaren arabera, zerbitzu-mota bat edo beste bat bultzatuko da. Bi-

daiatzen ari den norbaiti zerbitzu hori eman eta ahalik eta erraztasun handiena eman 

nahi diogu? Edo udalerrian eginen duen geldialdi hori bertako jatetxeetara edo saltokie-

tara bisita bihurtzea nahi dugu? Edo inguruko bizilagunek ibilgailua kargatu ahal izatea 

erraztu nahi dugu, adibidez, udal-igerilekua erabiltzen duten bitartean edo hirigunean 

erosketak egiten dituzten bitartean? Erantzun bakoitzak bere kokapena behar du. Lehe-

nengo kasuan, kargagailua errepidetik gertu jar liteke; bigarrenean, jatetxeetatik gertu; 

eta hirugarrenean, herrian jende gehien ibiltzen den lekuetan.

Sustatu nahi den erabileran pentsatzeaz gain, komeni da zenbait xehetasun tekniko go-

goratzea:

•	 Argiztapena: ondo argiztatutako leku bat funtsezkoa da istripuak edo harrapaketak 
saihesteko eta, aldi berean, ibilgailua erraz entxufatu ahal izateko.

•	 Seinaleztapena: ibilgailurik gabeko espazio seinaleztatu bat uztea pentsatu behar da, 
eroso samar izan dadin maletategitik mahuka ateratzea eta karga egitea.

•	 Babesa: karga-zutoina kolpeetatik babesteko eta horrek ahalik eta balio-bizitza luzee-
na izateko babes metalikoren bat jarri beharko litzateke.

Hurrengo irudian auto elektrikoa kargatzeko puntu bat ikus daiteke, Antsoaingo Idaki 
kiroldegiaren inguruan.

Kargagailu- edo entxufe-mota

Ebatzi beharreko beste kontu bat da zer kargagailu-mota instalatuko den. Kontu hori ez 
da batere samurra tamalez, auto elektrikoak eta horien kargagailuak garatzean koordi-
nazio eta teknologien integrazio falta izugarria sumatzen baita. 

Kargagailu edo entxufe-mota fabrikazio-lekuaren edo autoaren markaren araberakoa 
da. Komeni da jakitea estandar batzuen gainean lan egin daitekeela, eta jakitea karga-
gailu-mota bat bestea baino arruntagoa dela, lurraldearen arabera. Europan, IEC karga-



71

MUGIKORTASUNA

gailu-mota erabiltzen da batez ere; AEBetan, SAEa; Txinan, GB/Ta; eta Japonian, CHAde-

MOa. 

Gainera, fabrikatzaile bakoitzak aukeratzen du konektore-mota (entxufe-mota), eta, be-

raz, komenigarria litzateke presentzia handien dutenak edukitzea instalatuko den leku 

zehatzean. Hurrengo irudian nagusiak ikusten dira.

KARGA AZKARRA
(KORRONTE ZUZENA)

CHAdeMO (AEB eta Japonia)

TESLA SUPERKARGAGAILUA 
(AEB eta Japonia) 

COMBO
(KORRONTE ALTERNOA ETA ZUZENA)

1 motako CCSa (AEB eta Japonia)

2 motako CCSa (Europa)

KARGA GELDOA
 (KORRONTE ALTERNOA)

1 motako GBTa (AEB eta Japonia)

2 motako GBTa (Mennekes - Europa)

Iturria: https://akuai.co/tipos-de-conectores-para-cargar-tu-vehiculo-electrico/

Europan joera da gehienbat 2 motakoak edo Mennekeak erabiltzea, eta aukera guz-

tiak ezin bete daitezkeenez, hori litzateke konektore-mota gomendagarria Nafarroa-

ko udalerri bateko karga-puntu baterako.

Potentzia elektrikoa edo karga-denbora

Ibilgailuaren karga-denbora modeloak onartzen duen gehieneko potentziak eta karga-

gailuak ematen duen gehieneko potentziak zehazten dute. 

Hurrengo koadroan karga-puntuaren potentziaren araberako karga-denborak adieraz-

ten dira.

KARGA-DENBORA IBILGAILU MODELOAREN ARABERA

FABRIKATZAILEA MODELOA VE MOTA MOTA KARGA P 
kW

EDUKIERA 
kWH-AN

KARGA- 
DENBORA 
3,7 kWh-ra

KARGA- 
DENBORA 
7,4 kWh-ra

Audi e-tron EV 2 22 95 25,5 12,5

Audi A3 Sportback e-tron PHEV 2 3,7 12 3

Audi Q7 e-tron quattro PHEV 2 7,2 17,3 4,5 2,5

BMW X5 xDrive40E / 225 xe Active 
Tourer PHEV 2 3,7 9,2 2.5

BMW i3/i3 range extender/i8 EV 2 7,4 18,8 5 2,5

Chevrolet Volt/Spark EV PHEV 1 3,7 18,4 5

Citroen C-Zero/Berlingo Electric EV 1 3,7 16 4

Ford Focus Electric EV 1 3,7 23 6

Hyundai Ioniq Plug-In PHEV 2 3,7 16 4

Hyundai Ioniq Electric EV 2 6,6 28 7,5 4,5

Hyundai Kona EV 2 7,4 60 16 8

Hyundai Kona EV 2 7,4 40 11 6

Kia Soul EV EV 2 6,6 27 7 4

Mercedes-Benz S500 PHEV PHEV 2 3,7 15 4

Mercedes-Benz B-Klasse ED EV 2 11 28 7,5 4

Mercedes-Benz C 350e/GLE 500e 4MATIC PHEV 2 3,7 12 3

Mitsubishi Outlander PHEV 1 7,4 12 3 1,5

Mitsubishi IMIEV EV 1 2,8 16 4,5

Nissan E-NV200 EV 1 3,7 24 6.5

Nissan Leaf EV 2 7,4 40 11 5,5

Nissan Leaf (2018) EV 2 6.6 40 11 6

Opel Ampera PHEV 2 3,7 16 4,5

Peugeot i-On / Partner Electric EV 1 3,7 16 4.5

Porsche Cayenne S E-Hybrid / 
Panamera S E-Hybrid PHEV 2 3,7 9,4 2,5

Renault Fluence / Kangoo EV 2 3.7 22 6

Renault Twizy EV 2 2,3 8 2

Renault Zoé EV 2 22 22 6 3

Smart Fortwo ED EV 2 3,3 17,6 5

Streetscooter Work Box EV 2 3,7 20,4 5,5

Tesla Model S 70D / Model S 90D EV 2 11 70 19 10

Tesla Model 3 EV 2 11 80 21,5 11

Tesla
Model S 70D (Twin-Charger) / 
Model S 90D (Twin-Charger) / 
Model S P90D

EV 2 22 70 19 9,5

Toyota Prius Plug-in PHEV 2 2,8 5,2 1,5

Volkswagen e-Golf EV 2 7,2 42,35 11,5 6

Volkswagen e-Golf (2016) EV 2 7,2 35,8 10 5

Volkswagen e-Up/Golf GTE EV 2 3,7 18,7 5

Volvo C30 DRIVe Electric EV 2 3,7 22,7 6

Volvo C30 DRIVe Electric Gen.2 EV 2 22 22,7 6 3

Beste galdera bat ere egin dezakete udalerriek: “udal edo kontzeju batek ibilgailu elek-

trikoak kargatzeko ematen duen zerbitzua elektrolinera gisa planteatu behar da ala ez? 

Gasolindegi baten helburu berak izan behar dituen (karga-denbora oso laburra eskain-

tzen duena eta errentagarritasun ekonomiko handia), edo beste helburu batzuk komeni 

zaizkion. Agian toki-erakunde batek beste lehentasun batzuk izan baititzake.

Prezioan pentsatzen badugu, argi ikusten da nora joan nahi dugun. Karga-puntu super 

laster batek potentzia handia behar du (adibidez, 50 KW), eta horren kostua, bai insta-

lazioarena, bai funtzionamenduarena, askoz handiagoa da. Karga-abiadura handiagoak 

potentzia elektriko handiagoa eskatzen du, eta, beraz, urteko ekonomia-kostu handia-

goak inbertsioetan eta mantentze-lanetan.

Hausnarketa hori arrazoizkoa izan daiteke edo ez testuinguruaren arabera. Ez da gauza 

bera kargatzeko beste aukerarik ez duten pertsonei berariazko zerbitzu bat eman nahi 

dien tamaina jakin bateko udalerri bati buruz edo udalerri txikiago bati buruz aritzea. 

Nafarroako udalerri gehienetan ikus daitekeenez, une honetan helburua da zerbitzu bat 

eskaintzea beste jarduera bat egiten ari den bitartean ibilgailua kargatzen utzi dezakeen 

erabiltzaile bati. Beraz, karga abiadura oso handia ez litzateke funtsezkotzat hartu behar. 

Hainbat kontzeptu tekniko erabilgarri 

Karga geldoa da 3,7 KW (monofasikoa) eta 11 kW (trifasikoa) artekoa; karga erdilasterra 

22 KW (trifasikoa) artekoa; karga lasterra 43 KW (AC) edo 50 KW (DC) artekoa; karga 

ultralasterra 100 KW (DC) baino gehiagokoa. 

Hurrengo irudian, dauden 4 karga-moduak irudikatzen dira. Gure iritziz, Nafarroako 

udalerri gehienetarako ohikoena edo egokiena 3 motako kargagailua izanen litzateke, 

22 KW arteko karga erdilasterra (trifasikoa).

Iturria: Trantsizio Ekologikorako eta Erronka Demografikorako Ministerioa.

1. MODELOA
Entxufe ez-dedikatua

Komunikaziorik 
gabekoa

Korronte alternoa
10 A-ra mugatua - 3,5 kW

Korronte alternoa
Potentzia 2,2 kW artekoa 
1Ø-rekin eta 11 kW artekoa 
3Ø-rekin

Korronte alternoa
Potentzia 3,5 kW artekoa 
1Ø-rekin eta 44 kW artekoa 
3Ø-rekin

Korronte zuzenarekin kargatzen 
da, korronte alternotik zuzenerako 
bihurgailu bat duen kargagailu ba-
tetik. Potentziak 40 kW ingurukoak 
dira eta karga-kontrol handia dute.

Karga-kontrolpean, 
gailua kablean 

sartutako duena

Caxndable kontrol handia 
karga publikoko lekuetan 

eta baita etxeetan ere

Entxufe dedikatua Kanpoko kargagailuaEntxufe ez-dedikatua, kablean 
babesa eta kontrola dituena

2. MODELOA 3. MODELOA 4. MODELOA

Kudeaketa publikoa, erdipublikoa nahiz pribatua

Kontuan hartu beharreko beste elementu bat da proiektu-mota eta horren baldintza 

teknikoak eta ekonomikoak. Aztertzen ari garen kasuan, kargagailuak jabari publikoan 

jartzea planteatzen bada, adibidez kanpoko aparkaleku batean, eta 10 KW baino gehia-

goko potentzia izatea, ezinbestekoa izanen da ingeniaritza-proiektu bisatu bat garatzea.

Horrek esan nahi du udalak (edo karga-puntua kudeatuko duenak) ordaindu beharko 

dituela karga-zutoina; obra zibila; eroanbide elektrikoa, dagoen kontratuak berarekin 

duen koadro elektrikotik; softwarea eta horren eguneratzea, erabiltzaileek karga-puntua 

erabili ahal izan dezaten eta hura erabiltzeagatik ordain izan dezaten; kontratu elektri-

koaren kostu finkoak; eta gerta daitezkeen matxuren mantentze-lana, besteak beste.

Ondorioz, instalatu aurretik, proiektua kudeatzeko moduari buruzko erabakiak hartu 

behar dira. Jarraian, labur azaldu ditugu kudeatzeko moduak eta horien ezaugarri na-

gusiak.

Kudeaketa % 100 publikoa

•	 Ekipoen, instalazio osoaren eta ingeniaritza-proiektuaren enkarguaren ekonomia-in-

bertsioa udalak edo kontzejuak ordainduko du.

•	 Ekipoen mantentze elektrikoa udalak edo kontzejuak hartuko du bere gain.

•	 Edozein pertsonak ibilgailua kargatu eta erabiltzeagatik ordaintzeko softwarea kon-

tratatu egin behar da. 

•	 Karga-puntua txartel fisiko edo giltzatako baten bidez erabiltzen da; hori erabiltzaileei 

ematen zaie; adibidez, eremu jakin batean bizi diren pertsonei edo tokiko saltokiaren 

erabiltzaileei. Halaber, erabili nahi duen edozein pertsonaren eskura egon daiteke, eta, 

horretarako, mugikorrerako aplikazio bat behar izaten da, Interneterako konexioare-

kin. 

•	 Kobrantzak, fakturak, kontabilitatea eta bestelakoak udalak berak kudeatu beharko 

lituzke zuzenean, eta hori ez da batere erraza.

Kudeaketa mistoa, publiko-pribatua

•	 Ekipoen, instalazio osoaren eta ingeniaritza-proiektuaren enkarguaren ekonomia-in-

bertsioa udalak edo kontzejuak ordainduko du.

•	 Ekipoen mantentze elektrikoa udalak edo kontzejuak hartuko du bere gain.

•	 Karga-puntua txartel fisiko edo giltzatako baten bidez erabiltzen da; hori erabiltzaileei 
ematen zaie, adibidez, eremu jakin batean bizi diren pertsonei edo tokiko saltokiaren 
erabiltzaileei. 

•	 Udalak edo kontzejuak ezar dezake zer prezio nahi duen kobratzea ibilgailu elektriko 
bat kargatzeagatik. Prezio finkoak edo aldakorrak; adibidez, ordutegien edo kargen 
iraupenaren arabera, edo prezio horiek alda ditzake egunaren edo urte-sasoiaren ara-
bera. Kobratzeko erabakia herri-erakundearen esku egonen da beti.

•	 Softwarea kudeatzen duen enpresarekin ere akordioren bat lor daiteke; horren arabe-
ra, udalak edo kontzejuak enpresak fakturatutakoaren zati bat kobra dezake. 

•	 Udalak edo kontzejuak urtebeteko iraupenera mugatu ditzake softwarea kudeatzeko 
enpresekin sinatutako baldintzak, eta baldintzak edo enpresa kudeatzailea alda ditza-
ke urtero.

•	 Enpresa pribatu batek kudeatzen ditu kobrantzak, fakturak, kontabilitatea eta abar.

Kudeaketa % 100 pribatua

•	 Enpresa pribatu batek baliatzen du jarduera pribatu baterako utzitako espazio publi-
koa; enpresa horrek ordaintzen du behar den guztia.

•	 Udalak, agian, enpresa pribatu batekin espazio publikoaren emakida sinatu aurretik 
hainbat gai negozia ditzake; besteak beste, enpresak erabiltzaileei kobratuko dien pre-
zioa zertxobait mugatzea edo zutoinetan udalaren publizitatea jartzea. Baina, oro har, 
espazio publikoa utzita, kudeaketa pribatuak berarekin dakar udalak edo kontzejuak 
erabakitzeko ahalmen txikia izatea.

Ibilgailu elektrikoa edo errekuntza-ibilgailua?

Teknologia baten edo bestearen alde edo kontra argudiatzeko asmorik gabe, garran-
tzitsua iruditzen zaigu horien abantailei eta desabantailei buruzko kontzeptu batzuk 
partekatzea, barne-errekuntzako ibilgailu partikular bat teknologia elektrikoko ibilgailu 
partikular batekin alderatuz. 

Gure iritziz, ariketa hau erabilgarria izan daiteke toki-administrazio bateko teknikariek 
eta politikariek lehenago edo geroago hartu beharko dituzten galdera eta erabakien au-
rrean argudio eta kontzeptu argiak edukitzeko.

Ibilgailua erabiltzean kontsumitutako azken energia

Gasolina darabilen ibilgailu baten kontsumoa sei litro ingurukoa izan liteke 100 km egi-
teko. Litro bat gasolina 9 kWh-ren baliokidea bada, horrek esan nahiko luke gasolina 

darabilen ibilgailu batek 54 kWh-ko kontsumoa duela (6 litro x 9 kWh) 100 km egiteko. 

Ibilgailu elektriko baten kasuan, adibidez, 15 kWh-ko energia-kontsumoa har daiteke 

erreferentziatzat 100 km-ko distantzia egiteko.

Alegia, gasolina darabilen ibilgailu konbentzionalak, barne-errekuntzako motordunak, 

% 25 inguruko errendimendua du guztira. Horrek esan nahi du sartutako energiatik % 25 

soilik bihurtzen dela gurpilen mugimendurako energia mekaniko. Hortik ondorioztatzen 

da gainerako % 75 bero modura galtzen dela. Ibilgailu elektriko batek, gutxi gorabehera, 

% 90eko errendimendua du; alegia, injektatzen zaion energiaren % 10 soilik da galera, 

eta % 90 mugimendua da.

Arreta soilik teknologia batek edo besteak erabiltzen duen azken energian jartzen ba-

dugu, eta ibilgailu hori erabiltzean energiagatik ordaintzen dugun horretan bakarrik 

pentsatzen badugu, ibilgailu elektrikoak barne-errekuntzako ibilgailu batek baino az-

ken energia gutxiago gastatzen duela ondorioztatuko dugu. Baina, jakin nahi badugu bi 

teknologietatik zeinek duen egiazki energia primario guztizkoaren erabilera handiagoa 

edo txikiagoa 100 km egiteko, nahitaezkoa da kontu horiei elementu gehiago gehitzea; 

lehenik eta behin, ibilgailu batean edo bestean energia unitate bakoitza (gasolina edo 

elektrizitatea) eskuragarri izateko behar diren ibilbidea eta baliabideak.

Zenbat energia primario behar da 54 kWh (6 litro gasolina) jartzeko ibilgailu batean 
100 km egiteko? 5 kWh inguru kontsumitu behar dira gasolina litro bat atera eta findu 

ahal izateko. Hortaz, 30 kWh (5 kWh x 6 litro) inguru erabili beharko dira 100 km egite-

ko behar diren 54 kWh horiek erabili ahal izateko. Guztira, 84 kWh (54 kWh + 30 kWh) 

beharko lirateke gasolina darabilen ibilgailu batekin 100 kilometroak egiteko.

Eta zenbat energia primario beharko litzateke ibilgailu elektriko batean 15 kWh elektriko 

jartzeko eta 100 km horiek egin ahal izateko? Hori baldintzatuko du energia elektrikoa-

ren ekoizpen-, garraio- eta banaketa-sistema antolatzeko moduak. Teknologia batzuk 

edo besteak erabiltzen diren, edo energia-sorkuntza kontsumo-puntuetatik gertu edo 

urrun dagoen. 

Oro har, esan daiteke, erreferentzia gisa, energia elektrikoaren % 5 inguru galtzen dela 

sare elektrikoetan bertan (garraioan eta banaketan), eta % 50 elektrizitatea ekoizten. 

Hortaz, kalkulu lodi horrekin, 32 kWh (15 kWh + 15 kWh + 2 kWh) inguru erabili beharko 

lirateke 100 kilometroak ibilgailu elektriko batekin egiteko.

A priori, gasolina darabilen ibilgailu batekin 100 km egiteko behar den energia primario-

ko 84 kWh-ak, ibilgailu elektriko baten energia primarioko 32 kWh-ekin alderatuta, argi 

eta garbi positiboa da ibilgailu elektrikoen aldeko saldoa. 

Aurreko kontuen zehaztugabetasunak alde batera utzita, ibilgailu bat erabiltzean balia-
tutako energia primarioa bakarrik kontuan hartzen badugu, esan dezakegu elektrikoak 
gasolinazko errekuntzakoak baino energia primario gutxiago gastatzen duela. Hala ere, 
azterketa zorrotzagoa egiteko, nahitaezkoa da gehitzea zenbat energia behar den auto 
elektriko bat fabrikatzeko eta zenbat energia behar den gasolina darabilen auto bat fa-
brikatzeko.

Ibilgailu bat fabrikatzeko behar den energia primarioa

“MDPI–Argitalpen Digitalen Diziplina Anitzeko Institutua” zientzia-argitalpenen argita-
letxe suitzarraren arabera, gasolina darabilen auto bat egiteko 17.000 kWh inguru behar 
dira, eta auto elektriko bat egiteko, 70.000 kWh inguru. Alegia, ibilgailu elektrikoaren 
desabantaila 53.000 kWh ingurukoa izanen litzateke.

Aurreko atalean ondorioztatu dugu 84 kWh energia primario behar direla gasolina da-
rabilen ibilgailu batekin 100 km egiteko, eta ibilgailu elektriko batekin 100 km egiteko, 
berriz, 32 kWh behar direla. Ibilgailu elektrikoaren abantaila 50 kWh aurrezpena iza-
nen litzateke egindako 100 kilometroko. 53.000 kWh horiek ibilgailu elektriko baten 
fabrikazioan energia-kontsumo handien gisa kontrastatzen baditugu, egindako 100 ki-
lometroko aurreztutako 50 kWh-rekin, gutxi gorabehera 110.000 km beharko lirateke bi 
teknologien energia-kontsumoa orekatzeko.

Ibilgailu elektriko bat fabrikatzean behar den energia-kontsumo handiagoa bateriak 
eragiten du batez ere. Hala ere, hasierako kontsumo handiago hori energetikoki kon-
pentsa daiteke ibilgailuaren balio-bizitzan zehar, baldin eta, ikusi dugun bezala, 110.000 
km baino gehiago eginez gero. Nahiz eta, bestalde, ibilgailu elektrikoaren balio-bizitza 
errekuntza-ibilgailu baten balio-bizitza baino laburragoa den.

Udal batean, ibilgailu berri bat erosi behar izanez gero, ibilgailuaren amortizazioaren 
kalkuluan aipatutako kostu guztiak sartzea gomendatzen dugu. Kontsumitutako ener-
giari dagokionez, ibilgailua partikularra, partekatua, udal batena edo energia-komu-
nitate batena dela ere, gure gomendioa da ibilgailua (dela barne-errekuntzakoa, dela 
elektrikoa) ahalik eta denbora gehien erabiltzea eta horrekin egiten diren erabilerak eta 
joan-etorriak optimizatzea, ibilgailu berri bat erosi (eta, beraz, fabrikatu) beharrean.

Ibilgailua fabrikatzean eta erabiltzean sortutako emisioak

Atmosferan CO2 kontzentrazioa handitzea eragiten duten emisioak (neurri batean pai-
ratzen dugun klima-aldaketaren eragileak) kontsumitutako energiaren erabilerarekiko 
proportzionalak dira, bai ibilgailua fabrikatzean, bai hura erabiltzean. 

Aurreko epigrafearen ildotik, auto elektriko bat fabrikatzeak energia askoz gehiago 
behar badu, CO2 emisio gehiago ere isurtzen ditu. Hala ere, hasieran handiagoak diren 
emisio horiek ibilgailuaren balio-bizitzan zehar konpentsa daitezke; izan ere, azaldu du-
gun bezala, ibilgailu elektrikoak gutxiago isuriko ditu erabileran.

Aurreko atalean adierazitako ondorioak ere baliozkoak dira CO2 emisioetarako. Ibilgailu 
berri bat erosi behar bada, CO2 emisioak adierazle bakar gisa erabiliz, zentzuzkoa dirudi 
baieztatzea kontua positiboagoa dela ibilgailu elektriko baten kasuan. Baina, halaber, 
baliozkoa dirudi argudiatzea erabakirik efizienteena litzatekeela barne-errekuntzako 
ibilgailu bat denbora gehiagoz mantentzea, ibilgailu elektriko berri bat erostea eta fabri-
katzea justifikatu beharrean. 

Aipatutako CO2 emisioak baloratuta, esan daiteke ez dagoela guztiz argi ibilgailu elektri-
ko baten bizi ziklo osoan sortzen den karbono aztarnaren balantzea aldekoa denik bar-
ne-errekuntzako ibilgailu batekin alderatuta, ibilgailu baten edo bestearen balio-bizitza 
eta hondakinen kudeaketa gehitu beharko liratekeelako; horiek, barne-errekuntzako 
ibilgailuen aldekoak dira. Beraz, esan daiteke aldea, karbono aztarnari dagokionez, ez 
dela funtsean desberdina. Ibilgailu elektrikoa ez da zero emisioko ibilgailua, eta ez du 
emaitza garbi jasangarririk.

Bi teknologiak alderatzerakoan kontuan hartu beharreko beste elementu garrantzitsu 
bat pertsonen osasunean duen eragina da. Ibilgailu elektrikoa erabiltzeak saihestu egiten 
du hirietan zuzenean isurtzea, ez bakarrik CO2-a, baita pertsonen osasunerako kaltega-
rriak diren beste gas batzuk ere isurtzea; besteak beste, nitrogeno-oxidoak eta partikula 
solido esekiak, kutsadura akustikoa murrizteaz gain. Horregatik, jakitun izanik nolabai-
teko tamaina duten hiri eta udalerri askotan airearen kalitatea ez dela behar bezain ona, 
hor bai, ibilgailu elektrikoak benetako abantaila alderagarria dira.

Hala ere, bateria elektriko bat egiteko prozesuak litio-ioia, nikela eta kobaltoa behar ditu, 
eta horiek erauzteko energiaz eta isuriez gain, ur asko behar da. Eta baliabide horren 
erreserba mugatuen testuinguruan, ingurumen- eta giza kalte ugari sortzen dira: he-
zeguneak gazitzea, ura eta lurzoruak kutsatzea, kalte konponezinak faunari eta florari, 
mineral eta lur arraro horiek erauzten diren hegoaldeko herrialde globaletan giza esku-
bideak urratzea eta abar. 

Horregatik, ez dugu kapitulu hau amaitu nahi adierazi gabe ez dagoela kaltegabea den 
teknologia-ekoizpenik, eta are gutxiago ehunka milioi pertsonak erabiltzen duten eta bi-
zimoduaren funtsezko elementua den teknologiaz ari bagara; ibilgailu pribatuak, alegia. 
Eta, ildo horretan, nahitaezkoa da udal-esparruan epe ertain eta luzea aintzat hartuko 
duen eztabaida bat sustatzea, latitude desberdinetan gaur egungo erronkak alde batera 

utzi gabe. Mugikortasunari buruzko eztabaida lasaia eta konplexua, kostu eta inpaktu 
guztiak barne hartuko dituena eta historikoki ikusezinak izan diren gaiei arreta jarriko 
diena; besteak beste, petrolioa ateratzen den lekuetan dagoen ingurumen- eta giza pre-
sioari, eta orain, neurri batean, mineralak lortzen diren lekuetara zabaldu den presioari.

7. Argiteria publikoa

Argiteria publikoa eta igerileku estali klimatizatuak izan ohi dira energia gehien kon-
tsumitzen duten instalazioak eta, beraz, kostu ekonomiko handien duten instalazioak. 
Horregatik eta argiteria publikoak bide-segurtasunarekin, osasunarekin, lasaitasun eta 
ongizate handiagoarekin edo txikiagoarekin eta pertsonen gogo-aldartearekin zeriku-
sia duelako, egokia da argiztapenean gerta daitezkeen aldaketak hainbat ikuspegitatik 
aztertzea. 

Ildo horretan, erabilgarria izan daiteke hainbat udalerritako argiteria publikoan dauden 
desberdintasunei arreta jartzea; izan ere, funtsezkoak edo pista ona izan daitezke horre-
lako instalazioak birgaitzeko eta mantentzeko erabakiak hartzeko. 

Kontsumitutako energia elektrikoa

Energiatik hasita, itxuraz homogeneoa den zerbitzu bat energia- eta ekonomia-kontsu-
mo erabat desberdinekin eman daiteke. Hori horrela bada (eta horrela dela erraz froga 
daiteke), hurrengo urratsa litzateke emaitza desberdin batera daramaten erabaki des-
berdinei buruz hausnartzea.

Ondoren, 2015ean Sakanako eraikin eta instalazio publikoen energia-diagnostikoa egi-
teko bildu ziren datuak azalduko ditugu. Diagnostiko hori bailara bereko hamabi udale-
rritan egin zen. Datuak denborarekin aldatu badira ere eta zaharkituta geratu ahal izan 
badira ere, diagnostiko honen hausnarketak eta ikaskuntzak interesgarriak dira gaur 
egun ere.

Argiteria publikoaren energia-efizientzia

Efizientziak kontsumitutako energia elektrikoa erakusten du, igortzen den eta giza be-
giak ikus dezakeen argi-kantitateari dagokionez. Esan daiteke oraindik argiteria publi-
koa ordezkatu ez duten udal eta kontzejuetan, luminarien tipologia anitza eta askotari-
koa izaten dela. Udalerri berean ere aurki ditzakegu presio altuko merkurio-lurrunezko 
lanparak, presio altuko sodiozko lanparak, fluoreszenteak, goritasunezkoak eta abar. 
Elektrizitate kontsumo desberdinak, kolore desberdinak, argiztapen-kalitate desberdi-
nak, kontrol- eta mantentze-eskakizun desberdinak eta bestelakoak dakartzaten tekno-
logia desberdinak.

Argiteria publikoaren energia-efizientziaren kontzeptua honela defini dezakegu: urte 
osoan zehar kontsumitutako elektrizitatea zati dauden farol-kopuruaren ondoriozko 
adierazle edo ratio bat. Horrela, udalerri jakin batean dagoen farola bakoitzak batez 
beste duen energia-kontsumo elektrikoa lortzen da. Sakana osatzen duten hamabi uda-
lerrietan jasotako datuak biltzen dituen hurrengo grafikoak adierazle hori erakusten du, 
eta energia-kontsumo handienetik txikienera ordenatu da.

ARGITERIA PUBLIKOAREN ENERGIA-EFIZIENTZIA, kWh/URTEKO ETA FAROLAKO

Iturria: Sakanako eraikin eta instalazio publikoen energia-diagnostikoa.

Grafikoaren ezkerraldean ikus dezakegu hainbat udalerrik farola bakoitzeko eta urteko 
argindar-kontsumoa bi edo hiru aldiz handiagoa dutela bailara bereko beste udalerri ba-
tzuek baino. Gure iritziz, hori adierazle deigarria da. Nola daiteke udalerri batzuek farola 
bakoitzeko energia bikoitza baino gehiago gastatzea? Askotarikoak izan daitezke arra-
zoiak: lehenik eta behin, teknologia efizienteagoen edo ez hain efizienteen arteko kontsu-
moen aldea; bigarrenik, udalerri batzuek nahita itzalita dituzte hainbat luminaria, ezinbes-
tekoak ez direla iritzita; hirugarrenik, udalerri batzuek behar bezala funtzionatzen duten 
fluxu-murrizgailuak dituzte (goizaldeko orduetan argia gutxitzen dute) eta beste batzuetan 
gailu horiek ez daude behar bezala mantenduta; piztutako ordu kopurua eta abar.

Argiteria publikoaren ekonomia-efizientzia udalerrika

Argiteria publikoaren ekonomia-efizientzia kontzeptua honela definitu da: ‘udalerri 
bateko urteko argiteria publikoaren guztizko ekonomia-kostua zati udalerrian dauden 
farol-kopurua’ eragiketatik lortutako adierazlea. Horren emaitza udalerri jakin batean 
dagoen farola bakoitzaren batez besteko ekonomia-kostua da (piztuta egon den urte ba-
koitzeko). 

ARGITERIA PUBLIKOAREN EKONOMIA-EFIZIENTZIA UDALERRIKA, €/URTEKO ETA FAROLAKO

Iturria: Sakanako eraikin eta instalazio publikoen energia-diagnostikoa.

Grafiko honek udalerri askok galdetzen dutenari erantzun diezaioke: ekonomikoki, zertaz 
ari gara? Zenbat diru aurrezten da beharrezkotzat hartzen ez den farola bat deskonekta-
tzen bada? Edo, zenbat diru aurrezten da farola baten ordez energia gutxi kontsumitzen 
duen beste bat jarriz gero, lehendik dagoenaren erdia edo herena gastatzen badu? 

Grafiko horren irudia aldatu egiten da aurrekoarekin alderatuta; izan ere, gauza bat da 
energia kantitate bat eta beste bat erabiltzeak zenbateko kostu ekonomikoa duen. Eta 
kostua luminarien teknologiak zehazten du, baina baita beste faktore batzuek ere; bes-
teak beste, herrian instalatutako pizte-lerroak asko edo gutxi diren. Izan ere, argiztapen 
lerroak diseinatu diren moduaren arabera, luminaria-kopuru bererako elektrizitate kon-
tratu gehiago edo gutxiago egonen dira merkaturatzailearekin, eta, beraz, ekonomia-
-kostu finko gehiago edo gutxiago kontratu horietan, kontratatutako potentziari erre-
paratuta. Halaber, linea-kopuruaren eta, beraz, pizte-koadro elektrikoen kopuruaren 
arabera, koadro horien mantentze-lanarekin lotura duten ekonomia-kostu gehiago edo 
gutxiago egonen dira, eta mantentze-lan hori errazagoa edo zailagoa izanen da. Eta, ja-
kina, azken grafiko horretan erakutsitako kostuan erabakigarria da, halaber, argiteria 
publikoaren kontratuen ekonomia-efizientzia, elektrizitate-merkaturatzaileekin ados-
tutako prezioa (egonkortasun-maila zenbatekoa den eta konfiantza gehiagokoak edo 
gutxiagokoak diren).

Argiteria publikoaren ekonomia-efizientzia pertsona bakoitzeko

Argiteria publikoaren ekonomia-efizientzia pertsonako kontzeptua honela definitu da: 
‘udalerri bateko urteko argiteria publikoaren guztizko ekonomia-kostua zati udalerrian 
dauden biztanleen artean’ eragiketatik lortutako adierazlea. 

ARGITERIA PUBLIKOAREN EKONOMIA-EFIZIENTZIA PERTSONA BAKOITZEKO, €/PERTSONAKO ETA URTEKO

Iturria: Sakanako eraikin eta instalazio publikoen energia-diagnostikoa.

Hemen beste gai batzuk sartzen dira; besteak beste, herri batek biztanle bakoitzeko bes-

te herri batek baino kale-argi gehiago edo gutxiago izatea. Hori ere hainbat erabaki eta 

inguruabarren ondorio da; izan ere, udalerri batzuek argiztapen gehiago edo gutxiago 

dute, udalerri batzuek hirigintza hedatuagoa edo kontzentratuagoa dute. Ezaugarri hori 

bisualki hautematen da; alegia, udalerrietako argi-mailak nabarmen dira desberdinak. 

Alde horiek are gehiago irudikatzeko, biztanle bakoitzeko kale-argien kopurua azter 

daiteke.

BIZTANLEAK/FAROLA-UNITATE

9

8

7

6

5

4

3

2

1

0

D
O

RR
AO

LI
ZA

RR
AG

A

IR
AÑ

ET
A

U
N

AN
U

IT
U

RM
EN

D
I

BA
KA

IK
U

AR
BI

ZU

AR
RU

AZ
U

LA
KU

N
TZ

A

U
RD

IA
IN

O
LA

ZT
I

U
H

AR
TE

 A
RA

KI
L

ET
XA

RR
I A

RA
N

AT
Z

IR
U

RT
ZU

N

AL
TS

AS
U

Iturria: lanketa propioa. 

Argiteria publikoaren energia-efizientzia biztanleko

Argiteria publikoaren ekonomia-efizientzia biztanleko kontzeptua honela definitu da: 
‘udalerri bateko urteko argiteria publikoaren guztizko kontsumoa zati udalerrian dauden 
biztanleen artean’ eragiketatik lortutako adierazlea edo ratioa.

Iturria: Sakanako eraikin eta instalazio publikoen energia-diagnostikoa.

Bitxikeria gisa, adierazle beraren estatistika-taula bat erantsi dugu jarraian, Europako 
hainbat estaturi dagokiona. Ikus daitekeenez, iparraldeko estatu batzuek, Nafarroare-
kin alderatuta eguzki-ordu gutxiago izanik gaueko argiztapen-ordu gehiago behar du-
ten arren, biztanleko eta urteko energia-kontsumoa Nafarroako udalerriena baino askoz 
txikiagoa da. 

ARGITERIA PUBLIKOAN IZANDAKO ELEKTRIZITATE-GASTUA, BIZTANLEKO (kWh/urte)

Iturria: https://www.interempresas.net/Equipamiento_Municipal/Articulos/49592-El-alumbrado-publico-
espanol-el-de-mayor-gasto-electrico-por-habitante-en-Europa.html

https://www.interempresas.net/Equipamiento_Municipal/Articulos/49592-El-alumbrado-publico-espanol-el-de-mayor-gasto-electrico-por-habitante-en-Europa.html
https://www.interempresas.net/Equipamiento_Municipal/Articulos/49592-El-alumbrado-publico-espanol-el-de-mayor-gasto-electrico-por-habitante-en-Europa.html
https://www.interempresas.net/Equipamiento_Municipal/Articulos/49592-El-alumbrado-publico-espanol-el-de-mayor-gasto-electrico-por-habitante-en-Europa.html

Argiteria publikoa ordezkatzearen inguruan hausnartzeko beste ideia 
batzuk

Argiaren kolorea

Argiteria publikoa ordezteko edo berriz diseinatzeko orduan, luminarien efizientzia, ho-

rien arteko distantzia eta piztuta dauden orduak kontuan hartzeaz gain, argi horiek irra-

diatzen duten argiaren kolorea baloratu behar dugu. Luminaria baten kolorerik zuriago, 

horixkago edo laranjatuagoari kolore-tenperatura esaten zaio. Argiteria publikoen kolo-

re zurienek 3000 K-ko balioa izaten dute; laranjatuenek, 2200 K. Kolore zuri-urdinagoa 

edo hori-laranjagoa dutenekiko lehentasun estetikoak alde batera utzita, badira zenbait 

baldintzatzaile edo elementu nabarmentzeko modukoak erabaki bat hartzeko. Horieta-

ko lehena, argiak gure organismoan duen eragina da.

Giza gorputzean, kolore hotzagoko argiak (urdin-zuria) esnatzearen hormonak jariatzea 

eragiten du (dopamina, kortisola, serotonina); aitzitik, kolore beroagoko argiak (hori-la-

ranja), melatonina hormona jariatzea eragiten du (nahitaezkoa atseden hartzeko eta lo 

egiteko). 

Horregatik, eguna argitzen hasten denean, eguzkiaren argi hotzagoak atsedenaren eta 
loaren hormonak indargabetzen ditu, eta gorputzak esnatzeko ordua dela ulertzen du. 
Aitzitik, eguna amaitzean, argi beroagoak (hain beharrezkoa ondo lo egiteko) melatonina 
aktibatzen du. 

Beraz, jarduera jakin baterako argiztapen bat diseinatu behar denean, garrantzitsua da 
kolorearen tenperatura aintzat hartzea erabaki egokia hartzeko. Ebakuntza-gela bateko 
argiztapena diseinatu beharko bagenu (alertan eta arreta handienarekin egon behar da), 
gomendagarria litzateke 4000 K eta 5000 K arteko kolore oso hotzak erabiltzea. Pilotan 
ari diren pilotaleku batean ere kolore hotzak erabili behar dira, adibidez, 4000 K-ko 
luminariak. Baina, argiteria publiko batean, argiztapenak funtzio erabat desberdina du, 
eta, beraz, agian interesgarria da melatoninaren segregazio-prozesuan laguntzea, egu-
naren amaierarekin batera argi-kolore beroagoa jarriz, adibidez, 2200 K.

Aipatu beharra dago argi zuri-urdinxkak zerurantz argi-kutsadura sortzeko ahalmen 
handiagoa duela, eta hori ez da positiboa hiri-inguruneetan edo hiri-inguruetan biodi-
bertsitatea kontserbatzeko ere. Argi horrek kalte egiten dio faunari, baita pertsonei ere. 
Argi zuri-urdinxka da, halaber, gaueko bizi-espezieen jokabidea gehien aldatzen duena, 
eta, beraz, biodibertsitatea bere baldintza naturaletan kontserbatzeari gehien eragiten 
diona.

Argiteria publikoetan argi zuri hotza erabiltzearekin lotutako beste alderdi zoritxarreko 
bat eremu epidemiologikotik dator. Intsektuei ere argi zuriak gehiago eragiten die, eta 
eltxoen kasuan, argi hori egoteak eltxoen jarduera areagotzen du; horrek berarekin ekar 
dezake gizakiengan gaixotasunen transmisioa areagotzea, tigre eltxoarekin gertatzen 
den bezala.

Pertsonentzako ingurune seguruak

Segurtasun-pertzepzioa alderdi objektiboek zein subjektiboek zehazten dute. Alderdi 
objektiboen artean kaleak argiztatzea sartuko genuke, eta subjektiboen artean, kultu-
ra eta bizitako esperientzia. Proposamena litzateke, erabiliko den energia murrizteko 
helburu nabarmenaz gain eta argiaren kolore egokia erabakita, pertsonen segurtasuna, 
lasaitasuna eta ongizatea hobetzeko irizpide batzuk aplikatzen saiatzea, kontuan hartuta 
guztiek ez dituztela behar eta arrisku berdinak, ezta segurtasun pertzepzio bera ere. Ildo 
horretan, auzo edo hiri-ingurune guztiek ez dituzte ordu berberetan izaten joan-eto-
rriak, batez ere gauez edo egunsentia baino lehen. 

Horregatik, gure iritziz, ez da nahikoa eraginkorrak ez diren teknologietako argiak led 
teknologia dutenekin ordezkatzea. Argiteria publiko egokia ezartzeko, xehetasunezko 

ingeniaritza planteatu behar da, genero-ikuspegiarekin, eta, ahal dela, hainbat begirada 
sartu behar dira, adinaren eta gizarte egoeraren ikuspegitik.

Ildo horretan, adibide gisa, Antsoaingo argiteria publikoa ordezteko proiektua garatze-
ko, soluzioak teknologiatik bideratzeaz gain, ingeniaritza-proiektua bideratuko zuten 
beste begirada batzuk sartzen saiatu ginen. Horretarako, udaltzaingoari eskatu zitzaion 
segurtasunarekin lotutako arazoak zituzten puntu beltzak zeudela identifikatzeko; ber-
dintasun-teknikariari ere helarazi zitzaion eskaera bera. Bestalde, proiektua idazteko, 
Monika Mendiberri Apezetxearen master amaierako lana gehitu zen: “Recuperando las 
calles: la percepción de la seguridad desde las experiencias de las mujeres de Ansoáin” 
izenburupean. Horretan, Antsoainen emakumeek bereziki izandako beldurrarekin eta 
segurtasunik ezarekin lotutako gaiak azaltzen ziren. 

Beraz, espazio publikoan zeuden puntu kritikoak identifikatu ziren, eta horiek aintzat 
hartu ziren egun dagoen argiztapen-maila areagotzeko eta hobetzeko. Horrek, agerikoa 
denez, ez ditu arazo guztiak konpontzen, baina, argiteria publikoaren diseinuari buruzko 
erabakiak hartzerakoan alderdi hori kontuan hartzea lagungarria izan daiteke segurta-
sunik eza neurri batean murrizteko. 

Luminaria bakoitzaren kokapena eta orientazioa optimizatzeko aukera ere aztertu zen, 
lehentasuna pertsonek izan zezaten, espazio ilunak eta itzalak saihestuz. Beraz, de facto, 
argiaren homogeneotasuna eta kantitatea hobetu da. 

Proiektu berean, argiteria publikoan egindako esku-hartzea baliatzen saiatu ziren mu-
gikortasun jasangarria eta osasungarria antolatzeko eta hobetzeko; alegia, oinezkoen 
mugikortasuna antolatzeko eta hobetzeko. Horrela, lehentasunezko oinezkoen pasabi-
deetan esku hartzeko ahalegina egin zen, ibilbide seguru bat planteatzeko, argi eta garbi. 
Adibide honetan, argiaren koloreak garrantzi handia hartu zuen. Oinezkoen pasabidee-
tan 4000 K-ko luminaria hotz zuriak instalatzea planteatu zen, bi helbururekin: lehenik 
eta behin, erabilitako kolorearen ondorioz, alerta sortzea; eta, bigarrenik, arreta han-
diagoa sortzea, espaloien (2.200K-ko kolore hori beroarekin) eta zebrabidearen (4.000 
K-ko kolore hotz zuriarekin) artean sortutako kolore-kontrastea baliatuta. Horrela, ar-
giteria publikoaren gaineko esku-hartzea bide-segurtasuna hobetzeko aprobetxatzen 
saiatu ziren, eta udalerriaren mugikortasunanean egin daitekeen esku-hartzearekin uz-
tartzen.

Laburbilduz, energiarekin lotutako instalazio edo zerbitzu bat hobetzen dugunean, dena 
ez da kilowatt ordua (kWh). Posible eta beharrezkoa da instalazio edo eraikin baten bir-
gaitze energetiko bat aprobetxatzea pertsonen ongizatera bideratutako zerbitzu publiko 
bat hobetzeko.

Farola baten benetako ekonomia-kostua

Luminarien modeloak eta markak (guztiak ere antzeko ezaugarriekin) alderatu behar 

ditugula kontuan hartuta, interesgarria da ulertzea luminaria baten ekonomia-kostu 

errealak barne hartzen dituela hura erosteko kostuak, instalazioarenak, kontsumituko 

duen energia elektrikoarenak, matxurenak edo sortuko dituen arazoen konponbideenak 

eta bizitza baliagarria amaitzen denean ordeztearenak; bizitza baliagarria bikoitza edo 

erdia izan daiteke. 

Horrela, luminaria bat edo bestea instalatu behar dugunean, ekonomia-kostuak kontras-

tatu nahi baditugu (zein den garestiagoa edo merkeagoa), elementu horiek guztiak sartu 

beharko ditugu, konparazio baliozkoa edo erabilgarria eginen badugu. Luminaria eros-

teko ekonomia-kostuari bakarrik erreparatzen badiogu, udal edo kontzeju batek bere 

gain hartuko duen benetako ekonomia-kostuaren kalkuluan huts eginen dugu. 

Praktikotasunari begira, argiteria publikoko instalazioak kontratatzeko lizitaziorako 

pleguak egitean, luminaria baten bizitza baliagarri osoan dagoen benetako kostu eko-

nomiko txikiagoa baloratuko eta sarituko duten irizpide guztiak sartzen saia gaitezke. 

Horrela, hasierako erosketaren edo instalazioaren ekonomia-kostua baloratzeaz gain, 

argiteria-instalazioen kalitate handiagoa sustatuko duten beste kontzeptu batzuk ahalik 

eta gehien saritzen eta baloratzen saia gaitezke; horrek esan nahi du horri lotutako be-

netako ekonomia-kostu txikiagoa izanen dela. Horrela, enpresa instalatzaileak (lizitazio 

publikoaren prezioaren eta konpromisoaren barnean) hainbat urtez (8, 10 edo 12) argi-

teria publikoaren mantentze-lana bere gain hartzea baloratu eta puntuatu ahal izanen 

litzateke. Halaber, urte jakin horietan instalatutako produktuen gaineko berme-urteak 

baloratu eta puntuatu ahal izanen lirateke. 

Luminaria bati eska dakiokeena teknikoki zehaztu nahi izan gabe, eta adibide gisa, ja-

rraian eskakizun tekniko batzuk aurkezten ditugu horiek exijitu ala ez hausnartzeko, 

betiere instalazioaren kalitate gorena eta benetako ekonomia-kostu minimoa bilatuz.

Luminariaren hermetikotasunari dagokionez, ura edo hautsa sartzea saihesteko eta, 

hortaz, haren bizitza baliagarria murriztu ez dadin, luminaria osoaren IP babes-mailaz 

hitz egiten da: >= 65 

Inpaktuak jasateko babes mekanikoari dagokionez, luminaria osoaren IK babes-mailaz 

hitz egiten da: >= IK10

Elektrokuzioak saihesteko babes elektrikoari dagokionez, IEC babes-motaz hitz egiten 

da: I mota edo hortik gorakoa.

Argi-motaren kalitateari dagokionez (ez kolorea, argiak ingurunea zehatzago identifikatu 
eta preziatu ahal izateko), erreprodukzio kromatikoaren indizeaz (EKI) hitz egiten da: >= 80

Igorritako argi-maila degradatu gabe piztuta egon daitekeen ordu-kopuruari dagokio-
nez, 101.000 orduko batez besteko bizitza erabilgarria duen argi-mantentzeaz hitz egi-
ten da: >= L96

Luminariaren kontrolaren konfigurazioa aldatzeko moduari dagokionez (gaueko orduak 
igaro ahala intentsitatea aldatzeari erreparatuta, aldatzea erraza edo zaila den), DALI 
protokoloaz hitz egiten da, lerro bateko farola guztiak burualdetik erregulatzeko aukera-
rekin, banan-banan aldatu behar izan gabe.

Elektrikoki konektatzeko moduari dagokionez (erraz ordezka badaiteke ala ez, konek-
tore estandarizatu bat duen ala ez), luminariak bi konektore izatea plantea daiteke (bata 
goikoa eta bestea behekoa), etorkizunean nodoak eta sentsoreak instalatu ahal izateko, 
luminaria ireki edo manipulatu behar izan gabe.

Argiteria publikoari dagokionez, beste arlo batzuetan bezala, a priori merkeagoa diru-
diena, luzera begira garestia gertatzen da. Argiteria publikoan egiten diren inbertsioek 
eragina dute udal kontuetan hurrengo 20-30 urteetan. Hortaz, komeni da gai horiei bu-
ruz hausnartzea eta benetako kostu guztiak jasoko dituzten pleguak egitea, udalerrirako 
ahalik eta erabakirik onenak hartzeko.

8. Energia sortzeko instalazioak

8.1. Eguzki-instalazio fotovoltaikoak

Espainian, eguzki-energia fotovoltaikoa da elektrizitatea sortzeko azken urteotan 

gehien hazi den teknologia. Gaur egun, 25.549 MW-eko potentzia instalatuta, teknolo-

gia horrekin ekoizteko gaitasuna % 28,0 handitu zen 2023an, 2022arekin alderatuta, eta 

horrek Espainiako lurralde osoan instalatutako 5.594 MW gehiago ekarri ditu, Espainia-

ko Sare Elektrikoak Espainiako Estatuko sistema elektrikoari buruz urtero argitaratzen 

dituen azken txostenak jasotzen duenez. 2023ko abenduaren 31n, eguzki-energia foto-

voltaikoa estatuan instalatutako potentziaren % 20,3 zen.

Hala ere, ez da erraza izan teknologia hori ezartzea lurraldeetan eguzki-energia aprobe-

txatzeko, ezta epe luzerako energia-plangintza baten emaitza ere. Eta gure iritziz, udal-

-mailan egin daitezkeen instalazio-motez eta -proiektuez hitz egin aurretik, nahitaezkoa 

da teknologia horren ezarpena garatu den testuingurua edo esparrua mahai gainean jar-

tzea: lehenik, iraganetik ikasteko eta errepikatzea saihesteko, eta, bigarrenik, pertsona 

askok proiektu berriztagarriak, oro har, eta fotovoltaikoak, bereziki, abian jartzeko or-

duan izan ditzaketen mesfidantzak ulertzeko.

1997tik gaur arte, herrialde horretan sektoreari edo energia-ereduari eragiten dioten 20 

lege, 100 errege-dekretu eta 100 ministro-agindu baino gehiago onartu dira. Lege bolu-

men horrek, horietako batzuk justu aurrekoa indargabetzeko, ezegonkortasun juridikoa 

ekarri du, eta, eguzki energia fotovoltaikoari dagokionez, araua izan da salbuespena bai-

no gehiago. 

Zentral elektriko fosilek ez bezala (horien amortizazioa ezin da a priori ezagutu, zen-

tralen bizitza baliagarri osoko erregaien kostuak erabakigarriak baitira), instalazio fo-

tovoltaikoek (instalazioan inbertsioa egin ondoren) kostu aldakor oso txikiak dituzte, 

ez dutelako erregairik erosi beharrik, eguzkiarekin funtzionatzen baitute. Beraz, azken 

horien ekonomia-errendimendua eta amortizazioa aurreikus daitezke, betiere arauak 

mantentzen badira. 25 urteko gorabeherek, ziurgabetasunek, mugek eta arazoek ekono-

mia-galerak ekarri dizkiete energia fotovoltaikoan inbertitu duten milaka inbertitzaileri, 

hain zuzen ere partida hasi eta gero jokoaren arauak aldatu direlako. Nafarroan, horren 



91

ENERGIA SORTZEKO INSTALAZIOAK

berri eman dezakete Arguedasen, Milagron, Cintruénigon, Bardean eta bestelako lekue-

tan abian jarritako eguzki-baratzeen milaka jabeek. 

Sektorean izandako arau-aldaketen artean, gogoangarriak dira ‘corralito fotovoltaikoa’ 

izenekoa, lehenik, eta ‘eguzkiaren gaineko zerga’, ondoren. Gaur egun berriztagarriak 

berriro geldiaraztea zaila dirudien arren, bizitako esperientziatik abiatuta, ulergarria eta 

gomendagarria da instalazio berriztagarrietan, fotovoltaikoetan edo bestelakoetan egi-

ten diren inbertsioak zuhurtziaz egitea eta hainbat agertoki aurreikustea.

Teknologia fotovoltaikoa teknologia-testuinguru hutsean zer den aipatzen badugu, mo-

dulu fotovoltaikoen berrikuntzak ez du bilakaera handirik izan urte hauetan. Errendi-

mendua hobetu den arren (gaur egun plaken gainazal berean elektrizitate gehiago sor 

daiteke), errendimenduan izandako hobekuntza ez da funtsezko alderdia izan teknolo-

gia hori bultzatzeko. 

Hiru gertakarik aldatu zuten eguzki-energia fotovoltaikoaren agertokia eta erraztu zuten 

egungo garapena: lehenik eta behin, modulu fotovoltaikoen prezioak % 90eraino jais-

tea; bigarrenik, 244/2019 Errege Dekretua onartu izana, eguzkiaren zerga indargabetzen 

zuena, instalazioei traba praktikoak kentzen zizkiena eta aukera berriak zabaltzen zitue-

na; eta, hirugarrenik, energia elektrikorako aurreikusterik ez zegoen eta gorantz egiten 

zuen erosketa-prezioa. 

Modulu fotovoltaiko baten energia-onura

Esaten da Energia Itzuleraren Tasa (EIT) zenbat eta handiagoa izan orduan eta energia-

-iturri bat hobea izanen dela, ez soilik energiaren ikuspegitik, baita gizarte- eta inguru-

men-onuraren ikuspegitik ere. Zer esan nahi du horrek? Xume adierazita, inbertitutako 

energia-unitate bakoitzeko, erabil daitekeen energia garbiko kantitate handiagoa lor-

tzen da.

Energia Itzuleraren Tasa, ingelesez Energy Return On Investment (EROEI) izenez ere 

ezaguna, energia-iturri batek sor dezakeen guztizko guztizko energia-kantitatearen eta 

energia-baliabide hori ustiatzeko erabili edo eman behar den energia-kantitatearen ar-

teko zatidurari dagokio. Edozein esparrutako energia sortzeko edo energia-efizientziako 

edozein teknologiari aplikatutako ratioa da. 

1 edo hortik beherako zatidurak adierazten du sortutako energia kontsumitutako ener-

giaren berdina edo txikiagoa dela. Aitzitik, 1 baino handiagoa den zatidurak adierazten 

du sortutako energia osoa erabilitako energia baino handiagoa dela, eta, ondorioz, saldo 

garbi positiboa geratzen da.

Eguzki-energia fotovoltaikoari dagokionez, teknologia horren EITari buruzko askotari-
ko datuak biltzen dituzten artikuluak eta azterlanak eman dira argitara. Iturri batzuek 
diote modulu fotovoltaikoa fabrikatzeko EIT = 10 behar duela, eta beste batzuek EIT = 2 
aipatzen dute abian jarritako instalazio fotovoltaiko osorako. Baldin eta 2ko EITa bada, 
esan nahi du instalazioa bere balio-bizitza osoan funtzionatuz gero (demagun 26 urte), 
lehen 13 urteetan sortutako energia modulu fotovoltaikoak fabrikatzeko eta instalazioa 
martxan jartzeko kontsumitutako energiaren antzekoa dela, eta hurrengo 13 urteetan 
sortutako energia onura energetikoa izanen litzatekeela. 

Fotovoltaikoaren EITa bata edo bestea izan, berriztagarriak azkar ezartzeak materialen 
eta energiaren inbertsio handia eskatzen du instalazioak fabrikatzeko, garraiatzeko 
eta instalatzeko; energia horrek, hasiera batean, jakina, energiaren kontsumoa eta 
horri lotutako emisio kutsatzaileak handitzen ditu. Instalazioak eraiki ondoren, urte 
jakin batetik aurrera, energia-kontsumoa eta emisio kutsatzaileak murriztea ekarriko 
dute.

Horregatik, funtsezkoa da erabaki egokiak hartzea, planteatutako urratsen ordenara 
itzultzea eta galdetzea benetan zenbat energia behar dugun, zertarako, nola saihestu di-
tzakegun xahuketak eta zer den eraginkorragoa. Ondoren, diseinu sendoa izanen duten 
instalazioak planteatuko ditugu, balio-bizitza luzea izan dezaten eta energia-onura han-
diena itzul dezaten. Zenbat eguzki-instalazio termiko jarri zituzten Nafarroako udal-ige-
rilekuetan, eta ez zuten bost urte baino gehiago iraun? Kasu horietan, funtzionamendu 
denborak ez du konpentsatu eraikuntzan inbertitutako energia eta materiala, eta, hortaz, 
ez dute energia-onurarik sortu. Aitzitik, energia-kontsumo netoa baizik ez dute erabili. 
Horregatik, komeni da ulertzea energia-teknologia baten energia-onura ez duela ins-
talazioak berak ematen, baizik eta instalazio horretaz egiten den erabilerak.

Beste kontzeptu erabilgarri bat Energy Pay Back Time (EPBT) da; alegia, instalazio bat 
fabrikatzeko eta instalatzeko prozesuan erabili zen energia kantitatea ekoizteko insta-
lazio horren funtzionatu behar duen denbora. Modulu fotovoltaikoen kasuan, modulu 
fotovoltaiko batek latitude jakin batean funtzionatu behar duen denbora, fabrikazio- eta 
instalazio-prozesuan erabili zen energia kantitate bera sortzeko. 

Gure kalkuluetan garraioak behar duen energia ere sartu beharko litzateke, milaka 
kilometrora dauden herrialdeetako teknologiak inportatzen baitira. Ez dute EPBT 
bera izanen Corellan instalatutako modulu fotovoltaiko batek eta Ezkarozen instalatu-
tako beste batek. Halaber, ez dute energia- eta emisio-kantitate bera izanen Nafarroan 
fabrikatutako inbertsore fotovoltaiko batek eta handik milaka kilometrora fabrikatutako 
inbertsore fotovoltaiko batek.

Instalazio-motak

Instalazio fotovoltaiko bakanak

Eguzki-energia fotovoltaikoaren erabilera instalazio bakanen bidez hasi zen zabaltzen. 

Oro har, instalazioak eguzki-panel fotovoltaiko batek edo gehiagok, inbertsore batek, 

karga-erregulagailu batek eta bateria batek edo gehiagok osatzen dituzte.

Eguzki-instalazio fotovoltaiko bakandua kanpoko sare elektrikoarekin konexiorik 
ez duena da. Ekonomikoki sarera konektatzea eta sareko elektrizitatea erabiltzea sis-

tema autonomo bat mantentzea baino garestiagoa den lekuetan jartzen dira instalazio-

-mota horiek. Arrazoiak honako hauek izan daitezke: sare elektrikoa urrun egotea, es-

katzerik ez egotea nahiz hartune berri bat oso garestia izatea (baliteke kale batean zanga 

bat egin behar izatea, edo beste arrazoi bat).

Beste latitude batzuetan, sistema bakanduak funtsezkoak dira funtsezko zerbitzuak 

elektrizitatez hornitzeko; besteak beste, ospitale bat edo eskola bat. Nafarroan, instala-

zio-mota horiek batez ere babeslekuetan, etxebizitza bakanduetan, mendiko bordetan, 

ureztatze-eremuetan ur-ponpaketak egiteko, telekomunikazio-ekipo bakanduak dituz-

ten etxoletan eta errepideak seinaleztatzeko baino ez dira jartzen. 

Sistema fotovoltaiko bakandu baten instalazioak bereziki ondo diseinatuta eta planifika-

tuta egon behar du; izan ere, sare elektrikora konektatutako instalazioek ez bezala, akats 

edo zehaztugabetasun txiki batek sistemak nahi bezala ez funtzionatzea ekar dezake. 

Nagusiki lau alderdi horiek hartu behar dira kontuan, eta hurrenkera horretan:

1. Eguneko aurreikusitako energia-kontsumoaren kalkulua. Elektrizitatea kontsumi-

tzen duten ekipo guztiak (W) identifikatu behar dira, eta zenbat denboraz erabiliko diren 

(h) zehaztu, eta instalazioari egunero eskatuko diogun benetako kontsumoa (kWh) ondo 

kalkulatu behar dugu.

2. Eskuragarri dagoen eguzki-erradiazioa. Gakoa da instalazioa dimentsionatzea erra-

diazio-hilabete txarrenean (abendua) eskuragarri dagoen erradiazioarekin eta, horrela, 

urte osoan eskaria beteko dugula ziurtatuko dugu.

3. Kontsumo-mota. Korronte zuzena, alternoa, monofasikoa edo trifasikoa, eta eskatu-

tako gehieneko potentzia.

4. Instalazio-mota horietan ohikoa den metatze-sistema edo bateriak behar bezala di-

mentsionatu.

Instalazio bakanduek desabantaila handia dute, ez baitaude sarera konektatuta; beraz, 
instalazio fotovoltaiko bakandua duten etxebizitzen edo eraikinen kasuan, sortzen duten 
edo metatuta duten energia soilik erabili ahal izanen dute, bateriak badituzte. Instalazioa 
beharren eta erabileren arabera diseinatuta ez badago, gerta daiteke energia nahikoa ez 
izatea, eta horrek ez du zertan hala izan unerik onenean. 

Ez gutxitan, saretik independente izateari buruzko ideiak entzuten ditugu, energia-sek-
torearen bidegabekerietarako irtenbide gailen gisa, aurrerapen edo horizonte desiraga-
rri gisa. Egungo sistema azpisistema bakandu bidez ordezteak ez luke zentzu handirik 
izanen baliabide elektrikoaren efizientziari eta eskuragarritasunari dagokienez, ezta jus-
tiziari edo ekitateari dagokienez ere. Sare elektrikoa gizarte baten, oro har, baliabideekin 
eta inbertsioekin ordaindu da, eta saretik independizatzeko hari uko egitea eskubide bat 
galtzea da. Elektrizitateak erosteko ahalmen handiagoa eta txikiagoa duten lekuetara 
iritsi behar du, eta elektrizitatea banatzen duen enpresak hornidura puntu guztiak hor-
nituko dituela bermatu behar du.

Latitude hauetan, ez dirudi oso ideia ona denik instalazio bakandu bat planteatzea bana-
keta-sare elektrikoa gertu egonda, instalazio bakanduek bateria bat behar baitute nahi-
taez. Teknikoki plantea daiteke, baina ekonomia-inbertsio handiagoa behar du, konple-
xutasun handiagoa diseinuan, bateriak gehitu beharra (horiek beharrezkoak dituzten 
mineralekin), mantentze-lan handiagoa eta zailtasun-zerrenda luzea. 

Ildo horretan, bada beste ideia bat gomendagarria ez dena: sare elektriko bat erabilgarri 
egonda, eguzki-farolak jartzea. Neurri horrek bere loria izan zuen berriztagarriak modu 
ikusgarrian ezarri nahi zituzten udalerrietan, nola egin behar zen oso ondo jakin gabe. 
Sare elektrikoa erabilgarri badago, plaka fotovoltaikoa izanen duten farolak jartzeak ez 
du zentzu handirik; izan ere, farola bakoitzak bateria txiki bat behar du, eta horrek ingu-
rumen-eragina du. 

Askoz jasangarriagoa eta errentagarriagoa da balio-bizitza luzea duten kalitatezko fa-
rolak jartzea, eta balio-bizitza gutxiko eta mantentze-lan zaileko bateriak saihestea. 
Eguzki-farolek zentzua izan dezakete baldin eta ez badago argiteria publikoaren sarerik 
inguruan edo zaila bada sarera iristea.

Sarera konektatzekoak diren instalazio fotovoltaikoak

Instalazio bakanduak garatu ondoren, ekoitzitako energia elektriko guztia banaketa-sa-
re elektrikora injektatuko zuten eguzki-energia fotovoltaikoko instalazioak planteatu zi-
ren, sorkuntza-zentraletakoa injektatzen den bezala (ziklo konbinatuko zentralak, ikatz 
bidezkoak, gasolio bidezkoak, nuklearrak edo hidroelektrikoak), baina herrietako behe-

-tentsioko banaketa elektrikoko sarera. Horrela, eta bere garaian zegoen araudia betez, 

elektrizitate-ekoizpena osorik saltzen zitzaion sareari.

2000ko hamarkadaren hasieran, prezio onuragarria ezarri zen eguzki-energia fotovol-

taikoa baldintza horietan sustatzeko eta garatzeko. Hasiera batean, instalazioak etxebi-

zitzen teilatuetan, industria-nabeetan edo lurrean jartzea planteatzen zen. Une hartan, 

0,45 €/kWh-ko prezio onuragarri hori jaso ahal izateko, araudiak muga bat ezartzen 

zion instalazioaren gehieneko potentziari; alegia, 5 kWh-ko gehieneko potentzia inber-

tsorean. Horrela, sortutako energia elektriko guztia sare elektrikora injektatuko zuten 5 

kW-eko inbertsorea izanen zuten instalazioak planteatzen ziren. 

Energia hilero fakturatzen zen, eta, beraz, energia hori eta instalazio horiek ekonomia-

-inbertsioak ziren, eta horietatik errentagarritasuna ateratzen zen. Nahiz eta gaur egun 

instalazioak ez diren horrela planteatzen (gure udalerrietako teilatuetan eta lurrean), 

parametro horien arabera funtzionatzen duten instalazio asko daude. Horregatik, udal 

kudeatzaile batentzat garrantzitsua da gutxienez horiek badirela jakitea.

Autokontsumoko instalazio fotovoltaikoak 

Autokontsumoa honela definitzen da: eguzki-instalazio batek sortutako energia kon-

tratu elektriko baten kontsumo propiorako erabiltzea (normalean eraikin batena). Au-

tokontsumorako instalazio batek esan nahi du, de facto, konpainia merkaturatzaile 

elektrikotik datorren energia-kontsumoa murriztea, banaketa-sare elektrikotik dato-

rren energiaren zati bat kontsumitzeari uzten zaiolako eta eguzki-instalazioak sortutako 

elektrizitateak ordezkatzen duelako. 

Garrantzitsua da adieraztea ez dela, bere horretan, energia aurrezten, baizik eta elek-

trizitate-iturri edo jatorri bat beste iturri propio eta hurbil batekin ordezkatzen dela. 
Energia-kantitate bera kontsumitzen jarraitzen da. Beste kontu bat da energia galerak, 

oro har, murriztea, saihestu egiten baita elektrizitatea sare elektrikotik ibiltzea. Adiera-

zi nahi dugu pertsona edo familia baten energia-kontsumoa ez dela aldatzen sareko 

elektrizitatea hartzeagatik edo haren teilatuko fotovoltaikoak sortzen duena erabil-

tzeagatik. Aurrezteak berarekin dakar kontsumoa murriztea.

Autokontsumorako instalazioak kontsumo-sare baten barnealdearekin konektatuta 

daude (etxebizitza, eskola, kiroldegia, industria eta abar), eta banaketa-sare elektrikora 

ere konektatuta daude eraikinaren hartunearen bidez edo haiek dauden instalazioaren 

bidez. 

Hortaz, ez dira instalazio bakanduak, ezta sarera konektatutakoak ere, oro har eraikine-
tako instalazio elektrikoaren barnean konektatzen direlako eta erabili ez den soberako 
elektrizitatea baino ez delako kanporantz ateratzen (zerbait ateratzen bada behintzat).

Eraikinaren barnean aparatu bat edo argi bat piztu eta elektrizitatea kontsumitzen bada, 
lehenik instalazio fotovoltaikoan sortutako energia erabiltzen da, eta, gero, kontsumoak 
une horretan instalazioa sortzen ari den energia gainditzen badu, kanpoko sare elek-
trikotik hartuko da, energia elektriko gehiago behar izanez gero. Une batzuetan auto-
kontsumorako elektrizitatea soilik kontsumituko da, beste batzuetan autokontsumotik 
eta saretik hartuko da, eta beste batzuetan (gaueko orduetan), berriz, saretik bakarrik 
hartuko da. Hori gertatzen da erabiltzen dugun energia beti gertuen dagoen puntu-
koa delako. Kasu honetan, modulu fotovoltaikoetatik datorren inbertsorearena. Eta 
gehiago behar izanez gero, kanpoko sarea erabiltzen da.

Energia elektrikoa metatzea edo biltegiratzea ez da beharrezkoa eguzki-autokontsu-
morako instalazioetan, sare elektrikora jotzen baita eguzki-instalazioak energia gutxi 
sortzen duenean edo energiarik sortzen ez duenean. Bateriak ez dira beharrezkoak, eta 
horrez gain horiek instalatzeak kostu osoa eta ingurumen inpaktua nabarmen handitzen 
ditu.

Gaur egun, bateriadun fotovoltaikoa instalatzea sustatzen ari da dirulaguntzen bidez, es-
kariaren kudeaketa errazteko eta eguzkiarekin sortutako energia metatzeko, ondoren 
erabiltzeko. Arrazoi hori, gure iritziz, nagusiki ekonomikoa da.

Iturria: IDAE/

2 eguzki-panel 
fotovoltaiko 190 Wp

Inbertsorea 300 W 
230V AC 50 Hz

Kaleko sare elektrikoa

Kontagailua
Elektrizitate-kutxa

560 kWh

2.490 kWh

Kontsumoak 
3.500 kWh

https://www.tutiendaenergetica.es/

Autokontsumorako eguzki-instalazio fotovoltaikoko hainbat modalitate daude, legezta-

tzeko moduaren eta funtzionamenduaren araberakoak. Termino eta mota garrantzitsue-

nak azalduko ditugu:

•	 Soberakinik gabekoak:

Instalazio horietan, sortutako eguzki-energiaren % 100 eraikinean edo etxebizitzan 

bertan kontsumituko da. Energia ez isurtzeko sistema bat behar du, eguzki-soberakin 

elektrikoak sarera ez direla iristen bermatzeko. Modalitate hori, agian hasieran, inte-

resgarria izan zitekeen baimenak sinplifikatze aldera. Hala ere, gaur egun, izapideak 

arinago burutzen direnez, ez du interesik, oso kasu zehatzetan izan ezik.

•	 Soberakinekin eta konpentsazioarekin:

Instalazio horietan, zenbait unetan, eguzki-energia fotovoltaikoa soberan dago, eta 

hori banaketa-sarean injektatzen da. Banaketa-sarera injektatutako elektrizitate ho-

rren araberako diru-kopuru bat konpentsatzen da ekonomikoki. Ez da energia elek-

trikorik saltzen; gauez kontsumitutako energiagatik fakturan ordaindu beharreko di-

ruaren zati bat konpentsatu edo kendu egin daiteke. Injektatutako energiagatik ez dute 

inoiz dirurik ordaintzen edo kobratzen; ordaindu beharreko dirutik zerbait kentzen 

dute. Modalitate hau autokontsumorako instalazioetarako pentsatuta dago, dauden 

kontsumoetara egokitutako instalazioetarako. Demagun etxebizitza, eskola edo kirol-

degi batean energia elektrikoaren zati handi bat berehala kontsumitzen dela, eta beste 

zati bat hilaren amaieran konpentsazio ekonomikoa jasoko duela fakturan. Modalitate 

hau interesgarria eta inplementatzen erraza da, eta 100 kW baino gutxiagoko instala-

zioetara mugatzen da; nahikoa da udal-eraikinetarako.

•	 Soberakinekin eta konpentsaziorik gabe:

Autokontsumorako instalazio horietan, eguzki-energia fotovoltaikoa soberan dagoe-

nean eta energia hori kaleko banaketa-sarean injektatzen denean, ez da konpentsa-

tzen ekonomikoki; aitzitik, soberan dagoen energia elektriko hori elektrizitatearen 

handizkako merkatuan saltzen da. Kasu horretan, sistemak dirua ordaindu egiten du 

injektatutako energiagatik, eta, hortaz, ekonomia-jarduera bat da. Ondorioz, hainbat 

izapide bete behar dira; besteak beste, fakturazioak, BEZaren aitorpenak, jarduerari 

JEZ batekin alta eman eta abar. Modalitate hau autokontsumorako instalazio handie-

tarako pentsatuta dago. Adibidez, estalki handia duen industria batean. Kasu horretan, 

ekonomia- eta lege-kudeaketa horrek guztiak merezi lezake. Baina modalitate hori, a 

priori, ez dirudi interesgarria denik udal edo kontzeju baten ikuspegitik.

Autokontsumorako banakako instalazioak

Gure udalerrietako autokontsumorako modalitatea alde batera utzita, kasu gehienetan so-

berakinak eta konpentsazioa (banakakoak zein partekatuak) dituen instalazioa izanen da.

Banako instalazioa, autokontsumorako eguzki-instalazio fotovoltaikoa da; horretan, 

jabea pertsona, enpresa, erakunde pribatu edo publiko bakarra da, eta hori da eguz-

ki-instalazioari lotutako subjektua. 

Eguzki-instalazioa leku batean dago, eguzki-instalazioaren jabetza pertsona bakar ba-

tena da eta eguzki-instalazioaren konexioa instalazio bakar horren barnean egiten da; 

adibidez, etxebizitza baten barnean, eskola baten barnean edo kiroldegi baten barnean.

Autokontsumo partekatuko instalazioak

Autokontsumorako eguzki-instalazio fotovoltaikoa da; horretan, pertsona, erakunde pu-

bliko, enpresa edo entitate bat baino gehiago daude (edozein motakoa), eta horiek dira 

eguzki-instalazioari lotutako jabeak. Instalazioa toki bakar batean dago, eta sortutako 

energia pertsona, enpresa edo erakunde pribatu edo publiko batentzat baino gehiago-

rentzat da.

Autokontsumo partekatuko instalazioan parte hartzen duten aldeek askatasunez 

erabakitzen dute instalazioaren banatzea edo horretan parte hartzea. Adibidez, per-

tsona batek % 3arekin parte har dezake, udaletxeak % 42arekin eta eskolak gainerako % 

55arekin. 

Esan beharra dago autokontsumo partekatuko instalazioetan banaketa-ehunekoa alda 

daitekeela urteko 8.760 orduetako bakoitzerako; horrek are gehiago zabaltzen ditu au-

kerak. Demagun argindarra batez ere goizean kontsumitzen duen eta udetan kontsumi-

tzen ez duen eskola bat; energia hori beste udal eraikin bati egotzi ahal izanen litzaioke, 

eta, horrela, haren ekonomia-errentagarritasuna optimizatu. 

Bestalde, argitu beharra dago autokontsumo partekatu batean parte hartzeko ez dela 

beharrezkoa herritarren energia-komunitate bat edo tokiko energia-komunitate bat 

sortzea. Hainbat pertsona, enpresa edo erakunde publikoren artean partekatutako au-

tokontsumoa balia daiteke, erakunde juridikorik sortu behar izan gabe. Energia-komu-

nitateei buruzko kapituluan ikusiko dugunez, horrelako entitateek beste abantaila eta 

baldintzatzaile batzuk dituzte, baina ez dira beharrezkoak baldin eta energia ekoizteko 

eta erabiltzeko hainbat subjekturen artean estalki bat aprobetxatu besterik nahi ez bada.

Autokontsumo partekatuan, eguzki-instalazioaren konexioa instalazio bakar bati lotuta 
egiten da, eta eguzki-instalazioa instalaziotik kanpo konektatu ohi da, adibidez, eskola 
batean. Jarraian, horren eskema izan daitekeena dugu:

HURBILEKO SAREAREN BIDEZ

Iturria: IDAE.

Autokontsumo partekatua barneko sarean konektatzeko aukera dago, baina kasu hori 
egokiagoa litzateke etxebizitza partikularren bloke batean, kontagailu elektriko guztiak 
atari barruko gela batean jarrita.

Kontsumo elektriko handia eta teilatu txikia duen udal baten kontratu zehatz bat teilatu 
desberdinetako sorkuntza-instalazio batzuekin izan dezake lotura, betiere autokontsu-
mo-modalitate berberarekin lotuta badago. Ez da kasurik ohikoena, baina elektrizitate 
kontsumo handia duen eraikin batean gerta liteke, adibidez, igerileku estali klimatizatu 
batean, horren kontratu elektrikoa autokontsumo partekatuko hiru instalaziorekin lotu-
ta egonik hiru kokapen desberdinetan. Hori bai, hirurak instalazio-tipologia berberare-
kin, eskuarki soberakin-konpentsazioa duen autokontsumoa.

Autokontsumo kolektiboa soberakinak dituzten autokontsumo-modalitateetako edo-
zeinetakoa izan daiteke autokontsumoa sarearen bidez hurbileko instalazioen artean 
egiten bada, eta honako baldintza hauetakoren bat betetzen bada:

BANAKETA-SAREA

KIROLDEGIA

•	 Barne-sarera konektatuta egotea edo horietara zuzeneko lineen bidez lotuta egotea.

•	 Transformazio-zentro bereko behe-tentsioko sarera konektatuta egotea.

•	 Sorkuntza eta kontsumoak behe-tentsioan konektatuta egotea, eta kontagailuak bata 
bestetik 2.000 metro baino gutxiagora egotea (distantzia hori behin eta berriz alda-
tzen ari da).

•	 Sorkuntza eta kontsumoak katastroko erreferentzia berean egotea, lehen 14 digituen 
arabera.

Horrelako instalazioetan kontagailu berri bat eta koadro elektriko bat muntatu behar 
dira, enpresa-banatzaile elektrikoaren jabetzakoak. Horrela, sortutako energia elektri-
koa kaleko banaketa-sarean injekta daiteke eta kontabiliza daiteke. 

Horregatik, halako instalazioen izapideak oso erraz eta samurrean arindu daitezke kaleen 
sare elektrikoa oraindik jabetzan duten udalerrietan, banaketa-sare elektrikokoak enpresa 
pribatu baten jabetzakoak diren udalerriekin alderatuta, izan ere, instalazio horiek mar-
txan jartzeko kudeaketa-izapideak egiteko bi urte ere behar izaten dira batzuetan.

Lehen urratsak udal-instalazio fotovoltaikoak diseinatzean

Instalazio baten diseinua planteatu aitzin, funtsezkoa da ulertzea zer instalazio-moda-
litate dauden eta zer urrats eman behar diren horiek legeztatzeko; izan ere, izapidetze-
-prozesuak neurri batean mugatu egiten du instalazioak nola egin.

Autokontsumoko edozein modalitatetan (kontsumo- eta sorkuntza-instalazioen titular-
tasuna edozein dela ere) eraikinaren kontsumoa eta sorkuntza-instalazioaren jabetza 
pertsona fisiko edo juridiko desberdinak izan ahalko dira. Alegia, eraikina eta eraiki-
naren kontsumo elektrikoaren kontratua udalarena edo kontzejuarena izan daiteke, eta 
instalazio fotovoltaikoa beste titulartasun batekoa izan daiteke; esate baterako, bizila-
gun-talde batena edo energia-komunitate batena.

Jarraian jasotako ideia horiek interesgarriak izan litezke instalazio-mota eta tamaina 
planteatzeko: 

• Lurzoru urbanizatuan dauden 15 kW nominaletik beherako instalazioek, edo so-
berakinik gabe edozein potentzia dutenek, ez dute sarbide- eta konexio-baimenik 
behar. Alegia, 15 kW nominaletik beherako instalazioak errazago kudeatzen dira, ez bai-
tute elektrizitatea banatzen duen enpresaren baimenik behar.

• Behe-tentsiora konektatutako 100 kW-erainoko instalazioetan, enpresa banatzai-
leak ofizioz eginen du banatzailearekiko sarbide-kontratua. Energia elektrikoaren 

autokontsumorako administrazio-erregistroa sortzen da 100 kW baino gutxiagorako. 
Automatikoa da behe-tentsioko ingeniaritza-buletinarekin edo -proiektuarekin. Baina 
100 kW gainditzen badira, energia elektrikoa sortzen eta saltzen duen erakunde bihur-
tu behar da. Nolabait ere, egungo araudiak 100 kW-eko potentzia nominaletik behera-
ko instalazioak muntatzera bultzatzen gaitu, legeztatzea eta kudeatzea errazte aldera. 
Hortaz, estalki batean azalera handia bagenu eta energia-kantitate handia ekoizteko 
beharra bagenu, zentzuzkoagoa dirudi 100 kW nominaletik beherako hainbat instalazio 
independente egitea.

Instalazio baten dimentsioak

Autokontsumorako eguzki-instalazio fotovoltaiko batean, funtsezkoa da horren onura 
jasoko duten eraikinaren edo eraikinen edo etxebizitzen kontsumo-profila aztertzea.

Instalazio baten ordukako kontsumoaren profila da egun arrunt batean ordu bakoitzean 
kontsumitzen duen batez besteko energia elektrikoa. Funtsezkoa da kontsumo-datuak 
zehatz-mehatz aztertzea, dagoen kontsumo-profila behar bezala diseinatzeko. Horrek 
aukera ematen du benetan beharrezkoa den eguzki instalazioa dimentsionatzeko, han-
diegia izan ez dadin eta, ekonomikoki ordaindu ondoren, sortutako energia alferrik gal-
tzea saihesteko.

Kontagailu digitalak instalatu zirenetik, eraikin bateko kontsumo-profilera konpainia 
banatzailearen bidez sar daiteke. Bere web-plataforman erregistratu behar da eta dau-
den kontsumo-datuetara sartu. Eta horiekin, planteatutako eraikinerako ohiko kontsu-
mo-profila landu behar da. 

Hurrengo grafikoan autokontsumorako instalazio baten ohiko kurba bat ikus dezakegu. 
Ikus dezakegu goizean gero eta elektrizitate gehiago ekoizten hasten dela eta eguerdiko 
12etan iristen dela maila gorenera; hortik aurrera ekoizpena jaisten hasten da gaua iritsi 
arte. Ikusten da, halaber, elektrizitatearen kontsumoak gauez sareko elektrizitatea era-
biltzen duela (urdinez) eta, instalazioak ekoizten duenean, energia hori aprobetxatzen 
duela (horiz). Hala ere, ikus dezakegu, orobat, sortutako elektrizitatearen ia erdia ez dela 
aprobetxatzen (gorriz).

AUTOKONTSUMOA

Q  SOBERAKO ENERGIA
Q  AUTOKONTSUMOKO ENERGIA
Q  SAREAREN HORNIKETA

            KONTSUMO ELEKTRIKOA
            ENERGIA FOTOVOLTAIKOA

W

ORDU

0:00 3:00 6:00 9:00 12:00 15:00 18:00 21:00 0:00

Iturria: https://es.wikipedia.org/

Irudi hori funtsezkoa da ulertzeko, autokontsumo-instalazioak aprobetxatuko badi-
tugu, komeni dela instalazioa dimentsionatzea pentsatuz elektrizitatea sortzen den 
orduetan elektrizitate hori ahalik eta gehien aprobetxa daitekeela.

Hurrengo irudian ageri da Irurtzungo Atakondoa eskola publikoan in situ neurtu zen 
kontsumo-profila eta erreferentziatzat hartu zen. Kontsumo-profilak egunean batez 
beste kontsumitzen den energia erakusten digu, eta horrek, aldi berean, planteatu 
beharreko eguzki-instalazio fotovoltaikoaren tamaina maximoa adierazten digu. 
Kasu horretan, eguneko batez besteko kontsumoa 300 kWh da. 

Maximoa esaten digu, izan ere, ekoizpenean potentzia-maila bat gaindituz gero, sortu-
tako eguzki-energia ezin izango da unean bertan aprobetxatu, eta, halaber, ez digu ba-
lioko gaueko orduen fakturan kontsumitutakoagatik ordaindu beharrekoa ekonomikoki 
konpentsatzeko. 

https://es.wikipedia.org/

IRURTZUNGO ESKOLA BATEKO EGUNEROKO ELEKTRIZITATE-KONTSUMOAREN PROFILA

Iturria: lanketa propioa.

Irudiak eskolan energia hori zein ordutan kontsumitzen den ere erakusten digu. Kon-

tsumo-ordutegia eta eguzki-ekoizpenaren ordutegia ezagutuz gero, hipotesi bat egin 

daiteke jakiteko zenbat eguzki-energia aprobetxatuko den ekoizpen-unean eta zenbat 

izanen den soberan kaleko banaketa elektrikoaren sarera injektatzeko; azken horrek hi-

leko faktura konpentsatzeko balioko du. 

Elektrizitatearen ikuspuntutik berdin dio, baina ekonomiaren ikuspegitik oso garrantzi-

tsua da bereiztea unean bertan zuzenean aprobetxatzen den eguzki-energia eta kaleko 

banaketa-sare elektrikora injektatzen dena. Ekonomiari dagokionez, zalantzarik gabe, 
askoz gehiago interesatzen zaigu sortutako energia zuzenean erabiltzea sarera injek-
tatzea baino. Zuzenean aprobetxatutakoak ekonomikoki aurrezten du kaletik kontsumi-

tuko zen energia unitate hori ordaintzearen kostua; demagun 0,2 €/kWh. Banaketa-sare 

elektrikora injektatutakoak ekonomikoki aurrezten du hileko fakturan ordaindu behar-

ko litzatekeenaren konpentsazioa, adibidez, 0,07 €/kWh. 

Alegia, argi izan behar dugu eguzkiarekin sortutako energia elektrikoaren unitate be-
rak ekonomikoki oso modu desberdinean eragiten duela unean aprobetxatzen bada, 
kaleko banaketa elektrikoaren sarera isurtzearekin alderatuta.

Azkenik, garrantzitsua da kontsumoen behin-behinekotasuna kontuan hartzea. Horrela, 

adibidez, udaletxe baten kontsumoa urteko hilabeteetan ez da gehiegi aldatuko bero-

kuntzarako elektrizitatea erabiltzen ez badu; baina eskolan, nabarmen aldatuko da hila-

beteetan zehar, udan ziurrenik itxita egonen baita.

Hurrengo grafikoan, urte arrunt bateko kontsumoak irudikatu ditugu, Atakondoa eskola-

ko bi urte osoko fakturetatik lortutakoak.

ENERGIA-KONTSUMO ELEKTRIKOA (kWh)

Adibidea: udaletxe baterako instalazio partekatua

Abiapuntua 

Irurtzungo Udalak udaletxea elektrizitateaz hornitzeko eguzki-instalazio fotovoltaiko 

bat egiteko aukera eta baldintzak aztertzea pentsatu zuen. Abiapuntua, beti bezala, urte 

arrunta identifikatzea izan zen: 

• 34.714 kWh/urte

• 6.000 edo 7.000 €/urte

• 22,5 tona CO2/urte

Lehenik eta behin, eraikinean bertan egiteko aukera ikusi zen. Arakilgo Udalaren insta-

lazio bat zegoen lehendik aldameneko teilatuan (gorriz inguratuta beheko irudian), eta 

udaletxearen teilatuaren gainean beste instalazio bat, berdina, jartzea pentsatu zen.

Bigarren aukera gisa, instalazio handiago bat egiteko aukera pentsatu zen. Proposamen 

horrek hurbileko beste eraikin publiko baten sandwich-moduko estalkiaren gainean 

kokatzen zuen instalazioa; Gazte Txoko izenez ere ezagutzen den udal-liburutegiaren 

estalkiaren gainean, hain zuzen ere.



105

ENERGIA SORTZEKO INSTALAZIOAK

Horrelako instalazioetarako, hobeak ziren estalkiaren orientazioa eta inklinazioa. Sand-

wich-moduko estalki bat modulu fotovoltaikoekin estaltzeak teila lauz egindako estalki 

bat estaltzeak baino ikusizko inpaktu txikiagoa dakar. Horiek errazago dira gauzatzen 

eta mantentzen, eta, beraz, hasierako inbertsioaren ekonomia-kostua zertxobait txikia-

goa litzateke. Udan, sandwich-estalkia gerizpean egonda, liburutegian bero-karga ter-

mikoak murrizten ziren, eta, horrela, barruko beroa murrizten zen. Oro har, aztertutako 

guztia onuragarria zen. Aukera horrek udal-kontsumo handiagoa estaltzea ere ahalbi-

detzen zuen, eta horrek elektrizitatearen erabilerari lotutako ekonomia-mendekotasun 

txikiagoa dakar.

Lehen ikusi dugun bezala, 2019tik autokontsumo partekatuko eguzki-energia fotovol-

taikoko instalazioak egin daitezke; horietan, aukera ematen da estalki baten gainean 

instalazio bat fisikoki egiteko, eta 2.000 metro baino gutxiagora dauden eraikin eta kon-

tratuekin energia partekatzeko (hala zen udaletxearen kasuan). Horrela bada, instalazioa 

udal-liburutegiaren estalkiaren gainean egin zen, eta instalazio hori udaletxeari egotzi 

zitzaion (azken horrek goizean askoz energia kontsumo handiagoa du), baita udal-libu-

rutegiari ere (energia kontsumo txikiagoa du, eta batez ere arratsaldean).

Bi eraikinen kontsumo-profilak aztertuta, nahitaezkoa zen dokumentua sortu zen, ba-

naketa-akordioa izenekoa. Instalazioaren % 10 udal-liburutegiari egotzi zitzaion, eta % 

90 udaletxeari.

AUTOKONTSUMO KOLEKTIBOKO ENERGIA BANATZEKO AKORDIOA
SOBERAKINAK DITUZTEN INSTALAZIOAK

KONPENTSAZIORA ATXIKITAKOAK

Apirilaren 5eko 244/2019 Errege Dekretua aplikatuz, honako kontsumitzaileok energia 
elektrikoaren autokontsumo kolektiboko instalazioarekin bat egitea erabaki dugu, ezaugarri 
hauekin:

SOBERAKINEKIN
Konpentsaziora atxikitakoa

AUTOKONTSUMO KODEA
(AU) ES 0021 0000 4048 4425 GY

(Osatu kontsumitzaile elkartu bakoitzerako)

KONTSUMITZAILE ELKARTU
(Horniduraren titularra) IFZ HPKU BANAKETA- 

KOEFIZIENTEA (ß)

1 IRURTZUNGO UDALA P3190400F % 10

2 IRURTZUNGO UDALA % 90

3

Instalazioaren ezaugarriak

Moduluak hobeto integratzeko, modulu fotovoltaiko planokideak instalatu ziren, sand-

wich-moduko estalkiarekiko paraleloak. Modelo horrek, kargarik eta haizearekiko 

erresistentziarik ez duenez, balio-bizitza luzeagoa izanen luke. Modu ordenatu eta si-

metrikoan, 5 modulu-lerro planteatu ziren, lerro bakoitzeko 14 modulurekin (70 modu-

lu); 19,25 kWp-ko potentzia-erpinarekin. Ia estalki osoa estali zuen, nolabaiteko oreka 

estetikoa errespetatuta.

Instalazioak urtean 27.800 kWh sortuko lituzke, eta udaletxean erabilitako elektrizita-

te ia guztia estaliko luke. Exekuzio-aurrekontu osoa 25.000 € izan zen (BEZa barne), 

proiektuarekin eta gauzatzearekin.

Instalazioa banaketa-sarera elektronikoki konektatu zen berariazko kontagailu baten 

bidez, kalera ateratzen den eta ondoren kontabilitatean bi eraikinei banatzen zaien 

eguzki-energia neurtu eta erregistratu ahal izateko.

Instalazioa konektatu eta legeztatu ondoren, bi eraikinen fakturek hainbat aldaketa izan 

dituzte:

• Fakturetatik energia elektrikoaren kantitate bat desagertu egin da. Kontsumitzen ja-

rraitzen da, baina, eguzki-instalaziotik datorrenez, ez da fakturetan ikusten. 

• Sare elektrikotik kontsumitzen jarraitzen den beste energia elektriko kantitate bat 

dago, dagozkion prezioekin, adibidez, eguzkirik ez dagoenean edo gauez. 

• Energia elektrikoaren hirugarren kantitate bat soberan dago eguzki-erradiazioa da-

goenean eta sarera injektatzen denean (fakturetan, kaleko sare elektrikora injektatutako 

soberako energia horrengatik egiten den konpentsazio ekonomikoa ageri da).

Jarraian, aldaketa horiek ikus ditzakegu hurrengo bi irudietan. Lehenengo faktura uztai-

lekoa da, instalazioa egin aurretikoa, eta bigarrena, hilabete berekoa urtebete geroago, 

eguzki-instalazioa martxan zegoela.

Aurreko irudietan, fakturaren kostu ekonomiko handiagoa edo txikiagoa gorabehera, in-

teresgarria da ikustea energia elektrikoaren zati bat fakturatik desagertu zela, kontagailu 

elektrikoak ez baitzuen kontabilizatzen.

Adibidea: pergola fotovoltaikoa Iruñean

Ikus dezagun adibide erreal bat, eraikinak eta hirigintza klima aldaketara egokitzeko 

beharrari buruzkoa, energia-trantsizioaren testuinguruan kokatuta. 

Iruñeko Udaleko Sanduzelai auzoan gizarte- eta kultura-zentro bat dago, kultura-jar-

duerak programatzeko eta hartzeko erabiltzen dena. Udalak, eraikinaren jabeak, urte 

batzuk lehenago hasitako lan-ildoari jarraipena emanez, gizarte-etxe horren kontsumo 

elektrikoaren zati bat betetzeko eguzki-instalazio fotovoltaiko bat diseinatzeko aukera 

planteatu zuen. 

Instalazioaren diseinuaren ingeniaritza-lanari heldu beharrean, hausnarketa prozesu 

bati ekin zitzaion; horretan, zeuden kokapen-aukerak baloratu ziren, funtsezko elemen-

tuak integratuz (eraikinak eta hirigintza klima-aldaketara egokitzeko beharrak eta gizar-

te-etxearen inguruko pertsonen erabilerak eta beharrak, kasurako).

Proposamen posible batzuk iradoki ziren, eta guztiek abantailak eta desabantailak zi-

tuztela ikusi zen. Helburua zen jakitea aukeretatik zeinek eskaintzen zituen emaitza 

onenak, energia-trantsizioaren eta eraikina eta hirigintza klima-aldaketara egokitzea-

ren zeharkako ikuspegi batetik, fokua pertsonen ongizatean jarrita. Ikuspegi horretatik 

aukerarik onena hautatu ondoren, ingeniaritza-proiektua garatu zen. Jarraian, prozesua 

eta horren irismena erakusten dira.

1. Aukera: estalkian instalatzea. Ohiko hipotesia

Lehen aukera gisa, instalazio fotovoltaikoa eraikinaren estalki lauaren gainean egiteko 

aukera planteatu zen, eta hori izanen zatekeen hasierako gauzatze aurreikusgarriena 

edo logikoena.

Azalera aztertu ondoren, kalkulatu zen 63.580 Wp-ko potentzia-erpineko instalazio bat 

eraiki ahal izanen zela, eta horrek urtean 80.746 kWh-ko energia ekoitziko zuela urtean. 

Instalazio horrek a priori 60.619 €-ko hasierako kostua zuen (BEZa barne). Aukera horren 

abantaila nagusia estalki lau batean fotovoltaikoa instalatzeak zuen erraztasun teknikoa zen.

2. Aukera: fatxadan instalatzea. Eraikina eraldatzeko hipotesia

Bigarren aukera horretan, instalazio fotovoltaikoa eraikina bera eraldatuz egitea plantea-

tu zen, fotovoltaikoa erabiliz eraikinaren energia termikoaren eskaria murrizteko; kasu 

honetan, udan hozteko. Horrela, aldi berean, klima-aldaketara egokitzen lagunduko zen. 

Eraikinak beirazko fatxada du. Erabiltzaileekin hitz egin zen, eta egiaztatu zen, horren 

ondorioz, uda garaian, gehiegizko argi naturala zegoela eraikineko hainbat gunetan, eta 

konfort termikorik ez zegoela zuzeneko eguzki erradiazioa sartzen zelako; erradiazio 

hori bero bihurtzen zen eraikinaren barnean, beirak eragiten zuen berotegi-efektuaren 

ondorioz.

Fenomeno hori apaltzeko, eraikinaren hegoaldeko fatxadan bi aurpegiko modulu foto-

voltaikoak jartzeko aukera gomendatu zen; horiek, alde batetik, elektrizitatea sortzen 

dute bi aurpegietatik, eta, bestetik, eguzkitako gisa funtzionatzen dute. Horri esker, erai-

kinaren barne-konforta hobetu ahal izanen lukete, eta horrez gain, udan energia-eskae-
ra neurri batean murriztu.

Identifikatu zen beharrezkoa zela 21.760 Wp-ko potentzia-erpina izanen zuen fotovol-
taiko bat instalatzea, eta horrek, ziurrenik, urtean 23.544 kWh-ko energia elektrikoa sor-
tuko zuen. Hasiera batean beharko zen inbertsioa 35.500 € ingurukoa izanen litzateke 
(BEZa barne).

Aukera horren abantaila nagusiak ziren instalazio fotovoltaikoa kaletik oso ikusgai eta 
harrigarria izanen zela eta, beraz, elementu pedagogiko eta gizartea sentsibilizatzeko 
elementu gisa balio zezakeela. Eguzki-instalazio fotovoltaikoetan, batzuetan, monitori-
zazio-pantailak jarri ohi dira ekoitzitako energia-kantitatea ikusteko, baita erregai fosi-
lekin sortu beharrean energia berriztagarriekin ekoizteari esker atmosferara isurtzen ez 
diren CO2 emisioak ikusteko ere. Herritarrak aintzat hartuta eraikitako instalazio horren 
bidez, zerura begiratu beharrean, fotovoltaikoa bera bihur zitekeen monitorerik onena 
edo sentsibilizaziorako adibide praktiko; izan ere, fotovoltaikoaz gain eraikinak klima-
-aldaketara egokitzeko neurri bat zen.

Aukera horren beste abantailetako bat beirazko eraikinean gehiegizko eguzki-erra-
diazioa ez izateko baldintzak hobetzeko aukera zen, udan hozte-eskaria murriztuz eta 
konfort termiko pixka bat lortuz. Desabantaila nagusia instalazioaren ekonomia-kostu 
handiagoa zen, fatxadan egitura berezi bat diseinatu eta instalatu behar baitzen modulu 
fotovoltaikoei eusteko.

3. Aukera: Pergola instalatzea. Hirigintza eraldatzeko hipotesia

Hirugarren aukerak planteatu zuen instalazio fotovoltaikoa erabiltzea plazaren hirigin-
tza eraldatzeko elementu gisa (klima-aldaketara egokitze aldera), pertsonen ongizateak 
protagonismo hartuta.

Plazan, kultur etxearen aurrean, banku-ilara bat zegoen pergola batekin. Pergola hori 

apaingarria zen batik bat, amaitu gabe zegoela ez esatearren; izan ere, zurezko arraste-

letatik euria, gaueko ihintza, udako gehiegizko eguzki-erradiazioa eta txorien gorozkiak 

pasa zitezkeen. Plaza, erabiltzaileak eta hirigintza ingurunea behatzean, jabetu ginen 

eguraldi txarretik babesteko lekurik ez egoteaz gain, hiri altzariak, pergola eta bankuak 

hondatzen hasiak zirela.

Iturria: lanketa propioa.

Pertsonen ongizatea lehentasunezko helburutzat hartuta, eta gainerako alderdiak hobe-

tzea ahaztu gabe, lehendik dagoen pergola egokitzeko aukera proposatu zen (pertsonak 

uretatik eta eguzkitik babestuko zituen estalki bat jarrita), baita pergolako zura eta ban-

kuak zaharberritzea ere (horien presentzia eta higienea hobetzeko); horrek plaza bere 

erabilera desberdinekin (horien artean haurren parkeko espazioa) bateragarri eginen 

luke. Azkenik, zaharberritutako estalkiaren eta pergolaren gainean eguzki-instalazio fo-

tovoltaiko bat jarriko litzateke, gizarte-etxeko elektrizitatea sortzeko.

Iturria: lanketa propioa.

31.960 Wp-ko potentzia-erpina izanen zuen instalazio fotovoltaiko bat gomendatu zen. 

Instalazioak urtean 38.479 kWh energia sortuko zuen, eta hasierako ekonomia-kostua 

50.793 € ingurukoa izanen zen (BEZa barne).

Aukera horren abantaila nagusiak ziren, lehenik, kaletik oso ondo ikusiko litzatekeela 

eta, beraz, gizartea sentsibilizatzeko elementu pedagogikoa litzatekeela. Horrez gain, hi-

rigintza eraldatzen zuen ekintza bat zen, pertsonen bizi-kalitatea hobetzeko, eta urrats 

txiki bat emanen zuen aurreikusitako muturreko eguraldi txarrera egokitzeko. Horrekin 

neguan eta udan konfort-baldintzak hobetzen ziren, hiri-altzariak zaharberritu eta zain-

tzeaz gain, eta, horrela, erabiltzeko aukera gehiago irekitzen ziren, eta, ondorioz, sozia-

lizazio aukerak zabaltzen ziren.

Desabantaila nagusi gisa zen ekonomia-kostu handieneko aukera zela, jatorrizko zu-

rezko egitura zaharberritzea eta egokitzea zekartzalako. Baina, azkenik, udalari aukera 

guztiak azalduta, aukera hori ezarri zen azkenean, eta plazak nabarmen egin du hobera.

Iturria: lanketa propioa.

Adibide honek argi erakusten du energiarekin eta klima-testuinguruarekin lotura duen 

hiri elementu bat aldatzeak beste hobekuntza batzuk ekar ditzakeela, erabiltzaileen be-

giradak eta beharrak kontuan hartzen baditugu. Ohikoa da, administrazio publikoaren 

berezko funtzionamendu-inertziak direla eta (askotan sailen arteko komunikazioa eska-

sa da), energia-instalazioak erabiltzaileei bizkarra emanda eraikitzea. Horregatik, aipa-

tutako ekimen hori bezalako ekimenak abian jartzeko, nahitaezkoa da atzerapauso bat 

ematea eta hausnarketa partekaturako espazioa sortzea. Hausnarketa horretan ahotsak 

kontuan hartu behar dira azken diseinurako. 

Udal Energia Plan bat lantzeari dagokionez edo, oro har, Udal Plangintzan zeharkako 

ikuspegi inklusiboa izatea errazten duen tresna izan daiteke. Energia-trantsiziorako 

ekintzek, gainera, eraikinak eta hirigintza klima-aldaketara egokitu ditzakete, eta hori 

komeni da horretan saiatzea.

Ildo horretan, ikusten dugu gero eta ohikoagoak izanen diren muturreko meteorologia-

-gertakarietatik pertsonak kasu askotan babesten ez dituzten hirigintza-ekintzak adie-

razteko klima-babeslekuak izeneko terminoa gero eta maizago erabiltzen dela. Mutu-

rreko egoera horiek bero-boladak edo euri-jasa bat izan daitezke, besteak beste. 

Erabiltzen diren etiketak edo terminoak alde batera utzita, garrantzitsua da argi izatea 

zer helburu lortu nahi diren. Gure udalerrietan energia-trantsizio bat sustatu behar dugu, 

aldi berean klima-aldaketara egokitzea ahalbidetuko diguna. Horretarako, eraikinak eta 

hirigintza egokitu behar dira klima-aldaketaren arriskuei eta kalteberatasunei buruzko 

txostenetan aurreikusita eta jasota dauden egoera berrietara. Aipatu txostenak KEJEP-

-Klimaren eta Energia Jasangarriaren aldeko Ekintza Planen barnean lantzen dira udal-

-mailan. 

Egokitzapenaren barnean hainbat neurri sartzen dira; besteak beste, hiriko eta hiri-

-periferiako berdeguneak handitzea asfaltoa, hormigoia eta antzeko materialen ordez 

zuhaitzak eta landaredia landatuz, ingurumen-tenperatura murrizte aldera. Halaber, eu-

ri-jasetatik edo bero-boladetatik babesteko espazio estaliak sortzea (aurreko adibideko 

egurrezko pergola, kasurako), edo frontoi bat estaltzea, edo eraikinen inguratzailea edo 

azala hotzera, berora eta eguzki-erradiaziora egokitzeko neurriak hartzea.

8.2. Biomasa-instalazioak

Biomasa, CO2-ko balantze neutroa?

Biomasa CO2-ko balantze neutroa duen erregaitzat hartzen da. Alegia, biomasa erretzea-

ren ondoriozko emisioek ez dute ofizialki kontabilizatzen CO2-ari dagokionez. Biomasa 

erretzean, bistakoa da CO2-a eta beste gas batzuk isurtzen direla, baina neutrotzat har-

tzen da biomasa erretzean askatzen den CO2-a landareek eta zuhaitzek hazteko etenga-

be xurgatzen eta askatzen duten CO2-aren baliokidea delako.

Kontrakoa gertatzen da milaka urtetan lurpean (petrolioan eta gasean) atxikitako CO-

2-arekin; berau eskala handian isurtzen da denbora-tarte labur batean.

Bitxikeria gisa, aipatu behar da biomasa darabilen galdara bateko tximiniaren bidez gas 

naturaleko galdara bateko tximiniatik baino CO2 gehiago askatzen dela. Hortaz, egokia 

da jakitea biomasaren beroa aprobetxatzeko biomasa horrek dakarren ingurumen-onta-

sunak ez duela loturarik errekuntzarekin, baizik eta erabilitako biomasaren jatorriarekin 

eta kudeaketa jasangarriarekin edo ez-jasangarriarekin.

Horretarako aukerarik badago, funtsezko galdera litzateke: zer egin daiteke udalerri ba-

tean dagoen eta modu jasangarrian erabiltzen den baso-biomasarekin? Erabilitako eta 

sortutako biomasen arteko balantzea ezagutzea komeni da. Urte batean urte horretan 

bertan sortutako biomasa-kantitatea baino gehiago erabiltzen bada, emisio kutsatzai-

leen balantzea negatiboa izanen litzateke; beraz, ez neutroa, ezta jasangarria ere.

Udalerrian bertan sortutako biomasa-kantitate minimo bat edukiz gero, biomasa hori 

modu jasangarriagoan erabiliko litzateke baldin eta eraikin publikoetan dauden bero-

-eskaeretarako erabiltzen bada, eta, ondoren, pribatuetan. Erregai fosilak (gas naturala, 

gasolioa edo elektrizitatea) zuzenean ordezkatzen dituzten berogailu eta ur bero sanita-

rioko instalazioetan, igerileku klimatizatuetan eta bestelakoetan aprobetxatzea. 

Biomasa-instalazioek gizarte- eta ekonomia-inplikazio handiagoa dakarte udalerri 

bateko tokiko bizitzan. Onerako eta txarrerako, eskulan gehiago behar dute, biomasa 

kudeatzeak lan gehiago behar baitu biomasa lortzen eta galdarak mantentzen eta gar-

bitzen. Hala ere, eskulan gehiago sortutako lanpostu gehiago direla interpreta daiteke; 

alegia, dirua udalerrian geratzen da enpresa multinazionalek beste herrialde batzuetatik 

inportatutako erregai fosilak ordaintzeko bertatik atera beharrean.

Instalazio horiek hainbat herriren eta ibarren independentzia energetiko, ekonomiko eta 

politikoan lagun dezakete. Bereziki, beren baso-biomasa ateratzeko, prozesatzeko eta 

erabiltzeko gai diren udalerrietan. 

Planteamendu hori oso interesgarria izan daiteke, baina ahantzi gabe basoek ez dutela 

zuraren industria izan behar, eta zuhaitzen sustraietan eta adarretan bertan ekosistemen 

orekan laguntzen duena gordetzen dutela: Biodibertsitatea.

Adibidea: biomasa-zentrala Larraintzarren

Gasolio edo gas naturaleko galdara-gela konbentzional bat biomasa-gela bihurtzeko, 

hainbat baldintza bete behar dira aldi berean. Eta hori korapilatsua da. Hori dela eta, 

ezin da biomasa planteatu eraikin eta instalazio publiko askotan baliozko alternatiba 

gisa erabiltzea.

Baldintza horiek honako hauek dira:

• Leku gehiago behar da galdara-gelan. Biomasa-galdarak handiagoak dira, eta, hortaz, 

leku nahikoa behar da biomasa garraiatzeko sistemetarako, ur beroa inertzia-andeletan 

biltegiratzeko eta, batez ere, biltegi edo silo bat erregaia (ezpala edo pelleta) pilatzeko. 

• Nahitaezkoa da biomasa galdara-gelaraino garraiatzeko eta deskargatzeko logistika 
antolatu ahal izatea. Horrek esan nahi du sarrera erabilgarri bat egon behar dela ka-
mioiak sartzeko eta ezpala edo pelleta deskargatzeko.

Larraintzar herrian, hiri-espazio jakin batean dagoen eraikin publikoetako hainbat gal-
dara-gela eraldatzea ezinezkoa zenez, Ultzamako Udalak eraikin publiko guztietara-
ko galdara-gela bakar bat (handiagoa eta komunagoa) egiteko aukera planteatu zuen 
2009an, eta ur beroa horietako bakoitzera banatzea, lurperatutako hodi-egitura batez 
osatutako bero-sare batekin. Europan District Heating izenez ezagutzen denaren adibi-
de bat.

Horrela, ahalbidetuko litzateke dauden galdara-gela guztiak bero-sare bihurtzea udale-
txerako, gizarte-zerbitzuen eraikinerako, zentro zibikorako, osasun-zentrorako, igerile-
kurako, kiroldegirako eta eskola publikorako. 

Horrez gain, erregai fosil sukoiak erabiltzearen eta eraikinen barruan erretzearen ondo-
riozko arriskuak saihesten ziren, eta arriskua eta zaratak makina-gela gisa baizik erabil-
tzen ez den eraikin bakarrera eramaten ziren, haietatik bereizita.

Azkenik, galdara-gela horretan 400 kW-ko bi galdara jarri ziren, pisu mugikor batekin, 
ezpalak elikatzeko. 

Proiektu horren inbertsio ekonomikoa 750.000 € izan zen. Egin genuen hurrengo gal-
dera izan zen, zenbat denboran amortizatzen da? Hala ere, adibide honen ekonomia-az-

terketak elementu gehiago ditu kontuan hartzeko hasierako inbertsioa eta erabiliko ez 

zen erregai fosilean aurreztea baino. Hori jakiteko honako hauek gehitu behar genituen:

•	 Azken kostuetan aurreztuko litzatekeen dirua hainbat galdara-gela independente 

eraldatzeko kostuarekin alderatuta; izan ere, biomasa izanen zuen ekoizpen termiko-

ko zentral bakar batek honako hauek eskatzen zituen:

- Garraiatzeko erregaia kudeatzeko kostu txikiagoak.

- Kudeaketa-kostu txikiagoak.

- Mententze-lanetarako kostu txikiagoak.

- Matxuretarako kostu txikiagoak.

•	 Kontratuak bateratzeak zekarren aurrezpena; izan ere, erregai fosilaren hainbat horni-

duratatik eta mantentze-lanetarako hainbat kontratutatik hornitzaile eta mantentzaile 

bakar batera pasatu zen.

•	 Inbertsio-kostuak optimizatzeak zekarren aurrezpena; izan ere, instalazioak instalazio 

bakar batean bateratuta, inbertsioaren ekonomia-kostua txikiagoa litzateke inbertsio 

indibidual hipotetiko guztien ekonomia-kostua baino.

•	 Aldiberekotasun-faktorea aurreztea; alegia, potentzia hobearena. Eraikin guztiak ba-

tera erabiltzen ez direnez, galdara bakar batek potentzia txikiagoa du galdaren bana-

kako potentzien baturak baino.

•	 Eta nekez kuantifika daitekeen onura: tokiko erregai bat erabiltzeak (ezpala) eragina 

du tokiko enplegua sortzeko, eta kanpoko defizita murrizten du erregai fosilak ordez-

katzen dituen hein berean (erregai fosil horiek guztiak inportatu egiten dira).

Tokiko biomasa erabiltzeari dagokionez, udalerrian bertan baso-biomasa publikoa era-

biltzeko aukerei buruzko azterlan bat egin zen; 5.000 inguru hektarea zuhaizti daude, 

bereziki, pagadia. Horixe zen eta izanen da, beharbada, proiektuaren alderdirik interes-

garriena: ateratako eta erabilitako biomasa modu publikoan kudeatzea planteatutako 

bero-sarean. 

Gaur egun, instalazioa martxan dagoela, funtsean, kudeaketa da pago-enborrak mendi-

tik ateratzea eta prestatutako gune batean biltegiratzea; horretan, egurra denbora batez 

egoten da hezetasuna galtzen. Gero, urtean behin, makina bat alokatzen da ordu ba-

tzuez ezpalak egiteko, eta horiek teilatupean eta aireztatutako eremu batean pilatzen 

dira. Hainbat egunetatik behin, mugitu egiten dituzte hezetasun gehiago gal dezaten eta 

hartzi ez daitezen, erabat lehortu arte eta galdaran erabili arte.

	                              Ezpalak aireztatzen lehor daitezen.

Interes berezia du jakiteak, epe luzera, erabilitako erregaiaren ekonomia-kostuak ez di-

rela (gaur egun) eta ez direla izanen oso aldakorrak, ezpala kudeatzen duten pertsonen 

soldaten aldaketaren mende baitaude ia soilik. Alegia, aipatutako eraikin publiko guztie-

tako berokuntza-sistemek ekonomia-kostu egonkorrak dituzte bermatuta, etorkizuneko 

ziurgabetasunetatik urrun.

Adibidea: Berriozarko inausketa aprobetxatzea

Nolabaiteko tamaina duten hainbat udalerritan, udalerriko zuhaitzak inaustetik sortuta-

ko hondarrak aprobetxatzeko proiektu bat plantea daiteke; horren lekuko Berriozarko 

Udalaren kasu. 

Naturaren Gela kultura-, gizarte-, aisialdi- eta prestakuntza-topagune gisa diseinatutako 

eraikina da. Herritar guztientzat zabalik dagoen gunea da, eta honako asmo hauek ditu:

•	 Intsonorizatutako lau ikasgelekin, musika-talde bat osatu duten Berriozarko gazteei 

entseatzeko leku bat eskaintzea.

•	 Energia berriztagarriak erabiltzea, arkitektura bioklimatikoa eta energia-efizientzia sustatzea.

•	 Lorezaintzako, ingurumen-hezkuntzako, jasangarritasuneko eta bestelako jarduerak egitea.

•	 Sukaldaritzari, elikadurari, kontsumoari eta bestelakoei buruzko ikastaroak ematea.

Bere garaian, ezpalak erretzen zituen eta eraikinean behar ziren ur bero sanitarioa eta 

berokuntza hornitzen zituen biomasa-galdara bat jarri zen. Proiektu horren berezitasu-

na ez da, hainbeste, biomasa-galdara edo biomasaren errekuntza, nahiko gai komunak 

baitira, baizik eta erabilitako ezpalak Berriozarko Udaleko lorezaintza-taldeak berak 

sortutako inausketa-hondarretatik sortzea. Horrela, beste herri batzuetan hondakin gisa 

kudeatzen denari balioa ematen zaio, eta, horrela, eraikin hori beroz hornitzen da, ez-

pala udalerritik kanpo erosi gabe. Inausketa-hondarrak ondoko biltegian ezpaltzen dira 

eta ondoren estalkipean gordetzen dira, lehortzeko. 

Nolabaiteko tamaina duten udalerri askotan, inausketa-hondarrak eraldatzeak energia-

-iturri berriztagarria eta tokikoa ekar dezake. Lan ildo horren zailtasuna hondar horien 

heterogeneotasunean eta propietate fisiko, kimiko eta energetikoen karakterizazioan 

dago, eta horrek ikaskuntza-prozesu bat eskatzen du.

Berriozarko Naturaren Gela.

8.3. Minihidraulikako instalazioak

Minihidraulikoa energia-baliabide gisa nabarmentzen da, lurraldean duen tokiko izae-

ragatik eta izaera sakabanatuagatik. Eta horrekin, energia aprobetxatzeko beste edozein 

planteamendurekin bezala, baldintza teknikoak, ekonomikoak, ingurumenekoak eta so-

zialak hartu behar dira kontuan.

Ohikoena ibai baten ur-emaria energetikoki aprobetxatzea izaten da. Funtsezko galdera 

litzateke zehatz-mehatz jakitea zer kantitate, zer mota eta non egon daitezkeen insta-

lazio minihidrauliko posibleak jasangarritasun irizpideen arabera, lehenik, eta energia 

elektrikoaren tokiko eskariaren arabera, ondoren. 

Hala ere, horrelako instalazio bat planteatu ahal izateko, dagokion konfederazio hidro-
grafikoaren baimena behar da, eta hori ez da batere erraza, ia ezinezkoa ez esatearren, 
ibaiak ez gainasetzeko ezarritako jasangarritasun-mugak direla eta.

Batzuetan, giza kontsumorako erabiltzen diren iturrietatik datozen ur-emariak aprobe-
txatzeko aukerak egon daitezke. Hala ere, horrelako aukerak ez dira oso ohikoak, eta 
bideragarritasun ekonomikoa zaila da.

Instalazio minihidraulikoak aprobetxatzeko benetako aukerak zehazteko, bi para-
metrori erreparatu behar diegu: ura zein garaieratatik erortzen den (metroak); horrek 
presioa eta zenbat ur edo emarirekin isurtzen den zehazten ditu (litroak/segundoko).

Ikuspegi teorikotik, segundoko 5 litroko emariekin eta 2 barreko presioekin (ura 20 me-
troko garaieratik erortzea) nahikoa da elektrizitatea sortzeko. Hala ere, baldintza horiek 
ez dira oso ohikoak, eta ekonomia-errentagarritasuna lortu nahi izateak proiektu gehie-
nak bideraezin bihurtzen ditu, beharrezkoa den instalazioaren edo turbinaren tamaina 
edozein dela ere gertatzen diren kostu finkoengatik: obra zibila, koadro elektrikoa, eroa-
le elektrikoak eta legalizazioa, besteak beste.

Adibidez, Abaurregainean, ura kontsumorako andelera erortzen da segundoko 8 litrorekin 
eta altueran 50 metroko desnibelarekin, eta horrek 2 kW inguruko potentzia duen turbina bat 
emanen luke. Alabaina, teknikoki egingarria izanik ere, ekonomikoki ez da oso bideragarria. 

Belaskoainen, ura segundoko 2 litroko eta 40 metroko garaierako desnibeletik erortzen 
da ureztatze eremu batera; horrek 1 kW-ko potentzia duen turbina bat emanen luke, 
egingarria baina ekonomikoki ez hain bideragarria. 

Adibidea: turbina edateko uraren hartunean, Uharte Arakilen

Uharte Arakilgo Udalak maila politikoan lehentasuna izan zuen eskura zeuden tokiko 
baliabideak aprobetxatzen ahalegintzea. Aukerak aztertu ondoren, Ganbeleta (Beriain) 
iturburutik herrira datorren edateko uraren andela betetzen duen ur-ibilguaren energia-
-potentziala aprobetxatzea proposatu zen.

UHARTE ARAKILEN INSTALATUTAKO TURBINAREN ESKEMA

Iturria: lanketa propioa.

Turbosorgailuaren luzera

1.   TURBINA
2. ‘TURBINA-SORGAILUA’ 

KONEXIOA
3.  SORGAILUA
4.  ERREDUKZIO-KONOA

Aurretik, edateko uraren osasungarritasuna hobetzeko eta ur-galerak murrizteko, itur-

burua eta udalerriko ur-biltegia lotzen dituen hodia ordeztu zen. Hori egitean, ur-jauzi 

horren etorkizunari begirako energia-aprobetxamendu hipotetiko bat planteatu zen; 

hortaz, beheranzko hodian uraren presioa murrizten joan beharrean (halaxe egiten da 

normalean), jauziaren presioari herriko ur-biltegiraino eutsi zitzaion. 

Horrela, ura biltegiratzean izanen zuen presioa murrizteko, presioa murrizteko balbulak 

erabili ordez, turbina bat proposatu zen, presioa murriztearekin batera energia elektri-

koa sortzeko.

Hainbat teknologia eta planteatzeko zenbait modu aztertuta, ingeniaritza-proiektu bat 

garatu zen ideia horri erantzun teknikoa emateko. Azkenik, hodian bertan sartuta ego-

nen zen turbina bat instalatzea erabaki zen, uretan murgildutako sorgailu batekin; ho-

rrek, oso mantentze-lan gutxi behar du, eta, gainera, ez du oliorik erabiltzen hozteko. 

Beraz, interes erantsia dauka ingurumenaren ikuspegitik.

Turbina hodiaren barruan zegoenez, proiektuak obra zibil gutxiago behar zuen, eta hor-

migoi, altzairu eta abar gutxiago. Horrek esan nahi zuen material eta energia gutxiago 

kontsumitzen zela instalazioak fabrikatzean, eta, horri esker, instalazioa ezartzean ener-

gia- eta ingurumen-aztarna txikiagoa zen.

Ganbeleta iturburuaren ur-emaria segundoko 8 litro da, eta jauziak 220 metroko altue-

ra-aldea du. Datu horiekin, 13 kW-ko potentzia elektrikoa sor zitekeela kalkulatu zen. 

Minihidraulikoaren abantaila nagusia da potentzia berbera dela udan eta neguan, 
eguzki galdatan nahiz gauez.

Materialen erabilera ahalik eta gehien optimizatzeko eta edozein instalazio edo obra 
berriren energia- eta ingurumen-inpaktuak murrizteko, ur-biltegiaren beraren estalkia 
aprobetxatzea pentsatu zen, bertan eguzki-instalazio fotovoltaiko bat jartzeko. Horrela, 
elektrizitatea sortzeko bi instalazioek instalazio elektrikoen zati bat partekatzea lortu 
zen. Horrenbestez, uraren energia eta eguzkiaren energia modu konbinatuan aprobe-
txatzen zituzten bi sistema zeuden. Horrelako proiektuei instalazio hibridoa esaten zaie.

Instalazio hibridoak 24 KW-ko potentzia elektrikoa du, minihidraulikoak eta fotovoltai-
koak sortzen dutenen artean, eta urtean 103.500 kWh sortzea espero da. Horrez gain, 
atmosferara urtean 97 tona CO

2 isurtzea saihestuko da, neurri batean obran erabilitako 
materialak minimizatu izanaren ondorioz karbono-aztarna txikiagoa delako.

Eguneko 24 orduetan sortutako energia hainbat kontsumo publikotan aprobetxatzen eta 
banatzen da udalerrian. Zehazki, argiteria publikoa, igerilekuak, taberna-jatetxea eta 
kultur etxea hornituko ditu. Oro har, autokontsumo partekatuko instalazio bat balitz be-
zala funtzionatzen du, baina sorkuntza-proiektu bat da. 

Proiektu horrekin, Uharte Arakilgo Udalak kanpoarekiko ekonomia-mendekotasuna 
murriztea lortu du, eta energiaren prezio aldakorrekiko ziurgabetasuna eta kalteberata-
suna murriztu ditu.

8.4. Eguzki-energia termikoko instalazioak

Eguzki-energia termikoa teknologia berriztagarria da. Zuzenean aprobetxatzen du eguz-
ki-erradiazioa eta kontzentratu egiten du beroa behar duen erabileraren batean aplika-
tzeko, bai eraikin batean, bai industrian. 

Eguzki-energia termikoaren aplikaziorik bakunena eta ohikoena etxebizitzetan, kirolde-
gietan, eskoletan eta bestelakoetan ur bero sanitarioa sortzeko instalazioak dira. Duela 
bi hamarkada ezarri zen bereziki, aprobetxamendu hori egitera behartzen zuen arau-
-aldaketa baten ondorioz. Eguzki-energia biltzeaz eta kontzentratzeaz arduratzen diren 
ekipoei eguzki-kolektore termiko deitzen zaie, eta ugari dira Nafarroako teilatuetan. 

Eguzki-energia termikoak diseinuan doitasuna eta, horrez gain, mantentze-lana behar 
ditu. Tamalez, eguzki-energia termikoa Nafarroan eta Estatuko gainerako lurraldeetan 
lehenengoz ezarri zenean, ez zen ez bata ez bestea bete, eta, beraz, dozenaka eta doze-
naka proiektuk (ehunka ez esatearren) porrot egin dute. 

Geldirik dauden instalazio asko ikus daitezke, adibidez, etxebizitza-bloketan nahiz udal-
-igerilekutan, eta instalazio horietako batzuk desegin egin dira, inoiz funtzionatu ez du-
telako.

Zergatik gertatu da hori? Horrelako instalazioek energia kontzentratzen eta sortzen dute 
bero modura eguzki-erradiazio handia dagoenean eta eguzki ordu asko daudenean. Eta 
nahitaezkoa da bere hori transferitu ahal izatea. Alegia, bero eskaera bat behar da sortu-
tako energia guztia sortzen den egunean zehar xurgatzeko. Bestela, metatutako eta egun 
batetik bestera erabili ez den beroak uraren tenperatura gehiegi igoarazten du, eta 150 
°C ingurura irits daiteke.

Halako instalazioetan dauden arazo gehienak instalazioak xurga dezakeen beroaren 
dimentsionamendu okerraren eta eraikinak benetan behar duen beroaren ondorioz 
gertatu dira.

Ondo dimentsionatuta ere, eraikinek aldi baterako berorik behar ez izateak edo hain-
besteko berorik behar ez izateak halako instalazioak hondatzea eragiten du. Hori gertatu 
da udan edo urtean zehar aste batzuetan ixten duten eskoletan. Baita udan ura berotzeari 
uzten dioten baina eguzki-energia termikoko instalazioak aktibo mantentzen diren ige-
rilekuetan ere.

Hainbat kaptazio-teknologia dago. Adibidez, ezkerreko irudiko plaka lauko kaptadoreak 
daude, sendoagoak eta balio-bizitza luzekoak. Eta eskuineko irudiko huts-hodietakoak 
daude. Horiek Nafarroan barrena instalatu dira, oso balio-bizitza laburra dute eta azkar 
hondatzen dira. 

Hala ere, udal-eraikin jakin batzuetan teknologia horrek oso ondo funtzionatu du. Apli-
kaziorik eta esperientziarik egokienetako bat udal-igerilekuetakoa izanen litzateke; ho-
rietan udan ere beroa behar izan daiteke eta sortutako beroa disipatu daiteke. Adibidez, 
Antsoaingo Udalaren Idaki kirolgunean udal-igerileku estaliak daude; horietan, urteko 

hilabete guztietan, baita udan ere, ontziaren ura klimatizatu eta berotzen dute. Kirolgune 

horretan eguzki-instalazio termiko handi bat zegoen, inoiz funtzionatu ez zuena behar 

bezala. Instalazio termiko batzuk zaharberritu behar zirela aprobetxatuz, eguzki-insta-

lazioa aldatu egin zen, eta haren funtzionamendua bermatuko zuen diseinu sinpleago 

batera egokitu zen. Erabaki horrek etekin teoriko gutxiago lortzea planteatu zuen, bai-

na funtzionamendu seguruagoa izatea lehenetsi zen, teknologia-osagai gutxiagorekin, 

konplexutasun gutxiagorekin, matxurak izateko arrisku gutxiagorekin eta, azken finean, 

funtzionamendu-berme gehiagorekin. Alegia, igerilekuetako ontziko ura berotzen duten 

gas naturaleko galdaretako ura zuzenean berotzea proposatu zen. 

Eguzki-energia termikoa bakarrik udako sei hilabeteetan erabiltzea (orduan ematen bai-

tu energia asko) eta ura neguan hustea (izotz-kontrakoa erabiltzea saihestuz) proposatu 

zen. Hala, dirua aurreztuko zen eta ingurumen-inpaktu txikiagoa eraginen zen.

Proiektu horren bidez, diseinuarekin asmatzea lortu zen instalazioa urtetan geldirik 

egon ondoren, eta, lehen aldiz, instalazioaren funtzionamenduari esker, aurrezpen na-

barmenak lortu ziren gas naturalaren fakturetan. 

Hurrengo grafikoak kirolguneko gas naturalaren urtebeteko kontsumoa erakusten du. 

Ikus daitekeenez, kontsumo hori altua zen neguko hilabeteetan eta udako hilabeteetan 

erdira baino ez zen jaisten.

HILEKO KONTSUMOA PROIEKTUA BAINO LEHEN (kWh)

Eguzki-instalazio termikoa martxan jarri ondoren, kontsumoa nabarmen jaitsi zen uda-

ko hilabeteetan. Eta neguko hilabeteetan gas naturalaren kontsumoa baino hamar aldiz 

baxuagoa izatera iritsi zen.

HILEKO KONTSUMOA PROIEKTUA ETA GERO (kWh)

300000

250000

200000

150000

100000

50000

0
URT

256.596

182.483

158.852

100.150

73.416

26.052

68.088

103.273

83.617

146.841

196.491

OTS MAR API MAI EKA UZT ABU IRA URR AZA ABE

Eguzki-instalazio termikoa martxan jarri ondoren, kirol-instalazioetako gas-kontsu-
moak argiago erakusten ditu instalazio horien malgutasuna eta modulazioa, energia-
-efizientzia handiago baten adierazle. 

Bitxikeria bat: eguzki-kaptadore termikoek eguzki-modulu fotovoltaikoek baino ia 
errendimendu bikoitza dute. Alegia, energia bikoitza sor dezakete teknologia gutxiago-
rekin eta fabrikazioan material gutxiago erabilita. Hala ere, aipatu dugun bezala, erabi-
lerarekin bat etorriko den diseinua behar dute, eta eguzki fotovoltaikoarekin alderatuta 
askoz mantentze-lan handiagoa.

8.5. Aerotermiako instalazioak

Duela urte batzuk arte, ekipoak hozte-makinak deitzen ziren, baldin eta hotza sortzeko 
erabiltzen baziren, eta bero-ponpak, baldin eta udan hotza eta neguan beroa sortzeko 
erabiltzen baziren. Gaur-gaurkoz, aerotermia da erabiltzen den izena, baina teknologia 
bera da. 

Ekipo horiek, izena edozein dela ere, ekarpen elektrikoa erabiltzen dute funtzionatze-
ko, eta, era berean, kontsumitutako kontsumo elektrikoa baino energia termiko gehiago 
sortzen dute bero edo hotz moduan. Bero edo hotz ekarpen izugarri hori airetik badator, 
aerotermia esaten zaio; lurpetik hartzen bada, geotermia. Airetik edo lurretik xurgatu-
tako energia berriztagarritzat hartzen da, ez, ordea, funtzionatzeko erabilitako energia 
elektrikoa.

Europako zuzentarauen eta estatuko arauen bidez, teknologia-mota hori bultzatzen 
saiatzen ari dira, gas naturaleko galdaren ordez. Ingurumen- eta energia-krisiak dire-
la eta, teknologia horiek erabiltzea onuragarriagoa dela argudiatzen da, ez baitute zu-
zenean erregai fosilik erabiltzen, elektrizitate hutsa baizik. Hala ere, zenbaitek adierazi 
dute helburua ez dela, horrenbeste, erregai fosilen kontsumoa saihestea, baizik eta ener-
gia kontsumoa elektrizitatearen kontsumora eramatea, Espainian eta EBn instalatutako 
gehiegizko potentzia elektrikoa dela eta, horrela, gaur egun geldialdi asko izaten ari di-
ren instalazioei eta inbertsioei irteera eman ahal izateko. 

Teknologia hori sustatzeko arrazoiak edozein direla ere, udalek eta kontzejuek horrelako 
planteamenduak egin beharko dituzte eraikinetan eta instalazioetan sortzen ari diren 
eraldaketa beharrei erantzuteko. Eta beste teknologia berriztagarri batzuekin gertatzen 
den bezala, aerotermiak zehaztasuna eta arreta eskatzen ditu diseinuari dagokionez, 
bestela, beste teknologia batzuekin gertatu den bezala, porrot eginen du. 

Aerotermia-instalazioaren diseinuari hasiera emateko funtsezko elementuetako bat 
bero-ponpak erabiliko duen fluido hozgarria zehaztea da. Gai hori aztertu egin behar 
da, zalantza handia baitago gas hozgarrien inguruan. Ez dago araudi argirik datozen ur-
teetan zeintzuk desagertuko diren jakiteko, baina aerotermiako (beroa edo hotza) eki-
poen fabrikatzaile guztien joera ABP-Atmosfera Berotzeko Potentziala baxuak dituzten 
hozgarriak erabiltzea da. 

Europako zuzentarauak eta estatuko arauak norabide horretan doaz. Hala ere, horrek 
ziurgabetasun handia eragiten du; izan ere, gaur egun instala daiteke agian urte gutxi 
barru debekatuta egonen da fluido hozgarria erabiltzen duen makina bat. Beraz, tekno-
logia hori duen proiektu bat orain planteatu behar izanez gero, estrategia ona litzateke 
gaur egun baliozkoa den ekipo batekin ez konformatzea, baizik eta ABP oso baxua duen 
hozgarri bat erabiltzen saiatzea, arazorik egon ez dadin instalatutako makinarentzat or-
dezkoak lortzeko. 

Nafarroako eraikin batzuek aerotermiako ekipoak berritu behar izan dituzte, erabiltzen 
zuten hozgarriaren ordezkorik ez zegoelako. Batzuek hozgarri debekatuen merkatu 
beltz bat dagoela ere aipatzen dute. Horregatik guztiagatik, aerotermia bat instalatuz 
gero makina baten balio-bizitza luzea bermatzeko gomendio orokor bat eman beharko 
bagenu, 450 ABPtik beherako hozgarriak erabiltzea litzateke.

Hozgarriaren aukeraketaz gain, interesgarria litzateke makina edo sistema konpaktuak 
instalatzea, monoblock izenaz ere ezagunak. Horiek, beroa edo hotza sortu ondoren, 
ur-zirkuituen bidez banatzen dute beroa edo hotza eraikinaren barnean, beroa edo ho-
tza eraikinen barnean hozgarrien zirkuituekin eta hodiekin banatu beharrean. Horrela, 



126

TOKI-ERAKUNDEETAN ENERGIA KUDEATZEKO GIDA

etorkizunean aerotermia eta horren hozgarria aldatu beharko balira, zaharberritze edo 

birgaitze handiak saihestuko lirateke, eraikinaren barnean ez litzatekeelako inolako al-

daketarik egin beharko.

Aerotermiak, oro har, doitasun handia eskatzen du diseinuan eta erabakiak hartzean. 

Bestela, lortu behar den tenperatura lortuko ez duen edo kalearen kanpoko tenperatura 

maila jakin batetik behera dagoenean funtzionatuko ez duen makina bat instala daiteke. 

Gauza bera gerta daiteke, alderantziz, udan: hotza sortzen ez duten makinak, kanpoko 

tenperatura, adibidez, 47 °C-tik gorakoa denean (bero-bolada batean egon daitekeen 

tenperatura) eta, batez ere, makina eguzki betean instalatzen bada.

Azkenik, adierazi behar da aerotermiako instalazioek errendimendu oso altuak edo oso 

baxuak izan ditzaketela hartzen diren erabakien arabera. Alegia, diseinu on bat erabaki-

garria da emaitza on bat lortzeko, eguzki-energia termikoko instalazioen kasuan gerta-

tzen den moduan. Kasu honetan, horrelako teknologiek oso mantentze-lan gutxi behar 

izaten dute.

8.6. Mikroeolikoak instalatzea

100 kW baino potentzia txikiagoko aerosorgailuak instalatu daitezke etxean. Mota horre-

tako sorgailu elektrikoei mikroeoliko esaten zaie.

Aerosorgailu bat makina birakari bat da; horretan, haizearen energiak helize bati (erro-

toreari) energia mekanikoa ematen dio eta, transmisio mekanikoko sistema baten bidez 

sorgailu bat birarazten du eta horrek biraketa-energia energia elektriko bihurtzen du.

Eguzki-energia fotovoltaikoarekin gertatzen ez den bezala, eolikoan teknologia erabat 

desberdinak daude aldi berean, biraketa-ardatzaren antolamenduaren, sorgailu-mota-

ren, errendimendu-efizientziaren kurbaren eta bestelakoen arabera. 

Biraketa-ardatzaren posizionamenduaren arabera, bi mota daude: ardatz horizontaleko 

aerosorgailuak (gehien erabiltzen dira eta errendimendu eta efizientzia onena dute) eta 

ardatz bertikalekoak (oso eredu desberdinak daude). Mikroturbina gehienak ardatz ho-

rizontalekoak dira. 

Instalazio eolikoek eguzki-instalazio fotovoltaikoek baino arreta handiagoa behar dute, 

eraikin- eta ingurumen-ingurunean dituzten inpaktuengatik.

•	 Zarata. Haize-sorgailuek zarata-maila bat sortzen dute, eta, hortaz, arreta berezia jarri 

behar da hiri-inguruneetan eragin ditzaketen afektazioetan. 

•	 Bibrazioa. Teilatuen gainean aerosorgailuak jartzeak (muntaia erraza izan arren) bi-
brazioak transferitzen dizkio egiturari; teilatuaren gainean sortzen dituen zaratak eta 
turbulentziek ez dute gomendagarri egiten hiri-inguruneetan. 

•	 Ingurumen-inpaktua. Ingurune ez-hiritarretan eragin handia dute faunan eta pai-
saian; beraz, planteamenduan arreta berezia eskatzen duten instalazioak dira. Baina, 
bestalde, eragin horiek saiheste aldera hiri-ingurunetik aldentzen badira, zaila da au-
tokontsumorako instalazio gisa planteatzea.

Bestalde, mikroeolikoko instalazioek kudeaketa konplexuagoa dakarte, eraikinetan in-
tegratzeko zailtasun handiagoa dute eta mantentze-lan handiagoa behar dute, instala-
zioek zati mugikorrak dituztelako, eta horiek, mugimenduarekin eta marruskadurare-
kin, higadura gehitua dute. 

Horrez gain, eguzki-instalazioek ez bezala (horiek ekoizpenak zenbatesteko eguzki-
-erradiazioaren datuak dituzte, behar adinako doitasunarekin), eolikoek ez dute hain 
erraza, eta haizearen datuak kokapen zehatz bakoitzari dagozkio berariaz.

Instalazio mikroeoliko baten benetako potentziala ebaluatzeko, nahitaezkoa da ahalik 
eta zehaztasun handienarekin ezagutzen zein diren haizearen ezaugarriak aerosorgai-
luak instalatu nahi diren leku zehatzean. Haizearen abiaduraren azterketa batek ondo-
rengo elementu horiek aztertu behar ditu bereizita:

•	 Haizearen abiaduraren maiztasuna: batez besteko abiadura, gehieneko abiadura eta abar.

•	 Haizearen abiaduraren iraupen-kurba:

•	 Haize-arrosa; haize nagusien banaketa adierazten du, denboran zehar abiadurari eta 
norabidearen maiztasunari dagokienez.

Bestalde, instalatu nahi den lurraren orografia-ezaugarriak ezagutu behar dira, haizea-
ren intentsitateari eraginen baitio.

•	 Lurraren zimurtasuna. Haizeak indar handiagoz dabil lautada batean edo itsasoan, 
landa-eremuan edo hiri-inguruneetan baino, eta hiri-inguruetan gehiago hirigunee-
tan baino.

•	 Lurraren garaiera. Zenbat eta gorago, orduan eta haize-abiadura handiagoa.

Azkenik, aurreko zailtasunei gehitu behar zaie instalazio mikroeolikoak ez direla eguzki-
-instalazio fotovoltaikoak bezain errentagarriak ekonomikoki. Baldintzatzaile horien guz-
tien ondorio praktikoa da ez direla eraikinetan edo hiri-inguruneetan autokontsumorako 
planteatzen edo erabiltzen. Aipatutako guztiaren ondorioz, a priori, instalazio mikroeo-
likoak ez dira hain interesgarriak udalerrietako hiri-inguruneetan instalatzeko.

9. Karbono-hustubideak

9.1. Berotegi-efektua eragiten duten gas-emisioak

Berotegi-efektuko gasak (BEG) atmosferara isurtzen dira, batez ere lurpetik ateratako 
erregai fosiletatik sortutako energia erabiltzearen ondorioz: ikatza (solidoa), petrolioa 
(likidoa) eta gas naturala (gaseosoa).

Berotegi-efektuko gas nagusiak karbono dioxidoa (CO2) da ezagunena, baita metanoa 
ere (CH4), eta gutxiago ezagutzen diren beste batzuk; oxido nitrosoa (N2O), perfluorome-
tanoa (CF4), perfluoroetanoa (C2F6), hidrofluorokarbonoak eta sufre hexafluoruroa (SF6), 
kasurako.

Oro har, energia-kontsumoaren ondoriozko gai toxikoei buruz hitz egiten denean, izu-
garri sinplifikatzen da eta bakarrik berotegi-efektuko gasei (BEG) buruz hitz egiten da. 
Eta arazoaren konplexutasuna are gehiago sinplifikatzen eta murrizten da CO2-a baino 
aipatzen ez denean. Baina energiaren erabilerak askoz ondorio toxiko handiagoak ditu, 
ingurumenari zein pertsonei negatiboki eragiten dieten isuri solido, likido eta gaseo-
soengatik. Adibide bat jartzearren, gaur egun, trafikoak isuritako gas kutsagarriek era-
gindako kutsadurak zirkulazio-istripuek baino heriotza gehiago eragiten ditu, nahiz eta 
gizartean ez den horrela hautematen.

Emisioen kontua hari-zuntz ugariz korapilatutako harilkoa da, eta sinplifikazioan eror-
tzea ezkutuko arriskua da. Baina, tranparik egin gabe begirada osagarriak gehitu behar 
direla jakinda, sinplifikatzeak kontzeptu garrantzitsuenak ulertzen lagun diezaguke, eta 
ulermen horrek, aldi berean, ahalik eta erabakirik onenak hartzen lagun diezaguke. Ger-
ta liteke erabaki horiek ez izatea errazak.

Ingurumenari dagokionez, ohikoa da BEGei (Berotegi Efektuko Gasak) buruz eta energia 
primarioa xahutzen eta kontsumitzen dugun lekuetan (alegia, hemen, lehen munduan) 
horiek pertsonen osasunean dituzten ondorioei buruz hitz egitea. Horregatik ez genuke 
ahaztu behar energia primarioa erauzteak, prozesatzeak eta garraiatzeak ingurumen-
-ondorio oso larriak dituela jatorrizko lekuetan, eta hori ez da CO

2 kilotan neurtzen.

Azken urteotan, klima-aldaketaren arazoaren inguruan gizartean ematen ari den kon-
tzientzia handituz joan da, gure iritziz, ez hainbeste gizarte-kontzientzia areagotzeaga-
tik, baizik eta gaur egun dituen begien bistako inpaktuengatik.

Gero eta ohikoagoak eta agerikoagoak dira klima-aldaketa, energia berriztagarriak, CO-

2-a, jasangarritasuna, erresilientzia, energia-trantsizioa eta antzeko kontzeptuak. Gizar-
te-sentsibilizazio handiagoari gehitzen zaio hedabideetan CO2 tonei buruzko gero eta 
mezu gehiago ageri direla. 

Klima-negazionismotik iritzi-egoera karbonofobiko bat sortzera igaro gara, eta hori gure 
iritziz sinplifikazio okerra da. Jasangarritasuna emisioekin edo CO2 kiloekin parekatzen 
da, eta horrek ez du laguntzen aurrean ditugun arazoen konplexutasunari aurre egiten. 

Klima-aldaketaren azelerazioan karbono dioxidoak duen eraginekiko gizarte-sentsibili-
zazioak eta greenwashing-ean (irudi garbiketa berdea) egindako inbertsio dezentekoak 
energia berriztagarrien pertzepzio positiboa sustatu dute arazoaren irtenbide gisa, egoe-
raren konplexutasuna alde batera utzita eta aldez aurretik urrats garrantzitsurik eman 
gabe; alegia, berriztagarriaren kontzeptuak benetan zer esan nahi duen ulertu gabe.

Hori dela eta, irizten da eraldatzeko gaitasuna duten ekimenak egoera horren aldaketa 
bultzatu nahi dutenak direla, material- eta energia-kontsumoa benetan eta zintzotasu-
nez murriztuz, bizitzari eusteko eta xahutzea saihesteko beharrezkoak diren zerbitzuen 
eta sargaien gertuko ekoizpenaren alde eginez, eta, ondorioz, emisioetan, gizarte-bide-
gabekerietan, osasun faltan edo ekonomia-desoreketan ondorio negatiboak murriztuz.

9.2. Zer bilakaera dute berotegi-efektuko gasek?

Imajina dezagun karbono-molekulak edozein erregaitan edo materialetan dauden bola-
txo ñimiño txikiak direla. Karbono-molekulak (C) erretzen edo errausten direnean, bero 
handia askatzen dute, alegia, energia termikoa askatzen dute. Barbakoa batean sua egi-
ten badugu, askatzen den beroa, neurri handi batean, egurrean edo ikatzean dauden 
karbono-molekulak erretzetik dator. Arretaz pentsatzen badugu, zoragarria eta magikoa 
da energiaren eraldaketa.

Karbono-molekulak (C) erretzen direla esaten dugunean, benetan gertatzen dena da bo-
latxo horiek suaren inguruan airean dauden oxigeno-molekulekin (O2) elkartzen direla, 
eta elkarrekin CO2 entzutetsua osatzen dutela barbakoan beroa askatu ondoren.

Alegia, egurrean edo ikatzean zeuden karbono-molekula (C) solidoak gas-airean gera-
tzen dira, eta ikusten dugun ke horren zati bat da. Eskuarekin heltzen dugun eta erre 
dugun egurrean 17 karbono-molekula solido bazeuden, erretzean karbono-molekula 
berberak pasatzen dira airera, baina orain gas-moduan. Kearekin askatzen dira eta ar-
nasten dugun airearekin nahasten dira. Beraz, egurrean zeuden molekula horiek berak 
airean daude orain.

Zuhaitz batek hazteko eta egur hori sortzeko zenbat denbora behar izan duen eta egur 
hori barbakoan erretzeko zenbat denbora behar izan dugun pentsatzen badugu, agian 
desorekatuta dagoela suma daiteke. Zuhaitz batek hazten eta egur hori sortzen askoz ere 
denbora gehiago behar izaten du barbakoan erretzeko behar duguna baino. Garrantzi-
tsua da aintzat hartzea kontua ez dela, hainbeste, erretzen duguna, baizik eta denbora 
gutxian zenbat erretzen dugun, erre dugun hori sortzeko behar izan duen denbora-
rekin alderatuta.

CO2 molekula asko edo gutxi isurtzen ditugu?

Nafarroan, batez beste, 10 tona CO2 isurtzen dira zuzenean biztanle eta urte bakoitzeko; 
Estatu Batuetan, 20 tona inguru pertsona eta urte bakoitzeko; Indian, 2 tona inguru. Esta-
tistikoki, pertsona bakoitzaren edo gizarte-eredu bakoitzaren bizimoduak emaitza era-
bat desberdinak dakartza CO2 emisioei dagokienez. Duela 50 urteko Nafarroako gizar-
teak, orduko teknologiarekin, isurtzen zuen CO2 kantitatea gaur egungo teknologiarekin 
isurtzen denaren erdia isurtzen zuen. Badira ia karbonorik isurtzen ez duten pertsonak 
edo gizarteak eta karbono asko isurtzen duten pertsonak eta gizarteak.

Emisioen datuak aztertzerakoan, egokia da zehaztea leku bati edo besteari buruz ari 
garen, pertsona bati edo beteari buruz, urte bati edo besteari buruz; izan ere, dena eten-
gabe aldatzen da. Baina planetaren, oro har, ikuspegi global batetik esan daiteke urtero, 
aurreko urtearekin alderatuta, CO2 gehiago isurtzen dugula atmosferara. Duela berro-
geita hamar urte, planetak 15 gigatona CO2 isurtzen zituen urtean. Gaur egun 30 gigatona 
baino gehiago.

Europako hegoaldeko latitude honetan eta historiaren garai honetan, urtero gero eta CO2 
kantitate gehiago isurtzen dugu atmosferara, aurreko urtean igorritako kantitatearekin 
alderatuta. CO2 horren zati bat Nafarroan isurtzen dugu zuzenean, eta beste zati bat 
hemen kontsumitzen ditugun materialak ateratzen eta produktuak fabrikatzen diren 
lekuetan isurtzen dugu.

Azken berrogeita hamar urteotan, bi alditan baino ez zen handitu CO2 emisioa aurreko 
urtearekin alderatuta. Lehenengoa 2008an izan zen, ekonomia-krisia deitu zitzaion, eta 
bigarrena, 2020an, eta osasun-krisia deitu zitzaion. Deigarria da urteko emisioen gora-
kada puntualki gelditu zen bi aldi bakarrei ‘krisi’ deitu izana. 

9.3. CO2 emisioak edo CO2 kontzentrazioa?

CO2-ari dagokionez, garrantzitsua da emisioaren eta kontzentrazioaren kontzeptuak 
bereiztea. Horri buruz hausnartzeko, uraren eta euriaren adibidea jar dezakegu. Egun 

batean zenbat euri egin duen neur daiteke (emisioa), baina ez du zertan proportzionala 
izan euri kontzentrazioarekiko edo lurrean pilatutako urarekiko. 

Gerta daiteke, une jakin batean, hainbeste euri ez egitea, eta, hala ere, uholdeak egotea, 
kontzentrazioa oso handia delako. Fokua emisioan jartzen badugu, emisioa % 10 mu-
rriztu dela erranen genuke, baina kontzentrazioa inoiz baino handiagoa izanen litzateke. 

CO2-ra itzuliz, askotan CO2 emisioei buruz hitz egiten da, CO2 kontzentrazioei buruz hitz 
egin beharrean. Zergatik da garrantzitsua hori argitzea? Izan ere, zuzen adieraz daiteke 
2020ko emisioak jaitsi egin zirela edo aurreko 2019koak baino txikiagoak izan zirela. 
Alabaina, ez dira terminoak nahastu behar, 2020an ere CO2 kontzentrazioa 2019ko kon-
tzentrazioa baino handiagoa izan baitzen, ordura arteko inoizko CO2 kontzentraziorik 
handiena izan baitzen.

Planetaren CO2 emisioak neurtzea oso zaila da, barbakoa guztiak eta erregistratutako 
errekuntza guztietan askatutako karbono-emisio guztiak batu beharko lirateke. Bistan 
da oso zaila dela. Hala ere, airearen CO2 kontzentrazioa neurtzea oso erraza da. Zientzia-
laria izan gabe, badira CO2 kontzentrazioa neurtzen duten gailu oso sinpleak, 50 € eska-
sean lor daitezkeenak. Edozein neurgailuk arnasten dugun airean dagoen CO2 kontzen-
trazioa egunetik egunera handiagoa dela erregistratuko liguke, errore marjinarik gabe.

Nola neurtzen da CO2 kontzentrazioa? Normalean ppm-z edo milioiko partez hitz egiten 
da. Funtsean, aire-bolumen edo -espazio bat hartu behar da, milioi bat partetan banatu 
eta parte horietatik zenbat diren karbono kontatu behar da. Duela berrogeita hamar urte, 
arnasten zen aireak 330 karbono parte zituen milioiko. Orain, berrogeita hamar urte ge-
roago lerro hauek idaztean, arnasten dugun aireak gutxi gorabehera 420 karbono parte 
ditu milioiko.

9.4. Nolakoa da CO2-aren zikloa?

Lehenik eta behin, hauxe galde geniezaioke gure buruari: zer da ziklo bat? Edo gaur 
egungo termino batekin ere galde geniezaioke: zer da ziklo berriztagarri bat? Demagun 
uraren zikloa. Lurrean dagoen ur-kantitatea konstantea da, baina ura etengabeko mu-
gimenduan dago, bere ziklo berriztagarria lurrean, atmosferan eta ozeanoetan barrena 
egiten du.

Uraren kasuan, alde batetik, itsasoetan, ibaietan edo landareen eta zuhaitzen transpira-
zioaren bidez gertatzen da lurruntze-prozesua (landareek izerdia botako balute bezala, 
lurpetik ura atera eta ingurunean askatzen dute, giroa lehorrago dagoenean). Ura ur-lu-
rrun egoerara pasatzen da, hodeietarantz igotzen da eta, hozten denean, kondentsatu 

egiten da eta lurrera erortzen da euri moduan. Euria lurrera erortzen denean, parte batek 

ibaiak osatzen ditu, beste parte bat lurrak xurgatzen du, baina gehiena itsasoetara itzul-

tzen da, zikloa itxiz.

Alegia, ziklo itxi bat dago. Ur-tantek edo ur-molekulek behin eta berriz egiten dute ziklo 

itxia. Behin eta berriz errepikatzen dituzte prozesu guztiak, eta erritmo edo abiadura bat 

dago ur-tanta horiek ziklo itxiaren faseak egiten joateko.

Ziklo hori, ‘uraren ziklo berriztagarria’ izenaz ezagutzen dena, eguzki-energiak bultza-

tzen du; honek ur likidoa berotzen du lurruna sortzeko. Beraz, eguzki-energia energia 
primarioa da eta planetako energia guztien jatorria da. Edo bestela esanda, planetako 

energia erabilgarri guztiak eguzki-energiaren ondorio dira. 

Hortaz, ziklo itxi eta berriztagarri hori behin eta berriz errepikatzea eragiten du 
eguzkiak. 

Garrantzitsua da azpimarratzea ziklo itxia dela, molekulek behin eta berriz egiten baitute 

prozesu bakoitza, eta berriztagarria da, behin eta berriz errepikatzen delako. Hala ere, 

uraren ziklo itxi horretan, faktore erabakigarri bat dago berriztagarria izateko; zikloa 

egiteko abiadura edo erritmoa eta molekulek edo ur-tantek izaten dituzten eraldaketa 

desberdinak. 

Zikloa betetzeko erritmoa edo abiadura hausten bada, prozesuaren zati bat desitxura-

tzen da, eta horrek ondorioak ditu, kontrolatuak edo kontrolatu gabeak. Beraz, muga 

biofisiko batzuk daude. Adibidez, lurpetik ur asko ateratzen badugu, maila freatikoa jaitsi 

genezake; ondorioz, horrek lurraren hezetasuna murriztuko luke eta eremu jakin bateko 

landaredia hondatuko luke.

Ur-molekulak prozesuaren leku batetik bestera mugitzen ariko ginateke, hortaz, egoera 

jakin batean dagoen ur-molekulen kontzentrazioa aldatzen ariko ginateke. Horrek muga 

batzuk ditu leku jakin batean dagoen euri-kantitateari ez eragiteko edo flora edo, beste-

rik gabe, bizitza ez hondatzeko. Adibide honek ziklo berriztagarri batek garatzen behar 

duen abiadura edo erritmo jasangarria errespetatzearen garrantzia ulertzen laguntzen 

digu.

CO2-aren zikloa ere ziklo itxia eta berriztagarria da. Lurreko karbono-kantitatea, ura 
bezala, konstantea da. Kasu honetan, karbono-molekulak etengabeko mugimenduan 

daude, eta haien ziklo berriztagarria lurrean, izaki bizidunetan eta atmosferan barrena 

osatzen dute. Karbonoa etengabe trukatzen da sistema horien artean, eta bere ibilbidean 

batzuetan eraldatu egiten da beste elementu batzuekin uztartuta; besteak beste, oxige-

noarekin (CO2 ospetsua eratuz).

CO2-aren ziklo berriztagarria garatzeko fotosintesia ezinbestekoa da. Landareen eta 

zuhaitzen hostoen edo algen kolore berdea klorofilatik dator neurri handi batean. Kloro-

filak, eguzki-energiari esker, arnasten dugun airearen CO2-a xurgatzen du, eta landareen 

inguruko urarekin eta sustraiek xurgatzen dituen mineralekin batera, glukosa- edo kar-

bohidrato-molekulak sortzen dira. 

Alegia, landareek, zuhaitzek eta algek, eguzki energiarekin, arnasten dugun airearen CO-

2-a xurgatzen dute. Karbono-molekulak (C) zuhaitz baten enborra, adarrak, sustraiak eta 

abar gizentzeko erabiltzen dira, eta airean soberan geratzen den oxigenoa askatzen dute 

(O2). Horrela, aireko karbonoa xurgatu eta integratu egiten dute, adibidez, zura osatzeko. 

Hortaz, barbakoa batean zura erretzean 17 karbono-molekula askatu baziren, ondoren 

zuhaitz batek 17 karbono-molekula horiek xurgatzen ditu bere enborreko egurra gizen-

tzeko. Karbonoaren finkapena esaten zaio horri.

Bitxia bada ere, aireko CO2 kontzentrazioa gero eta handiagoa denez, landareek edo 

zuhaitzek gero eta karbono-kantitate handiagoa atxiki dezakete, eta, beraz, zuhaitzak 

eta landareak azkarrago hazten dira. Holandako berotegi batzuetan, adibidez, tomateak 

modu artifizialean hazten dituzte, eta tomate-landareen hazkundea bizkortzeko, CO2-a 

injektatzen dute berotegietako airean, landareek karbono gehiago har dezaten eta azka-

rrago haz daitezen. 

Zuhaitzen hostoak eguzki-kaptadoreak dira, eguzki-moduluak bezalakoak lirateke. 

Eguzki-energia hartu eta zurak duen energia kimiko bihurtzen dute. Hortxe dugu bio-

masa deritzona (masa biologikoa). 

Teilatuen estalkietan jartzen diren modulu fotovoltaiko komertzialek % 20 edo % 25 in-

guruko errendimendua dute. Horrek esan nahi du eguzkitik jasotzen duten 100 energia-

-unitatetik 20 edo 25 energia-unitate bihurtzen dituztela energia elektriko; gainerakoak 

galerak dira. Zuhaitz batzuek, espeziearen eta hazteko adinaren arabera, fotosintesi-

-prozesu bat garatzen dute, % 28ko errendimenduarekin; alegia, eguzki-modulu foto-

voltaikoek baliatzen duten energia baino eguzki-energia gehiago aprobetxatzeko gai 

dira.

CO
2-aren zikloarekin jarraituz, zuhaitzak sortutako egur hori mozten eta erretzen bada, 

egurrean dauden karbono-molekulak arnasten dugun aireko oxigeno-molekulekin el-

kartuko dira berriro, eta airean CO2-a askatuko da eta energia edo beroa sortuko da, bai 

barbakoa batean, bai elektrizitatea sortzeko zentral termiko batean.

10 kg-ko egurrezko motzondo bat hartzen badugu, motzondo horretan dagoen energia-

-kantitatea edukiko dugu, erabiltzea erabakitzen dugun arte. Egur hori energia-meta-

gailutzat har daiteke, energia termikoko bateriatzat. Egur hori eta hondar biologiko ba-

tzuk erabili ezean (horri guztiari biomasa deritzo) eta ehunka urtez oxigenorik gabe eta 

presio eta tenperatura jakin batekin lurperatuta, deskonposatu egiten da, eta substantzia 

likidoak, likatsuak eta gaseosoak sortzen dira, karbono-molekula (C) ugari dituztenak. 

Ehunka milioi urte igaro ondoren petrolioa eta gas naturala deitzen zaie substantzia ho-

riei.

CO2-aren zikloa itxia eta berriztagarria da, eta behin eta berriz gertatzen da etengabe, 

baina ziklo berriztagarri guztiek bezala, abiadura jakin batean gauzatzen da. Abiadura 

zehatza landareen, zuhaitzen eta algen fotosintesiarekin batera dagoen eguzki-energia-

ren ondorio zehatza da. Multzo horrek guztiak, milioika urteko I+G+b-ren ondoriozko 

sinkronizitate zoragarri eta perfektu horrek arnasten dugun airetik karbono-molekula 

kantitate zehatz bat xurgatzen du; horrek biomasa haztea eta karbonoa azkar askatzea 

eragingo duen egurra edo ehunka milioi urteko prozesatzearen ondoren petrolioa, gas 

naturala edo ikatza sortuko ditu.

Enpresa bakar batek ere ezin du petrolioa ekoitzi. Ama Lurrak, Pachamamak egiten du 

petrolioa ekoizteko lana. Guk, pertsonok, atera baino ez dugu egiten. Horregatik, adie-

razi ohi denaren kontra, ez dago ez enpresa, ez herrialde petrolio-ekoizlerik, erauzleak 

baino ez.

Hazten berrogeita hamar urte behar izan dituen zuhaitz bat erretzen badugu, zuhaitz ho-

rrek urte horietan xurgatu dituen karbono-molekulak azkar batean askatuko ditugu, eta 

agian denboraren desoreka bistaratzeko gai izanen gara. Eratzeko hamar eta ehun milioi 

urte artean behar izan duten petrolio, gas natural edo ikatz kantitate bat azkar erretzen 

badugu, zailagoa da denboraren desoreka bistaratzea. 

Petrolioa eta gas naturala energia berriztagarriak dira, erretzean askatzen diren karbo-

no-molekulak zuhaitz batzuek aurretik xurgatu zituzten karbono-molekulak diren hei-

nean. Hala ere, hori da sakoneko gaia; zuhaitzek, landareek eta algek milioika urtetan 

xurgatu eta eraldatu zuten karbonoa oso denbora gutxian isurtzen dugu. 

Desoreka ez da izan erabili dugun substantzia, substantzia hori zein abiaduratan erabili 

dugun baizik. Zikloaren erritmo orekatua eta jasangarria hautsi da, edozein ziklo berriz-

tagarrirekin gerta litekeen bezala, eta, ondorioz, orain CO2 molekulen kontzentrazio gero 

eta handiagoak atmosferan eragiten dituen ondorioak sentitzen ditugu.



135

KARBONO-HUSTUBIDEAK

9.5. CO2 kontzentrazioa handitzeak berotegi-efektua sortzen du

Berotegi-efektua da jasotzen ditugun eguzki-izpiak neurri batean lurrazaletik gertu ha-
rrapatuta geratzeko arrazoia, eguzki-energia hori bero bihurtuz. Berotegi-efektuari es-
ker, lur-planeta bizigarria da, kanpoko espazioaren tenperatura oso hotza baita (-50°). 

Atmosferaren konposizio jakin bati esker (besteak beste, CO2 kontzentrazioa), lurraren 
azken milaka urte hauetako batez besteko tenperatura halakoa izan da, ezen bertan bi-
zitza garatzea ahalbidetu duen. Bitxikeria modura, lurraren batez besteko tenperatura 
15 °C ingurukoa da, baina berotegi-efektua gertatu izan ez balitz, lurraren batez besteko 
tenperatura -18 °C ingurukoa izanen litzatekeela kalkulatu da, eguzkitik gauden distan-
tziaren eta jasotzen dugun eguzkiaren energia-kantitatearen arabera kalkulatuta. 

Planeta batzuek Lurrak baino eguzki-energia gehiago jasotzen dute, baina planetaren 
batez besteko tenperatura askoz hotzagoa dute, ez baitute gurea bezalako atmosfera-
rik; hortaz, eguzki-energia gehiago jasotzen duten arren, eguzki izpiek errebote egiten 
dute gainazalean islatuta, eta ez dira bero bihurtzen. Alderantziz gertatzen da Artizarra 
planetan: bere azaleraren batez besteko tenperatura 400 °C ingurukoa da, planetaren 
atmosferaren berotegi-efektua Lurrarena baino askoz bortitzagoa delako, neurri batean 
haren atmosferan dagoen CO2 kantitate handiagatik.

CO2-aren eta atmosferan dauden beste gas batzuen proportzio zehatzaren ondorioz, 
eguzki-energiaren parte zehatz bat atmosferan geratzen da, eta, azkenean, bero bihur-
tzen da (energia termiko). Gas horien proportzioa murrizten bada, harrapatuta geratzen 
den eguzki-energiarena murrizten da. Eta gas horien proportzioa handitzen bada, harra-
patuta geratzen den eguzki-energiarena handitzen da.

Berotegi-efektua duela hamarkada askotatik ezagutzen den fenomenoa da, eta kontuan 
hartzen da, adibidez, etxebizitzetako leihoetarako beirak diseinatzean edo nekazaritzan 
berotegiak diseinatzean. ,Teknikoki gertatzen hauxe gertatzen da: auto baten beira edo 
atmosfera zeharkatzen duten eguzki-izpiek beren uhin-luzera aldatzen dute, eta, hortaz, 
ezin dira errebote eginda atera, barruan geratzen dira eta bero bihurtzen dira.

Aipatu moduan, duela berrogeita hamar urte, aireak 330 karbono parte zituen milioiko. 
Gaur egun, 420 karbono-parte ditu milioiko. CO2 kontzentrazioan dagoen % 25eko alde 
hori da, beste gas batzuez gain, atmosferan berotegi-efektua handitzearen arrazoia. Ba-
tez ere azken berrogeita hamar urteotan egin du gora.

Gogoan al duzu, Covid-19a zela eta, gizartea geldiaraztea erabaki zutenean eta airea 
garbiago zegoenean? Bereziki antzeman zen hiri handietan. Airea gardenagoa zen eta 
zerua urdinagoa, baina, bitxia bada ere, berotegi-efektua areagotu egin zen, foro askotan 

aipatzen zenaren kontra. Gauza bat da airearen kutsadura handiagoa edo txikiagoa, eta 
beste bat hiri handien poluzioak sortzen duen efektua; izan ere, eguzki-izpien parte bat 
Lurraren azalera iristea eragozten du. 

Berotegi-efektua ez du airearen kutsadurak edo poluzioak areagotzen, baizik eta be-
rotegi-efektuko hainbat gasek; besteak beste, ikusezina den CO2 gasaren proportzioak. 

9.6. Berotegi-efektuak eragiten du berotze globala

CO2 kontzentrazioaren aldaketa, eta, oro har, BEG guztiena (Berotegi Efektuko Gasak), 
zertxobait txikiagoa edo hutsala izan daiteke gure biriketarako edo gure begietarako, 
baina aldaketa txikiago horrek atmosferaren eta planetaren berotegi-efektua aldatzea 
dakar, eta horrek planetaren batez besteko tenperatura pixka bat aldatzea dakar.

Eguzki-energia atmosferara iristen denean, energia horren zati batek kanporantz erre-
botatzen du, beste zati bat atmosferak berak xurgatzen du eta berau berotu egiten da, 
eta heren batek atmosfera zeharkatzen du eta barnera sartzen da. CO2 kontzentrazioa 
handitzearen ondorioz, besteak beste, izpi horietatik gero eta zati gehiagok berriro ate-
ratzerik ez duenez, gainazalean geratzen dira eta energia termiko bihurtzen dira, bero 
bihurtzen dira.

Beraz, berotegi-efektuaren ondorio nagusia da eguzki-energia gehiago bihurtzea energia 
termiko, bero bihurtzea.

Planeta bere osotasunean aztertuta, orain dugun gehiegizko beroa, duela berrogeita ha-
mar urte genuen beroarekin alderatuta, beharbada % 50 gehiago da. Baina bero horren 
% 50 gehiagok ez du esan nahi % 50 tenperatura handiagoa denik. Demagun, adibidez, 
etxebizitza bateko berogailua % 50 denbora gehiagoz jartzen dugula, eta, hortaz, etxe-
bizitzak % 50 bero gehiago jasotzen duela erradiadoreetatik, baina, beharbada, etxebi-
zitzaren tenperatura 20 °C-ra egon beharrean, 23 °C-ra egonen litzateke; tenperatura ez 
litzateke % 50 igoko, 30 °C-raino. Halaber, Lur planetan % 50 bero gehiago egoteak ez du 
esan nahi batez besteko tenperatura % 50 igoko denik.

Soberako bero horren zati batek espaziora ihes egiten du eta beste zati bat xurgatu egiten 
da. Xurgatzen den zatiak tenperatura igotzea dakar, baina planetaren batez besteko ten-
peratura igoera oso arina da; agian, igoera hori oraintxe bertan 1,5 °C baino ez da izanen, 
duela mende bat planetak zuen batez besteko tenperaturarekin alderatuta. Horrek esan 
nahi du planetaren batez besteko tenperatura 15 °C-tik 16,5 °C-ra igoko litzatekeela. 

Horrek ez lirudike bereziki larria. Non eta ez dugun kontuan hartzen zenbat energia 
den bero moduan batez besteko gradu zentigradu hori igotzea. Pentsa dezagun AEBek 



137

KARBONO-HUSTUBIDEAK

Hiroshiman eta Nagasakin jaurtitako bonba atomikoetan. Imajina ditzagun 3.00 milioi 

bonba atomiko ozeanoetara jaurtita, agian horrekin planetaren batez bestekok tenpe-

ratura 1,5 °C berotuko litzateke. Horrela ikusita, orduan bai sumatzen da bero kantita-

te erantsi horren dimentsio dramatikoa. Alegia, berotze globalaz hitz egiten entzuten 

dugunean, barneratu behar dugu hori ez dagoela lotuta leku eta une jakin batzuetan 

bero asko pasatzearekin edo ez pasatzearekin, eta ez dagoela planetaren batez besteko 

tenperaturaren igoera handi batekin lotuta. Lurrak ekosistema konplexua du, ziklo itxi 

eta berriztagarriz betea; edozein ekosistema konplexutan bezala, itxuraz hain aldaketa 

txikia izatea ondorio latzak ekar ditzakeen zerbait problematiko eta estrukturalagoaren 

sintoma izan daiteke. 

9.7. Berotze globalak klima-aldaketa sortzen du

Klimak, besteak beste, airearen, itsasoaren eta lurraren tenperaturen ondorio dira. Hor-

taz, klima beti aldatu da batez besteko tenperaturen bilakaerarekin batera, atmosferan 

dauden gasen kontzentrazioak etengabe aldatzearen ondorioz. 

Dena etengabe aldatzen ari dela esan liteke. Hala ere, orain arte ez zen inoiz hain azkar 

aldatu, eta orain klima-aldaketaren arazoaz hitz egiten denean, ez da planetaren bila-

kaerari dagokionez edozein klima aldaketaz hitz egiten; zehazki, azken berrogeita ha-

mar urteotan giza jarduerak sortutako berotze globalaren ondoriozko klima-aldaketaz 

hitz egiten ari da. Alegia, aurrekaririk gabeko gertaera da. 

Baina, zer da klima-aldaketa? Klima deitzen dugun hori osatzen duten sistemetako kli-

ma-ereduen aldaketa da: euriak, haizeak, tenperaturak, kazkabarrak eta abar. Klima-

-ereduen aldaketak esan nahi du leku bateko klima osatzen duten alderdietan gertatzen 

diren fenomenoen aldaketa. 

Patroiak aldatzea esan nahi duena ulertzeko, estatistikoki urteetan zehar ematen diren 

ohiko erregistroei dagokiela ulertu behar da. Horrek ez du esan nahi urteko batez beste-

koak asko aldatzen direnik. Batez bestekoarekiko desbideratzeak asko-asko aldatzen ari 

direla esan nahi du, ehunka urtetan inoiz gertatu ez den bezala.

Alegia, baliteke leku zehatz batean urtean batez beste egindako euria ez aldatzea ho-

rrenbeste, baina klima-eredua aldatzean, baina gerta daiteke lehorte handiagoko garai 

bat eta uholde gehiagoko beste garai bat izatea. Urteko batez besteko totalak ez du zer-

tan oso desberdina izan, baina klima-ereduak aldatu egiten dira, eta eragiten dituzten 

ondorioak katastrofikoak izan daitezke pertsonentzat, florarentzat, faunarentzat eta, oro 

har, bizitzaren garapenerako. 

Euri jasa eta lehortea aldi berean gertatzen dira bi leku desberdinetan, eta litekeena da bi 

gauzak txanpon beraren bi aldeak izatea. Litekeena da gertaera bera izatea, bi modu des-

berdinetan adierazita bi eremu desberdinetan. Gauza bera gerta daiteke haize faltarekin 

edo haize bortitzekin, muturreko tenperaturekin (bero eta hotz) eta abar. Bero-boladak 

ohi baino maizago gerta daitezke eremu jakin batean, eta, aldi berean, hotz-boladak 

beste eremu jakin batean. Bien arteko batezbestekoa eta batez besteko historikoa ez dira 

oso desberdinak izanen, baina batez bestekoarekiko desbiderapen drastikoek emaitza 

dramatikoki desberdina dute.

Beraz, berotze globala eta bero handiagoaren sentsazioa ez dira gauza bera, batzuetan 

oker adierazi ohi den bezala. Izan ere, pentsa liteke bero handiago aire girotu gehia-

gorekin konpontzen dela. Alabaina, arazoa dezente konplexuagoa da, aire girotuak ez 

baitu kolektiboki ezer konpontzen: ez bero-bolada baten tenperatura, ez klima-ereduak 

aldatzeak pertsonen, faunaren eta floraren osasunean dakartzan ondorio eta deribatu 

ugariak.

Baina kaltetuak ez dira soilik klima-ereduak. Adibidez, eremu jakin batean lehorte-fe-

nomenoak areagotzen badira, bigarren deribatuko ondorioak gerta daitezke (besteak 

beste, sute gehiago inguru horretan edo hainbat zuhaitz- edo animalia-espezieren he-

riotza), atmosferara CO
2 gehiago isuriz eta arazoa bizkortuz, horrela.

Hirugarren deribatuko ondorioak ere gerta daitezke. Adibidez, Artikoan tenperatura-

rik beroenak lehen baino maizago gertatzen badira, hirugarren deribatu gisa, ohi baino 

izotz gehiago urtu daiteke; ondorioz, itsasoan ur geza kantitate handiak sartuko dira eta 

horrek itsas bizitzari eragingo dio. 

Baina laugarren deribatuko ondorioak ere gerta daitezke; izan ere, itsasoan ohi baino ur 

geza gehiago sartzen bada eta ur gaziak baino dentsitate txikiagoa duenez, ur-korronte 

berri bat sor daiteke itsasoan, orain arteko ohiko korronteak geldiaraziz eta, beraz, itsa-

soak hainbat eremutako kliman eragiten zuen erregulazio-efektua murriztuz. 

Horregatik, berotze globalarekin alderatuta, klima-ereduen aldaketa askoz errazago an-

tzeman dezake edozein gizakik azken urteetan, eta, halaber, konplexuagoa eta dramati-

koagoa dela suma daiteke.

Klima-ereduetan ematen diren aldaketa horien ondorioek ertz ugari dituzte, oraindik 

gordinki adierazten ez direnak, klima-ereduen aldaketa ez delako berehalakoa (bere 

inertzia du); hainbat lekutan sentiberagoak dira eta dagoeneko nabaritzen dira. Hala ere, 

beste hainbat lekutan oraindik ez dira hain argi nabaritzen. Egoeren arteko desberdin-

tasunak gorabehera, supermerkatu batean tomate batzuk erosten badituzu, agian soilik 

jabetuko zara prezioa % 30 igo dela. Baina tomateak landatzen badituzu, agian jabetuko 
zara zure tomate-ekoizpena % 30 jaitsi dela eguraldi txarraren ondorioz.

Naturaren fenomenoak zientifikoki interpretatzen eta horiei aurrea hartzen saiatzen di-
ren ereduetan aurreikusita dago aldaketa asko oraindik gertatzeko daudela klima-ere-
duetan, euriteetan, haizeteetan, mareetan, ekaitzetan, tenperaturetan eta abarretan, eta 
horrek aldaketak ekarriko ditu faunan, floran eta, beraz, nekazaritzan, abeltzaintzan, 
ekonomian, migrazio-fluxuetan eta, oro har, gizartean.

Klima-aldaketari dagokionez, zientziak ez du huts egin. 1970eko hamarkadan aurreikusi 
zena urratsez urrats betetzen ari da. Egin ziren aurreikuspen-ereduak hitzez hitz bete-
tzen ari dira. Kontua da gertatzen direla eta agerikoak izaten hasiak direla behatu nahi 
dituen edozein gizakiren begietara. Orain ez da soilik gai zientifikoa, azken berrogeita 
hamar urteotan izan den bezala. Kontu soziologikoa, ekonomiko eta politikoa da.

Bestalde, jarrera ezkorra izateko asmorik gabe, egoera gure zentzumenekin sumatu edo 
hauteman dezakeguna baino okerragoa da; izan ere, atzerapen bat dago une jakin ba-
tean airean dagoen BEG kontzentrazioaren eta klima-ereduen aldaketetan dagoen kon-
tzentrazioaren adierazpenaren artean. Efektua ez da berehalakoa.

Nolabait ere, klima-ereduen aldaketan agerikoak diren ondorioak, gaur egun, duela 
hamar urte genuen CO2 kontzentrazioari dagozkio. Horrek esan nahi du oraingo CO2 
kontzentrazioa (duela hamar urtekoa baino askoz handiagoa) kliman agerikoa izanen 
dela urte batzuk barru. Beste era batera esanda, nahiz eta praktikan ezinezkoa izan, ikus-
puntu teorikotik CO2 isurtzeari utziko bagenio, aireko kontzentrazioa konstantea izanen 
litzateke hemendik aurrera eta 430 ppm (milioiko parte) inguru izanen lituzke. Hala ere, 
espero izatekoa da datozen urteetan klima-aldaketa gogortzen eta areagotzen jarraitzea. 

9.8. Klima-aldaketak ezegonkortasuna sortzen du

Klima aldaketak lehen, bigarren eta hirugarren deribatuko ondorio ugari dakartza. Kli-
ma elkarri lotutako faktore ugariko sistema konplexua da. Faktore horiek guztiak oreka 
perfektuan daude. Klima-aldaketa faktore horietako batzuen desegonkortze arinarekin 
hasten da, eta horrek, aldi berean, atzeraelikatzen diren desoreka berriak sortzen ditu. 

Klima-ereduen aldaketak ezegonkortasuna eta aurreikusi ezin diren egoerak dakartza. 
Duela ez hainbeste urte, Nafarroan nekazaritzak egutegiaren datak jarraitzen zituen, 
zehazki, kristau-kultura, santorala, zela eta. Data zehatz landatzen zen edo askatzen zi-
ren behiak mendian, data horretatik aurrera eguraldi ona bermatuta baitzegoen. Orain-
dik ere, data horren arabera ospatzen dituzte herriek beren jai nagusiak. Alabaina, hori 

guztia nabarmen aldatzen ari da, batez ere landa-eremuetan errotuta dauden pertso-

nentzat; gaurgero ez dira datak erabiltzen zeregin jakin batzuetarako gida gisa.

Eta kontua ez da soilik hemendik aurrera klima-eredu desberdina izanen dugula eremu 

edo garai zehatz batean, eta, beraz, aldaketa horietara egokitu ahal izatea. Kontua da he-

mendik aurrera, klima-eredu desberdina izateaz gain, ziurgabetasuna areagotzen dela. 

Klima leunagoa da, baina ziurgabetasunak eta klimaren aurreikuspen eskasak bereziki 

zailtzen dute nekazaritza eta abeltzaintza klima-agertoki berrietara egokitzea, eta horrek 

zuzeneko ondorioak ditu Nafarroako udalerrietako lurraren eta paisaiaren kudeaketan. 

Klimak, baliabidearen ustiapen intentsiboarekin batera, eskura dugun ura aldatzen du, 

eta muturreko meteorologia-gertakariek (gero eta ohikoagoak orain eta geroan), neka-

zaritzaren produktibitateari eragiten diote. Horrek elikagaien prezioa igotzea eta inflazio 

handiagoa ekar ditzake. Ondorioz, prezioen ezegonkortasun horrek gizarte-desberdin-

tasun handiagoak ekar ditzake prezio garestiagoei aurre egin diezaioketenen eta ez die-

zaioketenen artean.

Klima-aldaketaren inpaktu argienetako bat muturreko klima-gertakarien maiztasu-
na, iraupena eta intentsitatea handitzea da. Alegia, bero-boladak izaten diren lekuetan, 

horiek gero eta ohikoagoak dira, egun gehiago irauten dute eta iraunaldi horietan tenpe-

raturak gora egiten du.

Bero-boladen maiztasun handiagoak eragina du hainbat pertsonaren osasunean, bai 

kalteberatasun fisiko handiagoko egoeran daudelako (adinekoak, gaixotasun kronikoak 

dituztenak, haurdun daudenak, besteak beste), bai egoera meteorologiko gogor horiei 

aurre egiteko baliabide txikiagoak dituztelako (etxebizitzetako inguratzaile txarragoak, 

klimatizatzeko energia ordaintzeko baliabide ekonomikoak, besteak beste). Ezegonkor-

tasuna kliman, nekazaritzan, elikagaien prezioetan, ekonomian, pertsonen osasunean... 

faktore horien erlazioan pentsarazi behar digute; alegia, sistemaren atalen interdepen-

dentzian eta klimak oreka-elementu gisa duen garrantzian.

Ondorio horiek eta beste batzuk aurreikus daitezke eta izendatzaile komuna dute: gerta-

kari horiei erantzuteko, kostu ekonomiko handiagoa beharko da maila instituzionalean 

eta pertsonalean. Erakunde publikoek kostu ekonomikoak hartu beharko dituzte beren 

gain, a priori aurreikus ez daitezkeenak, muturreko klima-gertakarien eta klima eze-

gonkortzearen ondorioak arintzeko. Zonaldearen arabera, gertakari horiek uholdeak, 

suteak, lehorteak, haize biziak edo leku bakoitzean aurreikusten dena izanen dira, eta 

horrek mugatu eginen du ekonomia-erabilgarritasuna beste gai batzuetarako.

Garrantzitsua da gogoan izatea, klima-aldaketak pertsona eta izaki bizidun guztiei era-
giten dien arren, ez diela modu berean eragiten. Erantzuteko gaitasuna, gure kasuan, 
pertsona bakoitzaren erosteko ahalmenaren araberakoa da neurri handi batean. Eta hori 
herriei ere aplika dakieke. Bero-bolada bat larria edo ez hain larria izan daiteke pertso-
na batentzat, haren ondorioak eta sortzen duen ondoeza saihesteko dituen baliabideen 
arabera. Egokitzeko baliabiderik ez badago, bero-bolada bat inguruabar larria da. Beste 
pertsona batentzat, bero-bolada beraren aurrean, hegazkin bat edo auto bat hartzea eta 
tenperatura hobea duen gune batera joatea suposa dezake, edo klima artifizial batetik 
bestera mugitzea, herritik atera gabe. Hau da, espazio klimatizatu batetik bestera mugi-
tzea, beroa ez pairatzeko. 

Muturreko meteorologia-gertakariak gero eta latzagoak direnez eta izanen direnez, giza 
osasuna zaintzeko beharrezkoak izanen diren kontraneurriak ere (kantitatean eta kalita-
tean) gero eta beharrezkoagoak izanen direla aurreikus daiteke. Alegia, baliabide publi-
koen behar handiagoa aurreikus daiteke zerbitzu publikoetatik ezegonkortasunaren eta 
klima-arriskuen agertoki berri honi erantzuteko, modu kolektiboan eta ez indibidualean.

9.9. Klima-aldaketara egokitu ala aurre egin?

Zein da klima-aldaketaren aurka borrokatzearen edo horretara egokitzearen arteko 
aldea? 

Klima-aldaketaren aurkako borrokaz hitz egiten denean, klima-aldaketa eragiten duten 
jatorri antropikoko (gizakia) kausak ezabatzeaz ari gara batez ere. Hortaz, ulertu beharko 
genuke CO2 eta berotegi-efektuko beste gas batzuk gutxiago isurtzeaz ari garela, alegia, 
emisioak arintzeaz. 

Nafarroari dagokionez, berotegi-efektuko gas-emisioak murriztera bideratu beharko 
litzateke klima-aldaketaren aurkako borroka. Gas horiek foru-komunitatean bertan 
nahiz beste leku batzuetan isurtzen dira, Nafarroan kontsumitzen diren ondasunen 
eta materialen ondorioz. Hala ere, emisioen kontuak murriztu egiten dira batzuetan, 
Nafarroan produktu bat fabrikatzeari utzi eta beste leku batzuetan fabrikatzeagatik, gero 
Nafarroan kontsumitzeko. Agerikoa denez, horrek ez du soilik CO2 emisioa murrizten, 
aitzitik, areagotu egiten du; izan ere, energia eta garraioaren emisioak gehitzen ditu. 

Berotegi-efektuko gas-emisioak arintzeko edo murrizteko egin daitezkeen ekintza-mo-
tak honako hauek dira, besteak beste: garraio pribatua erabiltzea murriztea, eraikin bat 
energetikoki isolatzea, edo hurbileko nekazaritza sustatzea. Ekintza horiek berdinak 
izan daitezke edozein lekutan, baina horrek ez du esan nahi leku guztietan edo pertsona 
guztiok modu berean txertatu behar ditugunik. Adibidez, egiten dugun kilometro-ko-

purua murriztu genezake, baina batzuek nabarmen murriztuko dute kopuru hori eta, 

beharbada, beste batzuek handitu beharko dute. Testuinguru bakoitza desberdina da, eta 

neurririk onenak dira tokian-tokian eta maila globalean zentzua dutenak.

Estrategian huts egitea saihesteko, ustez klima-aldaketaren aurka borrokatzekoak diren 

baina izan ez diren ekintzei ere arreta jartzen saiatu beharko dugu (besteak beste, emi-

sioak zuhaitzak landatuz konpentsatzea -hurrengo epigrafean azalduko dugu-).

Honaino emisioak arintzeko edo klima-aldaketaren aurka borrokatzeko ekintzak. Bes-

talde, Klima-aldaketara egokitzeko ekintzak edo neurriak dira klima-ereduetan izan-
dako aldaketetara eta horien ondorioetara banaka edo taldean egokitzen laguntzen 
dutenak.

Adibidez, udako tenperaturen igoerara egokitzeko (batez besteko tenperatura, maxi-

moetara eta bero boladetara), udalerri batek eraikin batean aire girotuko sistema bat 

instalatzeko erabakia har dezake. Neurri horrek zuzeneko bi eragin ditu: aldi baterako 

erosotasuna hobetu dezake, baina, aldi berean, berotze globala eragiten duten berotegi-

-efektuko gasen emisioak areagotzen ari da udalerrian. Energiaren prezioen ziurgabeta-

sun- eta ezegonkortasun-agertoki batean, erabaki horrek baldintza dezake (energiaren 

prezioak altuak badira), hala badagokio, aire girotua ez erabiltzea erabakitzea (aurrez-

te aldera); horrela hasierako puntura itzuliko ginateke, edo hasieran baino okerragoko 

agertoki batera, gastu ekonomiko bat egin delako eta tarte horretan BEGak isuri direlako.

Adierazi nahi dugu egokitzeko erabakiek klima-aldaketaren arazoa larriagotu dezakete-

la. Ideia horri buruz gehiago hausnartzeko, gehitu nahi dugu klima-aldaketara egokitze-

ko har daitezkeen hainbat neurri positibok klima-aldaketa gehiago ekar dezaketela, edo 

inpaktu eta agertoki desberdinak barne hartuko dituen begirada sistemiko bat txertatu 

daitekeela.

Era berean, estrategian huts egitea saihesteko, arreta handia jarri behar dugu egokiak 

izan ez daitezkeen egokitzapen-ekintza posibleetan; besteak beste, muturreko eta ez 

hain muturreko egoera meteorologikoetatik (euria, kazkabarra edo bero-bolada batean 

eguzki-erradiazioa) babesten ez duten aterpe klimatikoak. Zoritxarrez, aterpe klimati-

koen eufemismopean dauden hainbat planteamendu ikusten ditugu, egoera meteorolo-

gikoetatik babesteko oso baliagarriak ez direnak.

Premiazkoa eta garrantzitsua bereizten baditugu, premiazkoena litzateke klima-ereduen 

aldaketen aurreikuspena eta eredu horien ezegonkortasuna eta zuzeneko eta zeharkako 

inpaktuak ulertzea. Udal edo kontzeju baten esparrutik, premiazkoa da diagnostiko bat 

egitea, biztanleria bakoitzak klima-aldaketaren aurka dituen arriskuak eta kalteberata-

sunak ezagutzea eta tokiko egokitzapenerako premiazko ekintza kolektiboak plantea-
tzea.

Arintze-neurrien inguruan esan dugun bezala, egokitzeko ekintzak bereziak eta bera-
riazkoak dira udalerri bakoitzerako. Adibidez, maldan dagoen, euri-jasak izateko arris-
kua duen eta mendia atzean duen udalerriaren eta ibai baten ur-goraldiaren ondorioz 
uholde-arriskua duen eremu bateko lautadan dagoen udalerriaren egoera guztiz bes-
telakoak dira. Oso sukoia den baso-masaz inguratutako udalerri baten errealitatea eta 
baso-masa faltagatik eta zementu gehiegi egoteagatik sobera berotzeko arriskua duen 
udalerri baten errealitatea desberdinak dira. Turismoan oinarritutako ekonomia duen 
udalerriaren errealitatea eta ekonomia nekazaritzako monolaborantzaren mende duen 
udalerriaren errealitatea desberdinak dira. 

9.10. CO2 hustubideak

Trantsizio Ekologikorako eta Erronka Demografikorako Ministerioak honela definitzen 
du karbono-hustubide bat: algek, landareek eta zuhaitzek egiten duten fotosintesiaren 
ondorioz atmosferatik ateratzen den CO2-a biltzen duen sistema. 

‘CO2 hustubidea’ kontzeptua aipatzen denean, eskuarki baso berriez hitz egiten da, 
ozeanoetako landare-bizitza zaintzeaz, lurrak birlandatzeaz, nekazaritza-jarduerez eta 
abarrez; horiek aurretik arnasten dugun airean zegoen CO2 kantitate bat atxikitzen dute. 

Hortik aurrera, kontzeptu, ideia eta literatura ugari daude, baita CO2 emisioak saleros-
teko merkatu bat ere. Hala ere, zientifikoki arrazoizkoa da baieztatzea ezin dela modu 
aktibo eta azkarrean murriztu azken berrogeita hamar urteotan atmosferan handitu du-
gun CO2 kontzentrazioa.

Energia eta materialak erabiltzean, eta, zehazkiago, petrolioa, gas naturala eta ikatza 
erretzean, ordurako hustubideetan zegoen CO2 kantitate handi bat isuri da denbora tarte 
labur batean, fotosintesiak milaka urtetan lurpean harrapatutako CO2-a. Arazoa ez da, 
lehen aipatu moduan, zertan ari garen, baizik eta egiten dugun horren denbora-faktorea 
eta abiadura. 

Berriro ere milaka urte horiek beharko genituzke fotosintesiarekin CO2 hori berriro ha-
rrapatu eta lurpean edo karbono-hustubide izenekoetan berriro atxikitzeko. Hortaz, 
karbono-hustubideak klima-aldaketaren aurkako neurri gisa aktiboki erabiltzeaz hitz 
egitea ez da zientifikoki arrazoizkoa. 

Beste kontu oso desberdina da CO2 hustubideak zaintzeaz eta iraunarazteaz hitz egi-
tea, klima-aldaketaren egoera gehiago ez larriagotzeko ezinbesteko neurri gisa. Hori bai 

da zientifikoki arrazoizkoa. Baina horrek nahitaez esan nahi du material gutxiago atera 
behar direla eta lurrazpiko erregai fosil asko bertan behera utzi behar direla. 

Xurgatze- eta atxikitze-abiadura ezin da nabarmen bizkortu beste desoreka batzuk sor-
tu gabe. Horren adibidea ozeanoena litzateke. Ozeanoek aurreko garaietan baino CO2 
gehiago xurgatzen dute, eta horren ondorioz uraren PHa handitzen ari da. Horren on-
dorioz, itsasoko ura azidotzen ari da, eta horrek eragin negatiboa du itsasoko bizitzan. 

Ezin da CO2-a xurgatzeko prozesua nabarmen azkartu hustubide deiturikoetan, bizi-
tzarako ezinbestekoa den oreka hautsi gabe. Milaka urte behar dira erregai fosilak eta 
materialak erabiltzearen ondorioz azken berrogeita hamar urteotan askatutako CO2-a 
xurgatzeko; honek, era berean, aldez aurretik milaka urte horiek behar izan zituen xur-
gatua izateko.

Klima Aldaketari eta Energia Trantsizioari buruzko Foru Legean dugu adibide positibo 
bat. Karbonoaren hustubide-efektua hobetzeko, honako hauek proposatzen ditu: baso-
-kudeaketa jasangarria eta espezie autoktonoekin baso-landaketak sustatzea; lurzoru 
degradatuak berreskuratzea basoberritzeko edo tokiko azienda-larre gisa erabiltzeko; 
nekazaritza-jardunbide jasangarriak erraztea; suteei aurrea hartzeko eta mendia gar-
bitzeko programak hobetzea; higaduraren, lixibiazioaren eta lurzorua galtzearen aurka 
borrokatzea, malda-eremuetan landare-estalkiak eta -hesiak erabiliz edo lurzoruaren 
materia organikoa kontserbatzea ahalbidetuko duen beste edozein estrategia erabiliz. 

Horrek guztiak egungo hustubideak kontserbatzea sustatzen du, biodibertsitatea zain-
tzen baita. Neurri hori klima-aldaketara egokitzekoa dela esan daiteke, hustubideak kli-
ma-ereduen aldaketara hobeto egokitzeko, edo hustubideak hobetzea oso interesgarria 
izan daitekeela muturreko klima-fenomenoak arintzeko eta, beraz, pertsonen osasune-
rako baliagarriak izateko.

9.11. Zuhaitzak landatuko ditugu isurtzen dugun CO2-a konpentsatzeko?

Nafarroan, batez beste, urteko hamar tona CO2 isurtzen ditugu pertsona bakoitzeko. 
Hazten ari den zuhaitz heldu batek 20 kg CO2 xurgatzen ditu urtean (espeziearen arabe-
ra aldatzen bada ere), haren enborra, adarrak eta sustraiak loditzeko. Horrek esan nahi 
du pertsona bakoitzeko 500 zuhaitz inguru landatu beharko liratekeela urtero, egungo 
energia- eta ekonomia-ereduan gure bizimodua dela-eta erabiltzen ditugun energiaren 
eta materialen ondorioz isurtzen duguna konpentsatzeko.

Nafarroako emisioak konpentsatzeko, 672.155 biztanlerekin, 336.077.500 (500 x 
672.155) zuhaitz inguru landatu beharko genituzke urtero. Horrek ekarriko lukeen aha-

legina edo kostu ekonomikoa alde batera utzita, non landatuko ditugu zuhaitz horiek? 

Zenbat azalera beharko litzateke horiek landatzeko? Zuhaitz batek 25 m2 behar baditu, 

8.401.937.500 m2-ko azalera beharko litzateke urtero, hau da, 840.193 hektarea inguru 

urtean. Nafarroan 1.038.380 hektarea daude; eremu urbanizatuak, errepideak, soroak 

eta basoak berak kenduz gero, lehen urterako baino ez genuke izanen azalera erabilga-

rria. Zentzuzkoa al da zuhaitzak landatzea proposatzea sortzen ari garen CO2 emisioen 

hustubide izan daitezen? Ba al du zentzurik ekintza hori serioski planteatzeak emisioak 

arintzeko bidean aurrera egiteko? 

Aurreko zifrek esku artean dugun arazoaren sustraia ulertzen laguntzen digute: milaka 

urtetan hustubideetan zuhaitz mordo batek xurgatutako energia eta karbonoa denbora 

tarte labur batean erabiltzen ditugu. Karbono hori airera askatzen dugu, eta, karbono-

-partikulak ingurumenaren aldetik onartezina den erritmoan askatzeari utzi beharrean, 

ezinezko ekuazio hori ebatzi nahi dugu partikula horiek ondoren harrapatu nahian. 

Bestalde, ez dugu ahantzi behar zuhaitzak energia baino askoz gehiago direla, eta hos-

toek xurgatzen duten karbonoa baino askoz gehiago direla. Zuhaitzak ezin konta ahala 

espezie bizidunen babesleku, elikagai eta habitat dira, eta horrez gain, lurzorua beren 

lekuan mantentzen dute euria eta/edo haizea dagoenean. 

Mendi-magal biluzietan, zuhaitzik ez badago, euri-jasek maldan behera eramaten dute 

harrapatzen duten guztia, baita lur emankorra ere. Gainera, zuhaitzek beste ondorio ba-

tzuk dituzte euriaren eragin mekanikoarekiko: hostoek uraren erorketa-abiadura motel-

tzen dute, eta, horrekin batera, urak lurraren aurka duen inpaktuaren indarra; sustraiek, 

berriz, lurzoruaren gainazaleko geruzaren itsaspena areagotzen dute zorupekoarekiko. 

Mikrobiologiak eta faunak, zuhaitzekin batera, lur emankorra sortzen dute urteen po-

derioz.

Zuhaitzek ere ura atxikitzen dute lurrean, eta lurpeko akuiferoetara iragaztea ahalbide-

tzen dute. Euria egiten badu edo airean hezetasuna badago, ura zulo txikietan geratzen 

da sustraien artean, maldan behera joan beharrean, eta pixkanaka iragazkortzen da lurra 

busti arte, gero akuiferoetarantz joateko. Airea lehorra bada, zuhaitzek hezetasuna ate-

ratzen dute lurpetik, inguruneko hezetasuna erregulatzeko, airean ura lurrunduz.

Zuhaitzek euri gehiago eragiten dute. Mendi-magalak zuhaitzik gabe badaude, airea 

gailurrera igotzen da eta itsasora itzultzen da kondentsaziorik gabe, euririk gabe. Baina 

mendi-magalak zuhaitzez beteta badaude, hostoek lurruntzen dituzten ur-gramo kanti-

tate txikia nahikoa da % 100eko hezetasun erlatiboa lortzeko aukera izateko, kondentsa-

zioa sortzeko eta, beraz, euri gehiago eragiteko. Beharbada, zuhaitzek askatutako bi edo 

hiru gramo ur gehiago aire metro kubiko bakoitzeko, aire ia asea sortzen du, eta metro 
kubiko bakoitzeko 30 gramo ur botatzea eragin dezake. Saldoa beti da positiboa.

Zuhaitzek tenperatura freskatzen dute bero handiegia dagoenean, inguruko giro-tenpe-
ratura murrizten baitute uraren lurrunketaren bero sorraren ondorioz. Demagun zuhaitz 
batek bi gramo-ur lurruntzen dituela aire m3 batean. Zenbat jaitsiko litzateke tenpera-
tura aire m3 horretan zuhaitzaren ura lurruntzearen ondorioz? Hainbat gradu zentigradu 
gutxiago izanen dira ura lurruntzearen ondorioz. Era berean, tenperatura kontrastea ba-
dago, airearen dentsitate diferentziak airearen mugimendua eragiten du, brisa.

Zuhaitzek itzala ematen digute bero-boladetan, gehiegizko eguzki erradiazio kaltega-
rria, muturreko haizeak, airearen kutsadura eta zarata murrizten dituztelako, eta biodi-
bertsitatea sortzen dute faunan eta floran; eta batzuetan janaria ere ematen digute.

Alegia, esan daiteke ez dela batere zentzuzkoa zuhaitzak landatzeaz hitz egitea energia-
ren eta materialen erabileraren ondoriozko CO2 isuriak xurgatzeko edo konpentsatzeko, 
ez baita neurri ona klima-aldaketaren aurka borrokatzeko. Hala ere, argi dago klima- 
aldaketara egokitzeko lehentasunezko ideia nagusietako bat izan beharko lukeela.

Iturria: Txiki López

9.12. Geoingeniaritza

Lehenik eta behin, geoingeniaritzaz hitz egin aurretik, gai izan behar dugu klimatologia 
eta meteorologia bereizteko; izan ere, irtenbide posible gisa zabaltzen ari diren hainbat 

teknikak (benetan irtenbide izatetik oso urrun daude), neurri handi batean bi terminoek 

sortutako nahasmenduan dute oinarri.

• Leku bateko klima leku horren batez besteko baldintza meteorologikoek edo es-
tatistikek definitzen dute denbora-tarte luze batean, adibidez, airearen urteko batez 

besteko tenperaturak neguan Azkoienen.

• Leku bateko meteorologia leku bakoitzean eta une bakoitzean dagoen egoera at-
mosferikoa da, adibidez, Azkoienen zehazki orain dagoen airearen tenperatura, joan 

den astean egin zuenaren oso bestelakoa izan daitekeena.

Klima-aldaketaren aurkako geoingeniaritza

Geoingeniaritza da (klima-aldaketaren aurka borrokatzeko neurri gisa ulertuta) klima-

-ereduei eragiten dieten parametro edo fenomeno guztietan ingeniaritza eskala handian 

aplikatzea; dela ozeanoetan, lurzoruetan edo Lurreko atmosferan, klima-aldaketaren 

ondorioak arintzeko helburuarekin. 

Gaiari buruzko planteamendu asko eta askotariko daude, horietako asko sinesgaitzak 

gure iritziz, eta guztiak ideiak aztertzeko fasean daude, benetako aplikazio praktikorik 

gabe. 

• Eguzki-erradiazioa aldatzeko teknikak (Solar Radiation Modiation -SRM-). Eguzki-

-ingeniaritza gisa Lurraren gainazalak jasotako eguzki-erradiazioa murrizten saiatzea 

planteatzen dute, adibidez, espazioan eta lurrazalean ispilu-azalera handiak instalatuz 

(Lurraren Energia Berrorekatzeko MEER Ispiluak) edo atmosferan aerosolak lainoztatuz 

eguzki-erradiazioaren parte bat sartzea eragozteko (bi adibide jartzearren). 

• Karbonoa artifizialki erauzteko teknikak (Carbon Dioxide Removal, CCD edo CCS, 

ingelesezko sigletan). Arnasten dugun airetik CO2 kantitate handiak artifizialki ateratzea 

planteatzen dute, errekuntzetan CO2-a harrapa dezakeen goi-mailako teknologiaren bi-

dez. Karbonoa harrapatuta, jada erabilitako petrolio-putzu edo -hobietan edo eraikun-

tza-materialak fabrikatzeko biltegiratzea planteatuko litzateke (bi ideia aipatzearren). 

Isurketan (adibidez, zentral termiko bateko tximiniatik ateratzean) CO2-a atzemateko 

eta lurperatzeko egin diren esperimentuek CO
2 tona gutxi batzuk deuseztatzea baino ez 

dute lortu, ekonomia-, energia- eta ingurumen-kostu handiekin. 

Azken urteotan sortu, probatu eta iragarri diren ideia teknologikoetako bakoitzak arris-

kuak eta ziurgabetasunak dakartza pertsonen osasunerako eta ingurumenerako. Orain 

arte, ziurtasun osoz esan dezakegu geoingeniaritzako proposamen guztiek CO2 gehiago 

isurtzen dutela saihesten dutena baino, berriz ere horiek dakarten energiaren eta mate-

rialen kontsumoagatik. Horien guztien saldoa negatiboa da.

Oraintxe bertan, klima-aldaketaren arazo larria geoingeniaritza teknikekin konpon 

daitekeelako ilusio faltsuari eustea itxaropen faltsuak elikatzea eta arreta argi eta garbi 

abiarazi behar ditugun neurrietatik desbideratzea da.

Geoingeniaritza meteorologiaren aurka

Geoingeniaritzak meteorologia manipulatzeko ideiak ere baditu. Meteorologiari den-

bora-tarte labur batean eta hedapen geografiko jakin batean eragitea proposatzen du, 

berariazko klima-gertakari bat unean-unean aldatzeko. Premisa horretatik abiatuta, 

hainbat planteamendu daude. Gehienak euri gehiago egin dezan saiatzen dira, adibi-

dez, astebetez haran batean edo laborantza-eremu batean. Teknika horri hodei-ereintza 

esaten zaio. 

Teknika posible horrek ez lituzke inola ere aldatuko uraren, lurzoruaren edo airearen be-

rotze globalaren ondorioak, ezta klima-ereduen aldaketan dituen zuzeneko ondorioak 

ere. Hipotetikoki, gerta liteke egun jakin batean euria sustatzea denbora tarte mugatu 

batean eta eremu geografiko mugatu batean. Praktikan erabilera gehiago edo gutxiago 

duten teknika horiek ez liokete inola ere eraginen ‘klima-aldaketa’ izeneko sakoneko 

egiturazko arazoari. 

Hodeiak sortzeko eta leku jakin bateko prezipitazioak errazteko zilar ioduroa erabiltzea, 

mende erdi baino gehiago duen teknika da, eta neurri batean aurreikusi ezin diren on-

dorioak ditu, baina, nolanahi ere, leku jakin bateko meteorologiari lotuta dago. Metodo 

horrek ezin izango lituzke inoiz eredu klimatikoak aldatu, horren inguruan espekulatzen 

ari badira ere. 

Geoingeniaritza tekniken bidez denboran eta espazioan meteorologia alda daitekeela 

hauspotzen dutenak itxaropen faltsuak elikatzen ari dira existitzen ez diren erremedioe-

tan. Soluzio ez diren soluzioak, ezin izanen bailukete inoiz klima-aldaketa globalean 

eragin, eta, gainera, CO2 eta gai toxiko gehiago isurtzen dituzte; horrek egoera okertu 

egiten du eta pertsonen, faunaren eta floraren osasunerako arrisku eta ondorio negati-

boak areagotzen ditu.

9.13. Energiara bueltan

Zer da kontsumitzen dugun energia? Energia izenak adiera asko ditu; besteak beste, 
egiteko, eraldatzeko, mugimenduan jartzeko edo lan bat egiteko gaitasuna. Lan bat egi-
teko, zerbait egiteko gaitasuna. Lan-kantitateak eta gure nahiaren arabera lan hori egi-
teko abiadurak baldintzatzen dute.

Egurraren adibidera itzuliz. Barbakoa bat egiteko 1 kg egur hartu eta erretzen badugu, 
adibidez, 0,4 kg karbono isurtzen da airera, eta 8.140 kcal bero askatzen da (80 litro ur 
irakiteko behar den energia-kantitatearen antzekoa). Prozesu horren helburua erregai 
bat erretzean (egurra, ikatza, gas naturala edo petrolioa) askatutako energia edo beroa 
da. Hau da ulertu beharreko gai nagusietako bat: karbono-molekulak erretzean, bero 
handia askatzen da, eta, hortaz, energia-iturri azkarra eta erabilerraza da. Dena da zo-
ragarriki arina eta azkarra.

Azken berrogeita hamar urteotan, produktu, material eta zerbitzuen kontsumo-proze-
suetan eskatzen dugun kantitatea eta abiadura aldatu dugu. Eta horiek guztiek energia-
-beharra dute atzean. Abiadura batean eta kantitate jakin batean eraldatzeko, mugimen-
duan jartzeko edo lan bat egiteko beharra. 

Alegia, gaur egungo gizartera ekarri gaituzten aldaketa guztiek energia kantitate handia-
goa kontsumitzeko beharra eta erabileran abiadura handiagoa ekarri dituzte, energia-
-iturri hori edozein dela ere. Berrogeita hamar urteotan, ez dago eta ez da egon planetan 
inon energia-eredurik erregai fosilak erabili ez dituenik erabilitako energia primarioaren 
oinarri gisa. Ikatza, petrolioa eta gas naturala (erregai fosil deiturikoak) lehen mundua 
deritzon horren gizarte guztietan dauden energia-eredu guztien zimenduak dira, eta 
hori ez da huskeria edo zirkunstantziala. Hori horrela izan da hainbeste energia-kantita-
te eta halako abiaduran lortzeko ezagutzen den modu bakarra delako. 

Lehen munduan energia-kontsumoak izan duen igoera ez da biztanleriaren hazkundea-
rekiko zuzenki proportzionala izan. Barne Produktu Gordinaren (BPG) proportzioan egin 
du gora. BPG, dakigunez, herrialde batean ekoiztutakoaren balio ekonomikoa zehazten 
duen adierazlea da, izan ondasun materialak edo izan emandako zerbitzuak, izan he-
rrialde batean ekoizten direnak armak edo elikagaiak, BPGak ez ditu bereizten bizitzari 
eusten dioten edo suntsipena eta heriotza eragiten duten ondasunak eta zerbitzuak. Eta 
ekoizpena historikoki lotuta egon da erabilitako energia primarioaren kantitatearekin.

Ondasunen eta zerbitzuen kontsumoa handitzeaz gain, edozein produktu edo zerbitzu 
garatzeko gizarte-antolaketa gero eta konplexuagoa izan da, hornidura- eta kontsu-
mo-kate globalizatuen ondorioz. Horregatik, garraiobide gehiago eta logistika gehia-

go behar dira produktuak eta zerbitzuak helarazteko; ondorioz, erabilitako energia are 

gehiago handitu behar da.

Pertsonako eta urteko kontsumoa etengabe hazi da azken berrogeita hamar urteotan. 

Bitxikeria gisa, Nafarroan erabilgarri dagoen guztizko energia-potentzia biztanle-kopu-

ruarekin zatitzen badugu, pertsona bakoitzeko 2.700 W ingurukoa da, eguneko 24 or-

duetan modu iraunkorrean erabiliak. 

Asko da? Pentsa dezagun zenbateko den pertsona bat bere ahalegin fisikoarekin sortze-

ko gai den potentzia. Adibidez, Miguel Indurainek, Frantziako Tourra bost aldiz irabazi 

zuenak, sasoi betean eta pedalei eraginez, 100 W edo 150 W sortuko zituen Tourreko eta-

pak irauten zuen sei orduetan. Pertsona arruntok 2.700 W erabiltzen ditugu, nahiz eta, 

kasurik onenean, soilik 100 W ekoizteko gai garen. Eguneko 24 orduetan kontsumitzen 

duguna da lehen 27 pertsonak ekoizten zutenaren parekoa, egunez eta gauez atsedenik 

gabe lan egiten ariko balira.

Ondasun bat ekoizteko edo zerbitzu bat emateko erabiltzen den energia ekoizpen-ekin-

tza horretan (edozein erakunde-motatan) prozesu batean edo gizarte batean erabiltzen 

den energia-kantitatea neurtzen duen adierazlea izan daiteke. Energia kantitate horri 

motxila energetikoa esaten zaio.

Udal edo kontzeju batean hartutako erabakien ondorioz erabilitako energiaren neurke-

tak agian ustekabeko emaitzak emango lizkiguke: adibidez, ping-pong mahai bat altzai-

ruz eta hormigoizko zapata bat fabrikatzeak energia gehiago kontsumi dezake udalerri 

txiki horretan gauez argiztatzen duten farolek baino.

Energia aurreztea, gure iritziz ulertu behar den bezala, energia gutxiago eskatzearen on-

dorioa da, zerbait beste modu batean antolatzearen edo egitearen ondorioz; adibidez, 

ping-pong mahai bati buruz erabaki bat hartzearen ondorioz. 

Kontzeptu hori eta ematen dizkigun aukerak entrenatzeko, esan dezakegu udalerri ba-

tean, etxebizitza batean, enpresa batean, besteak beste, energia aurrezteko neurriak 

proposatu nahi baditugu, guztiari buruz hitz egin eta hausnartu dezakegula, energia 

kontsumoari buruz izan ezik, hori ondorio bat besterik ez baita izanen. Prozesuaz, lan 

edo zerbitzu bat antolatzeko moduaz, diseinatzeko moduaz, martxan jartzeko moduaz, 

ohitura kolektibo bat aldatzeaz, hirigintza beste era batera antolatzeaz edo tomate bat 

landatzeko moduaz hitz egin dezakegu. Energiaz izan ezik, edozertaz hitz egin dezake-

gu, eta benetan erabakitzen eta eginen dugunaren arabera, energia eskaera handiagoa 

edo txikiagoa izanen da. 

Erredundantea dirudien arren, energia-mailan elementu eraldatzaile nagusia energia 
aurreztea da.

Bigarren kontzeptu bat ageri da, energia-efizientzia esaten zaiona. Kontzeptu hori eta 
ematen dizkigun aukerak entrenatzeko, erraz plantea daiteke, udalerri, etxebizitza, en-
presa eta abarretan energia-efizientziako neurriak proposatu nahi izatekotan, energia 
nola kudeatzen den, nola eraldatzen den eta erabiltzen ditugun teknologiei buruz hitz 
egin eta hausnartu dezakegula. Energiarekin zerikusia duen guztiaz hitz egin daiteke, 
baina saiatuz energia berriztagarriei buruz ez hitz egiten. 

Azkenik, hirugarren mailan, energia berriztagarriak ageri dira. Energia berriztagarriekin 
zerikusia duen edozein teknologiak du bere Energia Itzuleraren Tasa (EIT), azaldu dugun 
bezala. Horrela, zentral hidroelektriko batzuek 7:1 inguruko EITa dute, zentral eoliko ba-
tzuek 3:1 inguruko EITa, instalazio fotovoltaiko batzuek 2:1 inguruko EITa dute eta kon-
tzentrazioko eguzki-energiako instalazio batzuek 1:1 inguruko EITa. Horregatik, energia 
berriztagarriko edozein teknologia- edo instalazio-mota martxan jartzen denean, espe-
ro izatekoa da lehenik instalazio horiek fabrikatzeko eta abian jartzeko energia-kontsu-
moa handitzea; hortaz, espero izatekoa da CO2 emisioak eta kontzentrazioa handitzea. 

Ez da kontraesana; izan ere, energia berriztagarriko instalazio bat martxan jartzean, 
areagotu egiten da materialak lortzeko eta ekipoak fabrikatzeko egindako lana, salgaien 
garraioa areagotzen da, eta, hortaz, energia kontsumoa eta CO2 emisioak handitzen dira 
eta, ondorioz, CO2 kontzentrazioa ere handitzen da. Horrela, energia berriztagarrien 
instalazio gehiago abian jartzearen berehalako ondorioa da CO2 kontzentrazioa handi-
tzea; horrek berotegi efektua, berotze globala eta, ondorioz, klima-aldaketa areagotzen 
ditu. Hala ere, energia berriztagarriak inplementatzeak zentzu handia du horren atzean 
arrazoizko planteamendu bat badago, pentsatuz, horren ondorioz, epe luzera emaitza 
hobeak lortuko direla, energia-kontsumoa eta CO2 emisioak murriztuz, erregai fosilak 
erabiltzearekin alderatuta.

10. Energia-komunitateak sustatzea

Energia-komunitateen aurrekariak

Energia-komunitateen aurrekarietan pentsatzen dugunean, oso atzera joan gaitezke; 
izan ere, gure espeziearen historia hasieratik baldintzatu du baliabideak partekatzeko 
eta aprobetxatzeko (berotu, janaria prestatu, alea eho nahiz beroa sortu eta metalak gal-
datu) giza taldeek energiaren inguruan izan duten antolatzeko moduak. 

Garapen industrialaren azken mende eta erdian izan ezik (berau energia den oinarrizko 
ondasun horren enpresa-kudeaketaren mende egon dena), espezie gisa dugun historia-
ren gainerako aldian, gizateria energia modu hierarkiko, komunal edo baztertzaileetan 
partekatzeari esker bizi izan da (eta bizirik iraun du). 

Energia partekatzea eta energia hori elkarrekin kudeatzea giza bizitzaren berezko beha-
rra da, elkarren mendeko izaki baikara. Hala ere, ondasun komun hori kudeatzeko mo-
dua nabarmen aldatu da erregai fosilen erabilera hedatzearekin, eta erabilitako ener-
gia-baliabidea erabiltzen den lekutik bereizteak, dakigunez, ondorio larriak eragin ditu 
ingurumenean eta gizartean. 

Baina ona da gogoratzea energiarekin lotura duten ekimenak edo proiektuak garatzeko 
antolatzen den pertsona talde bat egotea oso kontu zaharra eta historikoki oso arra-
kastatsua dela, eta, industria-iraultza gertatu arte, leku bakoitzean eskuragarri zeuden 
energia berriztagarriak aprobetxatzeko antolatzen zela. 

Gaur egun, energia-komunitateak deitzen diren horiekin, energia den funtsezko 
ondasun horren inguruan komunitate-izaera berreskuratzeko atea irekitzen da. Eta 
energiaren tokiko kudeaketari lotutako komunitate zentzu hori, adierazi den bezala, kli-
ma-ereduen desegonkortzea eta ziurgabetasuna handitzen ari den une honetan, fun-
tsezkoa da egungo eta etorkizuneko erronkei aurre egiteko. Komunitatea planteatzen 
da premiak eta egon daitezkeen irtenbideak lehenesteko eremu hurbilen gisa. Egoera 
berri batera egokitzeari buruzko erabakiak hartu aurreko hausnarketetan eta eztabaide-
tan parte hartzeko eremu gisa. Egoera berri horretan, datorrena kudeatu beharko da, eta 
baliabideak, pentsatzekoa denez, mugatuak izanen dira.

Merezi du puntu honetan gogoratzea bigarren Industria Iraultzaren ondoren (1850-1914) 
eta XX. mendearen lehen erdian, kooperatiba formako energia-komunitateak izan zirela 

herrigune bakartuen elektrifikazioa ahalbidetu zutenak; izan ere, une hartako energia-

-enpresa handiek ez zuten negoziorik aurkitzen herrigune haietan. Eta gogoratzea, Na-

farroan, elektrizitatea sortzeko 245 instalazio hidrauliko inguru egon zirela, horietako 

asko elektrizitate-kooperatibek sustatuak; horietako batzuek elektrizitatearen ekoizpe-

na kudeatzen zuten (antzinako ehoketa errotak egokituta), baita udalerrietan elektrizi-

tatea banatzeko sareak ere. Horietatik gehienak desagertu egin ziren, Garraldakoa edo 

Bakaikukoa, besteak beste. Hala ere, batzuk sektorearen kontzentraziotik bizirik atera 

ziren, eta oraindik martxan dira Izaba, Electra Orbaizeta eta Electra Urdazubi banatzai-

leak.

Egungo energia-komunitateen aurrekarien barnean, aipatu nahi genituzke, halaber, 

Nafarroan planteatu eta XXI. mendearen hasieran abian jarri ziren energia berriztagarri 

kolektiboen inguruko proiektuak. Beste izen eta zentzu batekin bada ere, eskualdeko 

udalerri askotan oraindik dauden eguzki-baratzeek hainbat ikaskuntza sortu dituzte to-

kian-tokian; horiek kontuan hartu beharrekoak dira egungo energia-komunitateak ga-

ratzeari begira.

Azkenik, energia-trantsizioaren oraintsuko historia kolektiboaren parte ere bada duela 

hamarkada bat pasatxo herritarrek bultzatutako eta gidatutako jatorri berriztagarriko 

energia elektrikoaren merkaturatzaileak agertu eta garatu izana. Ekimen horiek, gaur 

egun, irabazi asmorik gabeko kontsumitzaileen kooperatiba gisa funtzionatzen jarrai-

tzen dute, eta udalerri askotan laguntza ematen diete toki-erakunde txiki eta ertainei 

energia kudeatzeko eta proiektu berriztagarriak abian jartzeko prozesuetan. 

Horrelako ekimenek (Europako sareetan elkartuak) urteak dituzte energia politiketan 

norabide aldaketa bat bultzatu nahian, eta Europako zuzentarauek herritarrak mapan 

jar zitzaten eskatzen, eta hori duela gutxi hasi da gertatzen energia-komunitateentzat 

sortutako esparru juridiko berriarekin.

Zer dira energia-komunitateak?

Irudi berri bat dira energia-sektorearen barruan, eskubide propioak dituena, Europa 
mailan hainbat zuzentarauren bidez jaso dena. Horien ekarpen nagusiak laburbiltzen 

saiatuko gara. 

Egokia da adieraztea Europako zuzentarauak legegintza-egintza bat direla, EBko he-

rrialdeek lortu beharreko helburu zehatz bat ezartzen duena. Hortaz, sektore bateko po-

litiken ildo estrategikoak ezartzen dituzte, gero Batasuneko herrialdeek garatu beharre-

koak. Zehazki, bi zuzentarauk jaso dute energia-komunitateen irudia, herritarrek eta 

tokiko agintariek energia-sektorean parte har dezaten sustatzeko. Sektore hori, azken 

mendean, enpresa handien mende egon da. 

Europako Parlamentuaren eta Kontseiluaren 2018ko abenduaren 11ko 2018/2001 (EB) 

Zuzentarauak, iturri berriztagarrietatik sortutako energiaren erabilera sustatzeari buruz-

koak, energia berriztagarrien komunitateak izeneko irudi berria jasotzen du, “Europar 

Batasunak bere gain hartutako energia berriztagarrien arloko helburuak betetzea susta-

tzeko”. Xedea izanik subjektu horiek energia berriztagarrien proiektuetan parte hartuz 

kapital pribatu gehigarria mobilizatzea, eta, halaber, etekinak zuzenean haietara itzul-

tzea; horrek, ikuspegi horren arabera, energia-iturri horien tokiko onarpena areagotzea 

ekarriko luke.

Eta Europako Parlamentuaren eta Kontseiluaren 2019/944 (EB) Zuzentarauak, 2019ko 

ekainaren 5ekoak, elektrizitatearen barne-merkaturako arau komunei buruzkoak eta 

2012/27/EB Zuzentaraua aldatzen duenak, herritarren energia-komunitateei buruz hitz 

egiten du; horrek, sistema elektrikoari aplikatzekoa den arau-esparru orokorra birdefi-

nitzea dakar, energia elektrikoaren azken kontsumitzailea ahalduntzeko funtsezko prin-

tzipioan oinarrituta.

Espainiako Estatuaren testuinguruan, energia-komunitateen definizio batek laburbil-

tzen duen azken aipamena ekainaren 28ko 5/2023 Errege Lege Dekretua da. Dekretu 

horrek honela definitzen du energia-komunitatea: “hura osatzen dutenen parte-har-
tze irekian eta borondatezkoan oinarrituta dauden eta helburu nagusi gisa kideei edo 
bazkideei edo bere jarduera burutzen duen zonan finantza-errentagarritasuna baino 
ingurumen-, ekonomia- edo gizarte-onurak eskaintzea duten erakunde juridikoak”.

Beraz, Europako arauetan bi energia-komunitate aipatzen dira: energia berriztagarrien 

komunitateak eta herritarren energia-komunitateak edo tokiko energia-komunitateak. 

Espainiako Estatuan ez da Europako zuzentarauen transposizioa egitera iritsi, eta, hor-

taz, Errege Lege Dekretu honen edukiekin geratzen gara energia-komunitateen ezauga-

rri nabarmenenak eta irekitzen diren aukerak ulertzeko (transposizioa iritsi arte): 

1. Energia berriztagarrien komunitateetako bazkideek edo kideek, lege honetan eta 

lege hau garatzeko araudian aurreikusitakoaren arabera, sektore elektrikoko subjek-
tuen eskubideak eta betebeharrak izanen dituzte.

2. Azken kontsumitzaileek, etxeko kontsumitzaileek barne, energia berriztagarrien 
komunitate batean parte hartzeko eskubidea dute, eta, aldi berean, azken kontsumi-
tzaile gisa dituzten eskubideak edo betebeharrak mantentzen dituzte, eta ez daude 

justifikatu gabeko baldintzen edo diskriminazioen mende, ezta energia berriztagarrien 

komunitate batean parte hartzea eragotziko dieten prozeduren mende ere, baldin eta, 
enpresa pribatuen kasuan, horien partaidetza haien jarduera komertzial edo profesional 
nagusia ez bada.

3. Energia berriztagarrien komunitateek, aplikagarria zaien sektore-araudian au-
rreikusitako baldintzetan, eskubide hauek dituzte: a) Energia berriztagarriak ekoitzi, 
kontsumitua, biltegiratu eta saltzeko eskubidea, bereziki elektrizitate berriztagarria 
erosteko kontratuen bidez; b) energia berriztagarrien komunitatearen barruan energia 
berriztagarrien komunitate horren jabetzakoak diren ekoizpen-unitateek ekoizten duten 
energia berriztagarria partekatzeko eskubidea, baldin eta artikulu honetan ezarritako 
gainerako baldintzak betetzen badira eta energia berriztagarrien komunitateko kideek 
kontsumitzaile gisa dituzten eskubideei eta betebeharrei eusten badiete; c) energiaren 
merkatu egoki guztietara zuzenean edo modu ez-diskriminatzailean batuz sartzeko es-
kubidea.

Administrazio publikoei dagokienez, energia berriztagarrien komunitateak garatzea 
sustatzeko eta errazteko, komunitate horiek honako hauek bermatu behar dituzte: 

a)	Energia berriztagarrien komunitateei justifikatu gabe ezarritako arau- eta admi-
nistrazio-oztopoak kentzea. 

b)	Energia hornitzen duten edo agregazio-zerbitzuak edo merkataritzako beste ener-
gia-zerbitzu batzuk ematen dituzten energia berriztagarrien komunitateak jarduera 
horiei aplikatu beharreko xedapenen mende egotea. 

c)	 Dagokion banaketa-sarearen kudeatzaileak lankidetzan jardun behar du energia be-
rriztagarrien komunitateekin, energia berriztagarrien komunitateen barnean energia-
-transferentziak errazte aldera. 

d)	Energia berriztagarrien komunitateek honako hauen mende egon behar dute: proze-
dura bidezko, proportzional eta gardenen mende (lizentziak erregistratzeko eta ema-
teko prozedurak barne); kostuak erakutsiko dituzten sareko tarifen mende; dagozkion 
kargu, karga eta zergen mende, sistemaren kostu globala modu egoki, zuzen eta ore-
katuan banatzen laguntzen dutela bermatuz. 

e)	 Energia berriztagarrien komunitateek ez dute tratu diskriminatzailerik jasoko beren 
jarduerei, eskubideei eta betebeharrei dagokienez, azken bezero, ekoizle, hornitzaile 
edo merkatuko beste partaide diren aldetik. 

f)	 Energia berriztagarrien komunitateetan parte-hartzea kontsumitzaile guztien esku-
ra egonen da, diru-sarrera txikiak dituzten edo egoera zaurgarrian dauden etxeetako 
kontsumitzaileak barne. 

g)	 Finantzaketa eta informazioa eskuratzeko tresnak eskuragarri egotea. 

h)	Agintari publikoei erregelamenduzko laguntza eta gaitasunak indartzeko laguntza 

ematea, energia berriztagarrietako komunitateak sortzeko eta bultzatzeko, eta agin-

tariei zuzenean parte hartzen laguntzeko. 

i)	 Energia berriztagarrien komunitatean parte hartzen duten kontsumitzaileen tratu 

ekitatiboa eta ez-diskriminatzailea bermatzeko arauak indarrean egonen dira. 

Azkenik, Europako araudian estatu-laguntzei buruz xedatutakoari kalterik egin gabe, la-

guntza-sistemak diseinatzean, administrazio publikoek kontuan hartuko dituzte ener-
gia berriztagarrien komunitateen berezitasunak, horiek merkatuan parte hartzen du-
ten beste batzuekin berdintasunezko babesa lortzeko lehiatu ahal izan daitezen.

Herritarren energia-komunitateei dagokienez, ekainaren 28ko 5/2023 Errege Lege De-

kretuak aipatzen du, erregelamendu bidez ezartzen den baldintzetan, herritarren ener-

gia-komunitateen aldeko esparru juridiko bat ezarriko dela, honako hauek bermatuko 

dituena:

a)	Herritarren energia-komunitate batean parte hartzea irekia eta borondatezkoa 
izatea. 

b)	Herritarren energia-komunitate bateko bazkideek edo kideek komunitatea uzteko 

eskubidea izatea. 

c)	 Herritarren energia-komunitate bateko bazkideek edo kideek energia elektrikoaren 

azken kontsumitzaile gisa dituzten eskubideak eta betebeharrak ez galtzea. 

d)	Energia elektrikoa ekoizten dituzten merkatu antolatu guztietan, zuzenean edo horie-

tara gehituz, bereizkeriarik gabe sartu ahal izatea. 

e)	 Diskriminaziorik gabeko tratu proportzionatua bermatuta izatea, agregazio-zerbi-

tzuak ematen dituzten azken bezero, sortzaile, hornitzaile edo merkatuko parte-har-

tzaile gisa egiten dituzten jarduerei, eskubideei eta betebeharrei dagokienez. 

f)	 Prozedura eta tasa bidezkoak, proportzionalak eta gardenak betetzea (lizentziak erre-

gistratzea eta ematea barne), baita sarera sartzeko tarifa gardenak eta ez-diskrimina-

tzaileak izatea ere, kostuak (EB) 2019/943 Erregelamenduko 18. artikuluaren arabera 

jasoko dituztenak eta sistemaren kostuen banaketa orokorrari modu egokian eta ore-

katuan lagunduko diotela bermatuko dutenak. 

g)	 Kontsumitzaileen ordezkari gisa jardun ahal izatea autokontsumo kolektiboa egiteko, 

betiere kontsumitzaileek dagozkien baimenak ematen badituzte.

Arauz adierazten da jarduerarako sarbidea ahalbidetuko duten herritarren energia-ko-

munitateei aplikatu beharreko baldintzak, eskubideak eta betebeharrak ezarriko direla, 

baita bazkideen edo kideen eskubideak eta betebeharrak ere.

Laburbilduz, printzipio gidari eta helburu berberak partekatzen dira:

•	 Kideen parte-hartze irekia eta borondatezkoa.

•	 Bazkideek kontrolatzen dituzten erakunde autonomoak dira.

•	 Pertsonek, ETEek eta toki-erakundeek osatzen dituzte. 

•	 Horien helburuak ingurumen-, gizarte- eta ekonomia-onurak dira, eta ez finantza-

-onurak lortzea.

Klima Aldaketari eta Energia Trantsizioari buruzko 2022ko martxoaren 22ko 4/2022 

Nafarroako Foru Legeak energia-komunitateekiko konpromisoa jasotzen du: Nafa-

rroako Foru Komunitateko instituzioek eta herritarrek badakite premiazkoa eta garran-

tzi handikoa dela klima-aldaketari elkarrekin aurre egitea mundu osoan, dela bizitzan, 

dela ekonomian, dela gizartean; egungoan nahiz etorkizunekoan. Hain munta handikoa 

izanik, ausardia politikoa eta soziala behar da neurririk eraginkorrenak eta justuenak 

hartzeko (…)”.

“Aintzat harturik Nafarroako lurraldean dauden sektore eta jarduera desberdinek nola-

ko potentziala daukaten energia-kontsumoa eta -isurketak murrizteko, foru lege honek 

betebeharrak ezartzen ditu energia berriztagarriaren sorkuntza sustatu eta ingurume-

naren gaineko eragina minimizatzeko, egungo sorkuntza-instalazioen kokalekuak opti-

mizatuz, azalera urbanizatuak aprobetxatuz eta herritar, erakunde eta tokiko eragileen 

engaiamendua bultzatzeko lankidetzazko lanabesei heldurik: adibidez, autokontsumo 

partekatuaren bidez eta udalerri- edo eskualde-mailan energia-komunitateak garatuz 

egiten diren energia-proiektuen bidez (energia berriztagarrien komunitateak edo herri-

tarren energia-komunitateak nahiz tokiko energia-komunitateak), zeren eta proiektu 

horiek onura sozialak, ekonomikoak eta ingurumenekoak ekartzen baitituzte”.

Foru legeko 36. artikuluan tokiko partaidetza duten sorkuntza berriztagarriko proiek-

tuen oinarriak ezartzen dira, eta bertan ezartzen da Nafarroako administrazio publikoek 

energia berriztagarriko instalazioetan tokiko parte-hartzea sustatuko eta bultzatuko 

dutela, eta herritarren, tokiko energia berriztagarrien komunitateen eta gizarte zibileko 

beste entitate batzuen gaikuntza sustatuko dutela, energia berriztagarrien sistemak ga-

ratzen eta kudeatzen parte har dezaten sustatzeko. 

Hori da Nafarroan dagoen esparrua energia-komunitateak garatzeko. Testuinguru ho-
rretan, nola egin pentsatzen ari dira udalak eta kontzejuak. Herritarrek beren inguruneak 
dituen aukeren barnean energia-trantsizioan parte hartzea nola sustatuko duten, ener-
gia-komunitateekin lotura duten proiektuetarako eta prozesuetarako dauden laguntza 
publikoak aprobetxatzearekin batera.

Estatu- eta eskualde-laguntzak 

CE – Implementa programa

Trantsizio Ekologikorako eta Erronka Demografikorako Ministerioak (MITERD), ener-
gia-komunitateak sustatze aldera, energia-komunitateei laguntzak emateko deia egin 
du, Energia Dibertsifikatzeko eta Aurrezteko Institutuaren (IDAE) bidez, CE-Implementa 
izenarekin.

Energia-komunitateei buruzko Europako zuzentarauen transposiziorik ezean, CE-Im-
plementa deiaren oinarriek praktikan arau-esparru gisa eta proiektu motaren eta burutu 
diren erritmoaren baldintzatzaile gisa funtzionatu dute. CE-Implementa programaren 
proiektu-onuradunak mapa honetan ezagut daitezke.

CE-IMPLEMENTA PROGRAMAKO PROIEKTUEN MAPA

Iturria: IDAE.

Laguntza-programa horrek neurri handi batean baldintzatu du ezagutzen ditugun ener-
gia-komunitate asko nola sortu eta garatu diren. CE-Implementa, gainera, aukera-tes-

https://www.idae.es/eu/laguntza-eta-finantzaketa/comunidades-energeticas

tuinguru gisa funtzionatu du praktikan; erakunde askok aukera hori ikusi dute berriz-
tagarrien instalazio partekatuak finantzatzeko. “Energia-komunitateen proiektu pilotu 
bereziak” sustatzeko programa bat da, eta, Suspertze, Eraldatze eta Erresilientzia Plana-
ren barnean (NextGenerationEU funtsekin), bultzada handia eman die irudi horiei, eta 
herrialdeko energia-proiektu partekatuen mapa eraldatu du, eraldatu ere.

CE-Implementari adierazitako helburua zen energia-komunitateei beharrezko finan-
tza-gaitasuna ematea energia-instalazioak eraikitzeko eta abian jartzeko jarduerak 
garatzeko, energia-komunitateak sortzea bera sustatzeko eta adibideak edukitzeko. 
Programaren xehetasunetan sartu gabe, gauzatu diren adibideek, abiapuntuan, bi bal-
dintza bete behar zituzten: irudi juridiko bat izatea eta finantzaketa-ahalmena izatea. 
Herritarrak oinarri dituen energia-komunitate batek bete ditzakeen elementuak; alabai-
na, horietako askok ez zituzten betetzen lehen deialdiaren. Horregatik, abian jarri diren 
proiektu asko, nahiz eta deialdiaren ezaugarri edo baldintza formalak bete, neurri handi 
batean urrundu egiten dira herritarrak energia-sektorean parte hartzeko herri-ekimen 
edo tresna izendatu ahal izatetik, enpresa-ikuspegi argia baitute. 

CE-Implementak itzuli beharrik gabeko dirulaguntzak eman ditu; horiek proiektuak 
gauzatu direla egiaztatu eta inbertsioak ziurtatu ondoren ordaindu dira. Egoera hori bes-
te arazo bat zen gizarte-oinarriko ekimenetarako; izan ere, gauzatu ahal izateko, au-
rrez ordaindu egin behar da. Eta, bestalde, energia-komunitateen irudia berria da, eta 
ez dago, esan dugun bezala, herrialde honetako arauetara eramanda (alegia, gaur egun 
energia-komunitatetzat hartzen da, baina zuzentarauen transposizioa eginez gero, lite-
keena da bihar ez izatea). Testuinguru horretan, herritarren oinarriko ekimen anitz (be-
netako irabazi-asmorik gabe) ez zeuden definituta edo ez zuten oraindik forma juridiko-
rik, eta beste batzuek ez zuten beren proiektuak finantzatzea lortzeko gaitasunik. 

Horren ondorioz, herritarren energia-komunitate asko edo ez dira CE-Implementara 
aurkeztu (eta, aurkeztu badira, ez dituzte dirulaguntza erdiesteko behar diren puntuak 
lortu), edo, dirulaguntza lortuta, ezin izan dituzte gauzatu teorian finantzatu dizkieten 
proiektuak, ez baitute proiektu horietarako dirua aurreratzeko modurik aurkitu. 

Eta kontrako muturrean gertatzen da energia-sektoreko enpresa handiek ad hoc sortu-
tako energia-komunitateen proiektu ugarik finantzaketa lortu dutela sortu berriak diren 
filialen bidez; horietan herritarren parte-hartzea, bezero gisa, ‘erabiltzeko prest’ motako 
proiektuekin bat egitera mugatzen da. 

Dirulaguntza horietan ezarritako betekizunen eta beste proiektu-mota batek ekar deza-
keen konplexutasunaren ondorioz, azken urteotan laguntza-programa honen babesean 
eta horrek sortu dituen presen ondorioz eratutako energia-komunitateen jarduera na-

gusia autokontsumo partekatuko energia elektrikoa sortzeko instalazioak abian jartzea 
izan da. Hala ere, energia-komunitateen irudiak atea irekitzen die energiarekin lotu-
tako era guztietako proiektuei; horien artean daude, besteak beste, energia elektri-
koa edo termikoa ekoiztea, energia-efizientziako zerbitzuak edo jarduerak, birgaitze 
energetikokoak, mugikortasunekoak eta energia-pobreziaren arloko jarduerak. 

Gure iritziz, CE-Implementa programarekin gertatutakoaren ondorioz, administrazio 
publikoentzat baliagarriak diren ikaskuntza ugari atera daitezke. Toki-eremura muga-
tuz, gure iritziz, herritarrek energia-trantsizioan parte hartzeko balio duten ener-
gia-komunitateak sustatu nahi badira, beharrezkoa da horiek sortzeko motibatuta 
dauden erakundeek eta pertsonek udalerrietatik sortzen diren ekimenen beharrei 
arreta jartzea, eta laguntza hori energia-komunitatea dagoen garapen unearen eta uda-
lerriak berak laguntzeko dituen baliabideen eta gaitasunen araberakoa izanen da. 

Eta, bestalde, gure iritziz garrantzitsua da baldintzatzaile batzuk ere badakartzatela, 
orain arte, gogaikarriak (nahiz eta estatuko deialdiek abantailak eskaintzen dituzten 
finantzaketa-zenbatekoei dagokienez). Hortaz, proposatzen dugu ez ahaztea toki-era-
kundeetatik posible dela energia-komunitateak garatzea laguntzea deialdi horietatik 
kanpo, testuinguruari berari erantzunen dioten denborekin eta prozesuekin. 

Azkenik, aipatu behar da Nafarroako Gobernuak energia-komunitateak sortzen lagun-
tzeko deiak egin dituela; horiek teknologia berriztagarriak instalatzeko proiektuak ez 
ezik, energia-komunitateak sortzeko informazioa eta parte hartzea ere finantzatzen di-
tuzte. Eta laguntza horiek jaso ditzakete bai forma juridiko jakin batekin eratutako eki-
menek, bai oraindik definitu ez duten eta prozesuan daudenek. Argibide gehiago esteka 
honetan: https://www.navarra.es/eu/tramiteak/on/-/line/ayudas-a-comunidades-ener-
geticas-para-la-transicion-energetica

Energia-komunitateak sustatzeko neurriak ezartzen dituen Nafarroako 64/2022 Foru 
Aginduan ezarritakoaren arabera, Energia Komunitateen Erregistro bat sortu da; horre-
tan, kokapenari, parte hartzaileei (gizonak, emakumeak eta nortasun ez-bitarrak, toki-
-erakundeak eta ETEak) eta Nafarroan dauden energia-komunitateen kontaktuari bu-
ruzko informazioa kontsulta daiteke. 

Horrek interes handia du dauden ekimenak ezagutu ahal izateko eta ekimen horietan 
inplikatuta dauden edo lagundu nahi duten toki-administrazioen artean ikaskuntzak, 
baliabideak eta esperientziak partekatu ahal izateko.

 

https://www.navarra.es/eu/tramiteak/on/-/line/ayudas-a-comunidades-energeticas-para-la-transicion-energetica
https://www.navarra.es/eu/tramiteak/on/-/line/ayudas-a-comunidades-energeticas-para-la-transicion-energetica
https://www.navarra.es/eu/tramiteak/on/-/line/registro-publico-de-comunidades-energeticas

11. Energia-komunitateetan parte hartzea

Guztiongan eragina duten gaietan herritar guztiek parte hartzea asmo osasungarria da 

termino demokratikoetan, eta premia larria orainaldian, etorkizunari ahalik eta modu 

kohesionatuenean eta baketsuenean heltzeko aukera emanen diguten aldaketak abian 

jartzeari begira. Hala ere, zoritxarrez, herritarren parte-hartzea modu instrumentalean 

erabiltzen da (ez gutxitan) helburu interesatuetarako, eta biztanleriaren zati handi bat 

nekatuta dago horrekin, eta ez du konfiantzarik parte-hartzea banderatzat hartzen du-

ten prozesuetan edo ekimenetan. 

Nolabaiteko mesfidantzazko testuinguru bat da hori, eta ezin dugu arazoa alboratu. 

Bestalde, konfiantza baliabide urria eta guztiz beharrezkoa da edozein ekimenetarako. 

Energia-komunitateak oso tresna egokia izan daitezke klima-aldaketarekiko eta ener-

gia-krisiarekiko ditugun erronken aurrean tokian-tokian erresilientzia sortzeko, baina 

jendeak prozesuak zintzoak direla fidatzeko aukera izan behar du, eta, horretarako, gar-

dentasuna ezinbestekoa da. 

Horregatik, herritarrek energia-komunitateetan parte hartzearen gaiari heltzea propo-

satzen dugu, toki-erakundeak argi eta garbi erantzun beharko lukeen edozein propo-

sameni edo ekimeni buruzko galderetatik abiatuta. Alegia, epigrafe honen helburua da 

kontzejuei eta udalei erabakiak hartzen laguntzea, aurkeztuko zaien proiektu zehatz bati 

babesa ematea definitzeko orduan, laguntza eta/edo baliabide publikoak eskatzen zaiz-

kionean. Izan ere, proiektu horiek onerako izan daitezke, baina baita txarrerako ere (bal-

din eta jendea erabilia sentitzen bada) gizarte-kohesioari eta bizikidetzari dagokienez.

Edozein proiekturen aurrean, parte-hartzeari dagokionez, honako galdera hauek propo-

satzen ditugu: zer lortzen du udalerri horretako biztanleriak?, erabaki garrantzitsuetan 

parte hartzen al du udalerriko biztanleriak?, ekimenaren gobernantzak funtzionamen-

du demokratikoa al du?, benetan ekimen irekia al da?, edozein bizilagunek proposa al 

ditzake proiektuak?, merkataritza-estrategia bat al da?, benetako partaidetza al dago 

edo partaidetza azkenean kontratuan deskontu bat eginez gauzatzen da?, Ba al dago 

besterik?

Ikusi den bezala, energia-komunitateak partaidetza libreko eta boluntarioko erakun-
deak dira; horietan, herritarrek erabakitzen eta diseinatzen dituzte egin beharreko 

jarduerak, eta lan lehentasunak eta baldintzak ezartzen dituzte. Eta, batez ere, era-

bakiak hartzeko orduan autonomia lokala duten espazioak dira. Hortaz, proiektuen 

laborategiak dira, baina baita (begirada teknikotik edo juridikotik haratago) gizarte-ha-

rremanetarako eta -berrikuntzarako espazioak ere, non erronkak energiatik haratago-

koak diren.

Energia enpresa tradizionalek eta horiek enpresa filialen bidez sustatutako proiek-

tuek eskaintzen dutenarekin alderatuta, energia-komunitate batean parte hartzea-

ri dagokionez desberdintasun nagusia da herritarrek rol aktiboa eta protagonikoa 

hartzen dutela, bezero hutsa izan beharrean; azken hori, erabiltzen duen energiagatik 

gehiago edo gutxiago ordaintzera mugatzen da, eta aukeratzeko gaitasun bakarra du 

konpainia merkaturatzailea aldatzea.

Bigarren alde handia da energia-instalazioak jabetzakoak direla eta horiek energia-

-komunitatearen eta bere kideen kontrol eraginkorraren pean daudela: pertsona, en-

presa mikro/txiki/ertainak eta tokiko agintariak izan daitezke horiek. Horiek energia-

-komunitatean parte hartzen dute eta energia-komunitatearen kontrol estrategikoa 

eta zuzendaritzakoa egiten dute.

Azkenik, hirugarren desberdintasun handia energia-komunitatearen gobernu- edo 

gobernantza-modua da, nahiago den terminoaren arabera. Barneko erabakiak hartze-

ko moduaz ari gara; energia-komunitatean demokratikoa izan behar du, komunitatea-

ren autonomia mantentzen dela ziurtatzeko. Alegia, energia-komunitatean parte har-

tzen duten pertsonek eta toki-erakundeek komunitate horren bitartekoak eta ekintzak 

kontrolatzeko aukera izan behar dute, kanpoko erakundeek zuzendu edo xedatu gabe.

Energia-komunitateen irudiak, gaur egun legez jasota dagoen bezala, zenbait arrakala 

edo zehaztugabetasun uzten ditu gure iritziz, eta horiek energia-sektorean nagusi diren 

enpresek edo irabazi asmoa duten enpresek bultzatutako proiektuak udalerrietan ener-

gia-komunitateen irudiarekin ezartzea ahalbidetzen dute. Horregatik, garrantzitsua da 

tokiko erakunde bakoitzak analisi arrazoitua egin ahal izatea eta erabakiak arrazoiz eta 

presarik gabe hartu ahal izatea. 

Adierazi nahi genuke, energia-komunitateei dagokienez, azken urteotan, Nafarroako 

udal-ordezkari publiko askok erabaki behar izan dutela egoerara egokitu ala ez, ener-

giaren gaian adituak izan gabe eta adituak zertan izan gabe, energia-komunitateei babes 

instituzional argia ematen zaien testuinguru batean. Batzuk gaur egun pozik daude har-

tutako erabakiekin, eta beste batzuk ez. 

Erabaki horietan atzera egiterik ez badago ere, gauzatu diren lekuetan posible da uda-
lek analisirako tresnak izatea, etorkizunean, energiaren izaera demokratizatzailera zein 
proiektu egokitzen diren eta zein ez identifikatzeko.

Energia-komunitateen ereduak: 

Nafarroan energia berriztagarriekin ekoizteko hainbat proiektu jarri dira abian, ener-
gia-komunitateen babesean. Proiektu horietako batzuk benetako energia-komunitateak 
diren ala ez eztabaidatzetik haratago, egokia iruditzen zaigu mahai gainean dauden ere-
du desberdinak ulertzea. Proposamenen azterketa estrategikoaren ondorioetarako, bi 
proiektu-multzo handi bereiz daitezke erabakiak hartzeko: 

1. Alde batetik, udalerri bateko elkarteek, herritarrek, ETEek eta/edo tokiko erakundeek 
(lurraldeetatik parte-hartze demokratiko eta protagonikoari dagokionez energia-komu-
nitateen definiziora egokitzen dira) behetik gora garatutako ekimenak (botton-up).

2. Eta, bestetik, goitik behera sortutakoak (top-down); horietan, herritarren eta ETEen 
parte-hartzea kontratu elektrikoa aldatzera mugatzen da, instalazio fotovoltaiko parte-
katu baten ekoizpenaren zati batez baliatzeko. 

Behetik gorako ereduan, energia-komunitateetan parte hartzen duen biztanleriak 
xede komun bat ezartzen du, estatutu batzuk lantzen ditu eta haren beharretara ho-
bekien egokitzen den forma juridikoa erabakitzen du. Komunitateko kideei eta haien 
ingurukoei ingurumen-, gizarte- eta/edo ekonomia-zerbitzuak eta -onurak sor diezaz-
kieketen jarduera-ildoak ezartzen dituzte. Eta hori lortzeko, energia baino askoz gehiago 
partekatzen da. Herritarrek aktiboki parte hartzeko guneak dira; horietan ideiak, haus-
narketak, erronkak, beharrak eta, batez ere, denbora partekatzen dira. Horrenbestez, 
elkarrizketarako eta negoziaziorako guneak dira, epe ertain eta luzerako loturak eta 
proiektu komunak sor ditzaketen guneak, eta, halaber, gatazkak egon daitezkeen gu-
neak dira; hortaz, horiek konpontzeko tresnak beharko dituzte. 

Goitik beherako ereduan, toki-erakundeak udalerritik kanpoko agente baten propo-
samena jasotzen du (eskuarki, profil teknologikoko enpresa batena edo enpresa-elkarte 
batena), energia berriztagarria ekoizteko proiektu batena, ‘giltza eskura’ motakoa. Pro-
posamen horretan, toki-erakundeari hainbat laguntza-mota eskatzen zaizkio, besteak 
beste: energia ekoizteko baldintza egokietan dagoen estalki edo lursail bat lagatzea den-
bora jakin baterako, energia kopuru baten edo diru-sarrera baten edo beste babes-mota 
baten truke. 

Akordioak berekin ekar dezake erakunde juridiko bat sortzea; horren estatutu-oinarria 
proposamena egin duen enpresak formulatzen du eta, eskuarki, enpresa sustatzaileak, 

udalerriak eta herritarrek parte hartzen dute, edo ez. Erakunde horrek (‘energia-komu-

nitatea’ izena eraman badezake ere) energia berriztagarriko instalazio bat sortzea eta 

energia hori banatzea ditu helburu (autokontsumo partekatua, eskuarki). Eta horrelako 

proiektuetan, akordioetan jaso ohi dira banatuko den energia-mota eta banatzeko bal-

dintzak, eta, zenbaitetan, baita bazkide diren pertsonek hurrengo urteetan ordaindu-

ko duten energiaren prezioa ere. Halaber, zenbait kasutan, toki-erakundeak sortutako 

energia bere gain hartzea (kontsumitzeko konpromisoa) eskatzen da, herritarrek proiek-

tuan parte hartzea lortzen ez bada.

Proposamen-eredu horren funtsezko beste elementu bat da udalerriko lursail edo estal-

ki publiko batean jarritako instalazio fotovoltaikoaren onuradun izateko, pertsonei eta 

erakundeei energia elektrikoa urte jakin batzuetan kontratatzera behartzen zaiela, en-

presa merkaturatzaile elektriko jakin batzuekin. 

Goitik beherako bigarren eredu horrek energia-sektoreko enpresa teknologikoen edo 

aholkularitza-enpresen beste ekimen batzuk ere barne har ditzake, zerbitzu espezia-

lizatuak ematea beste helbururik gabe. Herritarren parte-hartzerik ez duen eredu hori 

interesgarria izan daiteke hainbat kasutan, nahiz eta energia-komunitate ez izan bere 

horretan. Horregatik, egokia da proposamen bakoitza modu informatuan aztertzea eta 

jakitea zein alderdi dauden inplikatuta, alde bakoitzak zer ekarpen egiten duen eta jen-

dearen parte-hartzea zertan gauzatzen den. 

Goitik beherako ereduak nahi ez diren edo gutxienez eztabaidagarriak diren inplika-

zioak eragin ditzake:

1.	Espazio publikoak lagatzea (hortaz, okupatzea), lehiaketa publikorik gabe, interes pri-

batuko ekimenetarako.

2.	Tokiko biztanleei parte hartze aktiboa dakarten oinarrizko energia-komunitateetan 

parte hartzeko pizgarria kentzea.

3.	Enpresa nagusiek bultzatutako ekimen pribatuetara funts publikoak atzematea.

4.	Egungo energia-eredu bera erreproduzitzea: herritarrak = kontsumitzaile pasiboak.

Gure iritziz, horrelako proiektuek ez lukete lagunduko energia-kulturaren eredua alda-

tzen, non herritarrek modu kontzientean ulertu, parte hartu eta erabakiko duten energia 

den funtsezko ondasun komun mugatu horren inguruan. Lurraldean elektrizitate berriz-

tagarriaren ekoizpena handitzen baino ez du laguntzen, eta hori energia-trantsizioaren 

ibilbidearen parte izan daiteke, baina aurreko kapituluetan ikusi dugun bezala, ez da 

bakarra, ezta abiapuntu izanen genukeena ere.

Dena den, energia-komunitateak babesteko ideiak udalerri asko motibatzen ditu, eta 

gaiari buruzko ezagutzarik edo hori egiteko baliabiderik ez izateak egoera erreaktibo 

batean jartzen ditu kanpotik iristen diren proposamenen aurrean; proposamen horie-

tako gehienek arrazoizko zalantzak sortzen dituzte atzean dagoen enpresa-izaeragatik. 

Teknikariei eta ordezkari politikoei erabakiak hartzea errazteko (zer proiekturi lagundu 

behar zaien eta zer proiektu ez diren egin behar eta zergatik), ondoren, erabakiak hartu 

aurretik argi izatea komeni den hainbat galdera partekatzen ditugu.

ENERGIA-KOMUNITATEEN PROIEKTUETARAKO GALDETEGIA

1.  Nork bultzatzen du benetan ekimena?

2.  Erakunde sustatzaileak badu irabazi-asmorik?

3.  Zer lortzen du energia-komunitatearen sustatzaileak?

4.  Zer ekonomia-onura daude proiektuaren fase bakoitzean? Zer errentagarritasun?

5.  Zer konpromiso hartzen du udalak? Zenbat denboraz?

6.  Konpainiaren baten hornidura elektrikoko kontraturen bat aldatu behar al du?

7.  Zer baliabide publiko jartzen dira erakunde horren esku?

8.  Lehiatu al daitezke beste erakunde batzuk baliabide horiek lortzeko?

9.  Zer lortzen du udalerri horretako biztanleriak?

10. Zertan gauzatzen da esku-hartzea?

11.  Estatutuak eta forma juridikoa aurrez definituta al daude?

12. Ekimenaren gobernantzak jardunbide demokratikoa al du?

13. Benetan ekimen irekia da proiektuak proposatu nahi dituenarentzat?

Galdera horietako batzuk erantzutea ez da erraza batzuetan, eta kanpo-aholkularitza 

behar izan dezake. Proiektuan interesik ez duen norbaitena izatea gomendatzen dugu. 

Alegia, ikuspegi inpartziala bermatuko digun eta gaian ezagutza eta esperientzia izanen 

dituen pertsona edo erakunderen batena. 

Nork bultzatzen du ekimena? 

Udalak, berak babesten dituen ekimenak iragazteko gaitasuna du, baita energia-komu-

nitate baten fotovoltaiko partekatua instalatzeko estalkiak edo lurzorua lagatzeko or-

duan irizpideak ezartzekoa ere, edo jardueretarako dirulaguntzak emateko edo bilera 

guneak lagatzeko orduan, horiek sustatzen dituen erakunde motaren arabera mugatuta. 

Agian, udalak lehentasuna ematen dio gazteen inplikazioa sustatzeari energia-trantsi-

zioan, edo emakumeen inplikazioa, edo normalean parte hartzen ez duten kolektibo 

ahulena, edo tokiko enpresena edo gizarte-ekonomiaren inplikazioa sustatzeari. Eta, 

aitzitik, agian ez du espazio edo baliabide publikorik jarri nahi irabazi-asmoa duten en-
presen esku. Erabaki beharreko irizpideak dira.

Enpresa handi batek bultzatutako energia-komunitatea al da? Ez da beti agerikoa 
nor dagoen energia-komunitate baten atzean. Eta ezagunak dira atzean petrolio-en-
presa handi bat duten komunitateen kasuak; horiek udalerrietara enpresa gazte eta ez 
oso ezagunen bidez iristen dira. Enpresa gazte eta ez oso ezagun horiei esker, petrolio-
-enpresa handi baten proiektu baten bidez, adibidez, energia berriztagarriak sustatzeko 
asmoaren aurrean pertsona edo toki-erakunde askok senti dezaketen arbuioa saihesten 
da.

Kasu honetan, energia-komunitatearen gaineko parte-hartze demokratikoa eta he-
rritarren kontrola dagoela esan dezakegu? Egiazki, energia-komunitate bat da? Tokiko 
erakunde batek galdera horri ematen dion erantzuna edozein dela ere, gure iritziz herri-
tarrek jakin behar dute, elektrizitatea merkaturatzeko kontratuarekin bat egiten badute 
eta aldatzen badute, norekin eginen duen.

Zer lortzen du energia-komunitatearen sustatzaileak? Zer konpromiso eskatzen zaio 
udalari? Zer baliabide publiko jartzen dira erakunde horren esku?

Udalek egiten dituzten emakidak ez dira beti agerikoak edo gardenak, eta, ez gutxitan, 
enpresa horien estrategia da informazio sentikorra edo arbuiagarria transmititzeko 
eta partekatzeko erabiltzen diren denborak eta bideak kontrolatzea.

Ildo horretan, gure gomendioa gardentasuna da. Proiektuari buruzko informazioa 
modu irekian eta gardenean partekatzen da edo agintariekin akordio sekretuak lor-
tzen saiatzen da pribilegiozko baldintzak bermatzeko?

Proiektuek aukera izan behar dute teknikoki, ekonomikoki eta sozialki mantentzeko. 
Demokratikoki eztabaidatu eta zalantzan jarri behar dira. Alegia, jendaurrean. Nahiz eta 
horrek denbora gehiago behar izan. Orain eta hamar edo hogei urte barru zentzua izan 
behar duten proiektuak dira. Beraz, merezi du proiektu horiek ulertzeko eta eztabaida-
tzeko denbora hartzea eta baliabideak jartzea. Aitzitik, azterketa eta eztabaida ireki eta 
demokratikoa bultzatzen ez badira, orduan litekeena da proiektua ez izatea sinetsarazi 
nahi diguten bezain ona udalerriarentzat.

Ba al dago mozkin ekonomikorik? Zein fasetan? Alderatu al dezakegu beste propo-
samen batzuekin?

Batzuetan, udalek edo horien ordezkari politikoek, energia-komunitateek sortzen duten 
aukera sentsazioaren eta gizarte-presioaren babesean, konpromisoak sinatzen dituzte, 
inplikazio eta kostu errealei buruzko informazio osoa izan gabe. 

Proiektu berriztagarriak gauzatzean ekonomia-onura dago. Hala ez balitz, instalatzai-
leek ez lukete instalatuko eta merkaturatzaileek ez lukete energiarik salduko. Horrega-
tik, ez da egokia planteatzen zaigun lehen proposamena onartzea, eta are gehiago, esan 
dugun bezala, opakutasun-testuinguru batean egiten bada. Eta, bestetik, udalek legeak 
behartuta, proposamenak alderatu behar dituzte, baina energia-komunitateen kasuan 
badirudi ez dela halakorik egiten egin beharko litzatekeen zorroztasunarekin. 

Proposatzen ari zaizkiguna energia-komunitate bat garatzea bada, horrek prozesu par-
te-hartzaile bat dinamizatzea eskatuko du, non bizilagunek eta enpresek beren aukerak 
eta beharrak identifikatu ahal izanen dituzten. Prozesurako denborarik eta baliabiderik 
ez badago eta giltza eskura moduko proiektu bat bada, ez da, beraz, energia-komunitate 
bat izanen, beste gauza bat izanen da. 

Energia-komunitate sortu berri baten neurri gailen gisa autokontsumo partekatu bat 
proposatzen badigute, ematen dizkiguten baldintzak beste batzuekin alderatzeko au-
kera izan beharko dugu. Nahiz eta inbertsioan udal-aurrekonturik ez ekarri, estalki edo 
orube bat konprometitzen bada, baliabide publikoak konprometitzen ari gara. 

Irabazia hor eman daiteke, instalazioaren baldintzetan, ez udalarentzat, kide egiten den 
jendearentzat baizik. Jende horrek konpromisoa har lezake energia erosteko, beste en-
presa batekin edo merkatuan lor daitekeena baino garestiagoa den prezioan. Merkatu-
ratzaileak kontratatzearen inguruan ere konpromisoak har daitezke. 

Puntu honetan, komenigarria da berriro galdetzea, baliabide horiengatik lehiatu al dai-
tezke antzeko beste erakunde batzuk? Eta, proiektu horrek herritarrak oinarri dituen 
beste proiektu batean parte hartzeko gogoa kentzen al du? 

Nahiz eta udalei planteatzen zaizkien proiektu asko edo gehienak ekimen zintzoak izan, 
badira zintzoak ez direnak ere. Eta zentzu horretan, egokia iruditzen zaigu gogoraraztea 
nola gauzatzen den iruzur bat. Pertsona batek edo batzuek biktimari aparteko onura 
edo irabazia proposatzen diote. Aukera paregabea. Eta aukera hori baliatzeko, biktimak 
erabaki azkar bat hartu behar du. Orain da unea. 

Bizitzan eta kudeaketa publikoan gehienetan gertatzen den bezala, presa bidelagun txa-
rra da. Batez ere, hogeita bost urterako konpromisoak dakartzaten proiektuez ari gare-
nean. 

NextGenerationEU-en dirulaguntza publikoek presa hori sortu dute neurri batean; auke-
ra paregabeko testuinguru hori, alegia. Baina, nahiz eta kasu honetan laguntza publikoak 
aprobetxatzearen onurak benetakoak izan, bidean oportunista dezente agertzen dira; 
horiek, udaletara iristen dira argudio saihestezinez beterik eta, batez ere, presa handiz. 

Aitzitik, prozesu komunitarioek edo oinarri gisa herritarrak dituzten proiektuek ez dute 
‘hartu ala utzi’ egoerarik sortzen. Eta proiektuak benetan udalerriaren beharrak asetzen 
baditu, oraina continuum bat da. Jendeak bertan jarraituko du. Eta esan beharra dago 
Nafarroako Foru Komunitatean, preseski, gero eta tresna gehiago daudela herritarrak oi-
narri dituzten energia-komunitateak sortzen eta garatzen laguntzeko. Deialdi publikoak 
eta aholkularitza- eta laguntza-zerbitzuak daude, erabakiak korrika eta presaka har ez 
daitezen. 

12. Energia-komunitateekiko harremana eta haiek 
kudeatzea

Nola lagun dezakete toki-erakundeek energia-komunitateak sortzen eta garatzen? 
Zer harreman izan dezakete haiekin?

Nafarroako Foru Legeak jasotzen du administrazio publikoek energia-komunitateak 
sortzea sustatu beharko dutela. Alabaina, laguntza edo bultzada hori era askotara eta 
inplikazio-maila desberdinekin eman daiteke. Jarraian, toki-erakunde batek bere gain 
har ditzakeen paperak edo rolak laburbildu ditugu. Eginkizun edo funtzio horiek ez dira 
baztertzaileak, eta sekuentzialki edo aldi berean gerta daitezke. Eta ez da bat bestea bai-
no hobea; izan ere udalerri guztiek ez dituzte baliabide berdinak, ezta behar edo aukera 
berdinak ere. 

Energia-komunitateak babesteko edo bultzatzeko eginkizunik edo modurik onena 
unean uneko udalean edo kontzejuan demokratikoki eta kontzienteki ezarriko diren 
helburuei erantzutea izanen da. Izan ere, ez dugu ahantzi behar energia-komunitateak 
puzzle handiago baten barruko pieza bat direla. Sistema baten barruko elementu bat da; 
hortaz, ez da modu isolatuan aztertu behar, gainerako piezekin lotuta baizik. 

Gure iritziz, garrantzitsuena aukera desberdinak aztertzea eta testuinguru bakoitzera 
hobekien egokitzen diren aukerak eta tresnak aprobetxatzea da. Ez du bide bera egi-
nen 160 biztanleko udalerri batek, kontzejuaren kargura 5 udal ordezkari dituenak, edo 
Iruñeak, 200.000 biztanle eta aurrekontu handia dituenak. Lehenak, agian, bizilagunei 
energia-komunitateak zer diren jakinaraztea erabakiko du, eta halako bat sortzeko in-
teresa badago, udal-lokal bat ireki dezake bilerak eta tailerrak egiteko, eta, beharbada, 
energia-komunitateak egiten dituen hausnarketen eta proposamenen parte izan daite-
ke. Iruñea, gaurgero, auzo bakoitzean energia-komunitate bat sortzea bultzatzen ari da, 
eguzki-energia fotovoltaikoko instalazioak finantzatuz, bizilagunak konekta daitezen 
horietara. Esku hartzeko aukerak eguna eta gaua dira.

Jarraian, udalek edo kontzejuek energia-komunitateekiko izan dezaketen zeregina la-
burbilduko dugu:

• Informatzailea:

Gaia mugitzen ari ez den udalerrietan, udalak edo kontzejuak energia-komunitateak 
zer diren azaltzeko informazio-saioak antola ditzake, eta eredu izan daitezkeen hurbi-

leko kasuak edo kasu inspiratzaileak ezagutzera eman ditzake. Eta gaurgero zehazten 

ari diren ekimenak edo proposamenak dituzten udalerrietan, eginkizun hori bete de-

zake lehendik dauden ereduei eta eredu horietako bakoitzak dituen abantailei buruzko 

informazioa emanez. Horretarako, Nafarroako Gobernuaren Trantsizio Energetikorako 

Bulegoaren, Tokiko Ekintza Taldeen, Energia Komunitateen Mintegien eta OTCren (Ko-

munitate Eraldaketarako Bulegoa) laguntza izan dezakete. 

• Dinamizatzailea:

Inplikazio-maila handiagoa litzateke udalak edo kontzejuak bere gain hartzea prozesu 

parte-hartzaile baten dinamizatzaile edo bideratzaile baten eginkizuna, horren helburua 

izanik herritarren eta toki-erakundeen eskura jartzea gerora energia-proiektu zehatz bat 

gauzatzen lagunduko duen laguntza bat.

Zeregin horrek, agerikoa denez, hainbat baliabide eskatzen ditu: informatuko, antolatuko 

eta dinamizatuko duten pertsonak. Alegia, denbora, ezagutza espezializatua eta energia-

-komunitatean parte hartu nahi duten erakundeen eta pertsonen prestasunera egokitzeko 

gaitasuna izatea. Ildo horretan, egokia da parte hartzeko guneetatik kanpo geratu ohi diren 

gizarte-profilak aintzat hartzea eta horiek prozesuetan sartzea erraztuko duten berariazko 

neurriei heltzea.

Eginkizun hori betetzeko, ohikoa da prozesu parte-hartzaileen kudeaketan espeziali-

zatutako eta energia-komunitateei laguntzen esperientzia duten kanpoko erakundeak 

kontratatzea. Prozesuaren dinamizatzailearen edo bideratzailearen eginkizuna ez da 

inolaz ere txikiagoa; izan ere, prozesuaz kanpoko laguntzaren bidez, udalerriko herrita-

rrek eta ekonomia- eta gizarte-eragileek beren interesak, beharrak eta ekarpenak egi-

teko eta energia-komunitatean parte hartzeko gaitasunak adierazteko testuingurua edo 

espazioa izan dezakete. Eta horren arabera, proiektuek zentzu eta gizarte-, ekonomia- 

eta ingurumen-eragin handiagoa izan dezakete udalerriarentzat.

• Espazioen eta baliabideen bideratzailea:

Askotan, nahi gabe bada ere, horixe da udal gehienek betetzen duten eginkizuna. Eta 

baliabide publikoei buruzko erabakiak hartu behar izaten dituzte, batez ere estalkien 

eta lurzoru publikoaren erabilerari buruzkoak, energia sortzeko teknologiak instalatzeko 

eskatzen zaizkien estalkien eta lurzoru publikoaren erabilerari buruzkoak, hain zuzen 

ere.

Udalek eta kontzejuek, energia-komunitate baten edo batzuen proiektuak gauzatu ahal 

izateko, energia berriztagarriak instalatzeko espazioak lagatzeko gaitasuna badute ere, 

eginkizun hori hainbat modutan egin daiteke, eta gardentasun eta parte-hartze handia-

goarekin edo txikiagoarekin.

Udal-estalkiak eta lehendik dauden azpiegiturak dira diren horiek, ez dira aldatzen ez 

kopuruari, ez ezaugarriei dagokienez, eta berriztagarriak instalatzeko estalki eta orube 

egokienak mugatuak dira. Lehenetsiko diren berriztagarrien inguruko proiektuak epe 

ertainera eta luzera begira pentsatu behar dira. Merezi du azpimarratzea proiektu horiek 

amortizazio-tarte luzeak dituztela eta, ondorioz, gaur hartuko diren konpromisoak da-

tozen 20-25 urteetan egonen direla indarrean. Udalaren estalki edo orube onenak uda-

lerrian eragin handien izanen duten proiektuetarako erabil daitezen, tokiko erakundeek, 

lehenik eta behin, energia berriztagarrien ekoizpenerako potentziala duten udalerriko 

mapak egin ditzakete, lehendik dauden baliabideak ikusarazteko, eta, bigarrenik, eragin 

horri lehentasuna emanen dioten oinarriak landu ditzakete.

Bideratzaile-eginkizun horren barnean, toki-erakundeak energia-komunitateei lagun-

du diezaieke, estalki publikoez gain, jarduerak egiteko espazioak utzita (jarduera horiek 

izan sentsibilizaziokoak, tailerrak edo bestelako gizarte-ekitaldiak), elkarteek eta tokiko 

herritarrek a priori hain urrun duten energia bezalako gai batera hurbiltzeko eta horren 

inguruan interesa pizteko.

• Energia-komunitate bateko partaidea:

Udalak edo kontzejuak beste bazkide bat bezala parte har dezake energia-komunita-

te batean. Proiektu batean agertze hutsak erreferentziazko eta konfiantzazko elementu 

gisa du balioa herritarrentzat edo tokiko enpresentzat. Alegia, pertsona batzuk komuni-

tate horretan parte hartzera animatuko dira, udala inplikatuta egonik, proiektuan kon-

fiantza dutelako.

Eginkizun horrek bere alde positiboa du, baina baita negatiboa ere. Toki-erakunde ba-

tek epe labur edo ertainean udalerriarentzat interesgarriak ez diren proiektuetan parte 

hartzeak edo sustatzaileek egindako promesak gauzatzen ez diren proiektuetan parte 

hartzeak eragin negatiboa izanen du toki-erakundeko parte-hartzailetzaren arduradu-

nentzat.

Horregatik, toki-erakunde bati egin dakiokeen gomendio nagusia da, gure iritziz, ener-

gia-premiei eta ekoizpen-aukerei buruzko informazio-, hausnarketa- eta eztabaida 

publikoko prozesu bati erantzuten ez dion energia-komunitateko ezein proiektutan ez 

dezala esku hartu. Eta desiragarriena da, gainera, eztabaida hori proposamenak artiku-

latzeko hurbilketa zabalago baten parte izatea; proposamen horietan herritarrek, udalak 

eta tokiko enpresek adostuko dute zerk duen zentzua udalerri horretan.

• Sustatzailea:

Hainbat udalerrik ibilbide luzea egin dute energiaren arloan, eta urteak daramatzate 
gaur egun energia-komunitateen irudiak erraztu dezakeen bide bat pentsatzen eta plan-
teatzen. Kasu honetan, zentzu osoa izan dezake udalak edo kontzejuak (baliabide ego-
kiak eta konpromiso politikoa izanez gero) lidergo rola hartzea eta energia-komunitate 
bat sortzen inplikatzea.

Horrek denbora eta baliabide tekniko asko inbertitzera eramanen du udala edo kontze-
jua; izan ere, gaur egun energia-komunitateen aldeko esparrua egon arren eta erakunde 
publikoek dirulaguntzetarako aukera izan arren, energia-komunitateak nobedadea dira 
enpresa handientzat diseinatutako esparru arautzaile batean. Horrekin adierazi nahi 
dugu energia-proiektuek, izan autokontsumo partekaturako fotovoltaiko batek edo mi-
nizentral hidroelektriko batek, denbora behar dutela. Eta oztopo-lasterketa moduko bat 
saihestu behar da proiektuak erabat gauzatzeko eta, elektrizitatearen kasuan, proiek-
tu horiek banaketa-sarera konektatzeko arrakasta osoz. Beraz, energia-komunitate bat 
gidatzeko eta sustatzeko asmoa duen udal edo kontzeju batek kontuan izan behar du 
gauzatze-denborak nahi baino luzeagoak izan daitezkeela, eta pazientzia eta baliabide 
ugari beharko dituela.

Ildo horretan, probatzen ari diren hainbat eredu edo forma juridiko daude, eta udalek 
egiten duten galdera garrantzitsuenetako bat hauxe da: zein da forma juridikorik onena 
udal edo kontzeju batek parte hartzeko? Eta erantzuna berriro ere testuinguruaren eta 
tokiko baliabideen araberakoa izanen da, eta, horiez gain, Toki Ogasunei buruzko Legea 
aintzat hartu beharko da eta Idazkaritza/Kontu-hartzailetzaren oniritzia izan beharko 
da, dena delakoa ezartzeko. Esan bezala, Europako zuzentarauen transposiziorik ezean, 
oraingoz ez dago bide bakarra, ezta onena izanen den forma juridikorik ere. 

Hemen forma juridikorik onena funtsezko galderei erantzun ondoren proiektuaren 
beharrei eta aukerei erantzunen diena da. Hori ondorioztatzen da arrakala irekitzen 
ari diren esperientzietatik. Udal handiren batek SAren enpresa-egituraren aldeko hautua 
egin du, eta aterki horren pean, energia-komunitateak fabrikak dituzten enpresak, salto-
kiak, udala bera eta herritarrak biltzen ditu. Eta udal batzuk energia-komunitate horren 
bazkide bat gehiago dira, forma juridikoa elkartea duen horretan boto batekin. Proiektu 
horiek guztiak arian-arian ikasten ari dira. Eta horien guztien eraginkortasuna edo kau-
dimena ikusteko dago. Guk, Frantziako Tourra korritzen saiatu aurretik, egunean hainbat 
kilometro entrenatzea gomendatzen dugu. Alegia, pixkanaka hastea, helburu xumeekin.

Berrikuntzarako eta proiektu aitzindarietarako dirulaguntzen urte hauen ondoren es-
pero den emaitzetako bat da, esperientzia-laborategi horietatik abiatuta, administrazio 

publikoek prozedura argi eta erreplikagarriak ezarri ahal izatea, eta hurrengo energia-

-komunitateek gaur egun bidea esploratzen ari diren komunitateek irekitako bidea ba-

liatu ahal izatea.

12.1. Erriberako eguzki-baratzeak: energia-komunitateen enbrioia?

Epigrafe hau 2000ko hamarkadaren hasieran Nafarroan bizitako esperientzia batekin 

itxi nahi dugu. Gure iritziz, esperientzia horretatik ikaskuntza baliagarriak atera ditza-

kegu egungo testuinguruan. 2003. urte inguruan sortu zen gaur egun eguzki-baratzea 

izenez ezagutzen den ideia. Itxuraz aski xumea zen: pertsona talde batek lursail handi 

batean instalazio fotovoltaikoak eraikitzen ditu eta pertsona horiek instalazio horien 

jabe dira, eta sortutako energia elektrikoaren % 100 eramaten dute sare elektrikora. 

Ideia hori egitate praktiko batetik sortu zen; alegia, banakako instalazio bat (adibidez, 

etxebizitza baten teilatuan, kasu askotan) izan nahi zuen jabe batek hori egiteko zailta-

sunak zituen. Batzuetan ez zegoen teilatu nahikorik, beste batzuetan orientazio txarra 

edo eraikin baten itzala zegoen, edo blokeetan kokatutako etxebizitzak ziren, azalera 

erabilgarririk ez zutenak. Horregatik, banakako instalazio asko itzaletatik urrun egonen 

ziren eta eguzki-erradiazio ona zuten lursail handi batean biltzeko ideia planteatu zen, 

Arguedasen, esaterako; bertan instalatu zen Penintsula osoko lehen eguzki-baratzea.

Baziren beste onura batzuk ere. Instalazioek azpiegiturak parteka zitzaketen, zerbi-

tzu komunak izan zitzaketen (mantentze-lanak, kasurako), mugikortasuna optimizatu, 

itzalik ez eduki, eguzki-erradiazio oneko kokapen bat bilatu, kostuak ekonomizatu eta 

instalazio horren jabetza norbaitek izatea ahalbidetzea (beste modu batean posible iza-

nen ez zena). Instalazioen tamaina edo potentzia 5 kW-koa zen, horrela prezio berezia 

edo ekonomikoki prima onuragarria izateko.

Geroago, araudia aldatzen joan zen, eta jabe bakar batek instalazio bakar batean 100 

kW-erainoko potentzia izatea baimendu zen, eta, geroago, muga hori ere desagertu 

egin zen. Horregatik, mota horretako lehen instalazioek 5 kW-eko potentziako jabe bat 

zuten eta dute, alegia, eguzki-baratze bakar batek jabe partikular txiki asko zituen eta 

ditu.

Banakako instalazioak ekialde-mendebalde orientazio onenaren bila (eguzki-erradia-

zio oneko eremu batez gain) ardatz baten gainean biratzen zuen eguzki-jarraitzaile 

baten gainean jartzean, modulu fotovoltaikoen funtzionamendua optimizatzen zen, ur-

tean 11.000 kWh inguru sortzen baitziren, eta, horrela, modulu fotovoltaikoak gehiago 

aprobetxatzen zirela ere justifikatzen zen.



177

ENERGIA-KOMUNITATEEKIKO HARREMANA ETA HAIEK KUDEATZEA

Arguedasko lehen eguzki-baratze hark 170 m2 lur behar zituen instalazio partikular 
bakoitzerako. Orduan, administrazio publiko batek, kasu honetan Arguedasko Udalak, 
proiektuaren esku herri-lur publiko bat alokairuan jartzeko ideia agertu zen, pertsona 
partikular bakoitzak gehienez ere 5 kW-eko eguzki-potentzia izateko baldintzarekin. 
Eta halaxe egin zen. 

Eguzki-baratze horiek pertsona askoren jabetzakoak ziren. Pertsona horietako ba-
tzuentzat, proiektu horiek inbertsio ekonomiko bat gehiago ziren, beste batzuentzat, 
zentzua zuten ingurumenari zegokionez, eta beren etxebizitzen kontsumoaren eta ins-
talazioetan sortutako energiaren arteko konpentsazio sinboliko moduko bat plantea-
tzen zuten. Proiektu horien irismenetik edo eraginetik haratago, Nafarroan eztabaida 
bat ireki zen lurzorua proiektu berriztagarriei lagatzeari buruz; kasu horretan, pertsona 
askoren artean partekatuta. 

Gaur egun esparrua oso bestelakoa da. Beste arau-esparru bat eta beste erronka batzuk 
daude. Alde batetik, makroproiektu berriztagarrien ezarpen bat dago lurraldeetan, 
eta energia-komunitate deitzen diren ekimenak (kasu batzuetan halaxe dira). Eta bi 
proiektu-mota horien artean erabaki beharra dago: lur publikoa lagako zaie ala ez?

Eta testuinguru horretan, ez dira nahastu behar Nafarroan 2000. urtean instalatu zi-
ren eguzki-baratzeen instalazio kolektiboak (horiek kudeaketa kolektiboa zuten, baina 
maila elektrikoan indibidualak ziren) gaur egun bultzatzen diren eta parke edo eguzki-
-poligono dei genitzakeen instalazio zentralizatuekin (horiek batzuetan erakunde ba-
kar baten jabetzakoak izan daitezke, oro har, enpresak edo baita inbertsio-funtsak ere, 
eta beste batzuetan, multijabetzakoak).

Gaur egun, Klima Aldaketari eta Trantsizio Energetikoari buruzko 4/2022 Foru Lege-
ko 36. artikuluko honela dio: “sorkuntza berriztagarrirako proiektuak, tokiko par-
taidetza dutenak, izanen dira egiaztatzen dutenak zalantzarik gabe parte hartzeko 
aukera eman dietela instalazioa kokatu nahi den udalerriko edo udalerri mugaki-
deetako pertsona fisikoei edo juridikoei, publiko edo pribatuei, proiektuaren jabe-
tzaren % 51n gutxienez, eta gutxienez % 20ko partaidetza eraginkorra lortu beharko 
dute”. 

Ez dago betekizun gehiagorik. Eredu horri eredu daniarra edo eredu katalana deitu 
zaio, proiektuaren inbertsioaren ehuneko batean ekonomikoki parte hartzeko aukera 
ematen duelako. Hala ere, aipatutako legeak ez du zehazten zeintzuk diren udalerri 
bateko bizilagunek parte hartu ahal izateko eskaintza horiek bete behar dituzten eko-
nomia-baldintzak edo bestelakoak. Beraz, praktikan, edozein poligono fotovoltaikok 
edo eolikok lor dezake ‘tokiko partaidetza duen sorkuntza berriztagarriko proiektu’ 

gisa hartzea, udalerriko edo udalerri mugakideetako pertsonek, enpresek, elkarteek, 

erakundeek eta abarrek proiektuaren % 20 soilik badute, nahikoa baita proiektuaren 

inbertsioaren % 51 eskaintzea, ehuneko horrek eskatutako baldintzak edo ekonomia-

-kostua kontuan hartu edo zehaztu gabe.

Gainera, proiektu hori herri-lur publikoetan kokatu nahi izanez gero, 2003an Argue-

dasen gertatu zen bezala, orain proiektuaren % 40 udalerriko edo udalerri mugakidee-

tako nahiz Nafarroako beste edozein tokitako pertsona, enpresa, elkarte, erakunde eta 

abarrena izatea eskatzen zaio. Hortaz, herri-lur publikoetan egoteko, proiektuaren % 

40 Nafarroako edozein tokitako pertsona, enpresa, elkarte, erakunde eta abarren parte 

izanik soilik ere har liteke ‘tokiko partaidetza duen sorkuntza berriztagarriko proiek-

tu’ gisa. Edozein pertsona edo enpresaren parte-hartze orok, proiektuaren % 51 egoki 

iritzitako prezioan eta baldintzetan eskaini badu, betetzen du ‘tokiko partaidetza duen 

sorkuntza berriztagarriko proiektu’ izaera.

Nafarroan udalerri askori planteatzen edo eskatzen zaie beren herri-lur publikoen 

zati bat horrelako proiektuetarako lagatzea, eta hor sortzen dira mesfidantzak eta 

zalantzak udalerriarentzat benetan interes publikokoa eta sozialekoa den ala ez, edo 

tokiko partaidetzarekin den ala ez. 

Bistan da aski erraza dela izaera hori izateko legeak eskatzen duen baldintza betetzea. 

Alabaina, ez dira gutxi proiektu bat interes publikokoa eta sozialekoa den ala ez haus-

nartu eta ebatzi ahal izateko dauden zailtasunak. Izan ere, lege berak dio administrazio 

publikoek azalera publiko komunaleko eskubide bat eratu ahal izanen dutela herrita-

rren energia-komunitateen edo energia-komunitateen alde horrelako proiektuetarako. 

2003. urtean errazagoa zen; izan ere, pertsona batek leku batean 5 kW sortuko zuen 

instalazio fotovoltaiko bakarra izan zezakeen, eta horretarako 170 m-ko azalera aloka-

tua eskatzen zen, eta interes legitimoa interpretatu zitekeen edo ez, baina parte hartzai-

leagoa zen. Gaur egun, komunala defendatzearen helburu kolektiboa oso gogoan duten 

udalek eta kontzejuek erabakia hartu beharra dute baina ez horrenbesteko argitasu-

nez. Hala ere, askok argi dute komunalak duen interesa; alegia, pribatua ez den guztia 

zen eta da. Landa-eremuan, oraindik ezagutzen da eta mantentzen da horren esanahia. 

Komunala komuna da, guztiona, inorena ez dena, ezta udalena edo erakundeena ere. 

Komunala fisikoa izan daiteke —funtsean, lursailak eta eraikinak—, eta udalerri batzuek 

horien defentsa eta zaintza lehenesten dute, eta ez diote inori edo ezeri uzten horien 

erabilera arriskuan jartzen, ezta guztiona den ondasun hori usurpatzen ere.

13. Energia-pobrezia eta energia-eskubideak

Ohikoa da energia-pobrezia energia-kudeaketatik edo -plangintzatik bereizita lantzea, 
fenomeno independentea balitz bezala. Eta ohikoa da, halaber, Udaletako Gizarte Gaien 
esku uztea, larrialdi-arazo bat balitz bezala. Bi kontu horiek egoera larriagotu baino ez 
dute egiten. Energia-pobrezia edo -prekarietateak gero eta pertsona gehiagori eragiten 
die, eta lehentasunez heldu beharreko arazoa da. Eta puntu honetan nahitaezkoa da to-
ki-esparrua inplikatzea. Gure proposamena da egoera hori ezagutzea, mahaiaren erdian 
jartzea eta, gainerako energia-kontuak bezala, ikuspegi sistemiko eta diziplina askota-
rikotik heltzea. 

Energia-pobreziaren ideia, oro har, etxe askok bizi duten egoerari dagokio, arrazoi 
ekonomikoak tarteko ezin baitute bizitza duinaz gozatzeko energia nahikoa eskura-
tzerik. 

Jakin dakigunez, ekoizpen- eta ugalketa-jarduera ia guztiek energia behar dute. Eta ener-
gia hori behar adina eskuratzerik ez badago, bizi-kalitatea esponentzialki erortzen da. 

Energia-pobrezia, edo energia-prekarietatea (batzuek nahiago dute horrela deitu) hone-
la definitzen da: etxeen ezintasuna haien energia-beharrak asetzeko. Eta behar horien 
artean sartzen dira etxeko erosotasun termikoa (hotza, beroa), argiztapena, elika-
gaiak kontserbatzea eta egostea eta ur beroa izatea, besteak beste.

Energia-pobreziak zuzeneko eragina du pertsonen osasun fisikoan eta mentalean, eta 
nabarmen eragiten du pertsonen garapenean, garapen profesionalean eta gizarte-ha-
rremanetan. Energia-justiziaren eta energia-eskubidearen ikuspegitik, ulertzen da 
estatuak herritar guztiei bermatu behar diela energia eskuratu ahal izatea, pertso-
nen diru-sarrerak edo ekoizpen- ahalmena edozein dela ere; horrek izan beharko luke 
energia-sistema baten lehen helburua.

Fenomenoa ezagutu, horri heldu ahal izateko

Energia-pobreziaren kontzeptua aldatuz joan da denborarekin, eta konnotazio desber-
dinak ditu Ipar edo Hego Globalaren arabera. Eta energia eskuratzeko zailtasuna arazo 
berria ez den arren eta gizarte-desberdintasunekin argi eta garbi lotuta dagoen arren, 
egokia da nabarmentzea Europan erabiltzen dugun energia-pobreziaren ideia modernoa 

1973ko petrolioaren krisiaren ondoren eman zen hausnarketa akademikoaren ondorioz 

sortu zela. Energia eskasiaren garai hartan jarri zen zalantzan mendebaldeko populazio-

-geruza zabalen ekonomia- eta bizi-eredua; Ingalaterran, esaterako, energia-prekarie-

tateak pertsonen bizitzan dituen ondorioei buruz teorizatu zen. 

Energia-pobreziaren lehen definizioa Oxfordeko Brenda Boardman akademikoarena 

dela esaten da. Honela definitzen du: “etxebizitza batek tenperatura egokia lortzeko 
duen ezintasuna, etxearen energia-eraginkortasun ezaren ondorioz”. Hasiera batean, 

energia-pobreziaren lehen adierazle bat garatu zen. Adierazle horrek energian diru-sa-

rreren % 10 baino gehiago gastatzen zuten etxeak identifikatzen zituen. Denborarekin, 

energia-pobreziaren definizioa zabaltzen joan da, eta pobrezia hori aztertzeko adieraz-

leak zabaldu dira. 

Espainiako Estatua da Energia Pobreziaren aurkako Nazio Estrategia (ENPE, 2019-2024) 

duen Europar Batasuneko herrialde bakarrenetako bat. Alabaina, EBko energia-pobre-

ziaren rankingean, Portugalekin batera dago buru. Biztanleen % 20,8k adierazi du zail-

tasunak dituela etxean tenperatura egokia lortzeko. Europako batez bestekoa bikoizten 

duen ehunekoa da hori (% 10,6 2023an), Europako Batzordeak Europar Batasunaren 

Energiaren Egoerari buruz egindako txostenaren arabera.

Komeni da jakitea energia-pobrezia aztertzeko lau adierazle ofizial daudela, bai nazio-

-mailan, bai Europa-mailan:

•	 Neurriz kanpoko gastuaren adierazlea (2M)

•	 Gastu ez-nahikoaren adierazlea (M/2)

•	 Fakturen ordainketan izandako atzerapenaren adierazlea

•	 Tenperatura desegokiaren adierazlea

Eta komeni da jakitea, halaber, Espainiako energia-pobreziaren bilakaerari buruz es-
kuragarri dauden azken datuen arabera, pobreziak gora egin duela horietan guztie-
tan. Ikus ondorengo taula:

1. TAULA: ESPAINIARAKO EPOV ADIERAZLEAK (2019-2023)

EPOV ADIERAZLEA 2019 2020 2021 2022 2023

2M (ETXEBIZITZA) % 15,20 % 16,10 % 15,22 % 16,83 % 17,01

M/2 (ETXEBIZITZA) % 11,50 % 11,20 % 10,12 % 11,80 % 12,53

ATZERAPENAK (PERTSONAK) % 6,60 % 9,60 % 9,50 % 9,23 % 9,58

TENPERATURA DESEGOKIA (PERTSONAK) % 7,60 % 10,90 % 14,27 % 17,08 % 20,71

Iturria: Espainiako Energia Pobreziaren 2023ko Adierazleen Txostena, Comillaseko Unibertsitatea.

https://spain.representation.ec.europa.eu/noticias-eventos/noticias-0/el-informe-sobre-el-estado-de-la-union-de-la-energia-de-2024-muestra-los-avances-de-la-ue-para-2024-09-11_es
https://spain.representation.ec.europa.eu/noticias-eventos/noticias-0/el-informe-sobre-el-estado-de-la-union-de-la-energia-de-2024-muestra-los-avances-de-la-ue-para-2024-09-11_es

Nafarroako Foru Komunitatean, eskuragarri dauden azken datuak 2021ekoak dira, 
eta etxeen % 7,8 eta % 12 artean energia-pobrezia pairatzen dutela erakusten dute, 
erreferentziatzat hartzen den adierazlearen arabera1.

Horrela, hurrengo taulan ikus dezakegun bezala, 2021eko datuek, berriagoak izanen di-
ren beste batzuen faltan, adierazten dute neurriz kanpoko gastuaren adierazleak (2M) 
Nafarroako etxebizitzen % 12,4ri eragiten diela; ezkutuko energia-pobreziarenak, % 
3,13ri; tenperatura egokia mantendu ezin duten etxeenak, % 5,5i; eta etxebizitzako ener-
gia-horniduren fakturen ordainketan izandako atzerapenenenak, % 7,8ri.

2. TAULA. ENERGIA-POBREZIAREN LAU ADIERAZLE PRIMARIOEN BILAKAERA ESPAINIAN ETA 
                   NAFARROAN, MITECO 2022, COMILLAS, 2023, ECV 2024

ENERGIA-POBREZIAREN ADIERAZLE 
PRIMARIOAK

2019 2020 2021 2022 2023

ES NAF ES NAF ES NAF ES NAF ES NAF

NEURRIZ KANPOKO GASTUAREN ADIERAZLEA, 
2M (etxebizitzen %) 16,7 16,8 14,14 16,4 12,14 16,8*

EZKUTUKO ENERGIA-POBREZIA, 
M2 (etxebizitzen %) 10,6 3,98 10,3 3,57 9,3 3,13 11,8*

Tª DESEGOKIA ETXEAN NEGUAN (biztanleriaren %) 7,6 10,2 10,9 10,3 14,3 5,5 17,1 20,7

ATZERAPENAK ETXEBIZITZAKO HORNIDURARI 
DAGOZKION FAKTUREN ORDAINKETAN 
(biztanleriaren %)

6,6 5 9,6 8,8 9,5 7,8 9,2 9,6

Iturria: Iruñeko Energia Pobreziaren Diagnostikoa, EPAH.

Energia-pobreziaren zioak

Nola iritsi gara egoera horretara? Literatura akademikoan nahiz Europako eta Espainia-
ko esparruan jasotako energia-pobreziaren zio nagusiak honako hauek dira:

• Familia-unitatean diru-sarrera txikiak izatea.

• Energia-gastu handia erabilgarri dugun errentarekiko.

• Energia-efizientzia eskasa etxean.

• Energiaren prezio altuak.

Gure iritziz, azaltzeko modu zehatzagoa da energia-pobrezia diru-sarreren eta energia-
-kontsumoaren araberakoa dela (etxebizitzaren eta etxetresna elektrikoen eraginkorta-
sun ezaren, energia-erabileren, energiaren inguruko kulturaren eta bestelakoen ondo-
rioz), baita ekonomia-gastuen araberakoa ere (azken horretan energiaren prezio altuak 
sartzen dira, baina ez hori bakarrik).

1  Trantsizio Ekologikorako eta Erronka Demografikorako Ministerioak bi urteko atzerapena du energia- 
pobreziaren adierazleak argitaratzen, eta 2019-2024 ENPEn horien jarraipena egiteko konpromisoa hartu du. 

Adibidez, energiaren prezioak hartzen baditugu, horiek, erabiltzen diren energia-itu-

rrien eta politikoki adostu den prezioak finkatzeko sistemaren araberakoak dira. Espai-

niak erabiltzen duen energiaren % 80 baino gehiago Aljeria, Errusia, Qatar eta Arabiar 

Emirerrietatik (besteak beste) inportatzen du, eta horrek urteko 45.000 milioi euroko 

faktura dakarkio energian. Eta mendekotasun hori murriztu daiteke energia fosilaren 

kontsumoa murrizteko estrategia bat lehenetsiz gero, aurrezpenetik abiatuta.

Elektrizitateari dagokionez, elektrizitate gehienarentzat prezioak finkatzeko dagoen sis-

tema marjinalistaren arabera, ekoizten den elektrizitate guztiaren kostuak erregai fo-

silen kostu marjinalekin du lotura, eta, beraz, erregai fosilek nazioarteko merkatuetan 

dituzten prezioekin. 

Kalteberatasun erantsi bat da, oso irabazizkoa, bestalde, enpresa batzuentzat; ahultasun 

horrek azaltzen du gasaren igoerak (ekoizpen elektrikoaren % 10 baino ez da) zergatik 

ekarri zuen 2021ean elektrizitatearen faktura lau aldiz biderkatzea. Kalteberatasun erantsi 

hori gainkostu bat da pertsona eta enpresa guztien poltsikoentzat, argi eta garbi jasanezina. 

Energiaren prezio altuak dira energia-pobreziaren funtsezko arrazoia. Baita diru-sarrera 

txikiak ere. Eta energia-prezioei eusten ez zaien bitartean (inflazio- edo etxeetako diru-

-sarreren jaitsiera-testuinguru batean), energia-pobrezia presente egonen da. 

Bestalde, Europar Batasunean eta, bereziki, Espainian energia-trantsizioak aurrera egin 

ahala, nahiz eta sistema elektrikoan sartzen den energia berriztagarriaren ehunekoa 

handitu, ez da energia-pobrezia murriztuko. Batzuek aberastasuna metatzen dute eta 

beste batzuek eskubideak galdu eta pobrezia areagotzen dute. Energia-pobreziarekiko 

familiaren diru-sarreren eta gastuen arteko erlazioa, gainera, etxebizitzaren kostuaren 

zamak baldintzatzen du, gero eta gehiago. Alegia, energia-pobrezia murrizteko, ezin-
besteko baldintza da etxebizitzarako sarbidea hobetzea. 

Pobreziaren inguruan identifikatutako beste arrazoietako bat etxeko energia-efizientzia 

eskasa da. Isolamendu onik edo inguratzaile termiko onik gabe eraikitako etxebizitzak; 

horietan egindako klimatizazio-ahalegin orok gastu askoz handiagoa eta energia alferrik 

galtzea dakar. Arrazoi horietako bat ere ez da fenomeno natural saihestezin gisa hartu 

behar. Biztanleriaren zati handi batek energia-pobrezia jasatea gizartearen lehentasun 

politiko, ekonomiko eta sozialen ondorioa da. 

Energia-pobrezia edo -prekarietatea faktore gehiagok larriagotu dezakete; besteak 
beste, energia-eskubideen berri ez izateak eta dauden laguntzen berri ez izateak, ener-
gia-ordainagiriak ez ulertzeak eta energia kudeatzeko modua ez ezagutzeak, baita 
energia-merkaturatzaileen kanpaina komertzial oldarkorrek eta praktika txarrek ere.



184

TOKI-ERAKUNDEETAN ENERGIA KUDEATZEKO GIDA

Jarraian, hurrengo taulan, energia-pobreziari eragiten dioten eta pobrezia horri heltzeko 
funtsezkoak diren identifikatutako faktore handiak laburbildu dira.

ENERGIA-POBREZIA FAKTORE ANITZEKO FENOMENO KONPLEXUA DA

FAMILIAREN 
EGOERA ETXEBIZITZA MERKATUA EZAGUTZA KOMUNITATEA GOBERNUA

Diru-sarrera 
txikiak/gastuak

Mendeko per-
tsonak, familia 
gurasobakar 
amaduna, hel-
duak.

Etxebizitzaren 
egoera

Energiaren 
prezioak

Energiaren 
kudeaketa
Eskubideak 
eta dauden 
laguntzak

Laguntza eta 
informazioa 
emanen duen 
familia- edo 
komunitate-
sarerik ez izatea

Aporofobia / 
lotsa

Merkatuak 
arautzea, 
zuhurtasun-
printzipioa, 
mozketak 
debekatzea, 
laguntza 
eraginkorrak

Profila
Emakumeak 
( % 68). 
Migratzaileak, 
hizkuntza, 
ikasketa-maila

Bizitoki-
egoera

Etxebizitzarako 
aukera 
arrazoizko 
kostuan

Merkataritza-
jarduera ez 
oso etikoak

Energia-
gaiei buruzko 
desinformazioa 
hedabideetan

Bakartzea 
bizi-eredu 
kontsumista 
batean
Energia-gien 
inguruko 
polarizazioa/
politizazioa

Energia 
merkatu-
ondasun gisa, 
eskubide 
besterenezin 
gisa hartu 
beharrean

Iturria: Lanketa propioa.

Nori eragiten dio energia-pobreziak?

Duela bi hamarkada udaletako Gizarte Arazoetarako Bulegoetara edo GKEetara ener-
gia-hornidurak ordaindu ahal izateko laguntza eskatzera joaten ziren pertsonen profi-
la nagusiki diru-sarrera txikiko pertsonak, pobrezia-egoeran edo bazterketa-arriskuan 
zeuden pertsonak baziren ere, 2009ko krisiaz geroztik gizarte-profilak askoz ere asko-
tarikoagoak dira. 

Energiaren eta etxebizitzaren prezioen igoeraren eta inflazioaren ondorioz, energia-po-
brezia biztanleriaren maila zabaletara iritsi da. Alegia, gaur-gaurkoz energia-pobreziak 
edozein langileri eragin diezaioke une jakin batean. 

Erabiliko dugun terminoa edozein dela ere (prekarietatea edo energia-pobrezia), komeni 
da ulertzea gertakari hori edozein pertsonari edo familiari gerta dakiokeela haien eko-
nomia-egoera, kideren baten osasuna edo energiaren prezioen edo eskuragarritasuna-
ren testuingurua aldatuz gero. Hilabete batetik bestera desoreka daiteke diru-sarreren 
eta gastuen balantza. 

Hori esanda, badira fenomeno horrek gehiago kaltetutako gizarte-taldeak. Adibidez, ener-
gia-pobreziak neurri handiagoan eragiten die emakumeei eta familia gurasobakar 
amadunei, emakumeenganako egiturazko desberdintasunengatik (lan, soldata eta pentsio 
okerragoak dituztelako eta ordaindu gabeko zaintzaile-rola eman zaielako, besteak beste). 

Gainera, emakumeek zaintzaile gisa denbora gehiago ematen dute etxebizitzan. Hortaz, 
gizonei baino emakume gehiagori eragiteaz gain, emakumeek gehiago pairatzen dute. 

Energia-pobreziaren aurkako Nazio Estrategiaren arabera, energia-pobreziak gehiago 
eragiten die kultura-maila baxuagoa duten pertsonei, infraetxe-egoeran bizi diren per-
tsonei, emakumeei, familia gurasobakar aitadun/amadun etxeei eta pertsona migratuei. 
Toki-esparruan dugun esperientziaren arabera, gainera, bereziki gazteei eta adinekoei 
eragiten die; horiek arazoa oso modu desberdinean pairatzen eta aurre egiten diete.

Energia-pobreziaren ondorioak

Etxe bat energia-prekarietateko edo -pobreziako egoeran dagoenean, aldatu egiten da 
bizitzeko modua. Ezkutuko energia-pobrezia deitu izan zaio, ez ordaintzeen eta argi-
-mozketen ondorio kaltegarriak saihesteko, etxe batek energia-kontsumoa nabarmen 
murrizten duenean, bere osasunaren eta ongizatearen kostura. 

Energia aurrezteko, klimatizazioa erabiltzeari uzten zaio (neguan eta udan); erosotasun 
eza gertatzen da osasunerako gomendagarriak diren tenperaturen azpitik eta gainetik. 
Aurrez prestatutako janaria erosten da, kalitate txarragokoa. Higiene pertsonalerako ur 
beroa erabiltzeari uzten zaio. Etxebizitzaren barnean eta kanpoan jarduerak egiteari 
uzten zaio. Adinekoen kasuan, haien hitzetan egunean zehar ohean egoten dira, hotzik 
ez izateko. Garapen pertsonalerako eta profesionalerako beharrezkoak diren zerbitzuei 
baja ematen diete (Interneti eta/edo telefoniari, kasurako). Adibide batzuk jartze aldera. 

ENPEk bereizi egiten ditu erosotasun termikorik ezak edo etxebizitzan tenperatura de-
segokiak eragindako energia-pobreziaren zuzeneko ondorioak eta energia-pobreziako 
egoeran dauden pertsonek energia-baliabideen eta eguneroko bizitzako beste baliabide 
batzuen artean aukeratu beharraren zeharkako ondorioak, baita horri lotutako gizarte-
-kalteberatasuneko egoeraren ondoriozkoak ere.

Zuzeneko ondorioak dira:

•	 Urtaroko gehiegizko hilkortasuna, espero zitekeenaren aldean, bereziki neguko hotz-
-boladetan eta udako bero-boladetan.

•	 Arnas infekzioak, asma, inguruneko onddoekiko alergia eta hezetasunarekin lotutako 
arazoek, besteak beste, eragindako bestelako gaixotasunak ugaritzea.

•	 Miokardio-infartu akutua eta garuneko hodietako istripuak izateko arrisku handiagoa; 
neguko hilabeteetan hilkortasuna areagotzearen arrazoietako bat. 

•	 Antsietatea, depresioa eta estresarekin eta argi faltarekin lotura duten osasun menta-
leko beste arazo batzuk. 

•	 Erreuma-prozesuak larriagotzea. 

Zeharkako ondorioak dira:

• Heat or eat efektua. Pertsonek berotzea (gutxieneko erosotasun termikorako energia 
erabiltzea) edo modu egokian eta behar bezala elikatzea aukeratu behar dute. 

• Energia-iturri ez-seguruak erabiltzeak ahalbidetzen du etxeko istripuak gertatzea; 
erredurak edo erorikoak, kasurako.

• Energia-pobreziak eskola- eta lan-absentismorako joera handiagoa ekar dezake, neu-
rri batean atsedenerako eta higienerako zailtasunagatik.

Toki-esparruaren garrantzia eta ekintzak

Bai zioengatik, bai ondorioengatik, esan dezakegu energia-pobrezia dimentsio anitze-
ko arazo konplexua dela, non gizarte-, ingurumen-, egitura-, ekonomia- eta kultura-
-faktoreek bat egiten duten. Etxe barruan gertatzen denez, energia-pobrezia askotan 
ikusezina eta detektatzen zaila den arazo bihurtzen da. Eta gure gizarteetan pobrezia-
-egoeran dauden pertsonak estigmatizatzeak ez du laguntzen arazo hori pairatzen duten 
etxeak identifikatzen, eta are gehiago zailtzen dute dauden baliabideak eta laguntzak bi-
deratu ahal izatea.

Aurrekoagatik guztiagatik, ulertzekoa da energia-pobreziak ez izatea lanketa errazik. 

Bestalde, toki-administrazioak saiatzen ari dira gehien arazo hori murrizteko neu-
rriak martxan jartzen. Udal- eta gizarte-erakunde askok energia-ordainagiriak ordain-
tzen dituzte hornidura eten ez dezaten, larrialdietarako laguntzetara bideratutako parti-
den barnean. Ekintza horiek, guztiz beharrezkoak energia-hornidura bat eteteak izanen 
lituzkeen ondorio okerragoak saihesteko, ez dira oso eraginkorrak behin eta berriz ger-
tatzen den eta neurri handi batean egiturazkoa den arazo bat konpontzeko. 

Udal batzuk, batez ere hiri ertainekoak eta handietakoak, larrialdietako laguntzetatik 
haratago joaten saiatzen dira. Iruñeko Udalak honako lan hauek egin ditu: “Iruñean 
energia-pobreziaren analisi sistematikoaren oinarriak ezartzeko esplorazio-azterla-
na” (2017) eta “Iruñeko Pobrezia Energetikoaren Diagnostikoa” (2023). Landa-eremuan 
energia-pobreziaren fenomenoak Nafarroako tokiko ekintzen diseinuari dagokionez 
askotan zerikusi gutxi badu ere, azterketa horien irakurketa interesgarria izan daiteke.

Zer egin dezakete udalek eta kontzejuek energia-pobreziari heltzeko?

Jakinda energia-pobreziaren arrazoiak egiturazkoak direla eta jakinda energia-eskubi-
deak Estatuko Aldizkari Ofizialean arautzen direla, eta ez toki-eremuan, toki-adminis-
trazioak funtsezkoak dira bai prebentzioa hobetzeko, bai energia-pobrezia murrizteko.

Toki-administrazioa dago pertsonengandik hurbilen. Herritarrak askotan jotzen dute 
bertara informazioa edo laguntza eskatzera, bertatik bideratzen baitira dauden baliabi-

deak, gutxienez, baliabide horiei buruzko informazioa. Hala ere, ohikoa da gai horretan 
zerbait egiteko erantzukizuna Gizarte Gaietako teknikariei esleitzea, zenbait udalerritan 
arlo hori aldez aurretik gainkargatuta badago ere. 

Energia-pobreziarekin lotura duten ekintza ugari egin daitezke: Gizarte Gaietako lan-
gile tekniko guztiei bideratutako aldizkako prestakuntza; faktura elektrikoan laguntzak 
ematea udal-merkaturatzailearekin edo gizarte-ekonomiako merkaturatzaile batekin; 
pobrezia energetikoaren aurkako talka-planak, besteak beste prestakuntza, laguntza, 
kontratuen optimizazioa eta etxebizitzen arazoak konpontzea barne hartuko dituztenak; 
gizarte-etxebizitzetako eraikinak birgaitzea eta etxebizitza horiek ia energiarik kontsu-
mitzen ez duten etxebizitza bihurtzea, besteak beste.

Jarraian, toki-eremutik egin daitezkeen neurri batzuk jaso ditugu. Neurri horiek, Gizarte 
Gaietarako bulegoaren lankidetza funtsezkoa izanik, ez dira zertan arlo horretatik bide-
ratu, horretarako baliabiderik ez badago. Hauek dira udaletan egiten ari diren neurrie-
tako batzuk:

Dauden laguntzei eta eskubideei buruzko informazioa eman 

Espainian, energia-pobreziari aurre egiteko hartutako neurri nagusia gizarte-bonu elek-
trikoa da, deskontu bat faktura elektrikoan onuradunen ekonomia-egoeraren eta bestela-
ko inguruabar batzuen arabera aldatzen dena. Berriki egindako azterketa baten arabera, 
eskubidea duten hamar pertsonatik bik soilik jasotzen dute bonua, neurri handi batean, 
pertsona askok ez dakitelako laguntza hori jasotzeko eskubidea dutela. 

Laguntza ez dute tokiko administrazioek izapidetzen, erreferentziako merkaturatzaile 
elektrikoek (COR) soilik eskaini eta izapidetu dezakete. Baina udalek informazioa helaraz-
teko duten zeregina erabakigarria da. Garrantzitsua da esatea Espainian bezero kaltebera 
izateak eskubide batzuk bermatzen dituela (bonu sozial elektrikoak eta termikoak, kasu-
rako) beste babes neurri batzuen artean, eta kontratatuta dagoen merkaturatzaile elektri-
koarekin lotuta dagoela. CORen bezeroek bakarrik eskura ditzakete eskubide horiek. 

Energia-kudeaketari eta energia-eskubideei buruzko prestakuntza eman

Ildo berean, laguntzak eskatuko dituzten pertsonei informazioa emateaz haratago, beste 
urrats bat da prestakuntza eta tailerrak abian jartzea; lehenik eta behin, udal-langileen-
tzat eta, gero, herritarrentzat, energia-kontratuen, oinarrizko energia-kudeaketaren, la-
guntzen eta energia-eskubideen inguruan. 

Energia-arloko abiapuntu orokorra hain da ezezaguna, ezen, nolabaiteko segurtasunez 
informatu ahal izateko, energiaren inguruan barneratuta ditugun hainbat mito edo gezur 

desmuntatu behar baititugu. Hortaz, aukera izanez gero, lehenik eta behin teknikariei 
prestakuntza ematea gomendatzen da, eta gero herritarrekin tailerrak antolatzea, bere-
ziki energia-pobreziak kaltetutakoekin.

Tailerretara joatea erronka bat izan daiteke testuinguruaren arabera. Are gehiago ener-
gia-pobrezia aipatzen bada eta herritar guztiei zuzenduta ez badaude. Beraz, beste 
enuntziatu bat bilatzea eta tailerrak interesa duen edonori irekitzea gomendatzen da, 
eta tailerrak baliagarriak badira, ahoz ahokoa izanen da hedapenerako tresnarik onena. 
Ordainagiriak ordaintzeko larrialdiko laguntzak jasotzen dituzten pertsonei dagokienez, 
laguntza hori jasotzeko baldintza tailer batera joatea izan daiteke.

Pertsona kalteberei kontratua optimizatzen eta gizarte-bonua izapidetzen lagundu 

Gizarte-bonua izapidetzeak duen konplexutasunak, arrakala digitalak, desinforma-
zioak, mugitzeko zailtasunek edo askotariko gaitasunek pertsona askok laguntza hori 
eskuratzeko ezarritako bideak ezin erabiltzea dakarte. Horregatik, posible den lekuetan, 
zentzuzkoa da udal-zerbitzuen artean sartzea zailtasun handienak dituzten pertsonei 
izapideak egiten laguntzea. 

Komeni da adieraztea gizarte-bonua, aurretik kontratua optimizatu gabe eta oinarrizko 
energia-kudeaketarako jarraibideak ezarri gabe, ez dela oso eraginkorra, pertsonen beha-
rretara egokituta ez dauden kostu eta kontsumo itsuak finantzatzen aritu daitekeelako. 
Horrela, lehenik eta behin elektrizitate-kontratua optimizatzen laguntzea gomendatzen 
da, potentzia eta tarifa egokiak kontratatzeko, baita energia modu kontzientean erabiltzen 
irakastea ere, eta, ondoren, gizarte-bonua izapidetzen laguntzea, hura lortu arte.

Bestalde, gizarte-bonu termikoa ofizioz izapidetzen da. Alegia, automatikoki autono-
mia-erkidegoen aldetik bonu elektrikoaren onuradunei. Hortaz, ezinbestekoa da ener-
gia-pobrezian dauden pertsonek gizarte-bonu elektrikoa eskuratzea. Gainera, hala egi-
nez gero, hornidura eten aurretik denbora luzeagoak izaten dituzte, eta, salbuespenezko 
egoeretan, debekatuta dago pertsona horiei argindarra moztea.

Energia-pobreziak udalerriko edo ibarreko biztanlerian duen eraginari buruzko diag-
nosia landu

Energia-pobrezia, etxean gertatzen denez, askotan inor ohartu gabe gertatzen den fe-
nomenoa da. Pertsona edo familia batek zuzenean laguntza eskatzen ez badu, zaila da 
antzematea egoera horretan dagoela. Horretarako, arreta jarri eta komunikazio-kanalak 
sortu behar dira, ez bakarrik udaletatik, baita, besteak beste, osasun-zentroetatik, hez-
kuntza-zentroetatik, eguneko zentroetatik eta suhiltzaileenetatik ere, kaltetutako per-
tsonak identifikatze aldera.

Oso gomendagarria izan daiteke udalak, kontzejuak edo ibarrak energia-pobreziaren 
diagnosia egitea, neurriak edo ekintza-plan bat diseinatzeko baliagarriak izanen zaiz-
kien funtsezko galderei erantzuteko. Non gertatzen da? Zein etxebizitza daude kalte-
tuen? Nola eragiten die? Dauden laguntzak eskura ditzakete? Zer laguntza mota behar 
dute? Ba al daude larriagotzen ari diren gaixotasunak? 

Ildo horretan, adierazi behar da nazio- eta eskualde-mailan kalkulatzen diren aipatuta-
ko energia-pobreziaren adierazleak ezin direla udal-mailan kalkulatu, udal txiki batek 
egiteko gaitasunik ez duen datu eta inkesta bolumena eskatzen dutelako. Hala ere, diag-
nostiko kualitatiboak egin daitezke galdetegien, elkarrizketen edo eztabaida-taldeen bi-
dez, udalerrian gertatzen dena ezagutzeko eta horretan sakontzeko.

Etxebizitzen energia-birgaitzea sustatu eta erraztu 

Etxebizitzak birgaitzea funtsezkoa da energia-eskaria murrizteko eta, horrela, energiari 
lotutako kostu ekonomikoak ere murrizteko. Etxebizitza bateko erosotasun termikora 
bi bidetatik irits daiteke: energia-kontsumoa ordainduz edo energia-eskaria murriztuz.

Planteamendua energia-pobrezia duten etxebizitzetarako energia-burujabetza izan 
daiteke. Etxebizitzak birgaitzea, energia-kontsumoarekin lotutako ekonomia-mende-
kotasun handia izan ez dezaten. Interesgarria litzateke egoera hori baliatzea irtenbidea 
etxebizitzen energia-efizientzia hobetuz bideratzeko, arazoa modu estruktural batean 
konpontzeko eta kalteberatasuna murrizteko, bai energiaren prezio altuei dagokiena, 
bai diru sarreren murrizketari dagokiona. Krisia aldaketarako aukera gisa erabiltzea. Ko-
meni da, halaber, neurriak hartzea etxebizitzen efizientzia eta eskubideen eta tresnen 
ezagutza hobetzeko, etorkizunari begira nahitaezko desazkunde materiala eta energeti-
koa lortze aldera. 

Energia-prekarietatea orokortu al daiteke eta, adibidez, Nafarroako eskalara pasa? Gal-
dera hori egin beharra diogu gure buruari. 2021eko azken energia-krisian, udal askok 
zailtasun handia izan zuten haien hornidurak ordaintzeko, ez bakarrik familiek eta en-
presa txiki eta ertainek. Arrazoi horiengatik guztiengatik, gure iritziz komenigarria da 
energia-pobreziaren eta -prekaritatearen arazoa desestigmatizatzea eta energia erabil-
garri izatea bermatu beharreko eskubide gisa jorratzea.

Lurraldean eskuragarri dauden energia berriztagarriak aprobetxatuko dituen eredu ba-

teranzko energia-trantsizioaren ondorioetako bat da energia-ekoizpenak eragiten di-

tuen hainbat inpaktu hurbiltzen eta, beraz, ikusarazten direla. Petrolioaren, ikatzaren, 
uranioaren eta gasaren erauzketa (gure energia-ereduri eta gizarte-ereduari eusteko 
kantitate handietan erabiltzen dira horiek) baliabide horiek kontsumitzen dituzten 
biztanleen % 99aren pertzepziotik kanpo geratzen den bitartean, berriztagarriak, 
neurri batean, hobeto edo okerrago ikusten, entzuten eta bizitzen dira pertsonekin 
lurraldeetan eta paisaietan. Hala ere, egia da oraindik ere herritarren pertzepziotik kan-

po uzten dituztela materialak eta petrolioa erauzteak material horien fabrikazioan eta 

garraioan dituen ondorioak.

Martxan dagoen energia-trantsizioak berarekin dakar energia berriztagarrien poli-
gono handiak ezartzea, herritarren parte-hartze txikiarekin edo batere parte-har-
tu gabe, bai ekonomia-partaidetzari dagokionez (batez ere, instalazioen jabetzan), 

bai proiektuei buruzko erabakiak hartzeari dagokionez (non kokatzen diren, tamaina, 

udalerriari sortzen dion ekarpena, kudeaketa-modua, besteak beste). Eta egiteko modu 

horrek nabarmen gaitzesten ditu berriztagarri horiek berak leku askotan. Izan ere, “be-

rriztagarriak bai, baina honela ez” lelopean, ezinegona metatzen da, hiri-periferia eta 

landa-eremuak abandonatu izanaren pertzepzio historikoari eta eremu horietako balia-

bideak hirien alde jarri izanaren pertzepzio historikoari gehitzen zaiena. 

Biztanleria aurrekaririk gabeko energia-ugaritasunaz gozatzen aritu izana (kultura 
kontsumistan murgilduta eta erregai fosilen industriak dituen ingurumen- eta gi-
zarte-inpaktuen jakitun izan gabe), energia-trantsizioan landu beharreko arazoaren 
parte da. Trantsizio horrek, aurrera egin ahala, agerian uzten ditu bere kontraesanak eta 

konplexutasuna, eta horiei eman beharreko erantzuna energia gehiago sortzera bidera-

tzen du, aurreztea ardatz izanen duen eztabaida korapilatsua ireki beharrean.

Herritarren eta interes kolektiboak egituratzen dituzten erakundeen parte-hartzerik 
eza da, zalantzarik gabe, energiari buruzko ezjakintasuna atzeraelikatu duen beste 
arazo handietako bat. Parte-hartzerik eza horrek atzeraelikatu du, halaber, guztion on-

girako egokiak ez ziren eta herritarren interesen aurkakoak ziren politika eta proiektu 
asko onartzea. 

Posible al da nagusi den eredu energetiko fosilaren logika estraktibista eta kolonial 
berberak errepikatuko ez dituen energia-trantsizioa bultzatzea? Posible al da lurral-
deetan eta herrietan bertan energia-nahikotasunaren ideian oinarritutako lehentasunak 
ezartzea? Alegia, bizitza ona izateko behar dena bakarrik erabiltzea eta ekoiztea. Posible 
al da proiektuek herritarren beharrei erantzutea material- eta energia-baliabideak mu-
gatzeko egungo testuinguruan? 

Eta, azken batean, gure iritziz batez ere egokia da galdetzea ea posible den orain arte 
egin ez den bezala egitea. Hortaz, posible balitz, baietz irizten badiogu, zein izan behar-
ko luke pertsonen papera energia-eredu berri batean?

Gakoka eman dira tokiko energia-kudeaketak koherentzia eta helmenean sakontasun 
handiagoa izan ditzan. Etengabe, irtenbide bikain gisa iristen zaizkigun neurri gailenak 
agertzen ari dira, eta horietako batzuk martxan jartzen dira edo erosi egiten dira guztiz 
ulertu gabe zertarako balio diguten edo arazo jakin bat konpontzeko balio diguten. Uda-
letan eta kontzejuetan komentatzen eta baloratzen ari diren gaiak ulertzeko oinarrizko 
kontzeptuak eman nahi izan ditugu, baita erabakiak hartzeko zenbait gomendio ere. 

Beste neurri batean, baina udalerri guztiek jakin dezakete eta jakin beharko lukete zer 
kontsumitzen den, ulertu beharko lukete nola, zein energia-iturrirekin eta zer gasture-
kin; hobetu dezakete energiaren kontratazioa; identifika ditzakete energia xahutzeari 
uzteko neurriak; azter ditzakete energia erabilgarriaren baliabideak, energia hori apro-
betxatzeko; ireki dezakete eztabaida bizilagunekin energiaren erabilerei buruz, lehenta-
sunezko energia-premiei buruz; ikus dezakete zer egin energia-pobrezia identifikatzeko 
eta murrizteko; eta, horren guztiaren ondoren, ezar ditzakete energia-efizientziarako eta 
energia berriztagarrirako neurriak. Aukeren eremu zabala da, eta, gure iritziz, gardenta-
suna eta elkarrizketa ekarri behar ditu, baita askotariko ezagutza teknikoak ere.

Energia-komunitateak energiaren sektorean zuzenbidezko subjektu berri gisa ageri dira, 
gizarte- eta politika-polarizazio nabarmeneko testuinguru batean, klima-aldaketari da-
gokionez eta greenwashing edo irudi garbiketa berdearen gorakadari dagokionez. Tes-
tuinguru horretan, energia-komunitateek, gure iritziz, herritarren parte-hartzea bidera 
dezakete, lurraldeetan sustraituta, erdigunean interes komuna dutela, udalerri bakoitza-
ren beharrak, jakintzak eta gaitasunak artikulatzeko gaitasunarekin. Baina interes pu-
bliko edo sozial zalantzagarriko proiektuetarako ere balio dezakete, Troiako zaldi gisa. 
Hortaz, udalerrietara iristen diren proposamenen aurrean, jendaurrean aztertzea irado-
kitzen dugu.

Energia-komunitateak diren aukera-esparruan toki-erakundeek egoeraren kontrola 
dute, neurri handi batean, tokiko baliabideen kudeatzaile gisa eta konfiantzazko erakun-
de gisa, eta erabaki dezakete zer ekimen-mota bideratzen eta babesten diren eta zein ez, 
haien helburuen eta praktiken arabera. Testu honetan ikusi dugu, halaber, hainbat modu 
daudela proiektuak zentzuz babesteko, eta modurik onena beti izanen dela udalerriaren 
beharrak eta helburuak, batzuetan konplexuak, aintzat hartzen dituena.

Ikuspegi ekosozial batetik, non energia-trantsizioa krisi sistemikoaren egungo testuin-
guruan jorratu behar dugun eraldaketa-ardatzetako bat den, energia-komunitateak 
aukera bat dira, betiere gizarte-, ekonomia- eta kultura-harremanak norabide ego-
kian eraldatzen laguntzen badute. Betiere komunitatearen parte badira eta pertsonak 
egokitzeko eta zaintzeko gaitasunean laguntzen badute. Kontua ez da soilik, edo na-
gusiki, energia berriztagarriko proiektuak martxan jartzea, baizik eta herri edo lurralde 
bati erresilientzia eta energia-subiranotasuneko dosi handiagoak sortzea ahalbidetuko 
dioten tresnak, erakundeak, loturak eta ideiak bultzatzea, eta bide hori, zalantzarik gabe, 
aurreztetik egin beharko da.




